
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓄᕕᐱᕆ 1, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᑉᓗᒃᑯᑦ. ᐱᒋᐊᕐᓂᐊᕼᐋᖅᑎᓪᓗᑕ, ᒥᔅᑕ ᐊᓇᕕᓗᒃ ᑐᒃᕼᐃᐋᓐᓂᒃᑯᑦ ᐊᒻᒪᐃᔪᓐᓇᖅᑮᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ ᑲᑎᒪᔨᐅᖃᑎᒃᑲᑦ, ᐃᓄᐃᓪᓗ ᑕᐅᑐᒃᑐᑦ ᑎᕖᒃᑯᑦ, ᓈᓚᐅᑎᒃᑯᓪᓗ ᓈᓚᒃᑐᑦ ᑐᙵᕼᐅᒋᑦᑎ. 

ᐱᒋᐊᓐᓂᐊᓕᖅᑎᓪᓗᑕ.  

 

(ᑐᓵᔨᑎᒎᓕᖅᑐᖅ) ᑐᓴᒐᒃᓴᖅ ᑕᐃᒃᑯᐊ ᑳᓐᓱᖃᖅᑐᑦ, ᓴᖏᔫᓇᓱᐃᓐᓇᕆᔅᓯ ᐊᒻᒪᓗ ᐋᓐᓂᐊᖅᑖᖅᑕᐃᓕᒪᓗᓯᓗ, 

ᐊᒻᒪ ᐃᓅᔪᓐᓇᕐᓂᓕᒫᔅᓯᓐᓂᒃ ᐃᓅᓇᓱᒋᔅᓯ. ᑕᒪᒃᑯᐊ ᑳᓐᓱᓖᑦ ᑕᐃᒪᑐᖅ ᖃᖓᑭᐊᖅ ᒪᒥᑕᐅᔪᓐᓇᖅᓯᓛᖅᐳᑦ. 

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕘᒧᑦ, ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 321 - 6(2): ᓄᓇᕘᑉ ᒐᕙᒪᖓᑕ ᑭᒡᒍᓯᐊ ᓄᓇᑦᓯᐊᑉ ᓇᐹᖅᑐᖃᕐᓂᐊ 

ᐃᑯᐊᓪᓚᓚᐅᕐᓂᐊᓄᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᒃᑯᑦ): ᐅᓐᓄᓴᒃᑯᑦ ᐅᖃᖅᑏ, ᐊᒻᒪ ᖁᔭᓐᓇᒦᒃ ᑕᒪᑐᒥᖓ ᐅᖃᐅᓯᖃᓵᕋᕕᑦ 

ᐅᓪᓗᒥ, ᐊᒻᒪᓗ ᐅᓐᓄᓴ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᓇᓗᓇᐃᖅᓯᒋᕗᖓ ᒐᕙᒪᓕᒫᒃᑯᑦ ᑭᐅᒍᑎᖃᕐᒪᑕ ᓄᓇᑦᓯᐊᒥᒃ ᑕᐃᒃᑯᐊ ᐃᑯᓛᖅᑐᐊᓘᓚᐅᕐᒪᑕ. 

 

ᑕᐃᒃᑯᐊ ᑐᓴᐅᒪᖃᑎᒌᓐᓇᖅᑕᕗᑦ ᓄᓇᑦᓯᐊᑉ ᒐᕙᒪᒃᑯᖏᑦ ᓯᕗᓂᐊᓂ ᐃᑯᐊᓛᖅᑐᐊᓘᑎᓪᓗᒋᑦ ᐊᒻᒪᓗ 

ᑭᖑᓂᑦᑎᐊᖓᒍᑦ. ᓯᕗᓕᖅᑎ ᑭᐅᕈᓕᓐ ᑳᒃᕋᐃᓐ ᐅᖃᓪᓚᖃᑎᒋᖃᑦᑕᖅᓯᒪᔭᕋ ᐊᑕᐅᓯᐊᕐᓇᒍ ᐊᒻᒪᓗ 

ᑐᓴᐅᒪᑏᓐᓇᖅᖢᒋᑦ ᒪᓕᒐᓕᐅᖅᑎᐅᖃᑎᒃᑲ ᕿᑭᖅᑖᓘᖕᒥ.  

 

ᐃᑲᔪᖅᓱᐃᔪᒪᓚᐅᖅᓯᒪᒐᑦᑕ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓗᒋᑦ ᓄᓇᕗᒻᒥᐅᑦ ᐸᖅᑭᔭᕗᑦ ᐊᒻᒪᓗ ᓯᕗᕐᖓᓂ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᑯᑦ ᑲᓇᐃᑎᐊᓐ ᓄᐊᑦᑯᓐᓂᒃ 

ᐃᖅᑲᓇᐃᔭᖃᑎᖃᓚᐅᖅᑐᑦ ᑕᐃᒃᑯᐊᓗ ᐋᓐᓂᐊᕕᓕᐊᖅᑐᑦ ᔭᓗᓇᐃᕝᒧᑦ ᐃᐊᑦᒪᓐᑕᓐᒧᓪᓗ 

ᖃᖓᑕᓲᒃᑰᖅᑎᑕᐅᓚᐅᖅᓯᒪᓪᓗᑎᒃ ᓴᐅᑕᒃᑯᑦ. 

 

85 ᑕᐅᓄᙵᐅᔪᑦ ᐋᓐᓂᐊᕕᓕᐊᖅᑐᑦ ᒪᓕᒃᑎᖏᓪᓗ ᐃᐊᑦᒪᓐᑕᓐᒨᑦᑎᐊᓚᐅᖅᑐᑦ. ᐸᖅᑭᔭᖁᑦᑎᐊᓚᐅᖅᑐᑦ ᑕᐃᒃᑯᐊ 

ᐃᖅᑲᓇᐃᔭᖅᑐᑦ ᖃᓄᐃᖏᒃᑲᓗᐊᕐᒪᖔᑕ ᑐᑭᓯᕝᕕᒋᓇᓱᓚᐅᖅᑕᕗᑦ ᐃᓄᓕᕆᔨᒃᑯᓐᓃᑦᑐᓪᓗ ᐊᒻᒪᓗ 

ᐊᓄᓪᓚᒃᓰᕕᖕᒥ.  

ᑖᒃᑯᐊ ᑲᑎᒪᔨᕋᓛᑯᓗᐃᑦ ᖃᓄᖅᑑᕈᑎᖃᖅᑐᑦ ᑕᒪᒃᑯᐊ ᓴᖅᑭᑉᐸᓪᓕᐊᑎᓪᓗᒋᑦ ᐃᖏᕐᕋᔾᔪᑎᖃᕈᓐᓃᖅᑎᓪᓗᒋᓪᓗ 

ᕿᑎᕐᒥᐅᓂ. 

 

ᔪᓇᐃᑦᑎᑦ ᕙᐃ, ᓄᓇᑦᓯᐊᕐᒥ ᑐᐊᕕᕐᓇᖅᑐᓕᕆᔨᒃᑯᓐᓄᑦ $250,000−ᓂᒃ ᑮᓇᐅᔭᓂᒃ ᑐᓂᓯᓚᐅᖅᑕᕗᑦ 

ᐃᑲᔫᑎᒋᔭᐅᓂᐊᖅᑐᑦ ᐊᒃᑐᖅᑕᐅᓯᒪᔪᓄᑦ ᐃᑯᐊᓚᔪᒧᑦ. ᐊᒻᒪᓗ ᑎᒥᐅᔪᑦ ᐃᖅᑲᓇᐃᔭᖃᑎᒋᓚᐅᖅᖢᑎᒃᑯᑦ. ᑲᔅᓯ 

ᑕᐅᓴᖏᓐᓃᑦᑐᑦ ᐊᐅᓪᓚᕆᐊᖃᓚᐅᖅᑎᓪᓗᒋᑦ.  

 

ᒪᒥᐊᓇᖅᑐᖅ ᑕᐃᒃᑯᐊ ᐅᐊᓕᓂᕐᒥᐅᑦ ᑕᒪᒃᑯᓂᖓ ᐊᑐᓚᐅᕐᒪᑕ ᓱᓖᓛᒃ ᐃᓱᒪᒋᕙᕗᑦ ᐃᓅᓯᕐᒥᓄᑦ 

ᐅᑎᖅᐸᓪᓕᐊᓕᖅᑎᓪᓗᒋᑦ ᐃᓚᖏᑦ ᐃᒡᓗᓕᐅᒃᑲᓐᓂᕆᐊᖃᓕᖅᖢᑎᒃ ᐃᑯᐊᓚᓂᖅ ᑕᒪᓐᓇᐅᓚᐅᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 322 - 6(2): ᖁᐱᕐᕈᖃᐅᓯᖃᕐᓂᕐᒧᑦ ᖃᐅᔨᓵᖃᕐᓂᖅ ᓇᔾᔨᔪᓄᑦ ᑕᑯᒃᓴᒐᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑎ, ᑐᑭᓯᑎᑦᑎᔪᒪᕗᖓ ᔪᓚᐃ 2023ᖑᑎᓪᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓂᒪᓇᖅᑐᖃᕐᒪᖔᑦ ᖃᐅᔨᓴᐃᓚᐅᖅᑐᑦ ᓇᔾᔨᔪᓂᒃ ᐊᕐᓇᓂᒃ. ᓯᕗᕐᖓᓂ ᖃᐅᔨᓇᓱᐊᖅᐸᒌᓚᐅᖅᑐᒍᑦ 

ᖃᓂᒪᓇᖅᑐᖃᕐᒪᖔᑦ.  

 

ᐊᒻᒪᓗ ᑖᓐᓇ ᖁᐱᕐᕈᖅ ᓇᓂᔭᐅᕙᒃᐳᖅ ᐃᓚᖏᓐᓂᒡᓗ ᓄᓇᕗᒻᒥ ᐃᓄᐃᑦ ᓂᕿᖏᓐᓂᒃ ᓇᓂᔭᐅᕙᒃᖢᑎᒃ. 

ᐅᓗᕆᐊᓇᖅᑐᒦᓐᓂᖅᐹᖑᓪᓗᑎᒃ ᓇᔾᔨᔪᑦ. ᓲᕐᓗᖃᐃ ᑎᒥᒥᒍᑦ ᐊᔪᕈᑎᒋᓕᖅᑕᐅᔪᓐᓇᖅᑐᖅ ᓇᔾᔨᐊᓂᒃ, ᐃᓛᓐᓂᓗ 

ᓱᕋᐃᕙᒃᖢᑎᒃ, ᑐᖁᖓᔪᓂᒡᓗ ᐃᕐᓂᕙᒃᖢᑎᒃ. 

 

ᐱᒻᒪᕆᐅᕗᖅ ᐅᔾᔨᕆᔭᖃᕐᓂᐊᕐᓗᓂ ᑕᒪᒃᑯᐊ ᓂᕿᓪᓚᑦᑖᑦ ᓂᕿᑦᑎᐊᕙᐅᖏᓐᓇᕐᒪᑕ ᓂᕿᑦᑎᐊᕙᐅᓪᓗᑎᒡᓗ, 

ᐱᓗᐊᙳᐊᖅᖢᓂ ᓯᖓᐃᓂᕐᒥᓂᒃ. ᑭᓯᐊᓂ, ᓯᖓᐃᔪᑦ ᐊᕐᓇᐃᑦ ᖃᐅᔨᒪᖁᕙᕗᑦ ᓂᕿᓕᒫᑦ ᐊᒻᒪ ᐃᒪᕐᒥᐅᑕᑦ 

ᓂᕆᔭᐅᓲᑦ ᐆᑕᐅᕙᒡᓗᑎᒃ ᑐᖁᕋᐃᔾᔪᑕᐅᓗᑎᒃ ᑐᖁᓐᓇᖅᑐᓂᒃ ᖁᐱᕐᕈᓂᒃ. 

 

ᐊᑐᓕᖅᑎᑕᐅᓚᐅᙱᑎᓪᓗᒍ ᑖᓐᓇ ᓄᓇᕗᓕᒫᒥ ᑐᖁᓐᓇᖅᑐᓄᑦ ᐋᓐᓂᐊᒧᑦ ᖃᐅᔨᓴᕈᑎ, ᐱᓕᕆᖃᑎᖃᓚᐅᖅᑐᒍᑦ 

ᐃᓱᓕᕝᕕᖃᖅᑐᓂᒃ ᖃᐅᔨᓴᕐᓂᕐᓂᒃ ᐊᒻᒪ ᐊᑐᒃᑲᓐᓂᕐᓂᕐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᓂᕐᓂᒃ. ᐊᐅᒃᑯᑦ 

ᖃᐅᔨᓴᖅᑕᐅᓂᖅ ᐃᓚᒋᔭᐅᖏᓐᓇᕐᓂᐊᓕᖅᑐᖅ ᓇᔾᔨᔪᓕᕆᓂᕐᒧᑦ ᖃᐅᔨᓴᖅᑕᐅᑦᓴᐅᑎᒋᓂᕐᒧᑦ ᐱᕕᖃᖅᑎᑦᓯᓂᕐᒥᒃ 

ᐋᓐᓂᑐᐃᓐᓇᕆᐊᖃᕐᓂᕐᒥᒃ ᑕᒪᒃᑮᓐᓄᑦ ᐊᓈᓇᒋᔭᐅᔪᓄᑦ ᐃᓅᓯᒪᖏᑦᑐᓄᓪᓗ ᕿᑐᕐᖓᖏᓐᓄᑦ. ᑖᓐᓇ ᐱᓕᕆᐊᖅ 

ᐱᕕᖃᕈᑕᐅᓂᐊᕐᒥᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᖃᐅᔨᓴᕈᓐᓇᕐᓗᑎᒃ ᖃᐅᔨᓇᓱᒍᓐᓇᕐᓗᑎᒡᓗ ᓱᓕᔪᓂᒃ 

ᑐᖁᓐᓇᖅᑐᓂᒃ ᓄᓇᕗᒻᒥ ᖃᑯᒍᙳᖅᐸᓪᓕᐊᑎᓪᓗᒍ, ᐃᑲᔫᑎᒋᓗᑎᒍᑦ ᓴᓂᕐᕙᐃᑎᓪᓗᑕ ᐃᑲᔫᑎᒃᓴᓂᒃ 

ᐊᑑᑎᖃᕐᓂᖅᓴᓂᒃ. 

 

ᐅᖃᖅᑎᑦᓯᔨ, ᑖᓐᓇ ᐱᓕᕆᐊᖅ ᖃᐅᔨᓴᖅᑕᐅᓂᑐᐃᓐᓇᐅᙱᑦᑐᖅ; ᐋᓐᓂᕈᑕᐅᕙᒃᑐᓂᒃ 

ᒥᑭᓪᓕᕚᓪᓕᑎᑦᑎᓂᕐᒨᖓᕗᖅ. ᖃᐅᔨᓂᒃᑯᑦ ᐊᑦᑕᕐᓇᖅᑐᒦᑦᑐᑦ ᕿᑐᕐᖓᒃᓴᓖᑦ, ᐱᒋᐊᖅᑎᑦᑎᔪᓐᓇᖅᑐᒍᑦ 

ᓈᒻᒪᓈᖅᑐᒃᑯᑦ ᒪᒥᓴᐃᓂᕐᒥᒃ ᐱᑎᑦᑕᐃᓕᓗᒍ ᑐᖁᓐᓇᖅᑐᖅ ᖁᐱᕐᕈᐊᕐᔪᒃ ᐊᒃᑐᐃᓗᓂ ᓄᑕᕋᓛᓂᒃ. 

ᐱᓕᕆᐊᖃᕋᓱᐊᖅᐳᒍᑦ ᐃᓅᓕᖅᓯᓇᓱᐊᖅᖢᑕ ᐊᒻᒪ ᐊᕗᖓᐅᔨᓗᐊᕐᓂᐊᖏᒻᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓄᓇᕗᒻᒥ ᐃᓚᒌᓄᑦ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᖃᕝᕕᒃ) 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᓪᓗ.  

 

ᐅᖃᖅᑎ, ᖁᕕᐊᓱᒃᐳᖓ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᖃᐅᔨᓵᕆᖃᑦᑕᖅᑕᖏᑦ ᖃᓄᐃᓕᖓᓕᕐᒪᖔᑦ ᒪᒃᒫᔅᑐ 

ᓯᓚᑦᑐᖅᓴᕐᕕᖏᓐᓂ ᐃᖅᑲᓇᐃᔭᖃᑎᖃᖅᑎᓪᓗᒋᑦ, ᑕᓪᓕᒪᓄᑦ ᐊᕐᕌᒍᓄᑦ ᑕᒪᓐᓇ ᐊᑐᖅᑐᖅ. ᑖᓐᓇ 2021ᒥ 

ᐱᒋᐊᓚᐅᖅᓯᒪᔪᖅ ᐃᓱᓕᕝᕕᖃᕐᓗᓂᓗ 2026ᒥ. ᑮᓇᐅᔭᖃᖅᑎᑕᐅᔪᑦ ᐃᓄᓕᕆᓂᕐᒧᑦ ᖃᐅᔨᓴᖅᑎᒃᑯᑦ (Social 

Sciences and Humanities) ᑲᑎᒪᔨᖏᓐᓂᒃ.  

 

ᖃᐅᔨᒪᔪᒃᓴᐅᕗᑦ ᓯᓚᑦᑐᖅᓴᕐᕕᒃᑯᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᓄᓇᕗᒻᒥ ᖃᐅᔨᓴᖅᑎᓪᓚᕇᑦ ᒪᓕᒐᕐᔪᐊᖓᓂᒃ 

ᐊᒻᒪ ᖃᐅᔨᓴᐅᑎᒃᓴᑦ ᓚᐃᓴᓂᒃ ᑐᓂᓯᖃᑦᑕᖅᖢᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓅᓯᓕᕆᓂᕐᒧᑦ, 

ᓄᓇᒥᐅᑕᓕᕆᓂᕐᒧᓪᓗ. ᑕᐃᒃᑯᐊ ᖃᐅᔨᓴᐃᕖᑦ ᐃᓚᒋᔭᐅᖃᑕᐅᔪᖅ ᑖᓐᓇ ᓯᓚᑦᑐᖅᓴᕐᕕᖕᒧᑦ ᑖᒃᑯᓂᖓ 

ᐊᐅᓚᑦᑎᓪᓗᐊᑕᖅᑐᑦ. ᐱᖃᑦᑕᖅᖢᑎᒃ, ᕿᒥᕐᕈᓇᖃᑦᑕᖅᖢᑎᒃ ᑐᓴᒐᐅᓯᐊᓂᒃ, ᑐᓴᐅᒪᔾᔪᑎᓕᕆᔨᐅᓪᓗᑎᒃ 

ᑕᐃᒃᑯᐊᑦᑕᐅᖅ ᕿᒥᕐᕈᓇᖃᑦᑕᕐᒥᖕᒪᑕ ᑐᒃᓯᕋᐅᑎᓕᐊᕕᓂᕐᓂᒃ.  

 

ᐅᖃᖅᑎ, ᓚᐃᓴᐃᑦ ᑕᐃᒃᑯᐊ ᓴᖅᑭᑕᐅᖃᑦᑕᖅᑐᑦ ᓄᓇᕗᒻᒥ ᖃᐅᔨᓴᐃᕕᖕᒧᑦ ᒪᓕᒐᖃᐅᖅᐳᑦ ᑕᒪᒃᑯᐊ 

ᖃᐅᔨᓴᐃᓃᑦ ᐊᒃᑐᐃᓂᕐᓗᖕᓂᐊᙱᒃᑲᓗᐊᕐᒪᖔᑕ ᓄᓇᕗᒻᒥᐅᓂᒃ ᐅᕝᕙᓘᓐᓃᑦ ᓄᓇᒥ. ᓚᐃᓴᖃᖅᑐᑦ ᐊᕐᕌᒍ 

ᐃᓱᓕᕌᖓᑦ ᐅᓂᒃᑳᓂᒃ ᓴᖅᑭᑦᑎᖃᑦᑕᕆᐊᖃᖅᑐᑦ ᓇᓗᓇᐃᔭᐃᓗᑎᒃ ᖃᓄᐃᓕᐅᓚᐅᕐᒪᖔᑦ. 

 

ᑖᒃᑯᐊ ᖃᐅᔨᓴᐃᔩᑦ ᑎᒥᖁᑎᖓᑦ ᑐᓴᐅᒪᔾᔪᑎᓕᒫᓂᒃ ᐸᐸᑦᑎᔪᑦ ᓚᐃᓴᖃᖅᖢᑎᒃ ᐊᑐᖅᖢᒍ ᖃᐅᔨᓴᖅᑎᓪᓚᕇᑦ 

ᒪᓕᒐᕐᔪᐊᖓᓂᒃ ᐊᒻᒪ ᑖᒃᑯᐊ ᓯᓚᑦᑐᖅᓴᕐᕖᑦ ᑐᑭᓯᒃᑲᓐᓂᐅᑎᒋᓂᐊᖅᑕᖏᑦ ᖃᓄᖅ ᑕᒪᒃᑯᐊ ᐱᕙᓪᓕᐊᖕᒪᖔᑦ. 

ᐊᕐᕌᒎᒃ ᒪᕐᕉᓕᖅᑎᓪᓗᒋᒃ ᖁᕕᐊᓱᒃᑐᖓ ᖃᐅᔨᓵᕆᖃᑦᑕᖅᓯᒪᔭᕕᓂᖅᐳᑦ ᐱᔭᕇᖅᑕᐅᔪᑦ ᓄᓇᕗᒻᒥᐅᑦ 

ᓄᓇᓕᖁᑎᖏᓐᓄᑦ ᐊᒻᒪ ᑖᒃᑯᐊ ᐅᓂᒃᑳᑦ ᓇᓗᓇᐃᔭᐃᓯᒪᔪᑦ ᖃᐅᔨᓴᐃᓃᑦ ᖃᓄᐃᑉᐸᓪᓕᐊᓕᕐᒪᖔᑦ, ᑭᒃᑯᑦ 

ᖃᐅᔨᓴᕐᒪᖔᑦ ᐊᒻᒪᓗ ᖃᓄᖅ ᓄᓇᕗᒻᒥᐅᑦ ᐃᓚᐅᖕᒪᖔᑦ ᐊᒻᒪᓗ ᑐᑭᓯᔭᐅᔪᑦ ᖃᐅᔨᓴᐃᓂᖅ ᑕᒪᓐᓇ 

ᐱᔭᕇᖅᑕᐅᓯᒪᓕᖅᑎᓪᓗᒍ. 

 

ᐊᒻᒪᓗ ᓇᓗᓇᐃᔭᐃᓯᒪᖕᒥᔪᖅ ᖃᐅᔨᓴᐃᓂᕐᒧᑦ ᓚᐃᓴᐃᑦ ᐊᑐᖅᑕᐅᔭᕆᐊᓖᑦ ᓄᓇᕗᒻᒥ, ᐱᔪᓐᓇᐅᑎᑖᕆᔭᐅᓯᒪᔪᓪᓗ 

ᐊᒻᒪᓗ ᓄᓇᖅᑲᑎᒌᑦ ᐱᔪᓐᓇᐅᑎᖏᑦ. ᐅᓂᒃᑳᑦ ᑖᓐᓇ ᐃᑭᐊᖅᑭᕕᒃᑯᑦ ᓴᖅᑭᑕᐅᓯᒪᓕᖅᑐᖅ, ᓈᒻᒪᒃᓯᒃᐸᓪᓗ ᐅᓂᒃᑳᑦ 

ᒪᓕᒐᓕᐅᕐᕕᖕᒧᑦ ᓴᖅᑭᓐᓂᐊᖅᑕᒃᑲ. 

 

ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᖃᑦᑕᖅᑎᓪᓗᑕ ᓄᓇᕗᒻᒥᐅᓄᑦ ᐃᓄᐃᑦ ᓇᖕᒥᓂᖅ ᒪᑭᑉᐸᓪᓕᐊᒍᓐᓇᖅᓯᓂᐊᖅᑐᑦ 

ᐊᐅᓚᑦᑎᓗᑎᒡᓗ ᖃᐅᔨᓴᐅᑎᓂᒃ, ᓯᓚᑦᑐᖅᓴᕐᕕᑐᐃᓐᓇᐅᙱᑦᑐᒧᑦ ᓄᓇᕗᒻᒧᓪᓗ. ᐅᐱᑦᑐᖓ ᑕᒪᒃᑯᐊ ᐱᕐᔪᐊᓂᒃ 

ᓯᓚᑦᑐᖅᓴᕐᕕᒃ ᐱᓕᕆᐊᖃᖅᐸᓪᓕᐊᖕᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 324 - 6(2): ᓄᓇᓕᖕᓂᒃ ᖃᓄᐃᖏᑦᑎᐊᕐᓂᕐᓄᑦ ᑐᑦᑕᕐᕖᑦ ᐃᓚᐅᑎᑦᑎᓇᓱᖕᓂᕐᒧᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎ, ᑕᒪᒃᑯᐊ ᐱᓕᕆᐊᙳᖅᑎᑕᐅᓯᒪᔪᑦ ᓄᓇᕗᒻᒥ ᐊᔾᔨᒌᙱᕈᓘᔭᖅᑎᓪᓗᒋᑦ ᓄᓇᓕᖕᓃᑦᑐᓪᓗ 

ᑎᒥᐅᔪᑦ ᐱᔭᕐᓂᙱᔾᔪᑎᓂᒃ ᓇᓗᓇᐃᔭᖃᑦᑕᖅᑎᓪᓗᒋᑦ ᐃᓂᒃᓴᖃᙱᓐᓂᖅ ᐱᔾᔪᑎᒋᓪᓗᒍ.  

ᐅᖃᖅᑏ, ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᖢᑎᒃ ᓄᓇᓕᖕᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, 

ᐋᓐᓂᐊᖃᕐᓇᙱᑦᑐᓕᕆᔩᑦ, ᑐᙵᕕᒃᑯᑦ ᐳᓛᕆᐊᓚᐅᖅᑐᑦ ᐃᒃᐱᐊᕐᔪᖕᒧᑦ, ᖃᒪᓂᑦᑐᐊᖅ, ᑭᙵᐃᑦ, 

ᖁᕐᓗᖅᑐᕐᒧᓪᓗ. ᓄᓇᓖᑦ ᐋᖅᑭᒃᓱᐃᔪᓐᓇᕐᓂᐊᕐᒪᖔᑦ.  

 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᖕᒥᐅᑦ ᑕᐅᑐᙳᐊᓚᐅᖅᑐᑦ ᑐᙵᓱᒃᑎᑕᐅᓐᓇᖅᑐᓂᒃ ᐃᓂᓂᒃ ᑲᑎᕝᕕᐅᔪᓐᓇᖅᑐᓂᒃ, 

ᑲᑎᙵᕝᕕᒋᔪᓐᓇᖅᑕᖏᓐᓂᒃ, ᐊᒻᒪᓗ ᐃᑲᔪᖅᑎᒌᖃᑦᑕᐅᑎᓗᑎᒃ. ᓄᓇᓕᖕᒥᐅᑦ ᑐᒃᓯᕋᓚᐅᖅᐳᑦ ᐃᓛᒃᑰᖅᑐᓂᒃ 

ᐃᓅᓯᓕᕆᔭᐅᔾᔪᑎᓂᒃ, ᐊᑦᑕᕐᓇᙱᑦᑐᓂᒃ ᐃᓂᒃᓴᓂᒃ ᒪᒃᑯᒃᑐᓄᑦ, ᐃᓐᓇᕐᓂᒃ ᑲᑎᙵᕝᕕᐅᔪᓐᓇᖅᑐᓂᒃ, ᓄᓇᓕᖕᓂ 

ᐃᒐᕝᕕᖃᕐᓗᑎᒃ, ᐊᒻᒪ ᐃᓂᒃᓴᒥᒃ ᐃᑲᔪᖅᑐᐃᓗᑎᒃ ᐃᓕᖅᑯᓯᓕᕆᓂᕐᒥᒃ ᐊᒻᒪ ᓄᓇᒥ ᐱᓕᕆᐊᖑᖃᑦᑕᖅᑐᓂᒃ. 

ᐊᐅᓚᔪᓐᓇᖅᑐᒥᒃ ᐱᓕᕆᐊᒃᓴᒥᒃ ᕿᒥᕐᕈᓂᖅ ᐱᔭᕇᖅᓯᒪᓕᖅᑐᖅ.    

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐱᓕᕆᖃᑎᖃᕐᓂᐊᓕᖅᐳᑦ ᐱᓕᕆᖃᑎᒋᔭᒥᓂᒃ ᓯᕗᒻᒧᐊᖅᑎᑉᐸᓪᓕᐊᑎᑦᑐᒪᓪᓗᒍ 

ᑖᓐᓇ ᐱᓕᕆᐊᒃᓴᖅ ᑭᖑᓪᓕᕐᒧᑦ ᐱᓕᕆᐊᖑᓂᐊᓕᖅᑐᒧᑦ ᐊᑭᑐᔫᑎᓄᑦ ᐸᕐᓇᐃᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 325 - 6(2): ᓴᐃᒪᑕᖅ ᐱᑦᓯᐅᓛᖅ ᖃᖓᑕᓲᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ 

ᑐᓐᓂᕆᔭᐅᔪᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐊᖏᖅᓯᒪᑦᑎᐊᖅᐳᑦ ᓄᓇᕗᒻᒥ ᐃᖏᕐᕋᔾᔪᑎᓕᕆᓂᕐᒧᑦ ᐃᖅᑲᓇᐃᔮᑦ 

ᓴᖅᑭᑉᐸᓪᓕᐊᖁᓪᓗᒋᑦ ᐊᒻᒪᓗ ᖃᖓᑕᓲᓕᕆᓂᕐᒧᑦ ᑐᕌᖓᔪᓂᒃ. ᓴᐃᒪᑕᖅ ᐱᑦᓯᐅᓛᖅ ᖃᖓᑕᓲᖅᑎᓄᑦ 

ᐃᓕᓴᖅᑐᓂᒃ ᐊᑐᖅᑕᐅᖃᑦᑕᖅᐳᖅ ᐅᑎᖅᑎᒋᐊᑐᙱᑦᑐᓂᒃ ᑮᓇᐅᔭᖅᑖᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᐃᓕᓴᖅᑐᑦ 

ᖃᖓᑕᓲᓕᕆᓂᕐᒥᒃ.  

 

ᐅᖃᖅᑎᑦᑎᔩ, ᖃᖓᑕᓲᒃᑯᑦ ᓄᒃᑕᕐᓂᖅ ᐱᒻᒪᕆᐊᓘᕗᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᓄᐃᙱᑦᑎᐊᕈᓐᓇᕐᓂᕐᒧᓪᓗ ᓄᓇᓕᑦᑎᓐᓂ, ᑕᒪᓐᓇᓗ ᐊᑐᖅᐸᒃᐳᖅ ᐊᔪᙱᓐᓂᖃᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᓂᒃ. ᑲᓇᑕᓕᒫᒥ, ᐃᖅᑲᓇᐃᔭᖅᑎᑭᒃᓴᕐᒪᑕ ᐊᔪᙱᑦᑐᓂᒃ ᐃᖅᑲᓇᐃᔮᒃᓴᓂᒃ, ᐊᒻᒪ ᐅᓄᖅᑐᓂᒃ 

ᐱᕕᒃᓴᖅᑕᖃᐅᖅᖢᓂ ᓄᓇᕗᒥᐅᓄᑦ ᖃᖓᑕᓲᓕᕆᔨᙳᕈᒪᔪᓄᑦ. 

 

ᑕᒪᑐᒪᓂ ᐊᕐᕌᒍᒥ ᐊᓕᐊᓇᐃᒍᓱᑦᑎᐊᖅᐳᖓ ᐅᖃᕈᓐᓇᕋᒪ ᑎᓴᒪᑦ ᒪᒃᑯᒃᑐᑦ ᓄᓇᕗᒻᒥᐅᑦ, ᐃᓕᓐᓂᐊᕐᕕᓕᒫᑦ ᐊᒻᒪ 

ᐱᓕᕆᓪᓗᑎᒃ ᑲᔪᓯᑦᑎᐊᖁᓪᓗᒋᑦ ᖃᖓᑕᓲᓕᕆᓂᕐᒧᑦ ᐱᓕᕆᐊᒃᓴᖏᑦ, ᓂᕈᐊᖅᑕᐅᓚᐅᕐᒪᑕ ᓂᕈᐊᖅᑎᑦ 

ᑲᑎᒪᔨᕋᓛᖏᓐᓄᑦ.   

 

ᐅᑯᐊ ᑐᓂᔭᐅᔪᑦ:  

 

 ᒪᐃᔅᓱ ᕌᕐᔪᐃ (ᖃᓄᐃᑦᑐᑐᐃᓐᓇᕐᓂᒃ ᖃᖓᑕᓲᕈᓐᓇᕐᓂᖅ) 

 ᑎᐅᕆᒃ ᕗᕇᑦᓚᓐ (ᖃᖓᑕᓲᓂᒃ ᐋᖅᑭᐅᒪᑎᑦᑎᓂᖅ) 

 ᔫᑭᐸ ᑰᑦᑎᖅ (ᖃᓄᐃᑦᑐᑐᐃᓐᓇᕐᓂᒃ ᖃᖓᑕᓲᕈᓐᓇᕐᓂᖅ) 

 ᕌᓄᑦ ᐅᓗᔪᖅ (ᖃᖓᑕᓲᓂᒃ ᐊᐅᓚᐅᑎᓕᕆᓂᖅ) 

 

ᑖᒃᑯᐊ ᐊᑐᓂ ᑮᓇᐅᔭᖅᑖᖅᑎᑕᐅᓂᐊᖅᑐᑦ ᐊᑭᖃᓪᓗᐊᖅᑐᒥᒃ $7,500ᓂᒃ. ᖃᖓᑕᓲᓕᕆᓂᕐᒥᒃ 

ᐃᓕᓐᓂᐊᖅᑎᓪᓗᒋᑦ ᐊᑐᕐᓂᐊᖅᑕᖏᓐᓂᒃ.  

 

ᐊᑏ, ᑖᒃᑯᐊ ᐃᓕᓴᕆᓚᕗᑦ ᓴᐃᒪᑕ ᐱᑦᓯᐅᓛᑉ ᖃᖓᑕᓲᖅᑎᐅᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᑮᓇᐅᔭᖁᑎᖏᓐᓂᒃ 

ᐱᔪᑦ. ᖁᔭᓐᓇᒦᒃ ᐅᖃᖅᑎ. 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᑉ ᐅᖃᐅᓯᖓ 326 - 6(2): ᑲᓐ ᕼᐋᐳᑉ ᑐᓐᓂᖅᓴᐃᓂᖓ ᓄᓇᕗᑉ ᒐᕙᒪᖏᓐᓄᑦ (ᖃᐃᓐᓂᖅ) 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ ᒪᓕᒐᓕᐅᖅᑏᑦ. ᐅᓪᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔨ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᑖᒃᑯᐊ ᑐᓂᕐᕈᑕᐅᖃᑦᑕᖅᑐᐃᑦ ᒐᕙᒪᒃᑯᓐᓄᑦ ᑖᒃᑯᓂᖓ 

ᑐᖅᑯᖅᑐᐃᓯᒪᔪᓄᑦ ᑎᑎᖅᑲᓂᒃ ᑐᓂᕐᕈᑕᐅᓚᐅᖅᓯᒪᔪᓂᒃ, ᒥᔅᑕ ᑲᓐ ᕼᐋᐳ.  

 

ᑖᒃᑯᐊ ᑐᓂᕐᕈᑏᑦ ᑕᐃᒪ ᐃᓗᓕᖃᕐᒪᑕ ᑕᒪᒃᑯᐊ ᐸᐃᑉᐹᑦ ᐃᑦᑕᕐᓂᑕᐅᖃᑦᑕᖅᑐᐃᑦ ᐅᖃᓕᒫᒐᖃᖅᖢᑎᒃ ᑖᒃᑯᐊ 

ᑎᑭᑉᐸᓪᓕᐊᓕᖅᑎᓪᓗᒋᑦ ᐃᖅᑲᖅᑐᐃᔨᒃᑯᑦ ᐊᒻᒪᓗ ᐸᓖᓯᒃᑯᑦ ᑕᐃᑯᖓ ᕿᑭᖅᑕᒧᑦ 1941ᖑᑎᓪᓗᓂ. ᑖᓐᓇ 

ᕿᑭᖅᑕᖅ ᖃᐅᔨᒪᔭᐅᓕᖅᑐᖅ ᓴᓂᑭᓗᐊᖅ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ 35cm ᑎᑎᖅᑲᑦ ᐃᓚᖃᖅᑐᑦ ᖃᐅᔨᔭᐅᓚᐳᖅᓯᒪᔪᓂᒃ ᐊᒻᒪᓗ ᑕᒪᒃᑯᐊᓕᒫᑦ 

ᑎᑎᕋᖅᑕᐅᓯᒪᔪᕕᓃᑦ ᐃᒃᐱᖕᓇᖅᑐᑦ ᐊᑑᑎᖃᓪᓚᕆᖕᓂᐊᖅᖢᑎᒡᓗ ᐱᑐᖃᕕᓂᕐᓂᒃ. ᑖᒃᑯᐊ ᑐᓂᔭᐅᓚᐅᖅᐳᑦ 

ᐊᑭᖃᙱᖦᖢᑎᒃ ᑎᑎᖅᑲᖁᑎᒋᔭᐅᔪᑦ ᒐᕙᒪᒃᑯᓐᓄᑦ ᐊᒻᒪᓗ ᐱᔅᓇᓯᐅᔪᓄᑦ. ᑖᒃᑯᐊ ᐊᑐᐃᓐᓇᕈᖅᑎᑕᐅᔪᓐᓇᖅᑐᑦ 

ᑕᖅᑲᒃᑯᓄᖓ ᑎᒃᑯᐊᖅᑕᐅᓯᒪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 436 - 6(2): ᑖᒃᓱᐸᓛᔅᒪᐅᓯᔅ ᖁᐱᕐᕈᐊᓄᑦ ᖃᐅᔨᓵᖑᓂᒃᓴᖓ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᕈᒪᓪᓗᖓ ᐋᓐᓂᐊᖃᕐᓇᙱᑦᑐᓕᕆᔨᒧᑦ ᑖᓐᓇ ᓴᖅᑭᕋᑖᖅᑕᖓ 

ᖃᓂᒪᖃᕐᓇᖅᑐᖃᕐᒪᖔᑦ ᖁᐱᕐᕈᐊᕐᔪᖕᒧᑦ ᖃᐅᔨᓴᖅᑎᑦᑎᓂᖅ ᓯᖓᐃᔪᓄᑦ, ᓇᔾᔨᔪᓄᑦ. ᓴᖅᑭᑕᐅᓂᖓ 

ᖁᕕᐊᓲᑎᒋᓪᓗᒍ. ᑖᓐᓇ ᑭᒡᒐᖅᑐᖅᑕᓐᓂᒃ ᒥᑦᑎᒪᑕᓕᖕᒥ ᐊᒃᓱᕈᐊᕆᔭᐅᓚᐅᕐᒪᑦ ᑖᓐᓇ ᖁᕕᐊᓲᑎᒋᒐᒃᑯ 

ᓴᖅᑭᑕᐅᔪᓐᓇᕐᓂᖓ ᓇᔾᔨᔪᑦ ᓄᓇᕗᒻᒥ ᖃᐅᔨᓴᖅᑕᐅᔪᓐᓇᖅᓯᓂᖓ ᐊᐅᖏᖅᑕᐅᕙᒡᓗᑎᒃ. ᑖᓐᓇ 

ᖁᕕᐊᓲᑎᒋᔪᒪᓪᓗᒍ ᖁᓚᓕᔪᒪᓪᓗᖓᓗ ᑖᓐᓇ ᓴᖅᑭᑕᐅᖕᒪᑦ ᐅᖃᐅᓯᕆᔪᒪᕋᑖᕋᒃᑯ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 437 - 6(2): ᐃᒃᐱᒍᓱᑦᑎᐊᕐᓂᕗᒃ ᐃᓚᖏᓐᓄᑦ ᓴᓇᙳᐊᖅᑎᕐᔪᐊᖅ ᓘᑎ 

ᐱᔭᒥᓂ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᖁᑦᑎᒃᑐᒥᐅᖑᔪᒍᑦ ᐃᓚᙵᕐᔪᐊᕋᑦᑕ 

ᒫᓐᓇ ᑕᒫᓂ ᐱᓇᓱᐊᕈᓯᕐᒥ ᒪᕐᕉᒃ ᐊᕐᓈᒃ ᑕᐅᓇᓂ ᐋᑐᕚᒥᐅᑕᐃᑦ ᐃᓅᔪᓐᓃᑦᑕᓚᐅᖅᓱᑎᒃ.  

 

ᐊᒻᒪᓗ ᐅᓐᓄᒃ ᑐᓴᖅᑎᑕᐅᓕᓚᐅᖅᓱᑕ ᐊᐅᓱᐃᑦᑐᕐᒥᐅᑕᐅᔅᓲᔭᓚᐅᖅᓯᒪᔪᖅ ᒫᓂᒥᐅᑕᐅᓕᖅᑑᒐᓗᐊᖅ ᓘᑎ 

ᐱᔾᔭᒥᓂ ᑲᔪᓯᔪᑯᓘᓚᐅᕐᒪᑦ. ᑖᓐᓇ ᓘᑎ ᓴᓇᐅᒐᖅᑎᕐᔪᐊᒻᒪᕆᐊᓘᓚᐅᕐᒪᑦ ᓄᓇᕗᒻᒥ, ᖃᐅᔨᒪᔭᐅᑦᑎᐊᖅᓱᓂᓗ 

ᐊᒻᒪᓗ ᐅᕙᓂ ᐃᒡᓗᕐᔪᐊᒥ ᓴᓇᐅᒐᖏᑦ ᑖᓐᓇ ᑕᕝᕙ ᒪᑭᔾᔪᑎᒋᒋᐊᖃᖃᑦᑕᖅᑕᕗᑦ ᑖᓐᓇ ᓴᓇᐅᒐᖃᓯᐅᑎᒻᒪᐅᒃ.  



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊᓪᓗ ᐃᓚᒌᑯᓗᐃᑦ ᐊᔅᓱᕈᖅᓲᔭᓚᐅᕐᒪᑕ, ᓄᓕᐊᖓ ᐱᐱᓕ ᐊᒃᓱᕈᖅᓯᒪᓪᓗᓂ ᐃᓄᑐᐊᖑᐸᓗᐃᓐᓇᑲᑕᒃᓱᓂ 

ᑕᐅᓇᓂ ᐋᑐᕚᒥ ᐅᐃᒥᓂᒃ ᓴᓂᕌᓃᖏᓐᓇᖅᓱᓂ. ᐃᑉᐸᔅᓴᖅ ᐸᓂᖓᓂᓪᓗ, ᐃᕐᖑᑕᖓᓂᓪᓗ ᐱᖃᑎᖃᖅᓱᑎᒃ 

ᐊᒻᒪᓗ ᑖᒃᑯᐊ ᑕᓚᕘᑦ ᐃᓗᐊᖅᓯᒻᒪᑕ ᕿᑐᕐᖓᒃᑲᓐᓂᖏᓐᓂᒃ ᑕᑯᑎᑦᑎᒍᓐᓇᖅᓱᓂ ᐊᒻᒪᓗ ᓇᔭᖏᓐᓂᒃ 

ᑭᖑᓪᓕᖅᐹᖓᓂᒃ ᐊᓂᖅᓵᓕᖅᑎᓪᓗᒍ. ᖁᔭᒋᔪᒪᔭᒃᑲ ᑕᐃᒃᑯᐊ ᐱᐱᓕᒥᒃ ᐸᖅᑭᑦᑎᐊᖅᑐᐃᑦ ᑕᐅᓇᓃᑎᓪᓗᒍ ᐋᑐᒥ. 

ᐸᖅᑭᔭᐅᑦᑎᐊᕐᓂᕋᖅᓱᓂ ᐅᓂᒃᑳᖅᑲᐅᖕᒪᑦ ᐅᓪᓛᖅ ᐅᓐᓂᖅᓯᐅᖅᓱᓂ ᐊᒻᒪᓗ ᓇᔭᒃᑯᖏᓐᓄᑦ ᑕᓚᕘᖅᑲᐅᒋᓪᓗᖓ 

ᑕᐃᒪᓐᓇᑦᑕᐅᖅ ᐊᖏᖅᓯᒪᓪᓗᑎᒃ.  

 

ᑕᐃᒪᓐᓇ ᑭᓯᐊᓂᐅᖕᒪᑦ, ᑕᐃᒪᓐᓇ ᐃᓚᙵᖃᑦᑕᕋᑦᑕ ᑭᓯᐊᓂ ᑖᓐᓇ ᓴᓇᐅᒐᖅᑎᕐᔪᐊᒻᒪᕆᐊᓘᓯᒪᓪᓗᓂ 

ᓄᓇᕗᒻᒥᐅᑕᓄᑦ, ᓄᓇᕐᒥᐅᓕᒫᒧᑦ ᖃᐅᔨᒪᔭᐅᓪᓗᓂ, ᖃᐅᔨᒪᖃᑎᒋᔪᒪᓪᓗᒋᑦ ᐊᒻᒪᓗ ᐱᐱᓕ ᑕᒪᐅᙵᓕᖅᐸᑦ 

ᖃᐅᔨᒪᓇᓱᖕᓂᐊᖅᐳᒍᑦ ᑭᓯᐊᓂ ᒫᓐᓇ ᐋᑐᕚᒦᒻᒪᑦ. ᐊᑐᕚᒦᑦᑐᑦ ᑕᑯᔭᖅᑐᕈᓐᓇᖅᓱᑎᒃ ᑕᐃᑲᓂ 

ᑐᔪᕐᒥᕕᒋᔭᐅᖃᑦᑕᖅᑐᒥ ᐋᓐᓂᐊᕕᖕᒥ.  

 

ᖁᑦᑎᒃᑐᒥᐅᑕᐅᔪᐃᑦ ᑐᔅᓯᐊᕐᓂᒃᑯᑦ ᐃᓚᒋᔭᐅᓂᐊᖅᐳᑦ, ᐃᓚᙵᑲᓪᓚᒃᓯᒪᓪᓗᑕ ᐊᒻᒪᓗ ᓂᕆᐅᓇᖅᑐᖃᕆᓪᓗᓂ 

ᑕᐃᒪᓐᓇᐃᑎᓪᓗᒍ. ᐅᖁᒪᐃᑦᑐᒦᖃᑦᑕᕐᒪᑕ ᐃᓚᒌᑯᓗᐃᑦ ᑕᐃᒪᓐᓇᐃᑎᓪᓗᒍ. ᖁᔭᓐᓇᒦᒃ ᐱᕕᖃᖅᑎᒍᓐᓇᕋᕕᖓ 

ᑕᒫᓂ ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᕝᕕᒋᕙᕗᑦ ᐃᓚᒋᔭᖏᑦ ᐊᒻᒪᓗᑦᑕᐅᖅ ᓄᓇᖃᖅᑐᑦ ᑕᑉᐹᓂ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᖅ ᓂᒋᐊᓄᑦ, ᒥᔅᑕ ᑯᓱᒐᖅ ᒪᓕᒐᓕᐅᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 438 - 6(2): ᐃᕐᖑᑕᑯᓗᒐ ᓇᓪᓕᐅᑎᑦᑎᐊᕐᓕ ᐅᑉᓗᒥ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎ, ᐊᕐᕌᒍᑦ 14 ᐊᓂᒍᖅᑎᓪᓗᒋᑦ 

ᓇᓪᓕᐅᑎᔪᑦ ᖁᕕᐊᓲᑎᖃᖅᑐᑦ ᐅᓄᖅᑐᐊᓘᖕᒪᑕ ᐃᓚᒃᑲ. ᐃᓪᓗᒥᑦᑕᐅᖅ ᓇᓪᓕᐅᑎᔪᐊᐃᓐᓅᖕᒥᖕᒪᑕ ᐃᓚᒃᑲ.  

 

ᐅᖃᖅᑎ, ᒫᓐᓇ ᐱᕕᖃᕐᓂᓐᓂ ᐃᕐᖑᑕᕋ ᐲᐲ’ᓈᖅ ᐱᐊᕆᔅ ᐅᒃᐱᖅ ᖃᐅᒪᔪᕐᔪᐊᖅ ᑲᑲᒃ, ᓇᓪᓕᐅᑎᑦᑎᐊᕆᑦ. 

ᐅᖃᖅᑎ, ᐱᐊᕆᔅ ᑎᓴᒪᓂᒃ ᐅᑭᐅᖃᓚᐅᖅᑐᖅ ᑖᓐᓇ ᐅᕙᓐᓄᑦ ᓴᓇᑎᓪᓗᓄᑦ ᐅᓪᓗᒥ ᐊᑐᖅᐸᕋ ᓴᓇᐅᒐᖓ 

ᐊᑐᖅᖢᒍ ᓇᓪᓕᐅᑎᑦᑎᐊᖁᓪᓗᒍ ᐃᕐᖑᑕᕋ ᐲᐲ’ᓈᖅ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 439 - 6(2): ᓇᓪᓕᐊᑎᑦᑎᐊᕐᓕ ᓂᖏᐅᕋ ᐃᖃᓗᒃᑑᑦᑎᐊᕐᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ ᐃᓘᓐᓇᖏᑦ ᑕᐃᒃᑯᐊ ᓈᓚᒃᑐᑦ 

ᑲᑎᒪᕐᔪᐊᖅᑎᓪᓗᑕ ᐊᒻᒪ ᑕᐃᒃᑯᐊ ᓄᓇᕗᒻᒥ ᑕᐃᒃᑯᐊ ᐊᓐᓄᕌᕐᓗᑎᒃᓯᒪᓚᐅᖅᑐᑦ ᖁᕕᐊᓱᑦᑎᐊᖅᑐᒃᓴᐅᓚᐅᖅᑐᑦ. 

ᐃᖃᓗᖕᒥᐅᓪᓗ ᐅᓐᓄᒃ ᐳᓚᕋᕐᓂᐊᕐᒪᑕ ᐊᓐᓄᕌᖅᓯᒪᓗᑎᒃ, ᐊᑦᑕᓇᖅᑕᐅᓯᒪᑦᑎᐊᕐᓂᐊᖅᐳᓯ ᐅᓪᓗᒥ.  

 

ᐅᖃᖅᑎ, ᓇᓪᓕᐅᑎᔪᖃᕐᒪᑦ ᐅᓪᓗᒥ, ᓇᓪᓕᐅᑎᔪᐊᐃᓐᓄᒃ ᓂᖏᐅᕋ, ᐃᑦᑐᕐᒪ ᓇᔮ ᑕᐃᓐᓇ ᑎᒍᐊᖅ 

ᓇᓪᓕᐅᑎᑦᑎᐊᖁᓂᐊᖅᐸᕋ ᐅᓪᓗᒥ. ᐸᓂᖓ ᑕᕝᕙᓃᒻᒪᑦ ᐅᓪᓗᒥ ᐃᖅᑲᓇᐃᔭᖅᑐᖅ ᑐᓵᔨᐅᓪᓗᓂ, ᐄᕙ ᐊᔭᓕᒃ, 

ᑖᓐᓇᑦᑕᐅᖅ ᓇᒡᓕᒋᑦᑎᐊᖅᐸᕗᑦ ᑕᐃᓐᓇ.  

 

ᐊᒃᓱᐊᓗᒃ ᐱᓕᕆᐊᒃᓴᖃᖅᑰᖅᑐᖅ ᑕᐃᓐᓇ ᕿᑎᕐᒥᐅᓂ ᐃᑦᑕᕐᓂᓴᖃᕐᕕᖕᒥ ᐃᖅᑲᓇᐃᔭᓚᐅᖅᓯᒪᔪᖅ ᐅᑭᐅᖏᑦ 

ᐅᓄᖅᓯᒐᓗᐊᖅᖢᓂ ᑕᐃᒃᑯᐊ ᐃᓅᖃᑎᒥᓂᒃ ᐃᓕᓐᓂᐊᖅᑎᑦᑎᖃᑦᑕᕐᒪᑦ ᑕᒪᒃᑯᓂᖓ ᓴᓇᖃᑦᑕᖅᑕᒥᑎᒍᑦ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᐊᐅᔭᐅᕋᑖᖅᑐᖅ ᑕᐃᒃᑯᓂᖓ ᐅᓄᖅᑐᓂᒃ ᐊᓯᔾᔩᓪᓚᕆᓚᐅᖅᑐᖅ ᐊᒃᓱᕈᕐᓇᓪᓚᕆᓚᐅᕐᒪᑦ ᐃᓚᖓ ᑖᒃᑯᐊ 

ᓴᖅᑭᓚᐅᖅᑐᑦ ᐃᑯᐊᓪᓚᔪᐊᓘᓚᐅᖅᑐᖅ ᑕᐃᓐᓇ ᐊᒃᑐᐃᓂᖃᓚᐅᖅᓯᒪᖕᒪᑦ ᕿᖓᐅᒦᑦᑐᓂᒃ. ᐅᖃᖅᑎ, 

ᖃᐅᔨᒪᔪᒃᓴᐅᒐᔅᓯ ᓄᓇᓕᖃᖅᑐᑦ ᐅᓄᖅᑑᖕᒪᑕ ᐃᖃᓗᒃᑑᑦᑎᐊᕐᒦᖦᖢᑎᒃ ᑕᐃᑯᖓ ᕿᖓᐅᒻᒥ ᓄᓇᖃᕐᓂᑰᔪᑦ.  

 

ᐊᐅᔭᑕᒫᑦ ᑕᐃᑯᖓ ᐅᐸᐃᓐᓇᖃᑦᑕᖅᑐᑦ ᐊᒻᒪ ᐅᐸᐳᓐᓇᕐᓂᓕᒫᒥᓂᒃ ᑕᐃᑯᙶᖃᑦᑕᖅᑐᑦ ᐃᓄᐃᑦ ᓂᕿᖏᓐᓂᒃ 

ᐊᖑᓇᓱᒋᐊᖅᑐᖅᖢᑎᒃ ᓂᕿᒃᓴᖏᓐᓂᒃ ᐊᒻᒪ ᑲᔾᔭᐅᓴᒋᐊᖅᑐᖅᓯᒪᓪᓗᑎᒃ. ᐅᖃᖅᑎ, ᑕᐃᓐᓇ 

ᐃᑯᐊᓪᓚᒃᑐᐊᓘᓚᐅᖅᑐᖅ ᑕᐃᑯᖓ ᐊᐅᓪᓛᖅᓯᒪᔪᓄᑦ ᖃᓂᒋᔮᓄᑦ ᐊᐅᓪᓛᕐᕕᒋᔭᖓᓄᑦ ᖃᒡᓕᓚᐅᕐᒪᑦ ᑭᓯᐊᓂ 

ᐋᓐᓂᖅᑐᖃᓚᐅᙱᒻᒪᑦ.  

 

ᖁᔭᓐᓇᒦᕈᒪᓪᓗᖓ ᐃᓕᓴᖅᓯᔪᒪᓪᓗᖓᓗ ᑕᐃᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓂᒃ ᐊᒻᒪᓗᑦᑕᐅᖅ ᐃᑲᔪᖅᑐᐃᓪᓚᕆᓚᐅᕐᒪᑕ ᓄᓇᒥ ᓯᓚᒃᑯᓪᓗ ᑕᑉᐸᐅᓇ ᖃᖓᑕᓪᓗᑎᒃ 

ᖃᒥᑦᑎᓇᓱᒃᖢᑎᒃ ᐃᑯᐊᓚᔪᒥᒃ. 

 

ᐅᖃᖅᑎ, ᓄᓇᖁᑎᕗᑦ ᑖᒃᑯᐊ ᐊᒡᒍᖅᑐᖅᓯᒪᓂᕗᓪᓗ ᐊᒃᑐᖅᑕᐅᓚᐅᖅᑑᒐᓗᐊᖅ ᐃᑯᐊᓪᓚᒃᑐᓂᒃ ᓄᓇᑦᓯᐊᕐᒥ 

ᐃᑯᐊᓪᓚᒃᑐᓄᑦ ᓇᐹᖅᑐᓄᑦ. ᖁᔭᓐᓇᒦᖅᐳᖓ ᓄᓇᓖᑦ ᐃᑲᔪᖅᑐᐃᓂᖃᑦᑎᐊᓚᐅᕐᒪᑕ. ᐃᓕᑉᐸᓪᓕᐊᖏᓐᓇᖅᐳᒍᑦ 

ᖃᓄᖅ ᑖᒃᑯᐊ ᓯᓚᒧᑦ ᐊᒃᑐᐊᓂᖃᖅᑐᑦ ᐊᒃᓱᐊᓗᒃ ᐱᔨᑦᓯᕐᓂᒃᑎᓐᓄᑦ ᓄᓇᑦᑎᓐᓂ ᐸᒡᕕᓴᐃᓚᐅᕐᒪᑦ ᐊᒻᒪᓗᑦᑕᐅᖅ 

ᑐᐊᕕᕐᓇᖅᑐᓄᑦ ᐊᐅᓪᓚᖃᑦᑕᖅᑐᓄᑦ. 

 

ᐅᖃᖅᑎ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᖏᑦ ᐱᔭᕇᕈᒪᓪᓗᓂᒋᑦ. 

ᐋᒃᑳᖅᑐᖃᖅᐸ? ᐋᒃᑳᖅᑐᖃᙱᒻᒪᑦ ᑲᔪᓯᑐᐃᓐᓇᕆᑦ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᒪᓕᒐᓕᐅᖅᑏᓪᓗ.  

 

ᐅᖃᖅᑎ, ᒫᓐᓇ ᖁᔭᓐᓇᒦᕈᒪᕙᒃᑲ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᖃᖓᑦᑕᐅᓯᕆᔪᖁᑎᖏᑦ ᖁᔭᓐᓇᒦᖅᐸᒃᑲ 

ᑕᐃᒪᓐᓇ ᐋᖅᑭᒃᓱᐃᑦᑎᐊᓚᐅᖅᓯᒪᖕᒪᑕ ᐊᓯᖏᓐᓂᒃ ᓄᓇᒧᑦ ᐊᐅᓪᓛᕐᕕᒋᓂᐊᖅᑕᖏᓐᓄᑦ ᑕᐃᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ ᐱᖃᑎᒋᔭᖏᓪᓗ ᐊᓯᖏᓐᓄᑦ ᐊᐅᓪᓛᖅᑎᑕᐅᓪᓗᑎᒃ. ᖁᔭᓐᓇᒦᕆᕙᒃᑲ ᑲᓇᐃᑎᐊᓐ 

ᓄᐊᑦᑯᑦ ᑕᒪᒃᑯᐊ ᓂᕈᐊᖅᑎᕆᓯᒪᔭᕗᑦ ᐊᖏᕐᕋᑦᑎᐊᖅᑎᑕᐅᓚᐅᕐᒪᑕ.  

 

ᐅᖃᖅᑎ, ᓂᕆᐅᑦᑎᐊᕈᒪᒐᓗᐊᖅᐳᖓ ᑖᒃᑯᐊ ᑕᐃᒪᓐᓇ ᑐᐊᕕᕐᓇᖅᑐᒃᑯᑦ ᓂᕆᐅᓇᙱᑦᑐᒃᑯᑦ 

ᓴᖅᑭᖁᓇᐅᙱᑦᑑᒐᓗᐊᑦ ᐃᑯᐊᓚᔪᐊᓗᒃ ᑭᓯᐊᓂ ᑕᐃᒪᓐᓇ ᐃᖅᑲᓇᐃᔭᖃᑎᒌᒡᓗᑎᒃ ᑭᓯᐊᓂ ᐊᓂᒍᐃᔪᓐᓇᕋᑦᑕ.  

 

ᑖᓐᓇ ᐱᓪᓗᒍ ᖁᔭᓐᓇᒦᕈᒪᔭᒃᑲ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ, ᓇᖕᒥᓂᕐᓗ ᐱᓕᕆᕕᖃᖅᑐᑦ, ᓄᓇᖃᖅᑐᓪᓗ 

ᐊᐅᓚᔾᔭᐃᑦᑎᐊᓚᐅᕐᒪᑕ ᓄᓇᓕᖕᓂ ᐃᑲᔪᖅᑐᐃᓪᓗᑎᒃ ᐊᒡᒍᖅᑐᖅᓯᒪᓂᒃᑕᓗ ᐃᓗᐊᓂ ᐊᒃᓱᕉᓴᒃᑎᓪᓗᑕ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. ᒪᕐᕉᖕᓂᒃ ᐅᖃᐅᓯᖃᖅᑲᐅᖕᒪᑦ, ᐱᖓᓱᓂᒃ. ᐊᑕᐅᓯᕐᒧᑦ 

ᐅᖃᐅᓯᖃᕆᐊᖃᕋᓗᐊᕋᕕᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 440 - 6(2): ᐅᓗᕆᐊᓇᙱᑦᑐᒥᒃ ᓱᑲᓕᒃᑖᕋᓱᒡᓕᑦ ᓂᕈᐊᖅᑕᐅᕝᕕᓐᓂ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐃᓕᑕᖅᓯᒍᐊᖅᖢᖓ ᓂᑯᕕᑦᑐᖓ. ᐅᓐᓄᐊᖅ 

ᖃᓄᐃᙱᑦᓯᐊᖅᐸᓗᓚᐅᕐᒪᑕ ᓄᑕᖅᑲᑦ ᑲᑎᖅᓱᐃᑎᖦᖢᒋᑦ ᒪᒪᖅᑐᓂᒃ ᑎᑭᕋᕐᔪᐊᓂ ᐊᕐᕕᐊᓂᓗ 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓚᐅᖅᑐᓗᒃᑖᑦ ᒪ’ᓈᕈᐊᖅᖢᒋᑦ ᒥᐊᓂᖅᓯᔨᐅᓚᐅᖅᑐᑦ ᐊᒻᒪ ᑐᓂᐅᖅᑲᐃᓚᐅᖅᑐᓪᓗ ᐊᕐᕕᐊᕐᒥᐅᑦ 

ᑎᑭᕋᕐᔪᐊᕐᒥᐅᑦ ᒪ’ᓈᕈᐊᖅᖢᒋᑦ. 

 

ᐅᖃᖅᑎᑦᓯᔨ, ᓇᓐᓄᕐᓂᒃ ᐸᖁᒥᓇᖅᑐ’ᔫᕼᐅᕐᒪᑦ ᐅᔾᔨᖅᑐᐃᓐᓇᕆᐊᖃᖅᑕᖅᖢᑕᓪᓗ ᐱᒐᑉᑕ ᐊᕐᕕᐊᓂ 

ᑎᑭᕋᕐᔪᐊᒥᑦᑕᐅᖅ. ᒥᐊᓂᖅᓯᔨᑕᖃᖅᑕᕐᒪᑦ ᒪ’ᓈᖅᓯᒪᓪᓚᕆᒃᑕᕋᑦᑎᒍᑦ ᑖᒃᑯᐊ ᒥᐊᓂᖅᓯᔩᑦ ᓇᓄᕐᓂᒃ, 

ᑕᖃᑐᐃᑦᑐᐊᖅᖢᑎᒡᓗ ᑕᕝᕙᓂ ᕼᐋᓗᕖᖑᓂᖓᓃᓐᓇᐅᙱᑦᑐᖅ. ᑕᕝᕙᓂ ᐅᑭᐊᒃᓵᖑᓕᕌᖓᑦ 

ᐱᓕᕇᓐᓇᐅᔭᖅᖢᑎᒃ ᐱᕼᐅᖅᒪᑕ.  

 

ᐅᑯᐊ ᐊᕐᕕᐊᕐᒥᐅᒃ ᒪᕐᕉᒃ ᐱᓕᕆᓕᓵᙱᑦᓯᐊᒥᐊᖅᑐᑦ ᒥᐊᓂᖅᓯᔨᐅᓂᕐᒥᒃ, ᓕᐅ ᐃᒃᑲᖅᑭᖅ ᓯᕗᓪᓕᖅᐹᒥᒃ 

ᐱᓕᕆᓕᖅᑲᒻᒥᙱᑦᑐᖅ ᐱᓕᕆᑦᑕᕐᒪᑦ ᓱᓕ ᒪ’ᓈᕈᐊᖅᖢᒍ ᐊᒻᒪᓗ ᓘᑐᕕᒃ ᐆᓐᓂᖅ ᑖᒃᑯᐊ ᓇᓐᓄᕐᓂᒃ 

ᒥᐊᓂᖅᓯᔨᐅᑉᓗᑎᒃ ᖃᐅᔨᓴᖅᑎᐅᑉᓗᑎᒃ. ᑕᐃᒪᒃᑲᓐᓂᐅᒐᓗᐃᑦ ᐱᓕᕆᖃᑎᒋᔭᖏᑦ. ᐊᕙᑎᓕᕆᔨᒃᑯᑦ ᒪ’ᓈᖅᖢᒋᓪᓗ 

ᐆᒪᔪᓕᕆᔨᖁᑎᒋᔭᕗᓪᓗ ᐊᕐᕕᐊᓂ ᑎᑭᕋᕐᔪᐊᒥ ᐱᓕᕆᖃᑎᖃᑦᓯᐊᖅᑕᒻᒪᑕ, ᐊᐅᓚᑦᓯᑕᕐᒪᑕᐃᓛᒃ.  

 

ᑕᒪᓐᓇ ᐅᔾᔨᕐᓇᓛᖑᑦᑕᖅᑑᒐᓗᐊᖅ ᑕᕝᕙᓂ ᕼᐋᓗᕖᖑᓂᖓᓂ ᑭᓯᐊᓂ ᐅᑉᓗᑕᒫᑦ ᐅᑭᐊᒃᓵᒃᑯᑦ ᐅᑭᐊᒃᑯᓪᓗ 

ᐅᔾᔨᕈᓱᑦᓯᐊᕐᓂᕐᒥᒃ ᒥᐊᓂᖅᓯᔨᐅᔭᐃᓐᓇᕐᓂᕐᒥᒃ. ᑕᖃᑐᐃᑦᑐ’ᔫᖕᒪᑕ ᐅᑯᐊᒃ ᒪᕐᕉᒃ ᐆᓐᓂᖅ ᐊᒻᒪ ᓕᐅ ᐃᑲᖅᑭᖅ 

ᒪ’ᓈᕈᐊᓚᐅᕋᒃᑭᑦ.  

 

ᐅᖃᖅᑎᑦᓯᔨ, ᓂᑯᕕᔾᔪᑎᒋᔭᒃᑲ ᑲᑎᒪᔨᐅᖃᑎᒃᑲᑦᑕᐅᖅ ᒪ’ᓈᕋᔭᖅᐸᑕ ᖁᕕᐊᓱᒐᔭᖅᑐᖓ. ᒪ’ᓇ ᐅᖃᖅᑎᑦᓯᔨ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 441 - 6(2): ᐃᓄᐃᓐᓇᖅᑐᓐ ᐅᖃᐅᓯᖃᐅᓯᖓᓄᑦ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ. ᐅᑉᓗᑦᓯᐊᖅᐸᒃᑲ ᖁᕐᓗᖅᑐᒥᐅᑦ.  

 

ᑖᒻᓇ ᐅᖃᓪᓚᒍᒪᔭᕋ ᖁᕐᓗᖅᑐᒥ ᐅᖃᐅᓯᖅᐳᑦ ᑕᒻᒪᓕ’ᒪᑦ. ᐃᓚᓐᓂᒃ ᐊᐱᕆᔭᒃᑲ ᐅᖃᖅᐸᒡᓗᑎᒃ ᐃᓄᓕᕋᕐᒥᓄᑦ 

ᐃᓄᐃᓐᓇᖅᑐᓄᑦ ᑕᒻᒪᓕᖅᐱᐊᕐᒪᕆᐊᑦ ᑖᒻᓇ ᐅᖃᐅᓯᖅᐳᑦ.  

 

ᐅᕙᑦᑎᐊᒍ ᐊᐱᖅᑯᑎᓂᐊᖅᓯᒪᔭᒃᑲ ᒥᓃᔅᑕᐅᔪᖅ ᑖᒻᓇ ᑕᓪᕙᓂ ᑐᓂᐅᕆᔭᓂ ᐅᖃᐅᓯᑦᑯᓐᓂ ᖃᓄᖅ ᐃᑲᔪᕐᓗᒍ 

ᖁᕐᓗᖅᑐᒥᐅᑦ ᑖᑦᑯᐊᑦ ᐅᖃᐅᓰᑦ ᑕᒻᒪᓕᕐᒪᑕ.  

 

ᑖᒻᓇ ᐅᖃᐅᓯᕆᔪᒪᔭᕋ. ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑕᐃᒪ? ᑎᓴᒪᖓᑦ. ᑲᑎᒪᔾᔪᑎᒃᓴᑦᑎᓐᓂ ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 590 - 6(2): ᑎᑎᕋᕐᕖᑦ ᒪᑐᔭᐅᓂᖓᓄᑦ ᐊᑐᐊᒐᖅ (ᓇᑲᓱᒃ) 

 (ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐅᖃᖅᑎ, ᐅᓪᓗᒥ ᑐᓴᖅᑎᑦᑎᔪᒪᓪᓗᖓ ᒥᔅᑕ ᐋᓕᒃᔅ ᓴᒻᒧᖅᑐᕐᒧᑦ 

ᑭᐅᓪᓗᖓ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ. ᐊᕐᕌᒍᐊᓂ 2023 ᒪᕐᕉᒃ 

ᑖᒃᑯᐊ ᓯᓚᒧᑦ ᑲᖏᖅᖠᓂᕐᒥ ᒪᑐᔭᐅᓚᐅᖅᑐᖅ ᐊᒻᒪ ᐃᒡᓗᓕᒑᕐᔪᖕᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 596 - 6(2): ᐃᒡᓗᖃᖅᑎᑕᐅᓂᖏᑦ ᐃᓅᙱᑦᑐᑦ ᓴᓇᔨᑦᑎᓐᓄᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓕᓴᕆᒃᑲᓐᓂᕈᓐᓇᕋᕕᖓ. (ᑐᓵᔨᑎᒍᑦ) ᐅᓪᓗᒥ 

ᓂᑯᕕᑦᑐᖓ ᑖᒃᑯᓄᖓ ᐃᓚᒋᐊᕈᒪᓪᓗᖓ ᒥᔅᑕ ᔫ ᓴᕕᑲᑖᑉ ᐊᐱᖅᑯᑎᒋᓚᐅᖅᑕᖓ ᐊᕐᕕᐊᑦ ᓂᒋᐊᓄᑦ.  

 

14 ᖃᓪᓗᓈᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᑖᖅᑎᑕᐅᓚᐅᖅᑐᑦ ᐊᒃᑑᐸ 2022, ᒪᐃ 2023. ᑖᒃᑯᐊ 72ᖑᔪᑦ 

ᐃᒡᓗᐃᑦ ᐃᓄᖕᓄᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑕᐃᒃᑯᐊ NCCDᒃᑯᑦ ᐊᑐᖅᑎᑦᑎᓚᐅᖅᑐᑦ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑕ ᐃᒡᓗᖁᑎᖏᑦ ᐊᕐᕕᐊᓂ ᑎᓴᒪᓄᑦ ᐱᓇᓱᐊᕈᓯᕐᓄᑦ 

ᐊᑐᖅᑕᐅᓚᐅᖅᑐᑦ, ᒪᕐᕉᒡᓗ ᐃᒡᓘᒃ ᑖᒃᑯᐊ ᓄᒃᑕᕈᓐᓇᖅᑑᒃ.  

 

ᓄᓇᕗᑦ ᒐᕙᒪᒃᑯᖏᑕ ᐃᓄᖃᙱᑦᑐᑦ ᐃᒡᓗᒃᓴᖁᑎᖏᑕ ᐊᑐᖅᑕᐅᑲᐃᓐᓇᖃᑦᑕᖅᑐᖅ ᓯᕕᑭᑦᑐᓄᑦ ᑖᒃᑯᓄᖓ 

ᒐᕙᒪᒃᑯᓐᓄᑦ ᐃᖅᑲᓇᐃᔭᙱᑦᑐᓄᑦ. ᑭᖑᕙᕆᐊᖅᑎᑦᑎᓯᒪᙱᑦᑐᖅ ᑖᒃᑯᓄᖓ ᐃᖅᑲᓇᐃᔭᖅᑏᖅ ᐃᒡᓗᒃᓴᖏᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑕᓪᓕᒪᖓᑦ ᑲᑎᒪᔾᔪᑎᒃᓴᑦᑎᓐᓂ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᐱᒋᐊᓚᐅᙱᑦᑎᓐᓂ ᑲᑎᒪᔩᑦ, ᐅᓪᓗᒥ ᓇᐃᑦᑐᑯᓗᖕᒥᒃ ᐅᓂᒃᑳᖃᑦᑕᕐᓗᑎᒃ, ᐃᑉᐸᒃᓴᖅᑑᙱᑦᑐᑦ. ᒪᓕᒐᓕᐅᖅᑏᑦ 

ᐅᓄᖅᑐᐊᓗᐃᑦ ᐊᐱᖅᓱᕈᒪᖕᒪᑕ ᐊᒻᒪᓗ ᐃᓚᖏᑦ ᑭᐅᔪᒪᓪᓗᑎᒃ ᒪᓕᒐᓕᐅᖅᑏᑦ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 626 - 6(2): ᐃᓐᓇᑐᖃᕐᓄᑦ ᐊᑐᒐᒃᓴᓕᐊᒧᑦ ᖃᓄᐃᑦᑑᓕᕐᓂᖓᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᓯᕗᓕᖅᑎᒧᑦ, ᒥᓂᔅᑕ 

ᐊᐅᓚᑦᑎᔨ ᒐᕙᒪᓕᕆᔨᒃᑯᓪᓗ ᐱᓕᕆᕕᖓᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᑲᑎᒪᔨᐅᖃᑎᒃᑲ ᖃᐅᔨᒪᑦᑎᐊᖅᑐᑦ ᐃᑲᔪᖅᑐᐃᓂᕆᔭᓐᓂᒃ ᓄᓇᕗᑦ 

ᐃᓐᓇᖏᓐᓂᒃ. ᐃᓂᖃᖅᑎᓐᓇᓱᒋᐊᖃᕋᑦᑎᒍᑦ ᐅᓗᕆᐊᓇᙱᑦᑐᒥᒃ, ᓴᐃᓕᓐᓇᖅᑐᒥᒃ ᐊᒻᒪ ᑲᒪᒋᔭᐅᑦᑎᐊᕐᓂᕐᒥᒃ 

ᐃᓐᓇᕈᖅᐸᓪᓕᐊᑎᓪᓗᒋᑦ.  

 

ᕕᕗᐊᕆ 2023ᖑᑎᓪᓗᒍ ᓯᕗᓕᖅᑎ ᓇᓗᓇᐃᖅᓯᓚᐅᖅᓯᒪᖕᒪᑦ ᓄᓇᓕᖕᓂᒃ ᑲᑎᒪᖃᑎᖃᕐᓂᒃᑯᑦ ᑐᓴᕋᓱᐊᕐᓂᕐᒥᒃ 

ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᐋᑐᕚᒥᓪᓗ.  

 

ᑐᓴᖅᑎᑦᑐᓐᓇᖅᐹᑎᒍᖅᑲᐃ ᖃᓄᐃᓕᖓᓕᕐᒪᖔᑦ ᐸᕐᓇᒃᑕᐅᔪᖅ ᐅᐸᓗᖓᐃᔭᐃᔾᔪᑎᒃᓴᖅ ᐱᓕᕆᐊᒃᓴᓄᑦ 

ᐃᓐᓇᕐᓄᑦ ᑭᓱᓗ ᐊᔪᕐᓇᕈᑕᐅᓯᒪᕙ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᕈᒪᒋᕙᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᑎᐊᕚᓗᒻᒥᒃ ᐊᐱᕆᒻᒪᑦ.  

 

ᓱᓕᑦᑎᐊᖅᑐᖅ ᑖᓐᓇ ᐃᓐᓇᑯᓗᕗᑦ ᐱᒻᒪᕆᐅᒋᓂᖅᐹᕇᓐᓇᖅᓯᒪᒐᑦᑎᒍᑦ ᖁᕕᐊᓱᑦᑎᐊᖅᐳᖓ ᑖᓐᓇ 

ᓇᓗᓇᐃᑦᑎᐊᓚᐅᕋᑦᑎᒍᑦ, ᐃᖃᓗᒃᑑᑦᑎᐊᒥ ᑖᓐᓇ ᑲᑎᒪᒋᐊᕈᑎᒋᓪᓗᑎᒍᑦ ᑭᓱᑦ 

ᐱᒻᒪᕆᐅᒍᑎᒋᒍᒪᔾᔮᙱᒃᑲᓗᐊᕐᒪᖔᑎᒍᑦ ᑖᓐᓇ ᒐᕙᒪᐅᑎᓪᓗᑕ ᑕᕝᕙᓂ ᐃᔅᓯᕚᖃᑦᑕᖅᑎᓪᓗᑕᐃᓛᒃ.  

ᑕᐃᑲᓂ ᕕᕗᐊᕆᒥ ᓇᓗᓇᐃᓚᐅᕋᒪ ᐃᓐᓇᕐᓂᒃ ᑲᑎᖃᑎᖃᕈᒪᓯᒪᓂᐊᖅᓯᒪᓪᓗᑕ ᓇᓗᓇᐃᑦᑎᐊᕈᓐᓇᖅᐳᖓ 

ᖁᕕᐊᓱᒃᖢᖓᓗ ᑖᓐᓇ ᐅᐱᕐᖔᖑᑎᓪᓗᒍ ᐊᐅᔭᐅᑎᓪᓗᒍ ᐃᓐᓇᑯᓗᐃᑦ ᓄᓇᓕᓕᒫᑦᑎᐊᖅᑐᓂ 

ᑲᑎᑎᑕᐅᒍᓐᓇᖃᑦᑕᓚᐅᕐᒪᑕ ᐊᐱᖅᓱᖅᑕᐅᒍᓐᓇᑦᑎᐊᖅᖢᑎᒃ. ᓈᓚᕝᕕᐅᓪᓗᑎᒃ ᑭᓱᓂᒃ 

ᐱᒻᒪᕆᐅᒍᑎᖃᙱᒃᑲᓗᐊᕐᒪᖔᑦᑕ. 

 

ᑖᓐᓇ ᑲᑎᒪᓂᕆᔭᐅᓚᐅᖅᑐᖅ ᑲᑎᕕᐅᓚᐅᕐᒪᑕ ᑕᕝᕙᓂ ᐃᖃᓗᓐᓂ, ᒥᑦᑎᒪᑕᓕᒻᒥ, ᑲᖏᖅᖠᓂᕐᒥ ᐊᒻᒪ 

ᐃᑲᓗᑦᑑᑦᑎᐊᕐᒥ ᑭᓯᐊᓂ ᒪᕐᕉᓐᓂᒃ ᐃᓐᓇᕐᓂᒃ ᓄᓇᓕᓕᒫᑦᑎᐊᕐᓃᑦᑐᓂᒃ ᓂᕈᐊᖅᑕᐅᓯᒪᔪᓂᒃ 

ᑲᑎᒪᖃᑕᐅᖃᑦᑕᓚᐅᖅᑐᑦ. ᑕᐃᑲᙵᓂᑦ ᒫᓐᓇᒧᑦ ᑲᑎᑦᑐᒍ ᐋᑐᕚᒥᑦᑕᐅᖅ ᐃᓐᓇᕐᓂᒃ ᑲᑎᑦᑎᒍᓐᓇᓚᐅᕐᒥᒐᑦᑕ 

ᑖᓐᓇ ᑐᓴᕈᒪᓯᒪᓪᓚᑦᑖᖅᓯᒪᓪᓗᑕ.  

 

ᑕᒪᒃᑯᐊ ᐅᓪᓗᒥᒧᑦ ᑎᑭᖦᖢᒍ ᑲᑎᒪᒍᑎᒋᔭᐅᓯᒪᓕᖅᑐᑦ, ᐅᓂᒃᑳᓂᒃ ᒫᓐᓇ ᑲᑎᖅᓱᖅᐸᓪᓕᐊᓯᒪᓚᐅᖅᑐᑦ 

ᑕᐃᑲᙵᓂᑦ ᐃᓐᓇᕐᓂᒃ ᐅᑎᕆᐊᖃᓚᐅᕐᒪᑕ ᑕᒪᒃᑯᐊ ᑐᓴᖅᑕᐅᔪᑦ ᑖᒃᑯᐊᑦᑎᐊᖑᒐᓗᐊᕐᒪᖔᑕ.  

 

ᖁᕕᐊᓱᑦᑎᐊᖅᐳᖓ ᓇᓗᓇᐃᕈᓐᓇᕋᒪ ᑖᓐᓇ ᐃᑉᐸᔅᓴᖅ ᐱᕋᑖᑦᑎᐊᓚᐅᕋᒃᑯ ᑖᓐᓇ ᐃᓐᓇᕐᓂᒃ 

ᑐᓴᕈᑎᒋᔭᐅᓚᐅᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ ᓯᕗᓕᖅᑎ ᑕᒪᑐᒥᖓ ᓇᓗᓇᐃᖅᓯᒃᑲᓐᓂᕐᒪᑦ. ᓇᓗᓇᙱᑦᑐᖅ 

ᑲᑎᒪᑎᑦᑎᓇᓱᒃᖢᓂ ᑐᓗᖅᑕᕈᑎᖃᕐᓇᕕᒡᔪᐊᕐᒪᑦ ᑕᒪᒃᑯᐊ ᐊᑲᐅᙱᓕᐅᕈᑎᐅᓵᖅᑐᐃᑦ 

ᓇᓗᓇᐃᓵᙱᒃᑲᓗᐊᖅᖢᓂᒋᑦ.  

 

ᑭᓯᐊᓂ (ᑐᓵᔨᑎᒍᑦ) ᐅᖃᖅᑎ, ᑲᑎᔾᔨᓗᑕ ᒐᕙᒪᒃᑯᑦ ᑎᕈᐊᒐᒃᓴᖓ ᑖᒃᑯᐊ ᐃᓐᓇᑐᖃᐃᑦ ᑕᒪᒃᑯᐊ 

ᐸᖅᑭᔭᐅᑦᑎᐊᕐᓗᑎᒃ ᐱᔭᕆᐊᖃᕐᒪᑕ ᐃᓐᓇᑐᖃᐅᓕᖅᑎᓪᓗᒍ. ᑎᓕᔭᐅᓯᒪᔾᔪᑎᒃᓴᖅ ᐱᓕᕆᐊᒃᓴᖅ 

ᓯᕗᓪᓕᖅᐹᖑᓪᓗᓂ ᒐᕙᒪᒃᑯᓐᓂ ᓯᕗᓪᓕᐅᔾᔭᐅᓯᒪᔪᖅ ᓯᕗᓪᓕᖅᐹᖑᖕᒪᑦ ᑖᓐᓇ ᓯᕗᓪᓕᐅᑎᓯᒪᔭᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓇᐃᑦᑑᓈᕐᓗᒎᓐᓃᑦ ᑭᓱᓂᒃ ᐱᖃᓯᐅᔾᔨᓯᒪᓂᐊᕐᒪᖔᑕ ᐃᓐᓇᑐᖃᕐᓄᑦ 

ᐅᐸᓗᖓᐃᔭᐅᑎᓂᒃ ᐊᒻᒪᓗᑦᑕᐅᖅ ᑭᓱᓂᒃ ᐃᓗᓕᖃᕐᓂᐊᕐᒪᖔᑦ ᑖᔅᓱᒪ ᐅᐸᓗᖓᐃᔭᐅᑎᐅᑉ ᓴᐅᓂᖓ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᐅᓚᑦᑎᔨᑯᓐᓄᑦ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ. 

ᑐᕌᒐᒃᓴᖃᕋᑦᑕ ᑲᑎᒪᑎᓪᓗᒋᑦ ᐅᐸᓗᖓᐃᔭᐅᑎᓪᓗᒋᑦ ᑖᒃᑯᐊ ᐱᖓᓲᓕᖅᑲᖓᓚᐅᖅᓯᒪᖕᒪᑕ.  

 

ᓯᕗᓪᓕᖅᐹᖅ ᑖᒃᑯᐊ ᐅᓂᒃᑳᕈᒪᓪᓗᑎᒃ ᑕᒪᒃᑯᓂᖓ ᐱᐅᓯᕆᔭᐅᔪᖅ ᑲᑎᒪᑎᓪᓗᒋᑦ ᐃᓐᓇᑐᖃᐃᑦ 

ᐸᖅᑭᔭᐅᔾᔪᑎᒋᔭᖏᓐᓄᑦ. ᐅᐸᓗᖓᐃᔭᐅᑎᓕᐅᖃᑦᑕᖅᑐᑦ ᓇᓗᓇᐃᖅᓯᒪᑦᑎᐊᕐᒪᑦ ᑕᐃᒃᑯᐊ ᐃᓗᐊᓂ ᐊᐅᓚᑕᐅᔪᖅ 

ᐃᓐᓇᑐᖃᕐᓄᑦ ᐱᓕᕆᔾᔪᑎᐅᔪᖅ ᐊᑲᐅᙱᓕᐅᕈᑎᐅᔪᖅ.  

 

ᐊᒻᒪᓗᑦᑕᐅᖅ ᐱᖃᑎᐊ ᑕᐃᒃᑯᐊ ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ ᐃᓐᓇᑐᖃᕐᓄᑦ ᐱᓕᕆᔾᔪᑎᒃᓴᐅᖃᑦᑕᖅᑐᖅ. ᐊᒻᒪ 

ᐱᔨᔅᓯᕈᑕᐅᖃᑦᑕᖅᑐᖅ ᒐᕙᒪᒃᑯᓐᓂᓕᒫᖅᓯᒪᓪᓗᑎᒃ.  

 

ᐊᒻᒪᓗᑦᑕᐅᖅ ᑕᒪᒃᑯᐊ ᑕᐃᒃᑯᐊ ᐸᖅᑭᔭᐅᔾᔪᑎᖏᑦ ᐃᓐᓇᑐᖃᐃᑦ ᐱᖃᓯᐅᔾᔨᓯᒪᑦᑎᐊᖁᓪᓗᒋᑦ ᐊᓐᓂᕆᔭᖏᓐᓂᒃ 

ᐸᖅᑭᔭᐅᑦᑎᐊᕐᓗᑎᒡᓗ. 

 

ᑖᒃᑯᐊ ᑕᕝᕙ ᐱᔾᔪᑎᒋᔭᖏᑦ ᑕᐃᒃᑯᐊ ᑲᑎᒪᕐᔪᐊᖅᑎᑦᑎᓚᐅᖅᑐᑦ ᐅᐸᓗᖓᐃᔭᐃᓪᓗᑎᒃ. ᑖᒃᑯᐊ 

ᖁᕕᐊᓱᑦᑎᐊᖅᑐᖓ ᑕᐃᒃᑯᐊ ᑐᓴᖅᑕᑦᑎᓐᓂᒃ ᐱᔭᕇᓚᐅᕐᒪᑕ ᑎᑎᕋᖅᑎᓪᓗᒋᑦ ᐊᒡᒍᖅᑐᖅᓯᒪᓂᒃ ᑭᒃᑯᑦ ᑕᐃᒃᑯᐊ 

ᓄᐊᑕᐅᓚᐅᕐᒪᑕ ᑐᓴᒐᒃᓴᐃᑦ. 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒪᓕᒐᓕᐅᖅᑎ ᐊᐱᖅᓱᖅᑲᐅᖕᒪᑦ ᑖᒃᑯᐊ ᑐᓗᖅᑕᐅᑎᖃᖅᑲᐅᙱᑦᑐᑦ ᑖᒃᑯᓂᖓ ᑭᓯᐊᓂ ᐱᒻᒪᕆᐅᓪᓗᑎᒃ. 

ᑕᒪᒃᑯᐊ ᑐᓴᓚᐅᖅᑕᕗᑦ ᐃᓐᓇᑐᖃᕐᓂᒃ ᑖᒃᑯᓂᖓ ᐅᑎᖅᑎᑕᐅᑐᐃᓐᓇᖅᑐᑦ ᑕᒻᒪᖅᓯᒪᙱᒃᑲᓗᐊᕐᒪᖔᑕ 

ᐅᑎᖅᑎᑕᐅᓂᐊᖅᑐᑦ. ᐊᑯᓂᒃᑲᓐᓂᐊᕐᔪᒃ ᕿᒥᕐᕈᓇᒃᑕᐅᔭᕆᐊᖃᕐᓂᐊᖅᑐᑦ ᐱᒻᒪᕆᓪᓛᓘᖕᒪᑦ ᑕᒪᓐᓇ. 

 

ᖁᕕᐊᓱᒃᑐᖓ ᑖᒃᑯᐊ ᐅᖃᐅᓯᖃᕈᓐᓇᕋᒪ ᒪᓕᒐᓕᐅᖅᑎᓄᑦ ᐃᑉᐸᒃᓴᖅ ᑐᓴᓚᐅᖅᑕᑦᑎᓐᓂᒃ ᑐᓂᔭᐅᓚᐅᖅᑐᒍᑦ. 

ᐊᒻᒪᓗᑦᑕᐅᖅ, ᐅᐸᓗᖓᐃᔭᐅᑎ ᑖᓐᓇ ᑲᒪᒋᔭᐅᒃᑲᓐᓂᕐᓂᐊᖅᑐᖅ ᖃᓄᐃᓕᐅᕈᑕᐅᓂᐊᕐᒪᖔᖅ ᑎᓯᐱᕆ 

ᐱᒋᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑕᒪᑐᒥᖓ ᐅᓂᒃᑳᑦᑎᐊᒃᑲᓐᓂᕈᓐᓇᕋᕕᑦ. ᑭᓯᐊᓂ 

ᐊᐱᖅᑯᑎᒋᔪᒪᔭᕐᒪ ᐃᓚᖓᑦ ᑭᐅᕌᓂᒃᑲᕕᐅᒃ. ᐊᐱᕆᔾᔪᑎᒋᒃᑲᓐᓂᑐᐃᓐᓇᕐᓗᒍ.  

 

ᒪᕐᕉᒃ ᐊᕐᕌᒎᒃ ᐱᐊᓂᒃᐸᓪᓕᐊᓕᕐᒪᑎᒃ ᓇᓗᓇᐃᓚᐅᖅᓯᒪᓪᓗᒍ ᐅᐸᓗᖓᐃᔭᐅᑦ ᑖᓐᓇ ᓴᖅᑭᓐᓂᐊᕐᓂᕋᖅᖢᒍ 

ᕖᕝᕗᐊᕆ 24, 2023-ᖑᑎᓪᓗᒍ ᓇᓗᓇᐃᖅᓯᓚᐅᖅᓯᒪᖕᒥᒐᕕᑦ ᑎᓰᕝᕙᒥ ᐱᐊᓂᒃᓯᒪᓛᕐᓂᕋᖅᖢᒍ. 

 

ᓇᓗᓇᐃᑦᑎᐊᕈᓐᓇᖅᐸᐃᖅᑲᐃ ᑖᓐᓇ ᐅᐸᓗᖓᐃᔭᐅᑦ ᐱᐊᓂᒃᓯᒪᓂᐊᕐᒪᖔᑦ ᑎᓯᕝᕙᐅᓕᖅᐸᑦ 

ᐱᐊᓂᒃᓯᒪᓯᑳᓪᓚᖅᐸᑦ ᑭᖑᓪᓕᕐᒥᒃ ᑲᑎᒪᓯᒋᐊᕈᑦᑕ ᑕᕝᕗᖓ ᓴᖅᑭᑦᑐᓐᓇᕐᓂᐊᖅᐱᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑦᑎᐊᖅ ᑖᓐᓇ ᒪᓕᒐᓕᐅᖅᑎ, ᒪᓕᒐᓕᐅᖅᑎᐅᖃᑎᒐ 

ᐊᖏᑦᑎᐊᖅᐸᕋ ᓴᖅᑭᒍᒪᕐᔪᐊᖅᑕᕋ ᑖᓐᓇ ᐸᕐᓇᐅᑎ. ᐸᕐᓇᐅᑎᐅᓂᐊᕐᒪᑕ ᑐᕌᕈᒪᓂᐊᖅᑕᕗᑦ ᖃᓄᖅ ᐃᓐᓇᕐᓂᒃ 

ᐃᑲᔪᒃᑲᓐᓂᕈᓐᓇᙱᒃᑲᓗᐊᕐᒪᖔᑦᑕ. ᑖᒃᑯᐊ ᐃᓐᓇᕐᓃᙶᖓᒻᒪᑕ ᐅᖃᐅᓯᕆᔭᐅᓯᒪᔪᑦ ᐊᖏᔪᒥᒃ ᑎᒍᒥᐊᕋᑦᑎᒍᑦ. 

 

ᓂᕆᐅᑦᑎᐊᖅᐳᖓ ᑖᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᐱᒻᒪᕆᕐᔪᐊᖑᓂᐊᕐᒪᑕ ᑖᓐᓇ ᒐᕙᒪᐅᑎᓪᓗᑕ ᐸᕐᓇᐅᑎᓂᒃ 

ᑐᙵᕕᖃᕈᓐᓇᕐᓂᐊᕋᑦᑕ ᓂᐱᒋᔭᐅᓯᒪᔪᓂᑦ. ᑭᓯᐊᓂ ᓂᕆᐅᑦᑎᐊᖅᐳᖓ ᑖᒃᑯᐊ ᐃᔅᓯᕚᒃᑲᓐᓂᓕᕐᒥᒍᑦᑕ 

ᓴᖅᑭᒍᒫᕐᓂᐊᖅᐸᒃᑲ. ᑭᓯᐊᓂ ᐃᔅᓯᕙᓚᐅᕐᓇᑕ ᓱᓕ ᒪᓕᒐᓕᐅᖅᑎᓕᒫᓄᑦ ᓂᕆᐅᓇᖅᐳᖅ ᑖᓐᓇ ᒥᓂᔅᑕᐃᑦ 

ᑲᑎᒪᔨᖏᖕᓄᑦ ᕿᒥᕐᕈᔭᐅᓚᐅᕐᓗᓂ ᑐᓂᒍᒫᖅᐸᕋ ᐅᓂᒃᑳᖏᑦ.  

 

ᐸᕐᓇᑲᐅᑎᒋᖃᑎᖃᕈᒪᒐᒪ ᑖᒃᑯᐊ ᑲᑐᔾᔨᖃᑎᒌᑦᑎᐊᕐᓗᑕ ᖃᓄᖅ ᐃᑲᔪᒃᑲᓐᓂᕈᓐᓇᙱᒃᑲᓗᐊᕐᒪᖔᑦᑕ ᑖᓐᓇ 

ᐱᒻᒪᕆᐅᓂᖓᓂᒃ ᐃᑉᐱᒋᓯᒪᒐᒃᑯ ᒪᑉᐱᖓᒍᑎᒋᓚᐅᕋᒃᑯ ᑖᓐᓇ ᒪᓕᒐᓕᐅᖅᑎᑐᐃᓐᓇᕐᓂᒃ ᐃᓚᐅᖁᓪᓚᑦᑖᖅᓯᒪᒐᒃᑭᑦ 

ᐅᓪᓗᒥᒧᑦ ᑎᑭᖦᖢᒍ. ᓂᕆᐅᑦᑎᐊᕐᓂᐊᖅᐳᖓ ᑖᓐᓇ ᐃᓚᐅᒍᓐᓇᕐᓂᐊᕐᓂᔅᓯᓐᓂᒃ ᐸᕐᓇᒃᐸᓪᓕᐊᓕᖅᑎᓪᓗᑕ ᑖᒃᑯᐊ 

ᑕᐅᑐᒐᕆᔭᐅᔪᑦ ᐃᓐᓇᑯᓗᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 627 - 6(2): ᐃᒥᐊᓗᓕᕆᓂᕐᒧᑦ ᒪᓕᒐᕋᓛᕆᔭᖏᓐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ ᑲᒥᓴᓐ−ᒃᑯᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᒋᔭᐅᓪᓗᖓ ᓇᑦᓯᓕᒻᒧᑦ, ᐅᐱᒍᓱᓪᓚᕆᑦᑐᖓ ᒪᕐᕉᓐᓂᒃ ᑭᒡᒐᖅᑐᐃᔪᓐᓇᕋᒪ ᑰᒑᕐᔪᒻᒥ ᐊᒻᒪ 

ᑕᓗᕐᔪᐊᕐᒥ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓄᓇᖃᖅᑐᐃᑦ ᑕᕝᕙᓂ ᒪᕐᕉᓐᓂᒃ ᓄᓇᓖᓐᓂᒃ ᑭᒡᒐᖅᑐᖅᑖᒃᑲ ᐊᔾᔨᒌᙱᑦᑐᒥᒃ 

ᐊᖅᑯᑎᖃᕈᒪᓯᒪᒻᒪᑎᒃ ᐃᒥᐊᓗᐃᑦ ᒪᓕᒐᖓ ᐱᓪᓗᒋᑦ. ᐊᑕᐅᓯᖅ ᓄᓇᓕᒃ ᐃᓱᒪᐃᓐᓇᖅ 

ᐃᒥᐊᓗᖃᕈᓐᓇᖅᑎᑕᐅᕗᖅ ᐊᒻᒪᓗ ᐊᐃᑉᐹ ᐃᒥᐊᓗᖃᕆᐊᖃᖅᑎᑕᐅᓇᓂ. ᐊᓯᖏᓐᓄᑦᑕᐅᖅ ᕿᑎᕐᒥᐅᓂ ᓄᓇᓖᑦ 

ᐃᒻᒥᓂᒃ ᓂᕈᐊᖅᓯᒪᒻᒥᔪᖅ ᖃᓄᐃᒍᒪᒻᒪᖔᕐᒥᓂᒃ. ᐅᖃᖅᑏ, ᐃᑉᐱᒋᑦᑎᐊᖅᑲᒃᑲ ᓂᕈᐊᖅᑕᒥᓂᖏᑦ 

ᓂᕈᐊᖅᑎᒋᓯᒪᔭᒪ. 

 

ᐅᖃᖅᑏ, ᒥᓂᔅᑕᐅᔫᑉ ᐅᓪᓗᒥᐅᔪᖅ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓚᖓᒡᒎᖅ ᓯᕗᓪᓕᐅᑎᑕᖓ 

ᐅᓪᓗᒥ ᓄᓇᓕᓐᓂ ᖃᐅᔨᒋᐊᓛᕐᓗᑎᒡᒎᖅ ᖃᓄᖅ ᐃᓱᒪᖃᕐᕕᐅᒻᒪᖔᑕ ᐊᓯᔾᔨᖅᑕᐅᑐᐃᓐᓇᕆᐊᓕᓐᓂᒃ 

ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᐃᓱᒪᔅᓴᖅᓯᐅᕈᑎᖃᕐᒪᖔᖅ ᐲᔭᐃᓂᕐᒥᒃ ᐊᔪᙱᔾᔪᑎᖏᓐᓂᒃ ᓄᓇᕗᑦ 

ᓄᓇᓕᖏᑕ ᐃᓱᒪᑖᕈᓐᓇᕐᓂᖏᓐᓂᒃ ᐃᒥᐊᓗᖃᖁᔨᒻᒪᖔᑕ ᐃᒥᐊᓗᖃᕆᐅᓛᖁᔨᒻᒪᖔᑕ ᐅᕝᕙᓘᓐᓃᑦ 

ᐃᒥᐊᓗᖃᙱᑎᐊᒻᒪᕆᖁᔨᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ ᓱᕐᕋᓇᖅᑐᓕᕆᔨᒃᑯᓐᓄᓪᓗ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒻᒪᕆᐊᓘᓱᒋᔭᕋ ᓄᓇᓖᑦ ᓇᒻᒥᓂᖅ 

ᐃᓱᒪᑖᖃᑦᑕᖅᑲᑕ ᖃᓄᐃᖁᔨᒻᒪᖔᑕ, ᖃᓄᖅ ᐃᒥᐊᓗᒻᒥᒃ ᐊᐅᓚᑕᐅᖁᔨᒻᒪᖔᑕ ᓄᓇᓕᖏᓐᓂ. ᑕᐃᒃᑯᐊᓕ 

ᐊᖅᓵᔾᔮᙱᓇᑦᑎᒍᑦ ᑖᔅᓱᒥᖓ ᓇᒻᒥᓂᖅ ᐋᖅᑭᖃᑦᑕᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒪᓕᒐᓕᐅᕐᕕᒃ 

ᑲᔪᓯᑎᑦᑎᕋᑖᔪᒻᒪᑦ ᓄᑖᖓᔪᒥᒃ ᐃᒥᐊᓗᐃᑦ ᐃᒥᐊᓗᒻᒧᑦ ᑖᒃᓰᔭᐃᔭᕐᓂᕐᒧᑦ ᒪᓕᒐᕐᔪᐊᕐᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᐃᓗᓕᖏᑦ ᑖᔅᓱᒪᐅᑉ ᒪᓕᒐᕐᔪᐊᑉ, ᒪᓕᒐᐅᑉ, ᒪᓕᒐᕈᖅᑎᑕᐅᓪᓚᕆᓛᖅᑲᑦ 

ᐊᑐᓕᖅᑎᑕᐅᓛᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᐃᒥᐊᓗᓕᕆᔨᒃᑯᓐᓄᑦ ᓱᕐᕋᓇᖅᑐᓕᕆᔨᒃᑯᓐᓄᓪᓗ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᒫᓐᓇ 

ᕿᒥᕐᕈᐊᑦᑎᐊᓪᓚᕆᑦᑐᐃᑦ ᖃᐅᔨᒪᔭᐅᒋᐊᓕᓐᓂᒃ ᑖᔅᓱᒪᐅᑉ ᑖᒃᓯᐅᔭᕐᓂᐅᑉ ᒪᓕᒐᐅᑉ ᐃᓗᐊᓃᑦᑐᓂᒃ. ᑕᐃᒃᑯᐊ 

ᐱᔭᕇᕈᑦᑎᒍᑦ ᐅᓂᒃᑳᕆᑦᑎᐊᕐᓂᖅᓴᕆᒍᓐᓇᓛᖅᑕᒃᑲ ᐃᒥᐊᓗᒻᒧᑦ ᑖᒃᓰᔭᐃᔭᕈᑎᐅᔪᐃᑦ ᒪᓕᒐᖓᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓱᒫᓗᓐᓂᕋᖃᑦᑕᖅᑐᖃᖅᓯᒪᒻᒪᑦ 

ᕿᑭᖅᑖᓗᒻᒥ ᐊᑦᑐᖅᓯᓂᕆᓯᒪᔭᖓᓂᒃ ᐃᖃᓗᓐᓂ ᕕᐊᑖᕐᕕᐅᑉ ᕙᐃᓂᑖᕐᕕᐅᑉ ᐊᑦᑐᖅᓯᓯᒪᓂᕆᔭᖓᓂᒃ 

ᓴᓂᓪᓕᕆᔭᖏᓐᓂ ᓄᓇᓕᓐᓂ. ᐃᓱᒫᓗᑦᑐᖃᖃᑦᑕᖅᓯᒪᓪᓗᓂᓗ ᑭᕙᓪᓕᕐᒥ ᐊᑦᑐᖅᓯᓂᕆᓕᖅᑕᖏᓐᓂᒃ 

ᑲᖏᖅᓯᓂᕐᒥ ᕕᐊᑖᕐᕕᐅᑉ ᕙᐃᓂᑖᕐᕕᐅᓪᓗ ᓴᓂᓪᓕᕆᔭᖏᓐᓂᒃ ᓄᓇᓕᓐᓂᒃ. 

 

ᐅᖃᖅᑏ, ᓄᓇᕗᑦ ᑐᙵᕕᒃᑯᑦ ᐱᔭᕇᕋᑖᓚᐅᕐᖓᑕ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕆᔭᖓᓂᒃ ᐃᖃᓗᒃᑑᑦᓯᐊᕐᒥ. 

ᑖᓐᓇᐃᓛᒃ ᕿᑎᕐᒥᐅᓂᒃ ᑐᑦᑕᕐᕕᒋᔭᓪᓚᕆᐅᒻᒪᑦ ᐊᖏᔪᖅᑳᖃᕐᕕᐅᒻᒪᑦ. ᐅᖃᖅᑏ, ᐃᓚᖓᑦ ᓄᓇᕗᑦ ᑐᙵᕕᒃᑯᑦ 

ᑐᓴᖅᑕᐅᑎᑕᖓᑦ ᑖᓐᓇᐅᔪᒻᒪᑦ, ᒐᕙᒪᒃᑯᑦ ᐅᖓᕙᕆᐊᖅᓯᖁᔭᐅᓪᓗᑎᒃ ᒪᑐᐃᖅᓯᑦᑕᐅᑎᒋᖁᔭᐅᓇᑎᒃ 

ᕕᐊᑖᕐᕕᒃᑲᓂᕐᓂᒃ ᓄᓇᕗᒻᒥ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓᑦ ᓱᓕ ᐸᕐᓇᐅᑎᒥᓂᒃ ᓱᓕ ᒪᓕᓐᓂᐊᕐᒪᖔᖅ ᓄᑖᒥᒃ 

ᒪᑐᐃᖅᓯᒐᓱᐊᕐᓗᑎᒃ ᕕᐊᑖᕐᕕᒻᒥ ᕙᐃᓂᑖᕐᕕᒻᒥ ᐃᖃᓗᒃᑑᑦᓯᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ ᓱᕐᕋᓇᖅᑐᓕᕆᔨᒃᑯᓐᓄᓪᓗ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᔭᕋ. ᓄᓇᕗᑦ ᑐᙵᕕᒃᑯᓂᓛᒃ 

ᐊᕐᕌᒍᑕᒫᖅᓯᐅᒻᒥᓂᒃ ᐱᔭᕇᕋᑖᓚᐅᕐᖓᑕ ᐱᖁᔨᕗᖔᓕᐊᕈᑎᒥᓂᖏᓐᓂᒃ ᑕᑯᓚᐅᙱᑦᑎᐊᕋᒪ ᓱᓕ. ᐊᒻᒪ 

ᕿᑎᕐᒥᐅᓂ ᕕᐊᑖᕐᕕᔅᓴᖅ ᕙᐃᓂᑖᕐᕕᔅᓴᖅ ᐊᑯᓂ ᓴᖅᑭᖅᑕᐅᕙᓪᓕᐊᒐᓱᐊᕐᖓᑦ. ᑐᓴᖅᑎᑕᐅᓚᐅᙱᑦᑎᐊᖅᑐᖓ 

ᓄᖅᑲᖅᑎᑕᐅᖁᔭᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 628 - 6(2): ᓄᓇᕗᒥ 3000 ᐊᑐᒐᒃᓴᓕᐊᖑᓯᒪᔪᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᙵᓄᑦ.  

 

ᑕᐃᒪ ᐃᑉᐸᔅᓴᖅ ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ ᒥᓂᔅᑕ ᐅᖃᐅᓯᖃᓚᐅᕐᖓᑦ ᐱᔾᔪᑎᖃᖅᑐᓂ ᓄᓇᕗᒻᒥ 3000 

ᐊᐅᓚᔾᔭᐃᒋᐊᕈᑎᔅᓴᓂᒃ.  

 

ᐅᖃᐅᓯᖓᓂᒃ ᒥᓂᔅᑕ ᐅᖃᐅᓯᖃᓚᐅᖅᑐᖅ ᑲᑐᔾᔨᖃᑎᒌᓐᓂᐊᕐᖓᑕᒎᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ 

ᓄᓇᕗᒻᒥ ᐃᓪᓗᓕᐅᖅᑏᑦ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑖᓐᓇ ᓄᓇᕗᑦ 3000 ᐊᐅᓚᔾᔭᐃᒋᐊᕈᑎᔅᓴᖅ.  

 

ᑎᑎᕋᖅᓯᒪᔪᑦ ᐅᖃᖅᓯᒪᒻᒪᑦ “ᑐᕌᒐᕆᔭᐅᓂᐊᖅᑐᕉᖅ 2023-ᒥ ᐃᓪᓗᓕᐅᕐᓂᐅᔪᒧᑦ ᑲᖏᖅᓯᓂᕐᒧᑦ ᐊᕙᑎᓂᒃ 

ᓄᑖᓂᒃ ᐃᓪᓗᓕᕆᔨᒃᑯᑎᒍᑦ ᐃᓪᓗᓕᐅᖅᑎᑦᑎᒐᓱᓪᓗᑎᒃ ᐊᒻᒪᓗᑦᑕᐅᖅ ᐊᕙᑎᒃᑲᓂᕐᓂᒃ ᐊᑭᑐᓗᐊᙱᑦᑐᓂᒃ 

ᐃᓪᓗᓂᒃ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑖᒃᑯᐊ ᖃᓄᖅ ᑳᓐᑐᕌᒃᑦ ᐱᒐᓱᐊᕋᔅᓴᐃᑦ ᓴᖅᑭᖅᑕᐅᓛᕐᒪᖔᑕ ᐊᕙᑎᓄᑦ 

ᓄᑖᓄᑦ ᐊᑭᑐᓗᐊᙱᑦᑐᓄᑦ ᐃᒡᓗᒃᓴᓄᑦ”? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓪᓗᐃᑦ ᐅᖃᐅᓯᕆᕋᑖᖅᑕᖏᑦ 

ᒪᓕᒐᓕᐅᖅᑎᐅᑉ ᐱᔭᐅᓯᒪᔪᑦ ᓇᒻᒥᓂᖃᐅᑎᓕᓐᓂᒃ ᐱᔭᐅᒐᔭᖅᑐᐃᑦ.  

 

ᑭᒃᑯᑐᐃᓐᓇᑦᑎᐊᑦ ᐱᖃᑕᐅᒍᒪᑉᐸᑕ ᐃᓪᓗᓕᐅᖃᑕᐅᒍᒪᑉᐸᑕ ᐊᑭᑐᓗᐊᙱᑦᑐᓂᒃ ᑕᐃᒪᓕ ᐃᓪᓗᓕᕆᔨᕐᔪᐊᒃᑯᑦ 

ᐃᑲᔪᕋᔭᖅᑐᑦ ᐱᓕᕆᖃᑎᖃᕋᔭᖅᑐᑦ. ᑕᑕᑎᕆᐊᓕᖏᓐᓂᓪᓗ ᑕᑕᑎᕆᑎᓪᓗᒋᑦ ᐃᑲᔪᕐᓗᑎᒃ. ᑕᐃᒫᓪᓗ 

ᑮᓇᐅᔭᖏᓪᓗ ᑲᒪᒋᔭᐅᒍᓐᓇᕋᔭᖅᑐᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᐅᓯᕆᓚᐅᖅᑕᖓᓂᒃ ᒪᓕᒐᓕᐅᕐᕕᒻᒥ ᒥᓂᔅᑕ 

ᐅᖃᓚᐅᕐᖓᑦ ᑖᒃᑯᐊ ᓄᓇᕗᒻᒥ ᐃᓪᓗᓕᐅᖅᑏᒡᒎᖅ ᑐᕌᖓᓂᐊᕐᖓᑕ ᐃᓕᓴᑎᑦᑎᓂᕐᒥᒃ ᐃᑲᔪᕈᑎᒋᔭᐅᒐᓱᓪᓗᓂ 

ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᑦᑎᒐᓱᓐᓂᕐᒧᑦ ᓄᓇᓕᓐᓂ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐸᓗᐃᒃᑭᐊᕐᖓᐃ ᑲᖏᖅᓯᓂᕐᒥᐅᑕᐃᑦ ᐃᖅᑲᓇᐃᔮᖅᑖᖅᑎᑕᐅᓯᒪᓕᖅᑲᑦ 

ᑕᕝᕙᓂ ᐃᓪᓗᓕᐅᕐᓂᐊᖅᑐᓂᒃ ᐃᓪᓗᓕᕆᔨᒃᑯᓐᓄᑦ ᐊᒻᒪᓗ ᐊᑭᑐᓗᐊᙱᑦᑐᓄᑦ ᐃᓪᓗᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐱᕙᓪᓕᐊᔭᐅᓂᖓᑦ 

ᐱᒋᐊᕋᑖᑦᑎᐊᕐᖓᑦ.  

 

ᑕᐃᒪ ᐊᓪᓕᕋᔅᓴᖏᑦ ᐱᓕᕆᐊᖑᓕᑕᐃᓐᓇᕐᖓᑕ ᓴᓇᔭᐅᒋᐊᕐᓂᖏᓂᓛᒃ ᒫᓐᓇ ᐱᒋᐊᓕᕋᑖᕐᓂᑯᓗᒻᒦᒻᒪᑕ. ᒫᓐᓇ 

ᖃᑦᑎᑦ ᐃᖅᑲᓇᐃᔭᕐᒪᖔᑕ ᐅᖃᕈᓐᓇᙱᑲᓚᐅᖅᑐᖓ. ᐱᕙᓪᓕᐊᑎᓪᓗᒋᓪᓕ ᓇᓗᙱᑦᑎᐊᖅᑐᖓ ᑕᐃᒃᑯᐊ 

ᓈᓴᐅᑏᑦ ᖃᐃᑕᐅᖃᑦᑕᓛᕐᒥᒻᒪᑕ ᑭᒃᑯᑦ ᐃᖅᑲᓇᐃᔭᕐᒪᖔᑕ.  

 

ᑭᓯᐊᓂ ᐱᒋᐊᓕᕋᑖᖅᑎᓪᓗᒋᑦ ᐅᖃᐅᓯᕆᒋᐊᖏᑕ ᐱᔭᕆᐊᑐᒻᒪᑕ. ᐊᒻᒪ ᐃᓚᒋᐊᕐᓗᒍ ᐅᖃᖅᑏ, 

ᐊᒥᓱᕈᕆᐊᖅᐸᓪᓕᐊᖁᓂᐊᖅᑕᒃᑲᐃᓛᒃ ᐃᖅᑲᓇᐃᔭᖅᑎᑕᐅᓂᖏᑦ ᐃᓪᓗᓕᐅᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ ᖁᕐᓗᖅᑑᕐᒥ ᐊᐱᖅᓱᕋᑖᓚᐅᕐᖓᑦ 

ᒥᓂᔅᑕᕆᔭᐅᔪᒧᑦ ᐃᓪᓗᓂᒃ ᑐᓂᓯᔭᐅᓂᖅ, ᖃᑦᑎᓂᒃ ᑐᓂᓯᔭᐅᓂᐊᕐᒪᖔᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2024-ᒥ 

ᐃᓪᓗᓕᐅᕐᓂᖓᓂᒃ.  

 

ᐅᖃᖅᑏ, ᐱᒻᒪᕆᐊᓘᒻᒪᑦ ᓄᓇᕗᒻᒥᐅᑕᐃᑦ ᖃᐅᔨᒪᖃᑕᐅᖃᑦᑕᖅᑲᑕ ᐸᕐᓇᐅᑎᓂᒃ. ᒫᓐᓇᓕ ᒪᓕᒐᓕᐅᕐᕕᒃ 

ᐊᖏᖅᓯᓯᒪᓕᕐᖓᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2024-2025 ᐊᑭᑐᔪᖅᑐᕈᑎᔅᓴᖏᓐᓂᒃ.  

 

ᑖᒃᑯᐊᓕ ᓄᓇᕗᑦ 3000 ᐃᓪᓗᓕᐅᖅᑎᑦᑎᓂᕐᒧᑦ ᐊᐅᓚᔾᔭᐃᒋᐊᕈᑎᔅᓴᐃᑦ ᑎᑎᕋᖅᓯᒪᔪᑦ ᐃᓚᒋᐊᖅᑕᐅᓂᐊᖅᑳᑦ 

ᓄᑖᕈᕆᐊᖅᑕᐅᓗᑎᒃ ᐅᖃᐅᓯᖃᖅᓯᒪᔪᓂᒃ 2024-ᒥ ᐃᓪᓗᓕᐅᕐᓇᐅᓛᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2024-ᒥ ᐃᓪᓗᓕᐅᕐᓂᖅ, ᓇᓗᓇᐃᖅᑕᐅᓯᒪᒻᒪᑦ 

ᓄᓇᕗᒻᒥ 3000-ᒥ ᑎᑎᖅᑲᒥ, ᑎᑎᖅᑲᐅᔪᖅ ᐊᑐᖅᑕᕗᑦ, ᐅᖃᖅᑏ, ᐊᒻᒪᓗ ᐅᑉᐱᕈᓱᙱᓐᓇᒪ 

ᐊᓯᔾᔨᖅᓯᒪᔪᖃᕆᐊᖓᓂᒃ. ᑕᒪᓐᓇ ᒪᓕᒃᑕᕗᑦ ᐊᒻᒪᓗ ᑕᐃᓐᓇ ᐸᕐᓇᒍᑕᐅᔪᖅ ᐊᑐᐃᓐᓇᐅᓪᓗᓂ 

ᐃᓪᓗᓕᕆᔨᕐᔪᐊᑯᓐᓂᒃ. ᐊᓯᔾᔨᕈᑦᑎᒍ ᐸᕐᓇᐅᑦ ᐊᒻᒪ ᐃᓚᒋᐊᖅᓯᓗᑕ ᐅᕝᕙᓘᓐᓃᑦ ᐲᖅᓯᓗᑕ, ᑕᐃᑲᓂ, 

ᖁᕕᐊᓱᒃᑲᔭᖅᐳᖓ ᓇᓗᓇᐃᖅᓯᒋᐊᖓ ᑕᐃᒃᑯᓂᖓ ᐊᒻᒪ ᖃᐅᔨᒪᒋᐊᕐᓗᖓ ᑕᖅᑲᒃᑯᐊ ᖃᐅᔨᒪᒐᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 629 - 6(2): ᓂᕐᔪᑎᑦᑕ ᖃᓂᒻᒪᓯᕆᓲᖏᓐᓄᑦ ᖃᐅᔨᓵᖃᕐᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᓄᓇᕗᒻᒥᐅᓪᓗ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᐱᒋᐊᖅᑳᕈᒪᔪᖓ ᖁᔭᓐᓇᒦᖅᑳᕐᓗᒍ ᒥᓂᔅᑕ ᐅᖃᐅᓯᕆᓚᐅᖅᑕᖏᓐᓂᒃ ᑕᕝᕙᓂ ᐱᓇᓱᐊᕈᓯᕐᒥ 

ᐅᖃᐅᓯᖃᓚᐅᕐᖓᑦ ᐆᒪᔪᐃᑦ ᓂᕐᔪᑏᑦ ᐋᓐᓂᐊᖃᕐᒪᖔᑕ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ ᐃᓛᒃ ᑐᒃᑐᓂᒃ 

ᐅᖃᐅᓯᖃᖅᑐᓂ. 

ᑲᔪᖏᖅᓴᖅᑕᕋ ᒥᓂᔅᑕ ᑭᕙᓪᓕᕐᒥᐅᓂᒃ ᑐᓴᐅᒪᑎᑦᑎᖁᓪᓗᒍ ᑖᔅᓱᒪᐅᑉ ᒥᔅᓵᓄᑦ ᕿᑎᕐᒥᐅᓂᓪᓗ 

ᒪᓕᒐᓕᐅᖅᑎᖏᓐᓂᒃ. ᐅᖃᖅᑏ, ᐃᓱᒫᓗᑦᑐᓂᒃ ᐅᖃᐅᓯᖃᖅᑐᖃᕋᑖᑦᑎᐊᔪᒻᒥᒻᒪᑦ ᓇᑦᑏᑦ ᐊᒥᑦᑑᑉ ᑕᕆᐅᖓᓂ 

ᐋᓐᓂᐊᖃᖅᑐᒋᔭᐅᓕᕆᓪᓗᑎᑦᑕᐅᖅ.  

 

ᐊᖑᓇᓱᑦᑏᑦ ᓇᐅᔮᕐᓂ, ᐃᓪᓗᓕᒥᓗ, ᐅᖃᐅᓯᖃᖃᑦᑕᕐᖓᑕ ᓇᑦᑎᖅᑐᒥᓂᐅᓂᕋᖅᑐᑎᒃ ᐊᒥᕐᓗᑦᑐᓂᒃ, ᐊᒻᒪᑦᑕᐅᖅ 

ᕿᓯᖏᓐᓂᒃ ᒪᓗᓐᓇᖅᑑᔮᖅᑐᓂᒃ, ᐋᓐᓂᐊᖃᖅᑐᕐᔫᔮᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ, ᐃᓱᒫᓘᑎᒋᔭᖏᓪᓗ ᐅᖃᐅᓯᕆᒍᓐᓇᕐᖓᒋᑦ ᓂᕈᐊᖅᑕᐅᓯᒪᕕᒋᔭᖓᓂᒃ. ᑖᒃᑯᐊ ᐃᓗᓕᖏᑦ ᒫᓐᓇ 

ᐱᓯᒪᙱᓇᒃᑭᓂᓛᒃ ᓇᓗᓇᐃᖅᑐᐃᓯᒪᔪᑦ ᑕᐃᒃᑯᓂᖓ, ᐅᑎᕐᕕᒋᔪᓐᓇᕐᓂᐊᖅᑕᕋᓗᐊᕋ ᑐᑭᓯᒃᑲᓐᓂᓚᐅᕐᓗᖓ 

ᐊᐱᖅᑯᑎᖓᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓂᕆᐅᒋᓂᐊᖅᐸᕋ ᑐᓴᕈᒥᓇᕐᓂᐊᕐᒪᑦ ᒐᕙᒪᒃᑯᑦ ᑐᓴᐅᒪᖕᒪᖔᑦ ᑕᒪᒃᑯᓂᖓ 

ᓂᕐᔪᑎᖁᑎᑦᑎᓐᓂᒃ, ᐅᓗᕆᐊᓇᖅᑐᒦᓕᙱᒃᑲᓗᐊᕐᒪᖔᑦ ᐊᒻᒪ ᐃᓄᖕᓄᑦ ᐅᓗᕆᐊᓇᙱᒃᑲᓗᐊᕐᒪᖔᑦ. 

 

(ᑐᓵᔨᑎᒍᑦ) ᑖᓐᓇ ᒥᓂᔅᑐ ᐅᖃᖅᑎᓪᓗᒍ ᑐᑦᑐᐃᑦ ᒥᒃᓵᓄᑦ, ᑖᒃᑯᐊ ᐱᓕᕆᖃᑎᖃᖅᑐᐃᑦ ᑲᓇᑕᒥ ᐆᒪᔪᓂᒃ 

ᐋᓐᓂᐊᖅᑖᖅᑕᐃᓕᒪᓂᕐᒧᑦ ᐆᒪᔪᕐᓂᒃ, ᑖᒃᑯᐊ ᓂᕿᖏᓐᓂᒃ ᖃᐅᔨᓴᖃᑦᑕᖅᑐᐃᑦ ᑖᒃᑯᐊ ᐋᓐᓂᐊᕋᓱᒋᔭᐅᔪᐃᑦ 

ᑐᑦᑐᐃᑦ, ᑖᒃᑯᐊᓗ ᓄᓇᓕᖕᓄᑦ ᑲᑎᖅᓱᖅᑕᐅᖃᑦᑕᖅᑐᑦ ᒪᖃᐃᑎᓄᑦ ᐅᐱᕐᖔᒃᑯᑦ, ᐊᐅᔭᒃᑯᑦ ᑲᑎᖅᓱᐃᖃᑦᑕᕐᒪᑕ. 

 

ᒥᓂᔅᑐ ᓇᓗᓇᐅᖅᓯᔪᓐᓇᖅᐸ ᑖᒃᑯᐊ ᖃᐅᔨᓴᖅᑕᐅᔪᐃᑦ ᒥᒃᓵᓄᑦ ᖃᓄᐃᓕᖓᒻᒪᖔᑕ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐊᕙᑎᓕᕆᓂᕐᒧᑦ, ᒥᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐳᐃᔩᑦ, ᑖᒃᑯᐊ ᑳᓇᑕᐅᑉ ᒐᕙᒪᒃᑯᖏᓐᓄᑦ 

ᑲᒪᒋᔭᐅᖃᑦᑕᕐᒪᑕ ᐃᒪᕐᒥᐅᑕᓕᕆᔨᒃᑯᓐᓄᑦ, ᑖᒃᑯᐊ ᐊᕙᑎᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᖏᑦᑐᐃᑦ. ᑕᒪᒃᑯᐊ ᑐᑦᑐᐃᑦ 

ᓂᕿᖏᓐᓂᒃ ᖃᐅᔨᓴᕈᑏᑦ ᐱᔾᔪᑎᒋᓗᒋᑦ, ᐱᓕᕆᖃᑎᒌᑦᑐᒍᑦ, ᑕᒪᒃᑯᐊᓕ ᓇᑦᓯᕐᒧᑦ ᐳᐃᔩᑦ ᑖᒃᑯᐊ ᐱᓪᓗᒋᑦ, ᑖᓐᓇ 

ᑳᓇᑕᐅᑉ ᒐᕙᒪᒃᑯᖏᓐᓄᑦ ᑖᒃᑯᐊ ᑲᒪᒋᔭᐅᖃᑦᑕᖅᑐᐃᑦ ᐃᒪᕐᒥᐅᑕᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᒪᒋᔭᐅᔪᑦ ᖃᐅᔨᒪᔭᒃᑲ ᑭᓯᐊᓂ 

ᐅᕙᑎᓕᕆᔨᒃᑯᑦ ᑭᒡᒐᖅᑐᐃᓇᔭᕋᓗᐊᕐᒪᑕ.  

 

ᑕᒪᓐᓇ ᐱᒻᒪᕆᐅᔪᖅ ᐊᖑᓇᒃᓱᑏᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ ᖃᐅᔨᓴᕐᓗᑎᒃ ᐆᒪᔪᖏᑦ ᐱᑕᕆᔭᐅᖃᑦᑕᖅᑐᐃᑦ 

ᐋᓐᓂᐊᖏᒃᑲᓗᐊᕐᒪᖔᑕ. ᒥᓂᔅᑐ ᐃᓕᓐᓂᐊᖅᑎᑦᑎᓂᕐᒧᑦ ᖃᓄᖅ ᐱᖃᑦᑕᕐᒪᖔᑕ ᐊᖑᓇᓱᒃᑏᑦ ᑲᑎᒪᔨᒋᔭᖏᓐᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐊᕙᑎᓕᕆᓂᕐᒧᑦ, ᒥᔅᑐ ᖃᕝᕕᒃ. 

 

ᐊᖏᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᖅᑲᓇᐃᔭᖅᑎᕗᑦ ᐆᒪᔪᓕᕆᔩᑦ, ᑖᒃᑯᐊ 

ᓂᕿᓂᒃ ᖃᐅᔨᖃᑕᐅᔪᓐᓇᖅᑐᐃᑦ ᐊᒻᒪ ᐊᐅᓪᓚᖅᑎᓪᓗᒋᑦ ᑖᒃᑯᐊ ᖃᐅᔨᓴᖅᑕᐅᓂᖏᓐᓄᑦ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑖᒃᑯᐊ ᐱᓕᕆᖃᑎᒋᖃᑦᑕᖅᑕᕗᑦ ᓄᓇᕗᑦ ᐃᓗᐊᓂ, ᑕᒪᓐᓇ 

ᑐᓴᐅᒪᖃᑎᒌᓐᓂᕐᒧᑦ ᑖᒃᑯᐊ ᐊᖑᓇᓱᒃᑏᑦ ᐱᔾᔪᑎᒋᓗᒋᑦ. ᐄ, ᐆᒪᔪᓕᕆᔨᖃᐅᖅᑐᒍᑦ, ᑕᒪᒃᑯᐊ ᓂᕿᖏᓐᓂᒃ 

ᐊᖑᓇᓱᒃᑎᓂᒃ ᖃᐅᔨᓴᒐᒃᓴᓂᒃ ᑲᒪᒋᔭᖃᕈᓐᓇᖅᑐᐃᑦ, ᑖᒃᑯᐊ ᖃᐅᔨᓴᕐᕕᐅᔪᓄᑦ ᐊᐅᓪᓚᖅᑎᑦᓯᕝᕕᐅᖃᖅᑕᖅᑐᐃᑦ, 

ᑖᒃᑯᐊ ᖃᑉᓗᓈᑦ ᓄᓇᖓᓐᓄᑦ ᐊᐅᓪᓚᖅᑎᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 630 - 6(2): ᑭᓕᐊᑉ ᒪᓕᒐᖁᑖ ᐊᑐᓕᖅᑎᑕᐅᓂᖓᓄᑦ ᓄᓇᕗᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᐃᖅᑲᖅᑐᐃᕕᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑏ, ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᓕᖅᑐᑦ ᐊᐱᕆᓚᐅᖅᓯᒪᒐᒪ ᒪᓕᒐᓕᕆᔨᒃᑯᓐᓄᑦ ᓴᖅᑭᑦᑎᖁᔨᓪᓗᖓ ᑭᓕᐊᑉ 

ᒪᓕᒐᖁᑖᓂᒃ (Clare's Law)-ᒥᒃ ᓄᓇᕗᒻᒥ. 

 

ᐅᖃᖅᑏ, ᑖᓐᓇ ᒪᓕᒐᖅ ᐱᕕᖃᖅᑎᑦᑎᒐᔭᖅᑐᖅ ᐸᓖᓯᒃᑯᓐᓂᒃ ᐱᓕᕆᑦᓯᐊᕈᓐᓇᖁᓪᓗᒋᑦ ᐊᐃᑉᐸᕐᒥᓂᒃ 

ᐋᓐᓂᖅᑎᕆᑦᑕᐃᓕᒪᓗᑎᒃ ᓴᖅᑮᓗᑎᒃ ᐋᓐᓂᖅᑎᕆᖃᑦᑕᓚᐅᖅᑐᓂᒃ ᐃᓄᓐᓂᒃ ᐊᑦᑕᓇᖅᑐᒦᑦᑐᓂᒃ.  

 

ᐅᖃᖅᑏ, ᓯᕗᓪᓕᖅᐹᒥᒃ ᐅᓪᓗᖓᓂ ᑕᕝᕙᓂ ᑲᑎᒪᓂᑦᑎᓐᓂ ᓴᖅᑮᓚᐅᕋᒪ ᑎᑎᖅᑲᓂᒃ ᒥᓂᔅᑕᖓᓐᓂᒃ 

ᒪᓕᒐᓕᕆᔨᒃᑯᑦ ᐃᖃᓗᐃᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ, ᓂᕈᐊᓚᐅᖅᑐᑦ ᐊᑕᖏᖅᑐᑎᒃ ᐊᖏᕈᑎᖃᕈᒪᓪᓗᑎᒃ 

ᐱᖁᔨᕗᖔᕈᑎᒥᒃ ᒪᓕᒐᓕᐅᖁᔨᔪᒥᒃ ᖃᐅᔨᓴᖁᓪᓗᒋᑦ ᐊᑐᓕᖅᑎᑦᑎᓗᑎᓪᓗ ᑭᓕᐅᑉ ᒪᓕᒐᖓᓂᒃ ᓄᓇᕗᒻᒥ.  

 

ᐅᖃᖅᑏ, ᓇᓗᓇᙱᓚᖅ ᐃᑲᔪᖅᓱᖅᑕᐅᒻᒪᑕ ᓴᖅᑮᓂᕐᒧᑦ ᑭᓕᐊᑉ ᒪᓕᒐᖓᓂᒃ ᓄᓇᕗᒻᒥ. ᒥᓂᔅᑕ ᐊᐱᕆᔪᒪᔭᕋ 

ᖃᖓ ᓴᖅᑭᑦᑎᓂᐊᕐᒪᖔᑦ ᑕᐃᒪᐃᑦᑐᒥᒃ ᒪᓕᒐᒃᓴᒥᒃ ᑕᕝᕙᓂ ᒪᓕᒐᓕᐅᕐᕕᖕᒥ?  

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑐ ᑕᐃᕕᑎ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒌᓐᓇᕐᒪᒍ. ᑕᒪᓐᓇ ᐱᒻᒪᕆᐅᖕᒪᑦ ᑲᒪᒋᔭᐅᔭᕆᐊᖃᖅᑐᓂᓗ. ᑕᐃᒪ ᐅᖃᖅᑲᐅᒐᑦᑕᐃᓛᒃ ᑖᒃᑯᐊ ᐃᓚᒌᑦ 

ᐱᑦᑎᐊᖃᑦᑕᐅᑎᖃᑦᑕᖏᓐᓂᖏᓐᓄᑦ ᒪᓕᒐᖅ ᓄᓇᓕᓐᓂ ᑲᑎᒪᑎᑦᑎᖃᑦᑕᖅᑎᓪᓗᑕ ᑕᒪᓐᓇ 

ᐃᓱᒪᒋᔭᐅᖃᓯᐅᑎᓚᐅᕐᒪᑦ. ᑕᒪᓐᓇ ᐱᑐᐊᕈᑦᑎᒍ, ᕿᒥᕐᕈᓚᐅᖅᑐᒍᑦ ᑭᓕᐅᑉ ᒪᓕᒐᖓᓂᒃ ᐊᒻᒪᓗ ᖃᐅᔨᓪᓗᑕ, 

ᐃᓚᒋᓪᓗᓂᐅᒃ ᐅᖃᖃᑎᒌᓐᓂᑦᑕ, ᓴᓇᔭᕆᐊᖃᕐᓂᐊᕐᕋᑦᑕ ᐊᒻᒪᓗ ᓇᖕᒥᓂᖅ ᒪᓕᒐᖃᕐᓗᑕ ᐊᒻᒪᓗ ᑕᒪᓐᓇ 

ᕿᒥᕐᕈᔭᕗᑦ.  

 

ᖃᐅᔨᒪᔪᖓ ᒪᕐᕉᒃ ᒐᕙᒪᐅᔫᒃ ᐊᑐᓕᖅᑎᑦᑎᓯᒪᓕᕇᖅᑐᑦ ᐊᒻᒪᓗ ᒪᕐᕈᒃᑲᓐᓃᒃ ᒪᓕᒐᓐᓂᒃ ᑲᔪᓯᑎᑦᑎᓯᒪᓕᕇᖅᑑᒃ 

ᑭᓯᐊᓂ ᓱᓕ ᐊᑐᓕᖅᑎᑕᐅᓯᒪᙱᒻᒪᑕ. ᑕᒪᓐᓇ ᓴᖑᑎᑕᐅᖏᓐᓇᕐᒪᑦ ᐊᒻᒪᓗ ᐅᐱᒋᕙᕋ ᒪᓕᒐᓕᐅᖅᑎ ᑕᒪᑐᒥᖓ 

ᐅᖃᐅᓯᖃᕐᒪᑦ ᐱᔾᔪᑎᒋᓪᓗᒍ ᐊᒥᓱᑦ ᐱᔾᔪᑎᖃᓚᐅᕐᒪᑕ ᐸᓖᓯᒃᑯᑦ ᐱᔪᓐᓇᕐᓂᖏᓐᓂᒃ. ᐅᖃᖃᑎᒌᑦᑎᐊᕐᓂᒃᑯᑦ 

ᑕᐃᒪᓐᓇ, ᑕᒪᓐᓇ ᐊᓯᔾᔨᖅᐸᓪᓕᐊᔪᓐᓇᓕᖅᐸᕗᑦ ᑲᓇᑕᒥ ᑭᒡᒐᖅᑐᐃᕕᐅᔪᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᖓ ᑖᓐᓇ ᒥᓂᔅᑐ ᐅᖃᐅᓯᕆᔭᖓᓂᒃ.  

ᖁᕕᐊᒋᓪᓚᕆᒃᑕᕋ ᑐᓴᕆᐊᒃᓴ ᑕᐃᒪᓐᓇ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᕗᖅ ᐊᒻᒪ ᖁᕕᐊᒋᕙᕋ ᒥᓂᔅᑕᐅᑉ 

ᐃᓱᒪᓕᐅᕐᓂᕆᓚᐅᖅᑕᖓ ᓴᖅᑮᔪᒪᓪᓗᓂ ᐊᒻᒪ ᐱᓕᒻᒪᒃᓴᐃᓪᓗᓂ ᓇᖕᒥᓂᖅ ᐊᔾᔨᐅᙱᑦᑐᒥᒃ ᒪᓕᒐᒃᓴᕐᒥᒃ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᒪᓐᓇ ᐅᖃᐅᓯᕆᒋᐊᓐᖓᕋᒃᑯ ᐊᕐᕌᒍᑦ ᐱᖓᓱᑦ ᐊᕝᕙᕐᓗ ᐊᓂᒍᓕᖅᑐᑦ, ᐊᐱᕆᓚᐅᖅᓯᒪᒐᒪ 

ᒐᕙᒪᒃᑯᓐᓂᒃ ᑖᓐᓇ ᑭᓕᐊᑉ ᒪᓕᒐᐅᔪᖅ ᐱᒋᐊᒃᑲᓐᓂᖁᓪᓗᒍ ᐃᓚᓕᐅᔾᔨᖁᓪᓗᒋᑦ ᑕᒪᒃᑯᓂᖓ ᓴᖅᑮᓂᕐᒧᑦ 

ᐱᓂᕐᓗᒃᑕᐅᓯᒪᔪᓂᒃ ᓱᕈᓯᕐᓂᒃ ᖁᓄᔪᓐᓂᐊᖅᑕᐅᓯᒪᔪᓂᒃ.  

 

ᐅᖃᖅᑏ, 100-ᖏᓐᓃᑦᑐᑦ ᓄᓇᕗᒻᒥᐅᑦ ᑎᑎᕋᖅᑕᐅᓯᒪᔪᑦ ᖁᓄᔪᓐᓂᐊᖅᓯᒪᓂᕐᒧᑦ ᐱᕋᔭᒃᓯᒪᔪᑦ, 

ᐊᕝᕙᕆᓗᐊᖅᑕᖏᑦ ᑕᐃᒃᑯᐊ ᐸᓯᔭᐅᔾᔪᑎᖃᖅᓯᒪᔪᑦ ᐱᕋᔭᖕᓂᕐᒧᑦ ᓱᕈᓯᕐᓄᑦ.  

 

ᐅᖃᖅᑏ, ᐃᑉᐸᒃᓴᖅ ᐅᖃᓚᐅᕋᒪ ᐃᓄᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᖓᓂ, ᖃᐅᔨᒪᓕᕋᑦᑕ 500-

ᖑᓗᐊᖅᑐᑦ ᓱᕈᓰᑦ ᖃᐃᓯᒪᖕᒪᑕ ᐊᕐᕌᒍᒥᒃ ᐊᑕᐅᓯᕐᒥᒃ ᐅᓂᒃᑳᕆᐊᖅᑐᖅᑐᑎᒃ ᓱᕈᓰᑦ 

ᖁᓄᔪᓐᓂᐊᖅᑕᐅᖃᑦᑕᕐᓂᖏᓐᓄᑦ.  

 

ᒫᓐᓇᐅᓕᖅᑐᕐᓕ, ᐃᑲᔪᖅᑐᐃᓪᓚᕆᒃᐳᖓ ᐃᓱᒪᒋᔭᐅᔪᒥᒃ ᐃᓚᓕᐅᔾᔨᓇᔭᕐᓂᕐᒥᒃ ᑭᓕᐅᒃᑯᑦ ᒪᓕᒐᖏᓐᓂᒃ 

ᑭᐅᓯᓂᐊᕐᓗᑎᒃ ᐱᕕᒃᓴᖃᖅᑎᑦᑎᓗᑎᒡᓗ ᐸᓖᓯᑦᑎᓐᓂᒃ ᐱᓕᕆᐊᖃᓪᓚᕆᖕᓂᕐᒥᒃ ᐱᑕᖃᖅᑎᑦᑎᑦᑕᐃᓕᒪᓂᕐᒥᒡᓗ 

ᓴᐳᔾᔨᓯᒪᔪᒪᓂᕐᒧᑦ ᓄᑕᖅᑲᓂᒃ ᓄᑕᖅᑲᓂᒃ ᓄᓕᐊᕐᓗᖕᓂᒃᑯᑦ ᐱᓂᕐᓗᒃᓯᓂᐅᕙᒃᑐᓂᒃ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ, ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ ᐅᖃᐅᓯᕆᓵᖅᑕᒃᑲ ᐃᓱᒪᒋᓯᒪᖕᒪᖔᒋᑦ ᐊᒻᒪᓗ 

ᐃᓚᓕᐅᔾᔨᓂᐊᖅᐹᑦ ᓱᕈᓯᕐᓂᒃ ᖁᓄᔪᓐᓂᐊᖅᑕᐅᔪᓂᒃ ᒪᓕᒐᐅᓂᐊᖅᑐᒧᑦ.  

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᓱᕈᓰᑦ ᓴᐳᒻᒥᔭᐅᓂᖏᓐᓄᑦ 

ᐱᖁᔭᖃᖅᑐᖅ ᓴᙱᔪᒥᒃ, ᐊᒻᒪ ᑲᙳᓇᖅᑐᓕᕆᓂᕐᒧᑦ ᑐᙵᕕᖃᖅᑐᖅ ᑖᒃᑯᐊ ᐱᓕᕆᐊᕆᓯᒪᔭᕗᑦ ᑕᒪᓐᓇ ᑭᓕᐅᑉ 

ᒪᓕᒐᖓ ᖃᓄᐃᑦᑑᓇᔭᕐᒪᖔᑦ ᐅᖃᐅᓯᖃᑎᒌᖕᓂᖅ, ᐅᖃᐅᓯᖃᕐᓂᖅ ᖁᓄᔪᕐᓂᐊᕐᓂᕐᓄᑦ ᐱᕋᔭᒃᐸᒃᑐᓄᑦ ᐅᕝᕙᓗ 

ᓱᕈᓯᕐᓂᒃ ᐃᓚᒋᓪᓗᓂᐅᒃ ᖃᐅᔨᓴᖅᑕᑦᑎᓐᓄᑦ, ᑭᓯᒥ ᑕᕝᕙᖓᑲᐅᑎᒋ, ᕿᒥᕐᕈᓇᒋᐊᖃᕋᑦᑕ ᒐᕙᒪᑐᖃᒃᑯᑦ 

ᒪᓕᒐᖓᓄᑦ ᓴᐳᔾᔨᔾᔪᑎᓄᑦ ᓱᕈᓯᕐᓂᒃ.  

 

ᒪᓕᒐᖅᑕᖃᕐᒪᑦ ᓄᓇᕗᒻᒥ ᒪᓕᒐᑦᑎᓐᓂ. ᑕᒪᓐᓇ ᐃᓚᒋᕚ ᕿᒥᕐᕈᔭᕗᑦ, ᑭᓯᐊᓂᓕ ᐃᓱᒪᒋᔭᒃᑯᑦ, 

ᓇᓗᓇᐃᖅᑕᐅᔭᕇᖅᓯᒪᖕᒪᑦ ᑲᓇᑕᒥ ᒪᓕᒐᖃᕐᒪᑕ, ᑕᒪᒃᑯᐊ ᓱᕈᓯᐅᔪᑦ ᐱᔪᓐᓇᐅᑎᖏᑦ ᓴᐳᑎᔭᐅᓯᒪᑦᑎᐊᕐᒪᑕ 

ᓄᓇᕗᒻᒥ ᒪᓕᒐᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑕ ᒪᓕᒐᖏᑎᒍᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᓯᒪᐃᓚᒃ. 

 

ᐊᐱᖅᑯᑦ 631 - 6(2): ᑭᕙᓪᓕᕐᒥ ᐊᖅᑯᓯᐅᕆᓂᖅ ᓄᓇᓖᑦ ᐊᑯᓐᓂᖓᒍᑦ ᐱᒋᐊᖅᑎᑕᐅᔪᒧᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᒪᓂ’ᑐᐊᕐᒥᐅᑦ, ᑲᑎᒪᔩᑦ ᐅᓐᓄᒃᓴᒃᑯᑦ. ᑖᒃᑯᐊ ᒥᓂᔅᑐ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑐᒧᑦ ᑐᕌᖅᑐᖅ.  

 

ᐅᖃᖅᑎ, ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐊᐱᖅᓱᓚᐅᖅᓯᒪᒐᒃᑯ ᐅᐱᕐᖔᖅ ᑲᑎᒪᑎᓪᓗᑕ ᑭᕙᓪᓕᕐᒥ 

ᐊᖅᑯᑎᓕᐅᖅᑐᖃᕐᓂᐊᖅᑎᓪᓗᒍ ᑕᒪᓐᓇ ᐊᓯᔾᔨᕈᓐᓇᓪᓚᕆᖕᒪᑦ ᐃᑲᔪᖅᑐᖅᑕᐅᑦᑎᐊᕆᐊᖃᖅᖢᓂᓗ ᒐᕙᒪᐅᓪᓗᑕ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᖃᐅᔨᒪᔨᑕᐅᔪᑦ ᒫᓐᓇ ᐱᓕᕆᐊᖃᖅᑐᑦ ᑕᒪᑐᒥᖓ ᓴᖅᑭᑦᑎᕋᑖᓚᐅᕐᒪᑕ 

ᖃᐅᔨᓴᐃᓂᕐᒥᒃ ᑕᒪᑐᒧᖓ. 

 

ᓇᓗᖅᑯᑎᓐᖏᑦᑐᖓ ᒥᓂᔅᑕ ᖁᕕᐊᓱᖕᓂᐊᕐᒪᑦ ᑐᓴᕆᐊᒃᓴᖅ ᐱᔭᕇᖅᓯᓚᐅᕋᒪ ᖃᐅᔨᓴᕐᓂᐅᔪᒥᒃ ᐅᐱᒍᓱᒃᖢᖓ 

ᖃᒪᓂᑦᑐᐊᕐᒥᐅᑕᐅᓪᓗᖓ, ᐊᒻᒪᓗ ᑎᓕᐅᖅᐸᒃᑲ ᑕᐃᒃᑯᐊ ᑭᕙᓪᓕᕐᒥᐅᓕᒫᑦ ᐱᕕᖃᖁᓪᓗᒋᑦ ᑐᓴᖅᑎᑦᑎᖁᓪᓗᒋᑦ. 

 

ᒥᓂᔅᑐ ᑖᓐᓇ ᓴᖅᑭᑦᓯᓂᐊᖅᐹ ᑖᒃᑯᐊ ᖃᐅᔨᓴᖅᑕᐅᓯᒪᔪᐃᑦ ᐱᔾᔪᑎᒋᓗᒋᑦ? ᖁᔭᓐᓇᒦᒃ, ᐅᖃᖅᑎ. 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑕᑕᑎᕆᓚᐅᕐᒪᑦ 

ᖃᐅᔨᓴᕈᑕᐅᔪᒥᒃ, ᑖᒃᑯᐊ ᑐᓴᕆᐊᖃᕋᑉᑕ ᖃᓄᑐᐃᓐᓇᖅ ᑲᑎᖅᓱᖅᑕᐅᔪᐃᑦ ᐅᓂᒃᑳᒧᑦ ᐃᓕᔭᐅᓂᐊᕐᒪᑕ. 

ᑖᒃᑯᐊ ᖃᓄᖅ ᑕᐃᑲᓂ ᓴᖅᑭᓯᒪᓕᖅᐸᑦ, ᖃᓄᖅ ᓴᖅᑭᒋᐊᖃᕋᔭᕐᒪᖔᑦ ᑲᑎᒪᕕᐅᑉ ᐃᓗᐊᓄᑦ, ᐃᓄᓗᒃᑖᓄᑦ 

ᑕᑯᔭᒃᓴᐅᓂᐊᕐᒪᑦ ᑖᒃᑯᐊ ᐱᓕᕆᐊᕆᔭᖏᑦ ᓯᕗᓪᓕᐊᕙᓪᓚᐃᔪᐃᑦ ᓱᓕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑐ ᓴᖅᑭᓛᕐᒪᒍᑦ ᖁᕕᐊᓇᖅ.  

 

ᐅᖃᖅᑏ, ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ ᐱᓕᕆᕕᖓᓄᑦ ᐅᖃᖅᓯᒪᓚᐅᖅᑐᑦ ᑭᖑᓪᓕᕐᒥ ᑲᑎᒪᓕᕐᒥᒃᐸᑕ ᓄᓇᓕᖕᓂ 

ᑲᑎᒪᑎᑦᑎᓗᑎᒃ ᔮᓐᓄᐊᕆᒥ ᐊᕐᕌᒎᓛᖅᑐᒥ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ, ᖃᖓ, ᐊᒻᒪᓗ ᓇᒦᒃᑲᔭᕐᒪᖔᑦ ᖃᒪᓂᑦᑐᐊᕐᒥ ᑲᑎᒪᖃᑎᖃᕐᓂᖅ?  

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᒫᓐᓇ ᐱᓯᒪᔭᕗᑦ, ᑖᒃᑯᐊ 

ᓈᓚᖕᓂᖃᕐᓂᐊᖅᑐᐃᑦ ᔮᓐᓄᐊᕆ, ᕖᕗᐊᕆ ᑭᓯᐊᓂ ᐅᑉᓗᖏᑦ ᓱᓕ ᓄᓇᓖᑦ ᖃᑯᒎᓂᐊᕐᒪᖔᑕ. ᑕᒪᓐᓇ 

ᐱᓯᒪᓕᕈᒃᑯ ᑖᒃᑯᐊ ᐃᓕᑉᓯᓐᓄᑦ, ᒪᓕᒐᓕᐅᖅᑏᑦ ᑭᕙᓪᓕᐊᕐᒥ, ᒪᓕᒐᓕᐅᖅᑏᑦ ᐊᑐᖅᑕᐅᔪᐃᑦ ᑖᑉᓱᒧᖓ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᖏᖅᓯᒪᐃᓐᓇᕐᒪᑦ ᑕᒪᑐᒥᙵ 

ᐱᓇᓱᐊᒐᐅᔪᒥᒃ ᐅᕙᓐᓄᑦ ᐅᑎᖁᓪᓗᒍ ᐊᒻᒪᓗ ᐊᓯᖏᑦ ᑭᕙᓪᓕᕐᒥ ᒪᓕᒐᓕᐅᖅᑏᑦ ᐊᑦᑐᖅᑕᐅᓂᐊᖅᑐᑦ.  

 

ᐅᖃᖅᑏ, ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ ᐱᓕᕆᕕᖓᓐᓄᑦ ᐅᖃᖅᓯᒪᓚᐅᖅᑐᑦ ᑭᕙᓪᓕᕐᒥ ᓄᓇᓕᖕᓂ 

ᐊᖅᑯᑎᓕᐅᕈᑕᐅᓂᐊᖅᑐᑦ ᒫᓐᓇ ᐃᓱᒪᒋᔭᖃᕐᒪᑕ ᓄᑖᒥᒃ ᓄᓇᕗᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ. ᑐᑭᓯᐅᒪᓂᕋ 

ᒪᓕᒃᖢᒍ ᑖᓐᓇ ᓄᑖᖅ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᐊᒃᑐᐃᓂᖃᕐᓂᐊᕐᒪᑦ 

ᐊᖅᑯᑎᒋᔭᐅᔪᓐᓇᕐᓂᐊᖅᑐᓂᒃ ᓄᓇᓕᖕᓂ ᐊᖅᑯᑎᓂᒃ. ᐅᕙᓐᓄᓪᓕ ᐊᒃᑐᐃᓂᖃᖅᑐᒻᒪᕆᐅᖅᑰᔨᖕᒪᑦ ᐃᓱᒪᒋᔭᐅᔪᒧᑦ 

ᓴᓇᒐᓱᐊᕆᐊᖓ ᐊᖅᑯᑎᒥᒃ, ᑕᒪᓐᓇ ᐃᓱᒫᓘᑎᒋᒐᒃᑯ. 

 

ᒥᓂᔅᑕ ᖃᐅᔨᒪᖕᒪᑦ, ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᑐᓂᓯᓚᐅᕐᒪᑕ 2023−ᒥ ᐊᑐᓕᖁᔭᐅᔪᓂᒃ ᓄᓇᕗᒻᒥ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ ᑲᓇᑕᒥ ᒥᓂᔅᑕᒧᑦ ᐅᑭᐅᖅᑕᖅᑐᒥᐅᓄᑦ, ᐅᑭᐅᖅᑕᖅᑐᒥ ᐊᕙᑎᓕᕆᔨᒃᑯᓐᓄᑦ, ᐊᒻᒪ 

ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᓐᓄᑦ ᔫᓂᐅᑎᓪᓗᒍ ᑕᒪᑐᒪᓂ ᐊᕐᕌᒍᒥ. 

 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕝᕕᖓ 

ᐃᓚᐅᖕᒪᖔᑦ ᐱᖓᓲᓕᖓᔪᓂᒃ ᕿᒥᕐᕈᑎᓪᓗᒋᑦ ᑎᑎᕋᖅᑕᐅᙵᖅᑐᒥᒃ ᓄᓇᕗᒻᒥ ᓄᓇᒥᑦ ᐊᑐᕐᓂᕐᒧᑦ ᐸᕐᓇᐅᑎᒥᒃ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

19 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᓄᓇᕗᑦ ᐸᕐᓇᐃᔩᑦ 

ᓄᓇᒧᑦ ᐸᕐᓇᒃᑕᖓ ᐊᒃᑐᐃᔪᐃᑦ ᐊᖅᑯᑏᑦ ᐸᕐᓇᒃᑕᐅᔪᑦ ᐊᓕᒎᔭᐅᑉ ᐊᖅᑯᑎᖓ. ᑖᓐᓇ ᒐᕙᒪᐅᓪᓗᑕ 

ᕿᒥᕐᕈᔭᕌᖓᑦᑕ ᑖᓐᓇ ᐸᕐᓇᒃᑕᐅᓯᒪᔪᑦ ᑕᒪᒃᑯᐊ ᐃᓚᒋᔭᐅᖃᑕᐅᓂᐊᖅᑐᐃᑦ.  

 

ᐱᓕᕆᖃᑎᕋᖅᑐᖓ ᐊᕙᑎᓕᕆᓂᕐᒧᑦ ᑖᒃᑯᐊ ᐱᖓᓱᐃᑦ ᐊᕕᒃᑐᖅᓯᒪᔪᐃᑦ ᐃᓚᐅᖃᑕᐅᓂᖃᖅᑎᓪᓗᒋᑦ. ᑖᒃᑯᐊᓕ 

ᒐᕙᒪᑦᑎᓐᓂᒃ ᐊᕕᒃᑐᖅᓯᒪᔪᐃᑦ ᒐᕙᒪᐅᑉ ᐃᓗᐊᓂ ᑎᒍᒥᐊᖃᑕᐅᔪᐃᑦ ᑕᒪᓐᓇ ᐃᓚᒋᔭᐅᖃᑕᐅᓂᕆᔭᖏᑦ 

ᑐᓴᐅᒪᑎᑦᑎᓂᕐᒧᓪᓗ ᖃᐅᔨᒪᓂᕆᔭᕐᒥᒃ ᓴᖅᑭᖁᔭᒥᓂᒡᓗ ᒥᓂᔅᑕᒧᑦ. ᑖᒃᑯᐊ ᐊᑎᓕᐅᖃᑕᐅᓛᕋᑦᑕ 

ᐱᐊᓂᒃᓯᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 632 - 6(2): ᑕᕆᐅᒃᑯᑦ ᑎᑭᓲᑦ ᐳᓚᕋᑦᑏᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒃᓴᑲᕋᒪ ᓇᖏᖅᓯᒃᑲᓐᓂᖁᓪᓗᒍ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ (ᑐᓵᔨᑎᒎᓕᖅᑐᖅ) ᐊᒻᒪᓗ ᑕᐃᒃᑯᐊ ᐃᓱᒫᓘᑎᒋᔭᒃᑲ ᐅᒥᐊᕐᔪᐊᒃᑯᑦ 

ᐳᓚᕋᖃᑦᑕᖅᑐᑦ.  

 

ᐅᖃᖅᑏ, ᒫᓐᓇᕋᑖᖅ ᑐᓴᖅᑎᑦᑎᔪᓐᓇᓚᐅᕋᒪ ᒥᑦᑎᒪᑕᓕᐅᑉ ᓄᓇᓕᖕᓂ ᓯᕗᓪᓕᐅᔾᔭᐅᖁᔭᖏᓐᓂᒃ ᓯᕗᓕᖅᑎᐅᑉ 

ᐊᒡᓚᒡᕕᖓᓂᒃ ᑲᑎᒪᖃᑎᖃᖅᑎᓪᓗᒍ ᑲᓇᑕᐅᑉ ᐱᖁᔭᓕᐅᕐᕕᒡᔪᐊᖓᓂ ᐊᒻᒪᓗ ᒐᕙᒪᑐᖃᒃᑯᑦ ᓯᕗᓕᖅᑎᖓᓂᒃ. 

 

ᒥᓂᔅᑕ ᖃᐅᔨᒪᖕᒪᑦ ᒥᑦᑎᒪᑕᓕᒃ ᖃᐅᔨᒪᔭᐅᖕᒪᑦ ᐅᑭᐅᖅᑕᖅᑐᒥᐅᑕᐅᓂᖓᓂᒃ. ᐱᕕᒃᓴᖃᑦᑎᐊᕋᒪ 

ᐱᕙᓪᓕᐊᑎᑦᑎᓂᕐᒥᒃ ᑲᔪᓰᓐᓇᕈᓐᓇᖅᑐᒥᒃ ᐳᓚᕋᖅᑐᓕᕆᓂᕐᒥᒃ ᓄᓇᑦᑎᓐᓂ.  

 

ᒥᓂᔅᑕ ᖃᐅᔨᒪᖕᒪᑦ ᐱᓕᕆᕝᕕᖓ ᓴᖅᑭᑦᑎᓚᐅᖕᒪᑕ ᓄᓇᕗᒻᒥ ᐃᒪᒃᑯᑦ ᐳᓚᕋᖅᑐᓕᕆᓂᖕᒧᑦ ᐸᖕᓇᐅᑎᒥᒃ 

ᐃᓱᓕᓚᐅᖅᑐᒥᒃ ᐊᕐᕌᒍᒥᑦ 2019−ᒥᑦ, ᐱᒋᐊᓚᐅᖅᑳᕋᓂ ᓄᕙᒡᔪᐊᕐᓇᖅ-19 ᓄᓇᕐᔪᐊᒥ ᖃᓂᒪᓂᖅ.  

 

ᑖᒃᑯᐊ [ᐱᓕᕆᕝᕕᐅᑉ] ᒫᓐᓇ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 

ᕿᒥᕐᕈᓇᖁᓪᓗᒋᑦ ᓄᑖᓐᖑᕆᐊᖅᑎᑕᐅᓗᑎᒡᓗ ᑖᒃᑯᐊ ᐸᕐᓇᐅᑎᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᑕᒪᓐᓇ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐊᑕᐅᓯᖏᑦᑐᓂᒃ ᑐᑭᒧᐊᕈᑎᓂᒃ ᐊᐅᓚᑦᑎᖕᒪᑕ. ᐊᒻᒪᓗ ᑲᑐᔾᔨᓪᓗᑕ ᐱᔭᒃᓴᖅᑖᕆᓯᒪᔭᑦᑎᒍᑦ, 

ᑕᒪᒃᑯᐊ ᐊᒡᒍᖅᑐᖅᑕᐅᓯᒪᓗᑎᒃ ᐋᖅᑭᑦᑕᐅᓯᒪᖁᒐᑦᑎᒃᑯᑦ ᓱᓕ ᐅᓪᓗᒥᒧᑦ ᐊᐃᑦᑖ, ᐃᓱᒪᒋᖅᑲᐅᔭᒃᑲᓕ ᑕᐃᒪ 

ᔭᒐᑉᐳᑦ. ᑕᐃᒪᙵᓕᒫᖅ ᐱᓕᕆᐊᖑᓂᐊᖅᑐᑦ. ᑖᓐᓇ ᐱᓗᐊᕐᓗᒍ ᑎᑎᕋᖅᑕᐅᙵᖅᐸᓪᓕᐊᓕᖅᑐᖅ ᖃᓄᑭᐊᖅ. 

ᖃᓄᑭᐊᖅ ᐊᑯᓂᐅᑎᒋᓂᐊᕐᒪᖔᑦ ᓇᓗᔪᖓ ᑭᓯᐊᓂ ᑎᓕᓯᒪᔪᖓ ᑎᓕᓯᓯᒪᔪᖓ ᑕᐃᒃᑯᐊ ᑐᑭᒧᐊᕈᑏᑦ 

ᐃᖅᑲᓇᐃᔮᕆᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᐅᖃᖅᑏ, ᐱᒻᒪᕆᐅᕗᖅ 

ᑕᒪᒃᑯᐊ ᐃᒪᒃᑯᑦ ᐳᓚᕋᑦᑐᓕᕆᔩᑦ ᐊᒻᒪᓗ ᐳᓚᕋᖅᑏᑦ ᐅᒥᐊᕐᔪᐊᑦ ᐃᒪᑦᑎᓐᓄᑦ ᑎᑭᖃᑦᑕᖅᑐᑦ ᓱᕋᑦᑎᕆᖏᓪᓗᑎᒃ 

ᐊᕙᑎᑦᑎᓐᓂᒃ ᐅᕝᕙᓘᓐᓃᑦ ᐸᕝᕕᓴᐃᖏᓪᓗᑎᒃ ᐆᒪᔪᖁᑎᑦᑎᓐᓂᒃ. ᖁᔭᓐᓇᒦᕈᒪᔭᕋ ᒥᓂᔅᑕ 

ᒥᑦᑎᒪᑕᓕᖕᒧᐊᕈᓐᓇᓚᐅᕐᓂᖓᓄᑦ ᐅᐱᕐᖔᖅ ᐊᒻᒪᓗ ᑲᑎᒪᖃᑎᖃᖅᖢᓂ ᓄᓇᓕᖕᓂ ᑎᒥᐅᔪᓂᒃ. 

 

ᒥᓂᔅᑕ ᖃᐅᔨᒪᖕᒪᑦ ᒥᑦᑎᒪᑕᓕᖕᒥᐅᑦ ᕼᐋᒻᓚᒃᑯᖏᑦ ᐊᒻᒪᓗ ᒥᑦᑎᒪᑕᓕᖕᒥᐅᑦ ᕼᐋᒻᓚᒃᑯᖏᑦ ᑎᓕᐅᕆᓯᒪᖕᒪᑕ 

ᒐᕙᒪᒃᑯᓐᓂᒃ ᑕᒪᒃᑯᐊ ᐅᒥᐊᕐᔪᐊᑦ ᐳᓚᕋᖅᑏᑦ ᒪᓕᑦᑎᐊᖁᓪᓗᒋᑦ ᓄᓇᓖᑦ ᐊᖅᑯᑎᒋᔪᒪᔭᖏᓐᓂᒃ. 

ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᐱᓕᕆᕕᖓᑕ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᐃᓚᖓᑦ ᒫᓐᓇ 

ᓯᕗᓪᓕᐅᑎᓯᒪᔭᖓᑦ "ᓴᓇᓗᑎᒃ ᖃᕆᑕᐅᔭᒃᑯᑦ ᑐᓴᒐᒃᓴᓂᒃ ᐅᒥᐊᕐᔪᐊᓄᑦ ᐅᓯᑲᖅᑕᖅᑎᓄᑦ ᐱᔪᓐᓇᐅᑏᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᕐᒪᑕ." 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᑕᒪᓐᓇ ᖃᓄᐃᓕᖓᓕᕐᒪᖔᑦ ᐊᒻᒪᓗ ᓇᓗᓇᐃᖅᓯᔪᓐᓇᖅᑳ ᐱᓕᕆᕝᕕᖓ 

ᑐᓴᖅᑎᑦᑎᓯᒪᑦᑎᐊᕐᒪᖔᑕ ᒥᑦᑎᒪᑕᓕᖕᒥ ᐃᓱᒫᓘᑎᐅᔪᓂᒃ ᑖᒃᑯᓄᖓ ᐅᒥᐊᕐᔪᐊᒃᑯᑦ ᐳᓚᕋᖅᑐᓄᑦ ᓄᓇᕗᑦ 

ᐃᒪᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒋᔪᒪᔭᕋ ᒪᓕᒐᓕᐅᖅᑎᐅᔪᖅ, 

ᒪᓕᒐᓕᐅᖅᑎᐅᖃᑎᒐ, ᖃᐃᖁᔨᓚᐅᕐᒪᑦ ᐅᕙᓐᓂᒃ ᓄᓇᓕᖓᓄᑦ ᐊᒻᒪᓗ ᐅᖃᖃᑎᖃᕈᓐᓇᖅᑐᓂ 

ᐆᒪᔪᕐᓂᐊᑎᐅᔪᓂᒃ ᐊᒻᒪᓗ ᒥᑭᒋᐊᕐᓂᐊᖅᑎᐅᔪᓂᒃ ᐊᒻᒪᓗ ᓄᓇᓕᐅᔪᓂᒃ. ᑕᒪᒃᑯᐊ ᐃᓱᒫᓘᑎᐅᔪᑦ ᑐᓂᓚᐅᖅᑕᕗᑦ 

ᑖᒃᑯᓄᖓ ᐅᒥᐊᕐᔪᐊᓄᑦ ᑲᑐᔾᔭᐅᔪᓄᑦ ᐱᓕᕆᖃᑎᒋᑦᑎᐊᕋᑦᑎᒍ ᐊᒻᒪᓗ ᑕᒫᓂ ᐊᐅᔭᒥ, ᐊᒥᓲᓂᖅᓴᐅᔪᑦ 

ᒪᓕᓚᐅᖅᑐᑦ.  

 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᖃᑎᖃᖃᑦᑕᕋᑦᑕ ᑲᑐᔾᔨᖃᑎᒌᓂᒃ ᐊᒻᒪᓗ ᑕᒪᒃᑯᐊ ᓴᖅᑭᖃᑦᑕᖅᑕᕗᑦ ᐊᒻᒪᓗ 

ᖃᐅᔨᒪᓪᓗᖓ ᐃᓚᖏᓐᓂᒃ ᓄᓇᓕᖕᓂ ᒥᑦᑎᒪᑕᓕᐅᑉ ᐊᓯᐊᓂ, ᐃᓱᒫᓘᑎᑕᖃᓚᐅᕐᒪᑦ, ᖁᖁᐊᕈᑎᓂᒃ 

ᓯᕙᓂᖅᑎᑦᑎᔾᔪᑎᓂᒃ ᐊᖑᓇᓱᒃᑎᐅᔪᑦ (ᑐᓵᔨᑎᒍᑦ) ᐊᑐᖅᑕᐅᖁᓐᖏᑕᖏᓐᓂᒃ. (ᑐᓵᔨᑎᒍᑦ) ᑕᒪᒃᑯᐊ 

ᐅᖃᐅᔾᔨᒋᐊᕈᑎᓕᐅᖅᐸᒃᐸᕗᑦ ᐊᒻᒪ ᐊᔭᐅᕆᐊᖅᐸᒃᑲ ᑭᒃᑯᑐᐃᓐᓇᐃᑦ, ᐃᓱᒫᓘᑎᑕᖃᕐᓂᖅᐸᑦ, ᑐᓂᔭᐅᖁᓪᓗᒋᑦ 

ᐅᕙᖓ ᒥᓂᔅᑕᖃᕐᕕᖓᓐᓄᑦ ᐱᓪᓗᒍ ᐱᓕᕆᖃᑎᖃᑦᑎᐊᕋᑦᑕ ᐅᒥᐊᕐᔪᐊᒃᑯᑦ ᐳᓚᕋᖅᑏᑦ ᑲᑐᔾᔨᖃᑎᒌᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᐅᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᐃᓱᒫᓘᑎᑦᑎᓐᓂᒃ 

ᓇᓗᓇᐃᖅᓯᓐᓂᕐᒪᑦ. ᒥᓂᔅᑕ ᖃᐅᔨᒪᖕᒪᑦ, ᐃᒪᒃᑯᑦ ᐳᓚᕋᖅᑐᓕᕆᓂᖕᒧᑦ ᒪᓕᒋᐊᓖᑦ ᐋᖅᑭᒃᑕᐅᔪᑦ 

ᐱᔪᓐᓇᕐᓂᖃᖅᖢᑎᒃ ᓄᓇᕗᒻᒥᑦ ᐳᓚᕋᖅᑐᓕᕆᓂᖕᒧᑦ ᒪᓕᒐᖓᓂᒃ ᓴᖅᑭᑕᐅᓚᐅᖕᒪᑕ ᐊᕐᕌᒍᒥᒃ 2018−ᒥ. 

 

ᑖᒃᑯᐊ ᒪᓕᒐᐃᑦ ᐃᓗᓕᖃᖅᐳᑦ ᐱᒻᒪᕆᐅᔪᓂᒃ ᐱᓇᓱᐊᑦᑎᐊᕆᐊᖃᕐᓂᕐᒧᑦ ᐊᐅᓚᑕᐅᔾᔪᑎᓂᒃ ᐅᒥᐊᕐᔪᐊᒃᑯᑦ 

ᐳᓚᕋᖅᑏᑦ ᐊᐅᓚᑦᑎᔨᖏᓐᓄᑦ ᐊᒻᒪᓗ ᐃᑭᒪᔪᓄᑦ ᐃᒪᑦᑎᓐᓄᑦ ᐊᒻᒪᓗ ᐳᓚᕋᖅᑐᓄᑦ ᓄᓇᑦᑎᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓯᖁᒥᑦᑎᔪᖃᓚᐅᕐᒪᖔᑦ ᒪᓕᒐᕐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᖃᐅᔨᓴᖅᑕᐅᓚᐅᖅᓯᒪᖕᒪᖔᑕ 2023-ᒥ ᐅᒥᐊᕐᔪᐊᖃᕐᓇᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒡᒐ, ᑕᑯᓚᐅᖏᑦᑐᖓ ᑐᓴᓚᐅᖏᑦᑐᖓᓗ 

ᐅᖃᐱᓘᑎᓕᖕᓂᒃ ᓯᖁᒥᑦᑎᔪᖃᓚᐅᕐᒪᖔᑦ. ᑕᐃᒃᑯᐊ ᒪᓕᒐᐃᑦ ᒪᓕᒃᑕᐅᖃᑦᑕᖅᑐᑦ ᐊᒻᒪᓗ ᐳᓚᕋᖅᑏᑦ 

ᑲᑐᔾᔨᖃᑎᒌᖏᑦ ᑖᒃᑯᓂᖓ ᒪᓕᒐᓂᒃ ᒪᓕᑦᑎᐊᖅᑐᑦ. ᖁᔭᓐᓇᒦᖅᖢᒋᓪᓗ ᒪᓕᑦᑎᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑕᖅ. 

 

ᐊᐱᖅᑯᑦ 633 - 6(2): ᑐᒃᑐᓕᐊᖅᑎᑦᑎᓂᕐᒧᑦ ᑮᓇᐅᔭᓕᐅᖅᑏᑦ ᐊᖑᓇᓲᑎᖏᓐᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᓂᐊᕋᒃᑯ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᑐᐃᑦ ᐅᖃᐅᓯᐅᕈᓘᔭᖃᑦᑕᖅᓯᒪᓕᕐᒪᑕ ᑕᒫᓂ ᐊᒻᒪ ᑭᖑᓂᑦᑎᓐᓂ ᒪᓕᒐᓕᐅᕐᕕᖕᒥ. ᐊᐱᕆᔪᒪᓪᓗᖓ 

ᐊᖓᔪᖅᑳᒥᒃ ᑐᒃᑐᓕᐊᖃᑦᑕᕐᓂᕐᒥᒃ, ᓄᓇᖃᖅᑎᐅᖏᑦᑐᓄᑦ ᐊᖑᓇᓱᒃᐸᒃᑐᓄᑦ.  

 

ᐅᖃᖅᑏ, ᑭᕙᓪᓕᕐᒥ ᐊᒥᓱᑲᓪᓚᐅᖕᒪᑕ ᐊᖏᔫᑎᑦ ᐆᒪᔪᐃᑦ ᐊᐅᓪᓚᐅᔾᔨᔩᑦ ᐊᒻᒪ ᐃᓱᒪᒋᔭᖃᓗᐊᕐᓂᐊᖅᑐᖓ 

ᖃᒪᓂᖅᑐᐊᑉ ᑐᒃᑐᖏᓐᓂᒃ. ᐊᖏᔪᑦ ᐆᒪᔪᕐᓂᐊᖅᑏᑦ ᖃᐅᔨᒪᑦᑎᐊᕆᐊᖃᕐᒪᑕ ᐊᒻᒪᓗ ᐸᕐᓇᒋᐊᖃᖅᑯᑦ 

ᓇᖕᒥᓂᖁᑎᖏᓐᓂᒃ ᐊᒥᓲᓂᖏᓐᓂᒃ ᓂᕕᒃᑲᑖᓂᒃ ᐊᑐᐃᓐᓇᐅᔪᓂᒃ.  

 

ᓯᕗᓪᓕᖅᐹᖅ ᐊᐱᖅᑯᑎᒐ, ᖃᑦᑎᐅᕙᑦ ᓄᓇᕗᒻᒥᐅᑕᐅᓐᖏᑦᑐᑦ ᑐᒃᑐᒍᓐᓇᐅᑎᑦ ᐊᐅᓪᓚᐅᔾᔨᔨᓄᑦ, ᑭᓪᓕᖃᖅᐸᑕ 

ᖃᒪᓂᑦᑐᐊᕐᒥᐅᑦ ᑐᒃᑐᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᒪᓕᒃᖢᒍ ᑭᒡᓕᓕᐅᖅᑕᐅᓯᒪᙱᑦᑐᑦ 

ᖃᔅᓯᓂᒃ ᓂᕕᓐᖓᑖᖃᖅᑎᑕᐅᓂᖏᑦ ᖃᒪᓂᕐᔪᐊᑦ ᑐᒃᑐᖏᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐅᓪᓚᐅᔾᔨᔩᑦ ᖁᕕᐊᓱᒃᑲᔭᖅᑐᑦ ᑐᓴᕆᐊᒃᓴᖅ ᑭᒡᓕᖃᙱᒻᒪᑕ 

ᐊᒥᓲᓂᖏᑦ ᑐᒃᑐᓄᑦ ᓂᕕᖓᑖᑦ ᐊᑐᐃᓐᓇᐅᔪᑦ ᐊᕙᑎᓕᕆᔨᒃᑯᓐᓂᒃ, ᐃᓂᒃᓴᓕᐅᕈᓐᓇᕐᓂᐊᖕᒪᑕ ᐊᒥᓱᓂᒃ 

ᐊᖑᓇᓱᒃᑎᓂᒃ ᓄᓇᕗᒻᒧᐊᕈᒪᓇᔭᖅᐸᑕ, ᐊᖑᓇᓱᒋᐊᖅᐸᙱᑦᑐᑦ ᓄᓇᕗᒻᒥ. ᐊᐅᓪᓚᐅᔾᔨᔩᑦ ᖁᕕᐊᓱᖕᓂᐊᖅᑐᑦ 

ᑕᒪᑐᒥᖓ ᑐᓴᕆᐊᒃᓴᖅ.  

 

ᐅᖃᖅᑏ, ᑐᓴᖅᓯᒪᒐᑦᑕ ᐊᓯᖏᓐᓂᒃ ᑐᒃᑐᓂᒃ ᐊᒥᓲᔪᓐᓃᖅᐸᓪᓕᐊᔪᓂᒃ ᓄᓇᕗᒻᒥ ᐊᒻᒪᓗ 

ᐊᖑᓇᓱᒋᐊᖅᑎᑦᑎᖃᑦᑕᕈᓐᓃᖅᑐᑎᒃ ᓂᕕᖓᑖᓂᒃ ᑕᐃᒃᑯᓄᖓ ᑐᒃᑐᓄᑦ. ᖃᒪᓂᕐᔪᐊᖅ ᑐᒃᑐᖏᓐᓄᑦ, ᑭᓱᓕ 

ᑭᒡᓕᖃᕈᑕᐅᓇᔭᖅᐸᑦ ᐊᒥᓲᓂᖏᓐᓄᑦ ᑐᒃᑐᓄᑦ ᓂᕕᖓᑖᑦ ᐊᑐᐃᓐᓇᐅᓇᔭᖅᑐᑦ ᐊᖏᔪᓄᑦ ᐆᒪᔪᕐᓂᒃ 

ᐊᐅᓪᓚᕈᔾᔨᔨᓄᑦ, ᐱᒋᐊᖅᑎᑦᑎᔾᔪᑎᑕᖃᖅᐸᑦ ᐊᒥᓲᓂᖏᓐᓂᒃ ᓂᕕᖓᐅᒃᑯᑕᑦ ᐊᑐᐃᓐᓇᐅᔪᑦ, ᐅᕝᕙᓘᓐᓃᑦ 

ᐊᒥᓲᓂᖏᑦ ᓂᕕᖓᑖᑦ ᐊᑐᐃᓐᓇᐅᔪᑦ ᐊᖏᔪᓄᑦ ᐊᖑᓇᓱᒃᑎᓄᑦ ᑭᒡᓕᖃᕋᔭᙱᓚᑦ ᑭᓯᐊᓂ ᑲᑎᖦᖢᒋᑦ 

ᐊᖑᓇᓱᒐᒃᓴᖃᓕᖅᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓚᒋᐊᒃᑲᓐᓂᕐᓗᒍ ᓯᕗᓪᓕᖅᐹᖅ 

ᑭᐅᔾᔪᑎᒋᖅᑲᐅᔭᕋ.  

 

ᑭᒡᓕᓕᐅᖅᑕᐅᓯᒪᖏᑦᑐᓂᒃᑯᐊ ᐊᐅᓪᓚᐅᔾᔭᐅᓪᓗᑎᒃ ᑐᒃᑐᓕᐊᖅᑎᑕᐅᖃᑦᑕᖅᑐᑦ ᐊᒻᒪᓗ ᐅᖃᖅᑏ, ᑕᐃᒫᒃ 

ᓂᕕᓐᖓᑖᑦ ᑭᒡᓕᓕᐅᖅᑕᐅᓕᕋᔭᖅᑐᑦ ᑐᒃᑐᑦ ᐅᓄᕐᓂᖏᑦ ᒪᓕᒃᑕᐅᓗᑎᒃ. ᐅᓄᕈᓐᓃᖅᐹᓪᓕᓕᕐᓂᖅᐸᑦ ᐊᒻᒪᓘᓐᓃᑦ 

ᑕᐃᒃᑯᐊ ᐊᕙᑎᓕᕆᔨᒃᑯᑦ ᑐᑭᓯᓐᓂᕈᑎᒃ ᐅᓄᕈᓐᓃᖅᐸᓪᓕᐊᓂᖏᓐᓂᒃ. ᐊᒻᒪᓗ ᐊᕙᑎᓕᕆᔨᒃᑯᑦ 

ᖃᐅᔨᓴᐃᖃᑦᑕᕐᒪᑕ ᑐᒃᑐᑦ ᐅᓄᕐᓂᖏᓐᓂᒃ ᓄᓇᕗᑦ ᐃᓗᐊᓂ. 

 

ᖃᐅᔨᒪᓕᕈᑦᑕᖅ ᐅᓄᕈᓐᓃᖅᐸᓪᓕᐊᓂᖏᓐᓂᒃ, ᐃᖅᑲᓇᐃᔭᖃᑎᒋᓇᔭᖅᑕᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ. 

ᐃᖅᑲᓇᐃᔭᖃᑎᒋᖃᑦᑕᕋᑦᑎᒃᑯᑦ ᐊᑐᓕᖁᔭᓕᐊᓂᒡᓗ ᐋᖅᑭᒃᓯᖃᑦᑕᖅᖢᑕ ᑐᒃᑐᑕᐅᔪᓐᓇᖅᑐᑦ ᒥᒃᓵᓄᑦ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᒫᓐᓇ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ, ᖃᒪᓂᕐᔪᐊᖅ 

ᑐᒃᑐᖏᓐᓂᒃ. ᐱᑕᖃᖏᒻᒪᑦ. ᐊᐱᕆᖅᑲᐅᒐᒪ ᐅᐊᑦᑎᐊᕈ ᐃᓱᓕᕝᕕᖃᕐᒪᖔᑕ ᓄᓇᓕᒻᒥᐅᖑᙱᑦᑐᑦ ᐆᒪᔪᕐᓂᐊᖅᑏᑦ 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᒥᓂᔅᑕ ᓇᓗᓇᐃᖅᓯᑦᑎᐊᖅᓯᒪᖕᒪᑦ ᐃᓱᓕᕝᕕᖃᓐᖏᒻᒪᑕ ᐊᒥᓲᓂᖏᑦ ᑐᒃᑐᑦ ᓂᕕᖓᑖᑦ ᐊᑐᐃᓐᓇᐅᔪᑦ 

ᐊᖏᔪᓄᑦ ᐆᒪᔪᕐᓄᑦ ᖃᒪᓂᖅᑐᐊᕐᒥᐅᓄᑦ ᑐᒃᑐᓄᑦ.  

 

ᐅᖃᖅᑏ, ᒥᓂᔅᑕ ᐅᖃᖅᑲᐅᖕᒪᑦ ᑐᒃᑐᐃᑦ ᐊᒥᓲᔪᓐᓃᖅᐸᓪᓕᐊᓂᖏᑦ ᓄᒫᓇᖅᑐᕐᓗ, ᑭᓯᐊᓂ ᐊᒥᓱᑦ ᑐᒃᑐᐃᑦ 

ᓄᓇᕗᒻᒥ ᐃᓄᐃᓴᓪᓕᕙᓪᓕᐊᖕᒪᑕ, ᖃᒪᓂᕐᔪᐊᖅ ᑐᒃᑐᖏᑦ, 450,000-ᓂᒃ 500,000-ᓄᑦ ᑎᑭᖦᖢᒍ ᐊᒻᒪᓗ 

ᐅᒃᐱᕈᓱᒃᑐᖓ ᖃᒪᓂᑦᑐᐊᕐᒥᐅᑦ ᑐᒃᑐᖏᑦ ᖃᐅᔨᓴᖅᑕᐅᓚᐅᖅᑐᑦ 250,000-ᓗ 300,000-ᓗ ᐊᑯᓐᓂᖓᓂ, 

ᑕᐃᒪᐃᒻᒪᑦ ᖃᑦᑏᓐᓇᕈᖅᐸᓪᓕᐊᕗᑦ.  

 

ᖃᐅᔨᒪᖏᒃᑲᓗᐊᖅᑐᖓ ᐃᒻᒪᖃ ᐃᓱᒫᓘᑎᐅᒋᐊᖓᓄᑦ ᐊᒃᐸᖅᐸᓪᓕᐊᓂᖏᓐᓄᑦ, ᑭᓯᒥ ᒥᓂᔅᑕ ᐅᖃᖃᐅᓪᓗᓂ 

ᐃᒪᐃᒻᒪᑦ ᓄᖑᑉᐸᓪᓕᐊᒋᐊᖃᕆᐊᖓᓄᑦ ᐅᖃᖃᑎᖃᕐᓗᑎᒃ ᐱᒋᐊᕐᓗᑎᒃ ᐅᑯᓄᖓ ᐊᐅᓚᑦᑎᖃᑎᒌᒡᓗᑎᒃ 

ᐱᓕᕆᖃᑎᒌᓄᑦ ᖃᐅᔨᓇᓱᐊᕐᓗᑎᒃ ᒥᒃᓵᓄ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᐃᑦ, ᐊᒻᒪ ᓂᕆᐅᒃᐳᖓ 

ᑕᑯᔭᕆᐊᖃᔾᔮᓐᖏᒋᐊᑦᑕ ᑲᑎᓕᒫᖅᑐᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ ᖃᒪᓂᕐᔪᐊᖅ ᑐᒃᑐᖏᓐᓂᒃ, ᑭᓯᐊᓂ 

ᐊᖅᐸᒃᐸᓪᓕᐊᔪᐃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑐᑭᖃᖅᑎᑕᐅᖕᒪᖔᑦ “ᐊᖅᐸᒃᐸᓪᓕᐊᔪᑦ” ᑐᒃᑐᑕᐅᖃᑦᑕᖅᑐᑦ? ᑕᒪᓐᓇ 

ᐃᒪᓐᓇᐸᓘᕗᖅ, ᓈᓴᐅᓯᕆᓂᖅ, ᐃᒻᒪᖄ 35-ᐳᓴᒥᒃ ᐅᓄᕈᓐᓃᖅᐸᓪᓕᐊᕗᑦ, ᑭᓯᐊᓂ ᑭᓱᓕ ᓴᖅᑭᑎᑦᑎᓇᔭᖅᐸ 

ᑲᑎᓪᓗᒋᑦ ᖃᔅᓯᕌᕈᓐᓇᖅᑎᑕᐅᓂᕐᒥᒃ ᖃᒪᓂᕐᔪᐊᖅ ᑐᒃᑐᖏᓐᓄᑦ? ᓇᐅᒃᑯᑦ ᑲᑕᒃᐸᓪᓕᐊᕙᑦ, ᐊᐅᐸᖅᑐᖓᑎᒎᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑖᓐᓇ ᖁᔭᓐᓇᒦᖅᖢᒍ 

ᓇᓗᓇᐃᖅᓯᖕᒪᑦ ᑐᒃᑑᑉ ᒥᒃᓵᓅᑦ.  

 

ᐅᖃᖅᑎ, ᖃᒪᓂᕐᔪᐊᖅ ᑐᒃᑐᖏᑦ ᑭᖑᓪᓕᖅᐹᒥᒃ ᖃᐅᔨᓴᖅᑕᐅᓚᐅᖅᐳᑦ ᔫᓂ 2022−ᒥ, ᒥᒃᓴᐅᑦᑎᓯᒪᔪᑦ 

ᐅᓄᕐᓂᖏᑦ 252,892−ᖑᓇᓱᒋᔭᐅᓪᓗᑎᒃ, ᐃᓐᓇᓪᓚᕆᐅᓪᓗᑎᒃ ᑐᒃᑐᐃᑦ, 288,244−ᖑᓚᐅᖅᖢᑎᒃ 2017−ᒥ. 

ᑖᓐᓇ ᖃᐅᔨᓴᕐᓂᖅ ᖃᐅᔨᔭᐅᓚᐅᖅᑐᖅ, ᐊᒥᓲᔪᓐᓃᖅᐸᓪᓕᐊᔪᒻᒪᕆᐅᕗᑦ ᑭᓯᐊᓂ, ᐅᖃᖅᑎᑦᑎᔩ, ᐊᕙᑎᓕᕆᔨᒃᑯᑦ 

ᓇᓗᓇᐃᕐᓯᓚᐅᖅᑐᑦ ᐊᒥᓲᔪᓐᓃᖅᐸᓪᓕᐊᖏᓐᓇᑐᐃᓐᓇᕆᐊᖃᕐᓂᖏᓐᓂᒃ. ᖃᒪᓂᕐᔪᐊᖅ ᑐᒃᑐᖏᑦ 

ᑕᐃᑲᓃᓕᕋᓗᐊᖅᑎᓪᓗᒋᑦ, ᐊᐅᓚᑦᑎᓂᕐᒧᑦ ᐊᑐᓕᖁᔨᔾᔪᑎᒥᒃ ᓴᖅᑭᑦᑎᔪᖃᖅᓯᒪᙱᑦᑐᖅ ᒫᓐᓇᐅᔪᖅ.  

 

ᑖᓐᓇ ᐊᐱᖅᑯᑎᒋᔭᖓ ᓇᓃᓕᕐᒪᖔᑦ ᑖᓐᓇ ᖃᓄᖅ ᑖᓐᓇ ᐊᐅᐸᖅᑐᖅ ᑖᓐᓇ ᑲᒪᒋᔭᐅᔾᔪᑎᒋᓂᐊᕈᓂ 

[ᐃᓱᒪᒃᓴᖅᓯᐅᕈᑕᐅᓂᖓ], ᐅᑎᕐᕕᒋᓛᖅᐸᕋ ᒪᓕᒐᓕᐅᖅᑎ ᐃᓗᓕᖃᐅᕐᓗᒍ ᐊᐱᖅᑯᑎᒋᕋᑖᑕᖏᓐᓄᑦ.  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑉ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 634 - 6(2): ᑎᑎᕋᕐᕕᐊ ᐃᓄᓕᒫᑦ ᐸᖅᑭᔨᖏᓐᓄᑦ ᑖᒃᑯᐊᓗ ᐅᐊᔅᓯᔨᐅᓲᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑯᑦ ᓄᓇᕘᒥᐅᑦ ᐃᓅᖃᑎᒃᑲ.  

 

ᐊᐱᖅᓱᕈᒪᔪᖓ ᐅᖁᒪᐃᑦᑐᓕᕆᓪᓗᓂ ᓇᓗᓇᐃᖅᓯᖅᑲᐅᔫᒐᓗᐊᖅ ᑕᕝᕗᖓᑦᑕᐅᖅ ᐊᐱᖅᑯᑎᔅᓴᖃᐅᔭᖅᓯᒪᒐᒪ 

ᐱᑦᑎᐊᓂᐊᖅᑐᒧᑦ, ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᖃᖅᑐᖓ ᑐᕌᖅᑐᒥᒃ ᒥᓂᔅᑕᒧ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᐱᔾᔪᑎᖃᖅᑐᖅ, 

ᐊᓪᓚᕝᕕᖃᕐᒪᑕ ᑖᒃᑯᓄᖓ ᐸᐸᑦᑎᔨᒃᑯᑦ ᐊᒻᒪᓗ ᐱᓕᕆᔩᑦ, ᑖᔅᓱᒧᖓ ᑐᕌᖅᑐᒥᒃ. 

 

ᐅᖃᖅᑏ, ᑐᑭᓯᓯᒪᔭᕋ, ᐃᒫᒃ ᐃᓕᓴᕆᓯᒪᔭᕋᓗ ᑖᓐᓇ ᐊᓪᓚᕝᕕᖓᑦ ᐸᐸᑦᑎᔨᒃᑯᑦ, ᐊᐅᓚᑦᑎᔩᓪᓗ ᐅᑉᐱᕆᑦᑎᐊᑕᒃᑲ 

ᑕᒪᓐᓇ ᐱᔭᔅᓴᖃᒻᒪᕆᖃᑦᑕᕐᓂᕆᕙᑦᑕᖏᑦ ᑕᕝᕗᖓ ᑭᒡᒐᑐᖅᑎᓪᓗᒋᑦ ᐱᓕᕆᔾᔨᔾᔪᑎᓪᓗᒋᑦ ᓄᓇᕘᕐᒥᐅᓕᒫᓄᑦ, 

ᑕᒪᒃᑯᓄᖓ ᐃᓅᒍᓐᓃᖅᓯᒪᔪᐃᑦ ᐱᖁᑎᖏᓐᓄᑦ ᐃᓱᒪᓕᐅᕈᔾᔨᓕᓯᐅᖑᒻᒪᑕ ᓇᒧᖓᑐᔅᓴᐅᒻᒪᖔᑕ ᓇᒧᑦ 

ᑐᕌᕈᒫᖅᑐᐃᑦ ᐃᓂᓪᓚᑎᖅᑕᐅᓯᒪᑎᓐᓇᒋᑦ ᐃᓅᒍᓐᓃᖅᓯᒪᔪᒧᑦ. ᑕᒪᓐᓇ ᐱᒻᒪᕆᐅᒋᓪᓚᕆᒃᑲᒃᑯ ᑐᓴᖃᑦᑕᖅᑕᕋ 

ᐅᖃᐅᔾᔭᐅᖃᑦᑕᕐᓂᕆᖃᑦᑕᖅᓯᒪᔭᕋᓗ ᑕᑯᖃᑦᑕᖅᓯᒪᔭᕋᓗ ᒪᓕᑦᑐᒍ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᑎᑎᕋᕐᕕᒃ ᐃᑲᔪᖅᓱᐃᖃᑦᑕᕐᒥᔪᑦ ᑎᒥᒥᒍᑦ ᐊᔪᕈᑎᓕᖕᓂᒃ, ᐊᒻᒪᓗ ᐃᒻᒥᒧᑦ 

ᑐᕌᖓᔪᓂᒃ ᐃᑲᔪᖃᑦᑕᖅᖢᑎᒃ ᐃᓚᔮᕇᖕᓄᑦ.  

 

(ᑐᓵᔨᑎᒎᖏᑦᑐᖅ) ᐅᖃᖅᑏ, ᑕᒫᓂ ᐊᕐᕌᒍᒥ ᖄᖏᖅᑐᓂᒃ, ᐃᓛ ᑕᒫᓂ ᐊᕐᕌᒎᔪᒥ ᐊᑐᖅᑕᑎᓐᓂ ᐃᒻᒪᖃ 

ᐅᑭᐅᖑᓚᐅᖅᑐᖅ ᐅᑭᐅᕋᑖᒥ, ᐅᐱᕐᖔᕐᓗᑭᐊᖅ ᐃᖅᑲᓇᐃᔮᔅᓴᒥᒃ ᒪᑐᐃᖓᑎᑦᑎᔪᒻᒪᑕ ᐊᓪᓚᕝᕕᖏᑎᒍᑦ. 

 

ᒥᓂᔅᑐ ᓇᓗᓇᐃᕆᔪᓐᓇᖅᐹ ᖃᑦᑎᓂᒃ ᐃᖅᑲᓇᐃᔭᖅᑎᑖᕐᓂᒪᖔᑕ? ᐊᑕᐅᓯᐅᓯᒪᖏᒻᒪᑦ 

ᓴᖅᑭᔮᖅᑎᑦᑎᓂᕆᓚᐅᖅᓯᒪᔭᖓ. ᐊᒻᒪ ᖃᑦᑎᓂᒃ ᐃᖅᑲᓇᐃᔭᖅᑎᓂᒃ ᐃᓐᓄᔅᓯᒪᖏᑦᑐᖅ ᐃᖅᑲᓇᐃᔭᔅᓴᐅᔪᐃᑦ 

ᑐᑭᓯᔪᒪᓪᓗᖓ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ) ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓛᖑᑯᐊ ᐱᓕᕆᔪᕐᔪᐊᒻᒪᕆᐊᓘᒻᒪᑕ 

ᐊᒥᓱᐊᓗᓐᓂᒃ ᐱᓕᕆᐊᔅᓴᖃᖃᑦᑕᖅᓱᑎᓪᓗ, ᐊᒻᒪᓗ ᐱᓕᕆᑦᑎᐊᖅᐸᓪᓕᐊᓕᕐᒪᑕ 

ᐃᖅᑲᓇᐃᔭᖅᑎᑭᒃᓴᖃᑦᑕᓚᐅᖅᓱᑎᑦ ᒫᓐᓇ ᐃᖅᑲᓇᐃᔭᖅᑎᖃᐅᑦᑎᐊᕐᔫᒥᓕᖅᓱᑎᒃ.  

 

ᑖᒃᑯᐊ ᖃᑦᓰᑦ ᐃᖅᑲᓇᐃᔭᖅᑎᐅᓕᕐᒪᑕᑭᐊᖅ ᐊᒻᒪᓗ ᓇᓕᐊᒃ ᐱᔭᐅᕐᓂᕐᒪᒃᑭᐊᖅ ᑕᕝᕙᓂ ᐱᓯᒪᓇᒋᑦ.  

 

ᑭᓯᐊᓂ ᓇᓗᓇᐃᖅᑕᐅᑎᒍᓐᓇᓂᐊᖅᓱᒍ ᑖᒃᑯᐊ, ᓲᕐᓗ ᐊᐅᓚᓪᓚᕆᖏᒻᒥᒐᑦᑎᒍᑦ ᑎᒥᐅᒻᒪᑕ ᓯᓚᑎᑦᑎᐊᑲᓴᑦᑎᓐᓂᒃ, 

ᒥᓂᔅᑑᓪᓗᓂ ᑖᒃᑯᐊ ᐊᔾᔨᒌᖏᑦᑐᐃᑦ ᑎᒦᑦ ᑖᒃᑯᐊ ᐸᐸᑦᑎᔨᒃᑯᑦ ᑕᐃᒪᓐᓇᐃᓕᖓᓂᖓᓄᑦ ᒫᓐᓇᑲᐅᑎᒋ 

ᐅᖃᐅᑎᔪᓐᓇᖏᒃᑲᓗᐊᕋᒃᑯ ᒫᓐᓇᐅᔪᖅ. ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ, ᑕᐃᒃᑯᐊ ᐊᐱᖅᓱᕈᒪᒻᒥᔪᑦ; ᓇᐃᓈᖃᑦᑕᕐᓗᒋᑦ ᐅᖃᐅᓯᔅᓴᑦ. ᐃᓚᒋᐊᕈᑏᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᔅᓴᒥᖓ ᓂᓪᓕᐅᔭᒋᐅᙱᑦᑐᖓ, ᐊᖏᖅᓯᒪᑦᑎᐊᕐᓂᐊᖅᑲᒋᑦ. 

ᖃᓪᓗᓈᑎᑑᓕᕐᓚᖓ.  

 

(ᑐᓵᔨᑎᒍᑦ) ᐅᖃᖅᑏ, ᑭᖑᓪᓕᖅᐹᒥᒃ ᑖᓐᓇ ᓴᖅᑭᒃᑲᒃᑯ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑕᖅᑭᖓᓂ ᔫᓂ 

ᐅᐱᕐᖔᖓ, ᔫᓂ 8, 2022ᖑᑎᓪᓗᒍ, ᑕᐃᔅᓱᒪᓂ ᓴᖅᑭᓚᐅᖅᓯᒪᒐᒃᑭᑦ ᐃᓱᒪᓘᑎᒋᐅᔪᑦ. ᑖᒃᑯᐊ 

ᖃᐅᔨᒪᑎᑕᐅᔭᕆᐊᓖᑦ ᓄᓇᓕᒻᒥᐅᑕᐃᑦ, ᑖᒃᑯᐊ ᑭᓱᓕᕆᐅᔨᒻᒪᖔᑕ ᑎᑎᕋᕐᕕᖓ ᐸᐸᑦᑎᔨᒃᑯᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ, ᒪᐃᖔᕐᒪᖔᑕ ᑲᒪᒋᔭᐅᔪᑦ ᑕᐃᒃᑯᓄᖓ ᑎᑎᕋᕐᕕᖓᓐᓄᑦ (ᑐᓵᔨᑎᒎᖏᑦᑐᖅ) ᐃᓛᒃ 

ᑕᐃᒃᑯᐊ ᐊᓪᓚᕝᕕᖓᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᑦᑕᕝᕙ 22ᖑᑎᓪᓗᒋᑦ ᑲᑎᓪᓗᒋᑦ 

ᑕᐃᒃᑯᐊ ᐸᖅᑭᔭᐅᔪᑦ ᐃᓅᔪᓐᓃᖅᑐᕕᓂᕐᓄᑦ ᕿᒪᑦᑕᐅᔪᓂᒃ 559ᖑᔪᑦ ᒪᑐᐃᖔᖅᑐᑦ ᑕᐃᒃᑯᐊ ᑲᒪᒋᔭᐅᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓄᑦᑎᑐᑦ ᐅᖃᓪᓚᓐᓂᖅ ᐃᑭᐊᓇᖅᐸᓪᓚᐃᓕᕐᒪᑦ ᐅᕙᓂ. ᑲᔪᓯᒋᐊᕐᓗᖓ, 

ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐃᓱᒫᓘᑎᖃᓪᓚᕆᒃᓯᒪᖕᒪᑕ ᑖᒃᑯᓂᖓ ᐊᑯᓂᐊᓗᒃ ᑲᒪᒋᔭᐅᖃᑦᑕᕐᒪᑕ 

ᐃᓅᔪᓐᓃᖅᑐᖃᓚᐅᖅᑎᓪᓗᒍ. ᑕᒪᒃᑯᐊ ᐱᔭᕐᓂᖏᑦᑐᕈᓘᔪᓐᓇᕐᒪᑕ ᐅᑯᐊᓂᐅᖃᑦᑕᖅᖢᑎᒡᓗ, ᑐᓴᖃᑦᑕᖅᓯᒪᔪᖓ 

ᐃᓛᖓ ᐊᕐᕌᒍᓄᑦ ᑕᓪᓕᒪᓄᑦ ᑲᒪᒋᔭᐅᓲᑦ, ᑖᓐᓇ ᓈᒻᒪᖏᒻᒪᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ, ᖄᒃᑲᒍᓂᐊᒍ ᑮᓇᐅᔭᐃᓂᒃ ᐱᒃᑲᓐᓂᕆᐊᖃᕐᒪᖔᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᐃᒃᑯᐊ ᐸᐸᑦᑎᔨᒃᑯᑦ, ᓈᐃᓈᒃᑲᓐᓂᖅᓯᔪᓐᓇᕐᓂᐊᕐᒪᑕ ᑕᒪᒃᑯᓂᖓ ᑎᑎᕋᖅᑕᐅᓯᒪᔪᓂᒃ ᐱᔭᕇᖅᑎᑦᑎᑯᓪᓗᒋᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, ᐅᖃᖅᑎᑎᔩ. ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᓐᓂ 

ᐊᒥᓱᕈᕆᕋᓗᐊᖅᐸᑕ ᐃᓚᖏᑦ ᐃᓛᓐᓂᒃᑯᑦ ᑖᒃᑯᐊ ᐃᓚᙵᖅᑐᑯᓗᐃᑦ ᐱᖁᑎᕈᔪᖏᑦ ᓇᓗᓈᕿᖃᑦᑕᕐᒪᑕ, ᐊᒻᒪᓗ 

ᐊᔾᔨᒌᖏᑦᑐᓄᑦ ᐊᒃᑐᖅᑕᐅᓯᒪᖃᑦᑕᖅᖢᑎᒃ, ᐱᓕᕆᐊᕆᔭᐅᑯᑖᕌᓗᖃᑦᑕᕐᒪᑕ. ᐊᒻᒪᓗ ᐃᓛᓐᓂᒃᑯᑦ ᐃᓚᒌᙳᓪᓗᑎᒃ 

ᐊᖏᖃᑎᒌᖃᑦᑕᕐᓇᑎᒃ.  

 

ᑕᐃᒪᓐᓇᐃᑎᓪᓗᒍ, ᓇᓗᓇᖅᓯᖃᑦᑕᕐᓂᖓᓄᑦ, ᑭᓯᐊᓂ ᑖᒃᑯᐊ ᐱᓕᕆᔨᐊᓐᓄᑉᐳᑦ 

ᐋᖅᑭᑦᑕᐅᒋᐊᕆᐊᖃᖅᓯᒪᓕᖅᓱᑎᒃ ᑖᒃᑯᐊᓗ ᑭᓚᒥᐅᒍᓐᓇᖅᑎᑎᑕᐅᓇᓱᒃᓯᒪᓪᓗᑎᒃ. ᑕᐃᒪᓐᓇᐃᓕᖓᔪᖅ ᒫᓐᓇᒧᑦ. 

ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 635 - 6(2): ᐃᓄᐃᓐᓇᖅᑐᑦ ᐅᖃᐅᓯᖓ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᓪᓗᒥ ᑖᑉᑯᐊ ᐊᐱᖅᑯᑎᒋᔪᒪᔭᒃᑲ ᒥᓂᔅᑕᐅᔪᒧᑦ ᑕᒡᕙᓂ ᐅᖃᐅᓯᓄᑦ. 

ᑖᓐᓇ ᐊᑕᔪᖅ ᐃᓄᐃᓐᓇᖅᑐᑦ ᐅᖃᐅᓯᖅᑎᒍᑦ ᖁᕐᓗᖅᑐᒥ. 

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇᐅᔪᖅ ᐱᕕᖃᖅᑎᒍᕕᖓ ᐅᐱᒋᔪᒪᓪᓗᒍ ᒥᓂᔅᑕ, ᒥᓂᔅᑕᕆᔭᐅᓕᕐᒪᑦ ᐅᖃᐅᓯᓕᕆᓂᕐᒧᑦ. 

 

ᐅᖃᖅᑏ, ᑕᐃᔅᓱᒪᓂ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᒫᑦᓯ 10, 2023ᒥ, ᒥᓂᔅᑑᓚᐅᖅᓯᒪᔪᖅ 

ᓇᓗᓇᐃᖅᓯᓚᐅᖅᓯᒪᖕᒪᑦ ᐃᒪᓐᓇ, “ᑐᒃᓯᕋᐅᑎᓕᐅᖅᑕᕗᑦ ᐃᔨᒋᔭᕗᑦ ᐃᓄᐃᓐᓇᖅᑐᑦ ᑎᑎᕋᖅᓯᒪᔪᑦ ᑕᒪᒃᑯᐊ 

ᓯᕗᓪᓕᐅᑎᓯᒪᓇᓱᒃᑲᑦᑎᒍ ᑐᑭᓕᐅᖅᑕᐅᔭᕆᐊᓖᑦ, ᐱᐅᓯᒋᐊᖅᑎᑦᑎᓂᐊᖅᐸᓪᓚᐃᔪᖅ ᐅᑎᕐᔫᒥᑎᑕᐅᓂᖓᓂᒃ 

ᐅᖃᐅᓯᖓ, ᐅᕝᕙᓘᓐᓃᑦ ᐃᑲᔪᖅᑐᐃᖁᓪᓗᒋᑦ ᐱᔨᔅᓯᑕᐅᔪᓄᑦ.”  

 

ᑕᐃᒪᐃᓕᓚᐅᕐᒪᑦ ᐅᖃᖅᑏ. ᐃᑲᔪᖅᑐᐃᑦᑎᐊᖅᐳᖓ, ᐃᑲᔪᖅᑐᐃᑦᑎᐊᖅᐳᖓᐃᓛᒃ ᓴᙱᒃᑎᒋᐊᖁᓪᓗᒍ 

ᐊᓯᐅᔨᔭᐅᖁᓇᒍᓗ ᐃᓄᐃᓐᓇᖅᑐᖅ ᐅᖃᐅᓯᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᓄᐃᓕᐅᖅᓯᒪᓕᕐᒪᖔᑕ ᐱᓕᕆᕕᖓᓐᓂ ᑕᒪᓐᓇ ᐱᕚᓪᓕᖅᑕᐅᖁᒡᓗᒍ 

ᐱᒻᒪᕆᐅᔪᖅ ᓯᕗᓪᓕᐅᔾᔭᐅᓯᒪᔪᖅ. (ᑐᓵᔨᑎᒎᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᐅᖃᐅᓯᓕᕆᓂᕐᒧᑦ, ᒥᔅᑐ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒥᒃ, ᐅᖃᖅᑏ. ᖁᐊᓇ ᐊᐱᕆᔪᖅ ᒪᓕᒐᓕᐅᖅᑎᐅᖃᑎᒐ. ᐄ, ᑕᐃᒪ 

ᑕᐃᓐᓇ ᒥᓂᔅᑑᓚᐅᖅᓯᒪᔪᖅ ᑕᐃᑲᓂ ᐊᕐᕌᓂᐅᓚᐅᖅᓯᒪᔪᖅ ᐅᖃᓚᐅᖅᓯᒪᖕᒪᑦ, ᑖᒃᑯᐊ ᑕᐃᒪ ᖁᕐᓗᖅᑐᒥ ᑖᓐᓇ 

ᑎᑎᕋᕐᕕᖃᕐᒪᑕ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᓪᓗ ᑐᓵᔨᐅᓂᕐᒧᑦ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᒃᑯᐊ 2019ᖑᑎᓪᓗᒍ ᐊᖏᓚᐅᖅᓯᒪᖕᒪᑕ ᑕᐃᑲᓂ ᐃᖅᑲᓇᐃᔭᖅᑏᑦ, ᑖᒃᑯᐊ ᖃᓄᒃᑲᓐᓂᖅ 

ᓴᖅᑭᔮᖅᑎᒍᓐᓇᖅᐸᕗᑦ ᐃᓄᐃᓐᓇᖅᑎᑐᑦ ᐅᖃᐅᓯᖓ ᑕᑉᐱᑲᓂ ᖁᕐᓗᖅᑑᒥ, ᐊᖏᕈᓐᓇᓚᐅᖅᓯᒪᓂᑯᖓᓄᑦ ᑕᕝᕙ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᕿᓃᓐᓇᖅᐳᑦ ᖃᓄᒃᑲᓐᓂᖅ ᑕᒪᓐᓇ ᐅᖃᐅᓯᖓᑦ ᓴᖅᑭᔮᖅᑎᑕᐅᒃᑲᓐᓂᕈᓐᓇᖅᐸᑦ ᒫᓂ 

ᓄᓇᕘᒥ, ᐱᓗᐊᖅᑐᒥᒃ ᑕᐅᕙᓂ ᕿᑎᕐᒥᐅᓂ.  

 

ᑖᒃᑯᐊ ᕿᓃᓐᓇᖃᑦᑕᖅᐳᐃᑦ. ᐊᒻᒪ ᑖᓐᓇ ᐃᓄᐃᓐᓇᖅᑐᓂᓛᒃ ᐊᓯᐅᔨᔭᐅᕙᓪᓕᐊᑎᓪᓗᓂ, ᕿᓃᓐᓇᖅᑐᒍᑦ, 

ᖃᓄᖅᑑᖏᓐᓇᖅᑐᐃᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔪᒧᑦ, ᑖᓐᓇ ᐅᖃᐅᓯᖅᐳᑦ ᐱᔾᔪᑎᒋᓪᓗᒍ ᓄᓇᕘᒥᑦ.  

 

ᒫᓐᓇᒧᑦ ᑕᐃᒪᓐᓇᑎᒋ ᐱᓕᕆᓯᒪᕗᐃᑦ. ᓱᓕ ᐸᕐᓇᕐᓂᐊᖅᐳᐃᑦ ᖃᓄᖅ ᑕᒪᓐᓇ ᓴᖅᑭᔮᖅᑎᑕᐅᒃᑲᓐᓂᕈᓐᓇᖅᐸ 

ᐊᒻᒪ, ᐃᓛᒃ ᐅᖃᐅᓯᖅ ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅᑑᖅᓯᒪᐃᓐᓇᖅᑐᐃᑦ ᒫᓐᓇᒧᑦ ᑕᐃᑲᖓᑦ 2023ᒥ 

ᐅᖃᐅᓯᕆᕋᑖᖅᑕᓐᓂᒃ. ᓱᓕ ᒫᓐᓇ ᑲᒪᐃᓐᓇᖅᐳᑦ ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇ ᑭᐅᒐᕕᑦ. (ᑐᓵᔨᑎᒍᑦ) ᐅᖃᖅᑏ, ᔫᓂ 14, 2018ᖑᑎᓪᓗᒍ ᒥᓂᔅᑕ 

ᑕᐃᔅᓱᒪᓂ ᓴᖅᑭᖅᑎᓚᐅᖅᓯᒪᒻᒪᑦ ᐅᓂᒃᑳᓂᒃ, ᐅᖃᐅᓯᕗᑦ 2.0ᒥᒃ ᑐᒡᓕᕆᓕᖅᑕᖓᑦ ᒐᕙᒪᒃᑯᑦ ᐸᕐᓇᐅᑎᖓᑦ, 

ᐊᑐᓕᖅᑎᑦᑎᖁᓪᓗᒋᑦ ᐃᓕᓴᕆᔭᐅᓯᒪᔪᖅ ᐅᖃᐅᓯᖅ ᒪᓕᒐᕐᔪᐊᖏᓐᓂᒃ, ᐊᒻᒪᓗ ᐃᓄᐃᓪᓗ ᐅᖃᐅᓯᖏᑦ 

ᓴᐳᒻᒥᐅᓯᖅᑕᐅᓯᒪᓂᖓᓄᑦ ᒪᓕᒐᕐᔪᐊᖅ.  

 

ᐅᖃᖅᑏ, ᐅᖃᐅᓯᕗᑦ 2.0 ᐅᖃᖅᓯᒪᖕᒪᑦ ᐅᐸᓗᖓᐃᔭᐅᑎᒋᓯᒪᔭᖏᑦ ᓯᕗᓪᓕᐅᑎᔭᐅᓯᒪᔪᖅ, ᐃᒪᓐᓇ:  

 

“ᖃᐅᔨᓴᐃᓗᑎᒃ, ᐋᖅᑭᒃᓱᐃᓗᑎᒡᓗ ᐃᓄᐃᓐᓇᖅᑐᑦ ᐅᖃᐅᓯᖏᓐᓂᒃ ᐃᓕᖅᑯᓯᕐᒧᓪᓗ ᐃᓕᔭᐅᓗᑎᒃ, 

ᐃᓕᖅᑯᓯᓕᕆᓂᕐᒧᓪᓗ ᐱᓕᕆᔾᔪᑎᖏᓐᓄᑦ ᐃᓕᔭᐅᓗᑎᒃ. ᕿᑎᕐᒥᐅᑦ ᐊᔾᔨᑦᑎᐊᖓᓂᒃ ᐱᖅᑯᓯᓕᕆᕕᒃᑯᑦ.” 

ᐊᑐᖅᑕᖓᓂᒃ ᑕᐃᒪᓐᓇ ᐱᖁᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᓄᐃᓕᐅᖅᓯᒪᓕᕐᒪᖔᑦ ᐱᓕᕆᕕᖓ, ᑖᓐᓇ ᓯᕗᓪᓕᐅᔾᔭᐅᓯᒪᔪᖅ 

ᐃᖅᑲᓇᐃᔭᖅᑕᐅᖁᓪᓗᒍ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᓂᔅᑐ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒥᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᐊᐱᕆᖕᒪᑦ. ᐅᖃᐅᓯᕗᑦ 

ᐊᑐᓕᖅᑎᑕᐅᓂᖏᑦ ᐱᔾᔪᑎᒋᓪᓗᒍ ᐅᓪᓗᒥᒧᑦ ᑎᑭᖦᖢᒍ, ᑕᐃᒃᑯᐊ ᐃᓕᖅᑯᓯᓕᕆᔨᒃᑯᑦ ᐊᑐᓕᖅᑎᑦᑎᓂᕐᒧᑦ 

ᐸᕐᓇᒃᓯᒪᔪᖅ ᒐᕙᒪᒃᑯᓐᓄᑦ ᐸᕐᓇᐅᓯᒪᔪᑦ ᓄᓇᕗᒻᒥᐅᑦ ᐃᓄᒃᑎᑐᑦ, ᐃᓄᐃᓐᓇᖅᑐᓪᓗ ᐅᖃᓪᓚᒃᑐᑦ 

ᐅᓄᖅᓯᒋᐊᖁᓪᓗᒋᑦ. 

 

ᐅᖃᐅᓯᕗᓪᓗ ᐃᓕᑕᐅᖁᓪᓗᒋᑦ, ᐃᖅᑲᒋᔭᐅᓯᓐᓇᕐᓗᑎᒃ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ, ᐅᐃᕖᑦ ᐊᒻᒪᓗ 

ᖃᓪᓗᓈᑎᑐᑦ. ᐅᖃᐅᓯᕗᑦ 2.0 ᑖᓐᓇ ᐅᓂᒃᑳᖅ ᐅᖃᖅᓯᒪᖕᒪᑦ, ᐸᕐᓇᒃᑕᐅᓯᒪᔪᖅ ᖃᓄᖅ 

ᐊᑐᓕᖅᑎᑦᑎᓐᓂᕐᒪᖔᑎᒍᑦ ᑕᒪᓐᓇ ᓴᓇᔭᐅᖁᓪᓗᒋᑦ ᑕᐃᒃᑯᐊ ᐅᖃᐅᓯᕗᑦ ᓄᓇᕗᑦ ᐃᓗᐊᓂ 

ᐊᑐᖅᑕᐅᖃᑦᑕᕐᓂᐊᖅᑐᑦ. ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐃᓚᒋᐊᕈᑏᑦ, ᒥᔅᑐ ᐊᓇᕕᓘᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇ ᑭᐅᒐᕕᑦ. (ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᒫᓐᓇᕋᑖᒃᑯᑦ ᑕᓚᕖᓴᒃᑯᑦ ᓈᓚᖕᓂᖃᖅᖢᑎᒃ ᑲᑎᒪᓂᖃᓚᐅᕐᒪᑕ ᓄᓇᕗᒻᒥ, ᓯᕗᓪᓕᖅᐹᑦᑎᐊᒥᒃ ᒪᓕᒐᖅ 

ᐱᔾᔪᑎᒋᓪᓗᒍ. ᑖᒃᑯᐊ ᕿᒥᕐᕈᓇᒃᑎᓪᓗᒋᑦ ᑲᑎᒪᔩᑦ 500 ᓄᓇᕗᒻᒥᐅᑦ ᐃᓄᐃᓐᓇᖅᑐᑦ ᐅᖃᓪᓚᖃᑦᑕᖅᑐᑦ 

ᖃᐅᔨᓚᐅᕐᒪᑕ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑎᓕᐅᕆᕗᖓ ᓂᕆᐊᖅᑎᒋᓯᒪᔭᒃᑲᓄᑦ ᖁᕐᓗᖅᑐᒥ ᐃᓕᓐᓂᐊᒃᑲᓐᓂᖁᓪᓗᒋᑦ, ᐃᓄᐃᓐᓇᖅᑐᓪᓗ 

ᐊᖏᕐᕋᒥ ᐅᖃᓪᓚᖃᑦᑕᖁᓪᓗᒋᑦ, ᐃᓕᓐᓂᐊᕐᕕᖕᒥ, ᐃᖅᑲᓇᐃᔭᕐᕕᖕᒥ, ᓄᓇᑦᑎᓐᓂᓗ. ᐊᒃᓱᐊᓗᒃ ᐱᒻᒪᕆᐅᖕᒪᑦ 

ᓴᙱᒃᑎᒋᕆᐊᖃᕋᑦᑎᒍ ᐅᖃᐅᓯᕗᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᓄᖅ ᐱᓕᕆᕕᖓ ᑲᔪᖏᖅᓴᐃᖕᒪᖔᑕ ᐃᓄᐃᓐᓇᖅᑐᖅ ᐅᖃᐅᓯᖅ 

ᐊᑐᖅᑕᐅᖁᓪᓗᒍ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᔨᒃᑯᓐᓄᑦ, ᒥᓂᔅᑐ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒥᒃ, ᐅᖃᖅᑏ. ᖁᔭᓐᓇᒥᒃᑕᐅᖅ ᑖᓐᓇ ᑲᑎᒪᔨ ᐊᐱᕆᖕᒪᑦ ᖃᓄᖅ 

ᐅᖃᐅᓯᕗᑦ ᐊᓯᐅᔨᑦᑕᐃᓕᒪᔪᓐᓇᕐᒪᖔᑦᑎᒍᑦ, ᖁᕐᓗᖅᑑᒥ ᐱᓗᐊᖅᑐᒥᒃ ᐊᓯᐅᔨᖁᓇᒍ. ᐅᓪᓗᒥᒧᑦ ᑎᑭᓪᓗᒍ 

ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ ᐃᑲᔪᖅᑐᐃᖏᓐᓇᖅᑐᑦ. 

 

ᕿᑎᕐᒥᐅᑦ ᐃᑦᑕᕐᓂᓴᓕᕆᕕᒃᑯᖏᑕ ᑲᑐᔾᔨᖃᑎᒌᖏᓐᓄᑦ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᑕᐃᒃᑯᐊ, 

ᐆᒻᒪᖅᑎᑕᐅᓗᓂᓗ ᑕᐃᒃᑯᐊ ᐅᖃᐅᓯᕆᔭᖓᑦ ᐱᓕᕆᕕᑦᑎᓐᓂ. ᑖᒃᑯᐊ ᐅᖃᐅᓰᑦ ᐆᒻᒪᖅᑎᑕᐅᒃᑲᓐᓂᕐᓂᖏᓐᓄᑦ 

ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ. ᓯᓚᑦᑐᖅᓴᕐᕕᒃ ᐃᖃᓘᑦᑎᐊᕐᒥ ᐃᑲᔪᖅᑐᐃᖃᑦᑕᖅᓯᒪᔪᖅ ᐃᓄᐃᓐᓇᖅᑐᑦ 

ᐃᓕᓐᓂᐊᖅᑎᑕᐅᖁᓪᓗᒋᑦ ᑕᐃᑲᓂ. ᓯᓚᑦᑐᖅᓴᕐᕕᖓᓂ ᐃᓕᓐᓂᐊᖅᑎᑕᐅᔪᖅ ᑕᐃᒪᐃᓐᓇᐃᓕᐅᖃᑦᑕᕐᒥᔪᖅ. 

 

ᐊᒻᒪᓗᑦᑕᐅᖅ, ᐊᒻᒪ ᑕᖅᑭᕆᓚᐅᖅᑕᑎᓐᓂᒃ ᑕᐃᑯᖓ ᐊᖏᖅᑎᑕᐅᑎᓪᓗᖓ ᑕᕝᕗᖓ ᓯᕗᓪᓕᖅᐹᑦᑎᐊᒥᒃ ᑕᐃᑲᓂ 

ᒪᓕᒐᓕᐅᕐᕕᖕᒥ ᒥᓂᔅᑕᐅᓚᐅᖅᓯᒪᒐᒪ, ᑖᒃᑯᐊ ᐊᒃᓱᕈᑦᑎᐊᓚᐅᖅᓯᒪᒐᒪ ᐊᑐᕆᐅᖅᖢᒍ. ᐅᓪᓗᒥᒧᓪᓗ ᑎᑭᖦᖢᒍ 

ᐃᑲᔪᖅᑎᐅᔪᒍᑦ ᐃᓄᐃᓐᓇᖅᑐᓐ ᐆᒻᒪᖅᑎᑕᐅᒃᑲᓐᓂᖁᓪᓗᒍ ᐊᑐᓕᖅᑎᑕᐅᒃᑲᓐᓂᖁᓪᓗᒍ ᐅᑎᕐᔫᒥᓂᐊᕐᒪᑦ ᖃᓄᕐᓗ 

ᑲᔪᖏᖅᓴᐅᑕᐅᔪᓐᓇᕐᒪᖔᑦ ᕿᑎᕐᒥᐅᓂᒃ ᓄᓇᕗᓕᒫᖅ ᐃᓗᐊᓂ. ᑖᓐᓇ ᐱᓪᓗᒍ, ᖁᔭᓐᓇᒦᒡᓗ ᐊᐱᕆᒐᕕᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 636 - 6(2): ᑐᓐᓂᖅᓴᒐᓄᑦ ᐊᖏᕈᑎᒃᑯᓪᓗ ᑮᓇᐅᔭᖃᕈᑕᐅᓲᑦ ᐊᑐᐊᒐᖓᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ ᒥᓂᔅᑕᖓᓄᑦ 

ᑮᓇᐅᔭᓕᕆᔨᒃᑯᑦ. ᓄᓇᕗᑦ ᒐᕙᒪᒃᑯᖏᑕ ᐃᑲᔪᖅᑐᐃᔾᔪᑎᒋᓚᐅᖅᑕᖏᑦ ᑐᓐᓂᖅᑯᑎᖏᓐᓄᑦ ᐊᑐᐊᒐᖓ. 

 

ᐅᖃᖅᑏ, ᖃᐅᔨᒪᔪᖓ ᒫᓐᓇᕋᑖᖑᓚᐅᖅᑐᖅ ᑎᑎᕋᐅᓯᐊᓚᐅᕐᒪᑕ ᒥᓂᔅᑕᐃᑦ ᑎᑎᕋᐅᓯᐊᓚᐅᕐᒪᑕ ᑖᒃᑯᓂᖓ, 

ᐅᖃᖅᓯᒪᓪᓗᑎᒃ, “ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᑎᒥᐅᔪᓄᑦ ᓄᓇᑦᑎᓐᓂ ᐊᑑᑎᖃᓪᓚᕆᖕᒪᑕ 

ᐱᓕᕆᔾᔪᑎᖃᖅᖢᑎᒃ ᐱᔨᔅᓯᕈᑎᖃᖅᖢᑎᒡᓗ ᐃᓚᖐᓄᑦ ᓄᓇᓕᖕᓂ. ᑖᒃᑯᐊ ᒐᕙᒪᒃᑯᑦ ᐱᔨᔅᓯᖅᑕᖏᑦ 

ᐱᔨᔅᓯᙱᑕᖏᓐᓂᒃ ᐱᓕᕆᓪᓗᑎᒃ. ᑖᒃᑯᐊ ᑎᒥᐅᔪᑦ ᑖᒃᑯᐊ ᑮᓇᐅᔭᑭᒃᓴᖅᑐᕈᓘᖃᑦᑕᖅᑎᓪᓗᒋᑦ 

ᐃᖅᑲᓇᐃᔭᕐᓂᕆᔭᖓᑦ ᑐᓗᖅᑕᖅᑕᐅᖃᑦᑕᕐᒪᑦ ᐃᖅᑲᓇᐃᔭᖅᑎᖏᓐᓄᓪᓗ ᐃᑲᔪᖅᑐᐃᔪᓄᓪᓗ ᓄᓇᓕᖕᒥᐅᓄᑦ 

ᑐᓗᖅᑕᐅᑕᐅᓕᖃᑦᑕᕐᒪᑦ.”  

 

ᐅᖃᖅᑎ, ᐊᒻᒪ ᐅᖃᖅᓯᒪᖕᒪᑦ, “ᑮᓇᐅᔭᐃᑦ ᑖᒃᑯᐊ ᐊᓯᔾᔨᖅᑕᐅᙱᑉᐸᑕ ᓯᕗᓂᒃᓴᑦᑎᖏᑦ ᑕᐃᒃᑯᐊ 

ᑮᓇᐅᔭᓕᐅᕋᓱᐊᙱᑦᑐᑦ ᑎᒥᖁᑎᒋᔭᖏᑦ ᑲᑕᑐᐃᓐᓇᕆᐊᖃᕐᒪᑕ ᓄᓇᕗᓕᒫᑉ ᐃᓗᐊᓂ.” 

 

ᐅᖃᖅᑏ, ᒪᓕᒃᖢᒋᑦ ᑕᐃᒃᑯᐊ 2021-2022-ᒥ ᑐᓂᖅᑯᑏᑦ ᑮᓇᐅᔭᐃᓪᓗ ᐃᑲᔪᕈᑎᐅᖃᑦᑕᖅᑐᑦ ᐅᓂᒃᑳᖏᓐᓂᒃ 

ᑖᒃᑯᐊ ᐱᓕᕆᕕᖓᓃᙶᖅᑐᑦ ᑮᓇᐅᔭᓕᕆᔨᒃᑯᑦ ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᕐᒪᑕ ᑯᐊᐳᕇᓴᐅᔪᓄᑦ ᓄᓇᓖᓪᓗ 

ᒐᕙᒪᒃᑯᖏᓐᓄᑦ ᒐᕙᒪᑐᖃᒃᑯᑦ ᓄᓇᕗᓪᓗ ᒐᕙᒪᒃᑯᖏᑕ ᐱᓕᕆᖃᑎᒋᔭᖓᑕ. ᐃᒻᒪᖄ 25%−ᖏᑦ ᑖᒃᑯᐊ 

ᐊᒥᐊᒃᑯᒋᔭᐅᔪᑦ 43% ᑖᒃᑯᓂᖓ ᑮᓇᐅᔭᓕᐅᕋᓱᐊᙱᑦᑐᓄᑦ ᑐᓂᔭᐅᖃᑦᑕᖅᑐᑦ ᓄᓇᕗᒻᒥ. 

 

ᐅᖃᖅᑏ, ᑖᒃᑯᓂᖓ ᐅᓄᕐᓂᖓᑦ ᐊᖏᖅᑕᐅᓯᒪᔪᑦ ᖃᔅᓯᑦ ᐅᑎᖅᑎᑕᐅᓚᐅᖅᓯᒪᕙᑦ ᑮᓇᐅᔭᐃᑦ 

ᐊᑐᖅᑕᐅᙱᔅᓴᐃᓐᓇᕐᓂᑯᐃᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖃᑎᒋᑦᑎᐊᖅᑕᕋ ᑖᓐᓇ. 

ᑐᓂᖅᑯᑏᑦ ᑮᓇᐅᔭᐃᓪᓗ ᑐᓂᔭᐅᖃᑦᑕᖅᑐᑦ ᑕᒪᒃᑯᐊ ᑐᓐᓂᖅᑯᑕᐅᖃᑦᑕᖅᑐᑦ ᐱᐅᓂᖅᓴᐅᒋᐊᖃᕐᒪᑕ 

ᑐᓂᓯᔾᔪᑎᐅᖃᑦᑕᕐᓗᑎᒃ ᓄᓇᕗᒻᒥᐅᓂᒃ ᐱᓕᕆᔾᔪᑕᐅᖃᑦᑕᖁᓪᓗᒋᑦ.  

 

ᑖᒃᑯᐊ ᐅᒃᐱᒍᓱᒃᑐᖓ ᑖᒃᑯᐊ ᕿᒥᕐᕈᓇᖕᓂᖅᓴᐅᔭᕆᐊᖃᕋᑦᑕ. ᐊᑐᖅᑕᐅᑦᑎᐊᕐᓂᖅᓴᐅᖁᓪᓗᒋᑦ ᑕᒪᒃᑯᓄᖓ 

ᐊᒃᓱᕉᓴᒃᑐᓄᑦ ᑐᓂᔭᐅᖃᑦᑕᕐᓗᒋᑦ ᓲᕐᓗᒃ ᓄᓇᕗᒻᒧᑦ ᐱᐅᓂᖅᓴᐅᓕᕈᓐᓇᕐᒪᑦ ᐃᓅᓯᖏᓐᓄᑦ ᐃᒻᒥᓄᑦ 

ᐃᑲᔪᕈᓐᓇᙱᑦᑐᓄᑦ. 

 

ᐅᖃᖅᑏ, ᑖᒃᑯᐊ ᐃᓗᓕᑯᓘᔭᖃᖅᑐᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᑦ ᐱᓯᒪᙱᓐᓇᒃᑯᑦ ᑐᓴᒐᒃᓴᖏᑦ ᑭᓯᐊᓂᓕ 

ᓂᕆᐅᑦᑎᐊᖅᐳᖓ ᑐᓂᓛᕋᒃᑭᑦ ᒪᓕᒐᓕᐅᖅᑎᐅᖃᑎᓐᓄᑦ ᑐᓴᒐᒃᓴᑦ ᐱᑐᐊᕈᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓘᓐᓈᖏᓐᓂᒃ ᖃᐅᔨᒪᔪᖓ ᒐᕙᒪᒃᑯᑦ ᐱᓕᕆᕕᒋᔭᖏᑦ 

ᐊᔾᔨᒌᙱᑦᑐᓂᒃ ᐱᓕᕆᔾᔪᑎᖃᕐᒪᑕ. ᑖᒃᑯᐊ ᖃᐅᔨᒪᑦᑎᐊᕋᓗᐊᖅᑐᒍᑦ ᖁᔭᓕᓪᓗᑕᓗ ᐱᓕᕆᔾᔪᑎᒋᔭᐅᔪᖅ ᑭᓯᐊᓂ 

ᖄᒃᑲᓐᓂᐊᒍᑦ ᐱᓕᕆᕝᕕᒃ ᐱᓕᕆᔾᔪᑎᖃᒃᑲᓐᓂᕆᐊᖃᕐᒪᑕ ᒫᓐᓇᐅᔪᖅ. ᑕᒻᒪᙱᓚᑎᑦ ᐱᔨᔅᓯᕈᑕᐅᑦᑎᐊᕆᐊᖃᖅᑐᑦ.  

 

ᐃᓚᖏᑦ ᑖᒃᑯᐊ ᑐᓴᒐᒃᓴᐃᑦ, ᐅᖃᖅᑏ, ᓄᓇᕗᒻᒥ ᑲᑐᔾᔨᖃᑎᒌᖑᔪᐃᑦ ᑕᐃᒃᑯᐊ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ 

ᑎᒥᖁᑎᒋᔭᖏᓐᓄᑦ ᐅᖃᖅᓯᒪᖕᒪᑕ ᓈᓴᐃᓐᓂᕐᒪᑕ ᖃᐅᔨᓴᐃᓪᓗᑎᒃ. ᐊᒃᓱᕉᓴᖃᑦᑕᖅᑐᓂᒃ ᐊᔪᖅᓴᖃᑦᑕᖅᑐᓂᒃ 

ᑎᒥᖁᑎᒋᔭᐅᔪᖅ ᖃᐃᖅᑯᔭᐅᓯᒪᓪᓗᑎᒃ ᐱᔭᕇᖅᑕᐅᖁᔭᐅᓪᓗᑎᒃ. ᐊᒻᒪᓗ ᑭᐅᖃᑦᑕᖅᓯᒪᔪᑦ 84%−ᖓ 

ᓈᓴᖅᑕᐅᓂᑯᐃᑦ ᖃᐅᔨᓴᖅᑕᐅᓂᑯᐃᑦ ᐊᐱᖅᓱᖅᑕᐅᓪᓗᑎᒃ ᑖᒃᑯᐊ ᐱᔾᔪᑎᒋᓪᓗᒋᑦ ᑐᓂᕐᕈᑏᑦ ᐃᑲᔪᕈᑏᓪᓗ ᑖᒃᑯᐊ 

84% ᑭᐅᓚᐅᕐᒥᔪᑦ ᒫᓐᓇ ᐃᓚᐃᓐᓇᖏᓐᓄᑦ ᐊᑐᖃᑦᑕᖅᑐᒡᒎᖅ ᐊᓯᖏᓐᓂᒃ ᐊᔪᖅᓴᖅᑕᖏᑦ ᐲᖁᓪᓗᒋᑦ. ᑖᒃᑯᐊ 

ᐊᐱᖅᓲᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᑭᒃᓴᕐᓂᖃᖃᑦᑕᓚᐅᖅᑐᑦ.  

 

ᐊᕝᕙᓪᓗᐊᑲᓴᖏᑦ ᑖᒃᑯᐊ ᐊᐱᖅᓲᑎᒋᔭᐅᔪᑦ ᑕᐃᒃᑯᐊ ᐃᒻᒥᓂᒃ ᐊᑭᓕᖃᑦᑕᙱᑦᑐᑦ ᐊᓯᖏᓐᓂᒃ ᐊᑭᓕᕆᐊᓕᓐᓂᒃ 

ᐊᑭᓖᖁᓪᓗᒋᑦ. ᐅᖃᖅᑎ, 68%−ᖏᑦ ᑭᐅᓚᐅᖅᑐᑦ ᑕᐃᒃᑯᐊ ᐊᒃᓱᕉᓴᖃᑦᑕᖅᑐᑦ ᐃᓘᓐᓇᖏᓐᓂᒃ ᑮᓇᐅᔭᓂᒃ 

ᐊᑐᕈᓐᓇᓚᐅᙱᒻᒪᑕ ᑭᖑᕙᒃᖢᑎᒃ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ.  

 

ᑖᒃᑯᐊᓕ ᒥᓂᔅᑕᐅᓗᑎᑦ ᖃᓄᖅ ᐊᑑᑎᖃᕐᓂᐊᖅᐸᑦ ᒐᕙᒪᒃᑯᑦ ᑐᓐᓂᕐᕈᑎᖏᑦ ᐃᑲᔪᕈᑏᑦ ᐊᑐᖅᑕᐅᑦᑎᐊᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑑᑎᖃᑦᑎᐊᓂᖅᓴᐅᔪᓐᓇᖅᑐᖅ ᐅᒃᐱᕆᔭᕋ 

ᑖᒃᑯᐊ ᐃᑲᔫᑎᓄᑦ ᐊᑐᐊᒐᖏᑦ ᑕᑯᒋᐊᕐᓗᒋᑦ ᑕᐃᒃᑯᐊ ᐊᐱᖅᓱᖃᑦᑕᕐᓂᒥᓃᓪᓗᑦᑕᐅᖅ ᑕᑯᒋᐊᕈᓐᓇᕐᒥᔭᒃᑲ.  

 

ᐳᓴᓐᑎᖏᑦᑎᒍᑦ ᐅᖃᐅᓯᖃᖃᑦᑕᕋᑖᕐᖓᑕ ᓈᓴᐅᑎᓪᓚᕆᓐᓂᒃ ᐅᖃᐅᓯᖃᖅᓯᒪᓇᓂ 100−ᓂᓪᓘᓐᓃᑦ 

1,000−ᓂᓪᓘᓐᓃᑦ ᑮᓇᐅᔭᓂᒃ ᐅᖃᐅᓯᖃᕐᒪᖔᖅ ᓇᓗᓇᕐᖓᑦ. ᑕᐃᒪ ᓴᖅᑭᔮᖅᑎᑦᑎᔪᕐᖏᓛᒃ 

ᐱᓕᕆᑦᑎᐊᓂᖅᓴᐅᒋᐊᖃᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 33 ᑮᓇᐅᔭᓕᐅᕋᓱᑦᑎᐅᙱᑦᑐᑦ ᑎᒥᐅᔪᐃᑦ ᐊᐱᖅᑯᑎᓂᒃ 

ᑕᑕᑎᕆᖁᔭᒥᓂᒃ ᐊᒻᒪ ᐊᕝᕙᐸᓗᖏᑦ ᐱᔪᒥᓂᐅᓪᓗᑎᒃ.  

ᐅᖃᖅᑎ, ᐆᒃᑑᑎᒋᓗᒍ ᖃᐅᑕᐅᓯᒪᔪᖅ, ᐱᓕᕆᕕᖓᑦ ᑕᐃᒍᙱᒃᑲᓗᐊᕐᓗᒍ ᒐᕙᒪᓕᒫᖅ ᑕᐃᒫᒃ 

ᐊᑲᐅᙱᓕᐅᕈᑎᖃᖅᑑᔮᕐᖓᑦ. ᕖᕝᕗᐊᕆ 16-ᖑᑎᓪᓗᒍ ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᑐᔅᓯᕋᐅᑎᓂᒃ 

ᓴᖅᑭᖅᓯᔪᒻᒥᔪᑦ ᒪᑐᕕᔅᓴᖃᖅᑐᑎᑦ ᒫᑦᓯ 10−ᖑᓕᖅᑲᑦ. ᐊᒻᒪᑦᑕᐅᖅ ᑕᐃᑲᓂ ᐅᓪᓗᖓᓂ ᒫᑦᓯ 10-ᖑᑎᓪᓗᒍ 

ᑐᔅᓯᕋᐅᑎᓕᐅᖅᑐᖃᖅᑐᒥᓂᐅᓪᓗᓂ. ᒪᐃᖑᓕᖅᑎᓪᓗᒍ ᐊᖏᖅᑕᒥᓂᐅᓂᕋᑦᑕᐅᖅᑕᖅᑯᖅ ᐊᒻᒪ ᔪᓚᐃᒥ 

ᐊᖏᖃᑎᒌᒍᒻᒥᒃ ᐊᑎᓕᐅᕆᐊᓕᒻᒥᒃ ᐱᔪᒥᓂᐅᓪᓗᑎᒃ. ᐊᒻᒪ ᔪᓚᐃᒥ ᐅᓪᓗᖓ ᐊᓯᔾᔨᖅᑕᐅᑦᑕᕐᓂᕆᕗᖅ. ᐋᒡᒌᓯ 

11-ᐅᓕᕐᓂᕐᖓᑦ ᐊᑎᓕᐅᖅᓯᒪᔪᓂᒃ ᐱᑦᑕᓕᕐᓂᖅᑯᑦ ᐊᒻᒪ ᑕᐃᒪᙵᓂᑦ ᐊᒃᑐᐱᕆ 26ᒥᓂᑦ, ᐊᑭᓕᖅᑕᐅᓚᐅᕋᑎᒃ 

ᓱᓕ ᐱᖓᓲᔪᖅᑐᑦ ᑕᖅᑮᑦ ᐊᓂᒍᖅᑐᒥᓃᑦ.  

 

ᓄᓇᕗᒻᒥ ᑲᑐᔾᔨᖃᑎᒌᖓ ᑮᓇᐅᔭᓕᐅᕋᓱᑦᑎᐅᙱᑦᑐᑦ ᑎᒥᖁᑎᖓ ᐱᓕᕆᐊᖑᑦᑕᐅᑎᒋᔭᕆᐊᓕᓐᓂᒃ 

ᓴᖅᑭᖅᓯᓯᒪᒻᒪᑕ ᐃᓚᐃᓐᓇᖓ ᐅᖃᐅᓯᕆᓂᐊᕋᒃᑯ, “ᑕᒻᒪᖅᓯᒪᔪᖅᓯᐅᖅᑕᐅᓗᑎᒃ ᓄᓇᕗᑦ ᒐᕙᒪᖓᑕ ᐱᓕᕆᔨᖏᑦ 

ᑮᓇᐅᔭᖃᖅᑎᑦᑎᓲᑦ ᑮᓇᐅᔭᓕᐅᕋᓱᑦᑎᐅᙱᑦᑐᓂᒃ. ᓱᒻᒪᑦ ᑭᖑᕙᖅᑎᑦᑎᕙᒻᒪᖔᑕ ᐊᑭᓖᓂᕐᒥᓂᒃ, ᓱᒻᒪᓪᓗ ᑕᒪᒃᑯᐊ 

ᓇᓕᖅᑲᕈᓘᔭᖏᑦ ᑭᖑᕙᖅᐸᒻᒪᖔᑕ, ᓱᒻᒪᓪᓗ ᐊᑭᓕᖅᑕᐅᓇᓵᖅᐸᒻᒪᖔᑕ, ᐊᓪᓚᕝᕕᐅᓪᓗ ᐃᓗᐊᓂ 

ᐋᖅᑭᒋᐊᖅᑕᐅᔪᖃᕆᐊᖃᖅᑐᓂᒃ ᖄᖏᐅᑎᔪᖃᖃᑦᑕᓛᕈᓐᓃᕐᖓᑦ ᐊᑭᓕᖅᑕᐅᒋᐊᓕᓐᓂᒃ, ᑕᐃᒪᐃᓚᐅᖏᑦᑐᑦ ᓱᓕ,” 

ᑖᒃᑯᐊ ᑮᓇᐅᔭᓕᐅᕋᓱᑦᑎᐅᙱᑦᑐᐃᑦ ᑎᒥᖁᑎᖏᑕ ᐅᖃᐅᓯᒥᓂᖏᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᐊᖏᕈᓐᓇᖅᑳ ᐊᓪᓚᕝᕕᖓᑕ ᐃᓗᐊ ᕿᒥᕐᕈᐊᖅᑕᐅᖁᓪᓗᒍ 

ᑕᒻᒪᖅᓯᒪᔪᖅᓯᐅᖅᑕᐅᖁᓪᓗᒍ ᐊᒻᒪᓗ ᐱᕙᓪᓕᐊᔾᔪᓯᕆᕙᑦᑕᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓕᕋᒪ ᒪᕐᕈᐊᖅᑎᖅᑐᖓ ᒫᓐᓇ 

ᐱᓕᕆᑦᑎᐊᓂᖅᓴᐅᔪᓐᓇᕋᑦᑕ ᖃᐅᔨᒪᔪᒍᑦ ᒐᕙᒪᓕᒫᖑᓪᓗᑕ ᐃᑲᔪᑦᑎᐊᕐᓂᖅᓴᐅᒍᓐᓇᖅᑐᒍᑦ ᐊᓯᑦᑎᓐᓂᒃ 

ᐃᑲᔪᕋᓱᓲᓂᒃ. ᐄ, ᑕᕝᕗᖓᑐᐊᖅ ᐅᖃᐅᓯᕆᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 637 - 6(2): ᑭᓕᐅᑉ ᒪᓕᒐᕐᔪᐊᖓᑦ ᓄᓇᕗᒥ ᐊᑐᓕᖅᑎᑕᐅᓂᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓱᒫᓗᓕᖅᑎᓪᓗᖓ.  

 

ᐊᐱᕆᒋᐊᒃᑲᓐᓂᕈᒪᒐᒪ ᒥᔅᑕ ᓚᐃᑦᓯᑑᓐ ᐊᐱᖅᑯᑎᒋᖅᑲᐅᔭᖓ ᐅᐃᒍᒋᐊᕐᓗᒍ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓱᖃᐅᒻᒪᑦ. ᓄᓇᕗᒻᒥ ᑭᓕᐅᑉ ᒪᓕᒐᖓᓂᒃ ᓴᖅᑭᖅᑐᖃᕈᓐᓇᕐᒪᖔᖅ.  

 

ᒥᓂᔅᑕ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐅᖃᖃᑎᖃᖃᑦᑕᖅᓯᒪᒻᒪᖔᖅ ᐊᓯᖏᓐᓂᒃ ᒐᕙᒪᖃᖅᑐᓂᒃ, ᐊᓯᖏᓐᓂᒃ 

ᒐᕙᒪᐅᔪᓂᒃ ᒥᓂᔅᑕᐅᔪᓂᒃ ᑭᓕᐅᕐᒥᒃ ᒪᓕᒐᖃᖅᑐᓂᒃ? ᖃᓄᕐᓗ ᐊᑐᓕᖅᑎᑕᐅᒐᓱᔅᓯᒪᒻᒪᖔᖅ ᑕᐃᑲᓂ 

ᒐᕙᒪᖏᓐᓂ ᐊᓯᖏᓐᓂᒃ? ᐊᒻᒪ ᖃᐅᔨᒋᐊᖅᓯᒪᒻᒪᖔᖅ ᐊᓯᖏᓐᓂᒃ ᒐᕙᒪᕐᕕᐅᔪᓂᒃ ᑭᓕᐅᑉ ᒪᓕᒐᖃᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ. ᑕᐃᒪᐃᔅᓯᒪᔪᒍᑦ. ᑎᓴᒪᑦ 

ᑲᓇᑕᒥ ᒐᕙᒪᖃᕐᕕᐅᔪᐃᑦ ᑲᔪᓯᑎᑦᑎᓯᒪᔪᑦ ᑭᓕᐅᑉ ᒪᓕᒐᖓᓂᒃ ᓴᔅᑳᑦᓱᕙᓐ, ᐊᓪᕘᑕᓗ ᐊᑐᓕᖅᑎᑦᑎᓯᒪᕘᒃ. ᐊᒻᒪ 

ᓂᐅᕙᐅᓐᓛᓐ ᓛᕙᑐᐊᕆᓗ ᐊᒻᒪᓗ ᒫᓂᑑᕙ ᑲᔪᓯᑎᑦᑎᓯᒪᔪᐃᑦ ᒪᓕᒐᖏᓐᓂᒃ ᓱᓕ ᐊᑐᓕᖅᑎᑦᑎᓯᒪᙱᑦᑑᒐᓗᐊᑦ.  

 

ᖃᐅᔨᕙᓪᓕᐊᔪᒍᑦ ᐆᑦᑑᑎᒋᒍᓐᓇᑕᑦᑎᓐᓂᒃ ᐃᓚᖓᑦ ᒐᕙᒪᖃᕐᕕᐅᔪᖅ ᐊᑐᓕᖅᑎᑦᑎᕙᓪᓕᐊᒻᒪᑦ ᑖᓐᓇ ᐊᑯᓂ 

ᓴᖅᑭᖅᑕᐅᒐᓱᐊᙳᓱᒻᒪᑦ. ᐆᑦᑑᑎᒋᓗᒍ ᐱᒋᐊᙵᕐᓂᖓᓂᒃ ᐱᔭᕇᕐᓂᖓᓄᑦ ᑕᑯᓐᓈᖅᑐᒍ ᑎᓴᒪᓂᒃ ᑕᖅᑭᓂᒃ 

ᑐᑭᓯᒃᑲᓐᓂᕈᑎᔅᓴᓂᒃ ᑐᔅᓯᕌᒥᓂᕐᓂᒃ ᐱᒐᓱᓪᓗᑕ ᑕᐃᒪᓐᓇᐅᑎᒋᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᙳᓱᕋᑖᖅᑐᖓᐃᓛᒃ ᐊᐱᕆᓗᖓ 

ᖁᔭᓐᓇᒦᖅᑳᕐᓂᐊᖅᑲᐅᒐᓗᐊᕋᒪ ᑕᒪᓐᓇ ᐱᓕᕆᐊᖑᕈᓘᔭᓕᕐᖓᑦ. ᐃᓅᓪᓕᔅᓯᒍᓐᓇᓪᓚᕆᒻᒪᑦ.  

 

ᐅᖃᖅᑎ, ᑭᐅᔾᔪᑎᒋᖅᑲᐅᔭᖓᓂᒃ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐅᖃᖅᑲᐅᒻᒪᑦ ᑲᙳᓇᖅᑐᓕᕆᓂᕐᒧᑦ 

ᐃᓱᒫᓗᓇᖅᑐᖅᑕᖃᕐᒥᒻᒪᑦ. ᓱᕈᓯᕐᓂᒃ ᐱᔾᔪᑎᖃᖅᑲᑕ ᓴᐳᒻᒥᔭᐅᓂᖏᓐᓂᒃ ᓱᕈᓰᑦ. ᐊᒻᒪᑦᑕᐅᖅ ᑐᑭᓯᒃᑲᓐᓂᕈᑎᔅᓴᓂᒃ 

ᐱᒐᓱᐊᕐᓂᖅ ᖁᓄᔪᕐᓂᐊᖅᑎᓂᒃ ᑎᑎᕋᖅᑕᐅᓯᒪᔪᓂᒃ ᐊᑎᖏᓐᓂᒃ. 

 

ᖄᖓᒍᒃᑲᓐᓂᖅ ᑲᓇᑕᐅᑉ ᐊᕕᑦᑐᖅᓯᒪᓂᖏᑕ ᐃᓚᓕᐅᑎᓯᒪᔭᖏᓐᓂᒃ ᑭᓕᐅᑉ ᒪᓕᒐᖓᑕ ᐊᑖᒍᑦ. ᑖᓐᓇ 

ᓇᓗᓇᐃᖅᑐᕆᐊᒃᑲᓐᓂᕈᓐᓇᖅᑲᐅᒃ ᒥᓂᔅᑕᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᕕᒻᒪ 

ᐱᓕᕆᐊᕆᔭᖓᑦ ᐃᓛᒃ, ᐃᖏᕐᕋᔪᖅ ᑲᔪᓯᔪᖅ. ᐊᔾᔨᒌᙱᑦᑐᓂᒃ ᖃᐅᔨᓴᖅᑕᐅᖅᑳᕐᖓᑦ ᖃᐅᔨᒐᓱᕝᕕᐅᖅᑳᕐᖓᑦ 

ᖃᓄᖅ ᒪᓕᒐᓕᐅᕈᓐᓇᕐᒪᖔᑦᑕ ᑭᒃᑯᓂᓪᓗ ᑲᑐᔾᔨᖃᑎᖃᕈᓐᓇᕋᔭᕐᒪᖔᑦᑕ. ᐊᖏᕐᕋᒥ ᐋᓐᓂᖅᑎᕆᖃᑦᑕᐅᑎᓂᖅ 

ᑕᕝᕘᓇᐅᒍᓐᓇᕐᒪᖔᖅ. ᐱᓕᕆᐊᕆᒐᑦᑎᒍᑦ ᓱᓕ. ᐃᓕᑦᑕᐅᓯᒪᔪᓂᒃ ᐊᓯᑦᑎᓐᓄᑦ ᖃᐅᔨᖅᑳᕋᓱᔅᓯᓐᓈᕋᑦᑕ. 

 

ᐅᖃᖅᑲᐅᒐᒪᑦᑕᐅᖅ ᓱᕈᓰᓪᓕ ᐱᓪᓗᒋᑦ ᑕᐃᒃᑯᐊ ᐃᓱᒫᓗᒋᔭᐅᖃᑦᑕᓚᐅᕐᖓᑕ ᑲᙳᓇᖅᑐᖁᑎᒋᔭᖏᑦ 

ᐅᖃᐅᓯᐅᓗᐊᕆᐊᖃᙱᓐᓂᖏᑦ ᑭᒃᑰᒻᒪᖔᑕ ᓱᕈᓰᑦ.  

 

ᐊᒻᒪᓗᑦᑕᐅᖅ, ᖃᐅᔨᒋᐊᖅᑕᐅᒍᒪᑉᐸᑕ ᑭᒃᑯᑐᐃᓐᓇᕐᓄᑦ, ᑭᒃᑯᑐᐃᓐᓇᕐᓄᑦᑕᐅᖅ 

ᖃᐅᔨᒐᔅᓴᐅᙱᑎᑕᐅᔭᕆᐊᖃᕋᔭᕐᒥᒻᒪᑕ. ᑕᐃᒫᒃ ᑭᐅᖃᑦᑕᖅᑲᐅᕗᖓ ᐅᐊᑦᑎᐊᕈ ᐊᐱᖅᓱᖅᑕᐅᓪᓗᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐊᐱᕆᒍᒪᔭᕋ ᑲᓇᑕᒥ ᐊᑎᓕᐅᕐᕕᒋᔭᖓᑦ 

ᖁᓄᔪᕐᓂᐊᖅᑎᐅᓂᕋᖅᑕᐅᔪᐃᑦ ᑕᐃᑲᓂ ᐃᓗᓕᖃᓲᖑᙱᒻᒪᑕ ᐋᓐᓂᖅᑕᒥᓂᐅᔪᓂᒃ ᖁᓄᔪᕐᓂᐊᕐᓂᒃᑯᑦ.  

ᐅᖃᐅᓯᖃᖔᖅᓯᒪᓲᖑᒻᒪᑕ ᑭᓱᒧᑦ ᐃᖅᑲᖅᑐᐃᕕᒃᑯᑦ ᖃᐅᔨᔭᐅᓚᐅᖅᓯᒪᓐᓂᕐᒪᖔᖅ. ᑭᓱᓄᓪᓗ ᑭᓱᓂᓪᓗ 

ᒪᓕᒋᐊᖃᖅᑕᖃᖅᑎᑕᐅᓐᓂᕐᒪᖔᖅ ᐃᖅᑲᖅᑐᐃᔨᒃᑯᓐᓄᑦ. ᑕᐃᒃᑯᐊ ᖃᕋᓴᐅᔭᒃᑯᑦ ᓴᖅᑭᖅᑕᐅᓚᐅᖅᓯᒪᔪᑦ 

ᖃᐅᔨᓴᖅᑐᖃᖅᑎᓪᓗᒍ 11-ᓂᒃ ᐅᑭᐅᓕᒃ ᑯᕆᔅᑕᐳ ᓯᑏᕙᓐᓴᓐ ᐃᓄᐊᖅᑕᐅᓚᐅᖅᓯᒪᒻᒪᑦ 

ᖁᓄᔪᕐᓂᐊᖃᑦᑕᖅᓯᒪᔪᐊᓗᒻᒧᑦ ᐊᓂᓴᕋᐃᑦᑎᑕᐅᓯᒪᔪᒧᑦ.  

 

ᑭᓕᐅᑉ ᒪᓕᒐᖓᑦ ᐃᒫᒃ ᐃᓕᙵᒐᒃᑯ, ᑕᖅᑲᐅᖓ ᓴᖅᑭᖅᓯᔭᕆᐊᖃᕐᓃᑦ ᐊᑦᑕᓇᖅᑐᓄᑐᐊᖅ 

ᐊᑦᑕᓇᖅᑐᒦᑦᑐᓄᑐᐊᕉᖅ ᐸᓖᓯᒃᑯᑦ ᐅᖃᐅᔾᔨᒋᐊᖃᕐᖓᑕ ᐊᓃᖅᑐᖃᖅᑐᖃᖅᑎᓪᓗᒍ. ᐊᓯᒃᑲᓐᓂᖏᓐᓂᓪᓗᒎᖅ 

ᐅᖃᐅᔾᔨᒋᐊᖃᕋᑎᒃ. ᑕᐃᒪᐃᑦᑐᑦ ᑐᑭᓯᒃᑲᓐᓂᕈᑎᔅᓴᐃᑦ ᓴᖅᑭᖅᑕᐅᓚᐅᖅᑎᓐᓇᒋᑦ ᐱᕋᔭᔅᓯᒪᔫᑉ ᒥᔅᓵᓄᑦ ᑕᐃᓐᓇ 

ᐱᕋᔭᑦᑐᒥᓂᖅ ᐊᑎᓕᐅᖅᑳᕆᐊᖃᖅᑎᑕᐅᓲᖅ ᑲᙳᓇᖅᑐᓕᕆᓂᕐᒨᖓᔪᓂᒃ ᐅᖃᐅᓯᕐᓂᒃ.  

 

ᐊᕗᖔᓗᑐᐃᓐᓈᓕᕋᒪᐃᓛᒃ ᐅᖃᖅᑏ ᖃᐅᔨᒪᒐᓗᐊᖅᑐᖓ. ᑭᓯᐊᓂ ᐊᑦᑕᓇᖅᑐᒦᑦᑐᖃᓲᖑᒻᒪᑕ 

ᐋᓐᓂᖅᑕᐅᔪᖃᕈᓐᓇᓲᖑᓪᓗᓂᓗ ᓱᕈᓯᕐᓂᓪᓗ ᐅᖃᐅᓯᖃᕋᐃᒐᑦᑕ ᑕᒪᔾᔭ ᐸᐸᑦᑎᔨᒋᓲᖏᑦ ᐊᖏᕐᕋᒥ 

ᐃᓚᒋᙱᑕᖏᑦ ᑕᒪᔾᔭᑦᑕᐅᖅ ᖃᐅᔨᒪᔭᐅᒋᐊᖃᓲᖑᒻᒪᑕ. ᐊᒻᒪᑦᑕᐅᖅ ᓱᕈᓯᓕᓐᓂᒃ ᐃᓪᓗᒥᐅᖃᑎᖏᑦ 

ᐊᓄᓪᓚᔅᓯᐊᖑᔪᓐᓇᕆᓪᓗᑎᒃ.  

 

ᐊᒻᒪ ᐃᓚᒌᓄᑦ ᐃᓚᒌᓪᓗ ᐱᑦᑎᐊᖃᑦᑕᐅᑎᙱᔪᓐᓇᖅᑐᑎᒃ ᐋᓐᓂᖅᑎᕆᔪᓐᓇᖅᑐᖃᖅᑐᓂᓗ, ᐊᒻᒪ ᐃᓚᒌᑦ 

ᑳᖃᑦᑕᖅᑐᐃᑦ ᑕᒪᔾᔭᐅᒻᒥᒻᒪᑕᑦᑕᐅᖅ. ᑐᑭᓯᓇᓱᑐᐃᓐᓇᕋᔭᕐᖓᓪᓖ ᐅᕙᓐᓄᑦ ᑕᒪᒃᑯᐊ ᐊᑦᑕᓇᖅᑐᒦᑦᑎᑦᑎᒐᔭᖅᑐᐃᑦ 

ᐅᓂᒃᑳᖃᖅᓯᒪᔫᔮᕐᖓᑕ ᓄᓇᕗᒻᒥ. 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᒪᓕᒐᓕᐅᖅᑏᑦ ᑐᔅᓯᕋᖃᑦᑕᖅᓯᒪᒐᓗᐊᕐᖓᑦ ᐱᓕᕆᒋᐊᒃᑲᓐᓂᖁᔨᓗᓂ ᓴᐳᒻᒥᑦᑎᒋᐊᕐᓂᕐᒧᑦ ᓱᕈᓯᕐᓂᒃ 

ᓄᓇᕗᒻᒥ. ᓄᑖᒥᒃ ᐱᖁᔭᕐᔪᐊᓕᐅᖅᑎᓪᓗᑕ ᐱᕕᖃᕋᑦᑕ ᑕᕝᕙ ᓄᓇᕗᒻᒧᑦ ᑐᕌᖓᔪᒥᒃ ᒪᓕᒐᓕᐅᕈᓐᓇᖅᑐᑕ. 

ᐊᔾᔨᐅᙱᓪᓚᕆᑦᑐᒥᒃ ᐊᑐᖅᓯᒪᔭᑦᑎᓐᓂᒃ ᐃᓕᑕᖅᓯᓯᒪᔪᒥᒃ.  

 

ᑖᓐᓇ ᒪᓕᒐᓕᕆᔨᒃᑯᖅᑲᐃ ᒥᓂᔅᑕᖓᑦ ᓴᖅᑭᖅᓯᒍᓐᓇᖅᓯᕙ “ᓄᓇᕗᒻᒧᑦ ᓈᒻᒪᓕᖅᑎᑕᐅᓯᒪᔪᒥᒃ” ᑭᓕᐅᑉ 

ᒪᓕᒐᖓᓂᒃ? ᑕᐃᒃᑯᐊ ᐋᓐᓂᖅᑕᐅᒐᔭᖅᑐᐃᑦ ᐊᖏᕐᕋᒥ ᐱᑦᑎᐊᖃᑦᑕᐅᑎᙱᑦᑐᓄᑦ ᐃᑲᔪᖅᑕᐅᒃᑲᓐᓂᕋᔭᕐᖓᑕ 

ᓴᐳᒻᒥᔭᐅᓗᑎᓪᓗ ᓱᕈᓰᑦ ᐊᖏᕐᕋᒦᖃᑕᐅᓲᑦ. ᐱᖃᑕᐅᑎᑕᐅᓪᓗᑎᒃ ᖃᐅᔨᒋᐊᕈᓐᓇᕐᓂᖅ 

ᖁᓄᔪᕐᓂᐊᓚᐅᖅᓯᒪᔪᖃᙱᒃᑲᓗᐊᕐᒪᖔᖅ ᐸᐸᑦᑎᔨᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓕᔭᕋ ᒪᓕᒐᓕᐅᖅᑎ ᑖᔅᓱᒥᖓ 

ᓴᖅᑭᓯᒻᒪᑦ ᐊᒻᒪᑦᑕᐅᖅ ᐃᓕᐅᖅᑲᐃᖃᑕᐅᓕᕇᕐᖓᑦ ᐅᕙᒍᑦ ᕿᒥᕐᕈᐊᖅᑕᖏᓐᓄᑦ ᖁᔭᒋᓪᓚᕆᑦᑕᒃᑲ 

ᐅᖃᐅᓯᕆᖃᑦᑕᕋᑖᖅᑕᖏᑦ ᐊᓯᐊᑕᓗ ᐅᕙᓂ ᑲᑎᒪᕐᔪᐊᕐᕕᒻᒥ ᑭᓕᐅᑉ ᒪᓕᒐᖓ ᐱᓪᓗᒍ ᐊᒻᒪ 

ᓄᓇᕗᒻᒨᖅᑎᑕᐅᑉᐸᑦ ᑖᓐᓇ.  

 

ᐃᖅᑲᓇᐃᔭᖅᑎᑎᓐᓄᑦ ᐱᓕᕆᐊᖑᔪᖅ ᖃᐅᔨᓴᖅᑕᐅᔪᖅ. ᐊᒻᒪ ᖃᓄᐃᑦᑑᓗᒍ ᓴᖅᑭᖅᑕᐅᒍᒪᒐᔭᕐᒪᖔᑦᑎᒍᑦ 

ᖃᐅᔨᓴᖅᑐᐃᑦ. ᑲᓇᑕᒥᓗ ᖃᓄᖅ ᐊᑐᖅᑕᐅᕙᒻᒪᖔᖅ ᖃᐅᔨᒋᐊᖅᓯᓈᖅᑐᑎᒃ ᐊᔾᔨᔭᒋᒐᔭᕐᒪᖔᒍ 

ᒪᓕᑦᑕᐅᖃᑦᑕᕇᖅᑐᐃᑦ ᐊᓯᑦᑎᓐᓂᒃ ᑲᓇᑕᒥ.  

 

ᑕᐃᒫᒃ ᑕᒪᒃᑯᐊ ᐅᖃᐅᓯᖏᓐᓇᖃᑦᑕᖁᒐᑦᑎᒍᐃᓛᒃ. ᐱᓕᕆᕕᑦᑎᓄᓪᓗ ᐅᖃᐅᓯᐅᖏᓐᓇᖁᓪᓗᑎᒍᑦ 

ᖃᓄᐃᓕᖓᔪᒥᒃᑭᐊᖅ ᑭᓕᐅᕐ ᒪᓕᒐᖓᓂᒃ ᓴᖅᑭᖅᓯᒍᒪᓛᕐᒪᖔᑦᑕ ᐅᕝᕙᓘᓐᓃᑦ ᓴᖅᑭᖅᓯᒪᒍᒪᙱᒻᒪᖔᑦᑕ. ᑕᒪᓐᓇ 

ᐱᓕᕆᐊᖑᔪᖅ ᒫᓐᓇ. ᓵᙵᔭᐅᓪᓚᕆᑦᑐᓂ ᒫᓐᓇ ᐱᓕᕆᐊᖑᔪᖅ ᐱᓕᕆᔨᑦᑎᓐᓄᑦ. ᐃᓛᒃᑰᖓᓪᓗᓂ 

ᕿᒥᕐᕈᔭᐅᓕᖅᑐᖅ ᐃᓗᓪᓚᕆᖓ ᕿᒥᕐᕈᔭᐅᒐᓱᓕᖅᑐᖅ. ᒪᓕᒐᓕᐅᕆᐊᖃᓛᕐᒪᖔᑦᑕ ᑕᐃᒪᐃᓕᖓᔪᒥᒃ ᓄᓇᕗᒻᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐱᕕᔅᓴᖓᑦ ᐊᐱᖅᓱᕐᓇᐅᑉ ᐃᓱᓕᒻᒥᒻᒪᑦ. ᓈᓴᐅᑎᓕᒃ 7. 

ᑎᑎᖅᑲᖅᑎᒍᑦ ᐊᐱᖅᑯᑏᑦ. 8−ᖓᑦ. ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᒥᓂᕐᓄᑦ. 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. 

10. ᐊᑎᓕᐅᖅᓯᒪᔪᐃᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12−ᖓ. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᐃᓪᓗ ᐱᖁᔭᔅᓴᐃᑦ ᐊᓯᖏᓪᓗ ᐱᓪᓗᒋᑦ. ᐃᓕᓴᕆᕙᕋ ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎᖓ, 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 023 - 6(2): ᐅᓂᒃᑳᓕᐊᖅ ᕿᒥᕐᕈᔭᐅᓂᐊᑕ 2023 ᐅᓕᒃᑳᓕᐊᒧᑦ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᑲᓇᑕᒥ ᓄᓇᕘᑉ ᒪᓕᒐᓕᐅᕐᕕᐊᓄᑦ: ᓱᕈᓰᑦ ᖃᑕᙳᑎᒌᓪᓗ 

ᐱᔨᑦᑎᖅᑕᐅᓂᖏᓐᓄᑦ ᓄᓇᕘᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᑦ ᑐᓂᔪᒪᓪᓗᒋᑦ 

2023-ᒥ ᐅᓂᒃᑳᓕᐊᒥᓂᖏᓐᓂᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᓄᓇᕗᑉ ᒪᓕᒐᓕᐅᕐᕕᖓᓄᑦ: ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑏᑦ ᓄᓇᕗᒥ ᐱᓪᓗᒋᑦ. 

 

ᐅᖃᖅᑎ, ᓈᓚᓐᓂᖃᖅᑎᑦᑎᔪᒻᒪᑕ ᑲᑎᒪᔨᕋᓛᑦ ᓯᑏᕝᕙ 19, 2020-ᕈᕋᓱᐊᕐᓂᖓᓂᒃ 2023-ᒥ ᒪᓕᒐᓕᐅᕐᕕᒻᒥ. 

ᓇᕿᑦᑕᖅᓯᒪᔪᐃᑦ ᐅᖃᐅᓯᒥᓃᑦ ᓈᓚᓐᓂᖃᖅᑎᑦᑎᑎᓪᓗᒋᑦ ᒪᓕᒐᓕᐅᕐᕕᐅᑉ ᐃᑭᐊᖅᓯᕕᖓᓂᒃ ᐱᔭᔅᓴᐅᔪᑦ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᔪᖅᑲᐅᑏᑦᑕᐅᖅ ᐊᓪᓚᕝᕕᖓᓂᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᑕᕝᕙᓃᔪᔪᑦ ᐊᒻᒪᓗ 

ᐊᖏᔪᖅᑲᐅᑎᕈᓘᔭᐃᑦ ᓄᓇᕗᑦ ᒐᕙᒪᒃᑯᖏᑕ ᐃᓄᓕᕆᔨᒃᑯᖏᓐᓂᒃ, ᐋᓐᓂᐊᖅᑕᐃᓕᓕᕆᔨᒃᑯᖏᓐᓂᒃ, 

ᒐᕙᒪᓕᕆᔨᒃᑯᖏᓐᓂᓪᓗ, ᐃᖅᑲᓇᐃᔭᖅᑎᓕᕆᔨᖏᓪᓗ ᐱᖃᑕᐅᔪᔪᐃᑦ. ᖁᔭᓐᓇᒦᖅᑕᐃᓐᓈᓗᑉᐳᑦ ᑕᐃᒃᑯᐊ 

ᐱᖃᑕᐅᔪᓐᓇᔪᒻᒪᑕ.  

 

ᐅᖃᖅᑏ, ᐱᖓᓱᓂᒃ ᐊᑐᓕᖁᔭᓕᐅᖅᓯᒪᒻᒪᑕ ᑲᑎᒪᔨᕋᓚᑦ ᐅᑯᓂᖓ ᐱᔾᔪᑎᖃᖅᑐᓂᒃ:  

 

 ᐅᐊᑦᑎᐊᕈ ᑎᑎᕋᖅᑕᐅᖃᑦᑕᖅᓯᒪᓂᖏᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᐅᓂᒃᑳᓕᐊᒥᓂᖏᑕ;  

 ᓄᓇᕗᑦ ᒐᕙᒪᖓᑕ ᑐᔅᓯᕌᖏᑦ ᒐᕙᒪᓕᒫᕐᒥ ᐱᓕᕆᒋᐊᕐᓂᐊᕐᓗᑎᒃ; ᐊᒻᒪᓗᑦᑕᐅᖅ  

 ᐃᓄᓕᕆᔨᒃᑯᑦ ᑐᑭᒧᐊᒍᑎᔅᓴᖏᑦ ᐸᕐᓇᐅᑎᖏᑦ. 

 

ᑕᐃᒪᐃᒻᒪᑦ, ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᔨᕋᓛᑦ ᐱᔭᐅᖁᓪᓗᒋᑦ ᑲᑎᒪᕐᔪᐊᕐᕕᒻᒧᑦ 

ᐅᖃᓕᒫᖅᑕᒥᓂᖅᑎᑐᑦ ᐱᔭᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐱᔭᐅᖁᔨᒻᒪᑦ ᐅᓂᒃᑳᓕᐊᒥᓂᖏᓐᓂᒃ, ᐊᒻᒪᑦᑕᐅᖅ ᐅᖃᓕᒫᖅᑕᒥᓂᖅᑎᑐᑦ 

ᐃᓕᔭᐅᖁᔭᐅᓪᓗᑎᒃ. ᑲᑎᒪᔩᑦ ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᑦ.  

 

ᓈᓴᐅᑎᓕᒃ 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᔅᓴᐃᑦ ᐊᓯᖏᓪᓗ ᐱᓪᓗᒋᑦ. ᐊᕐᕕᐊᑦ 

ᓂᒋᐊ ᒪᓕᒐᓕᐅᖅᑎᖓᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 024 - 6(2): ᒪᓕᒐᒃᓴᖅ 23, ᐋᓐᓂᐊᓯᐅᖅᑎᑦ ᐱᔪᓐᓇᐅᑎᖃᖅᑐᓄᑦ ᒪᓕᒐᖅ 

(ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᔅᓴᖅ 23 ᐋᓐᓂᐊᓯᐅᖅᑎᒥ 

ᐃᖅᑲᓇᐃᔮᓕᓐᓄᑦ ᐱᖁᔭᕐᔪᐊᖓ ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ ᑖᓐᓇ 

ᒪᓕᒐᔅᓴᖅ ᐋᖅᑭᒋᐊᖅᑕᐅᓯᒪᓪᓗᓂ ᓇᕿᑦᑕᖅᑕᐅᓕᖅᑭᔅᓯᒪᓪᓗᓂ ᐊᑐᐃᓐᓇᐅᓕᕐᖓᑦ ᑲᑎᒪᑐᐃᓐᓇᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᑖᓐᓇ ᑲᑎᒪᔾᔪᑎᔅᓴᓄᑦ ᐅᓪᓗᑐᐃᓐᓇᕐᒧᑦ ᐋᖅᑭᑦᑕᐅᓛᓕᖅᑐᖅ ᓄᕖᕝᕙ 

3-ᒥ ᑲᑎᒪᔾᔪᑎᔅᓴᓄᑦ.  

 

13-ᖓᑦ. ᓴᖅᑭᑎᑦᓯᓂᒃ ᑎᕿᓯᒪᔪᓂᖅ. ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 180 - 6(2): ᓄᓇᕘᒥ ᑐᐊᕕᕐᓇᖅᑐᓕᕆᔨᒃᑯᑦ ᑲᒪᒋᔭᖏᓐᓄᑦ ᐊᕐᕌᒍᒧᑦ ᐅᓂᒃᑳᖓᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 2021-

2022-ᒥ ᓄᓇᕗᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᖅ 181 - 6(2): ᐊᖓᔪᖅᑳᖓᑕ ᖃᓄᐃᑦᑕᐃᓕᒪᓂᕐᒧᑦ ᐱᓕᕆᔨᐅᑉ 2022-23 

ᑕᕝᕚᑭᒧᑦ ᑲᒪᔪᓄᑦ ᓱᐴᖅᑐᕐᕕᒃᓴᐅᖏᑦᑐᓪᓗ ᓴᓇᕝᕕᐅᓲᓄᑦ ᒪᓕᒐᖅ (ᒪᐃᓐ) 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᒃᑐᑦ) ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖓᔪᖅᑳᖓᑦᑕ 2022-2023 ᑐᐹᑭᒥᒃ ᐊᐅᓚᑦᑎᓂᖅ ᐊᒻᒪ 

ᓱᐴᖅᑐᕐᕕᐅᒋᐊᖃᙱᑦᑐᓄᑦ ᒪᓕᒐᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᖅ 182 - 6(2): ᑎᑎᖅᑲᖅᑖᕆᔭᑦ ᒥᓂᔅᑐᖓᓐᓂᒃ ᓄᓇᓖᑦ ᒐᕙᒪᓄᓪᓗ 

ᐱᔨᑦᑎᕈᑎᖏᓐᓄᑦ ᒪᓕᒃᖢᒍ ᐅᖃᐅᓯᒃᑯᑦ ᐊᐱᖅᑯᑖ 582 - 6(2)-ᒧᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᔪᒃᓴᐅᕗᓯ ᐊᐱᖅᓱᓚᐅᕋᒪ ᒪᓕᒐᓕᐅᕐᕕᖕᒥ 

ᐱᓇᓱᐊᕈᓯᐅᓚᐅᖅᑐᒥ ᐃᒥᖃᕐᓂᐅᑉ ᒥᒃᓵᓄᑦ.  

 

ᐅᖃᖅᑏ, ᖁᕕᐊᓱᒃᐳᖓ ᐅᓪᓗᒥ ᓴᖅᑮᒋᐊᒃᓴᖅ ᐊᔾᔨᖓᓂᒃ ᒥᓂᔅᑕᖓᑕ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ 

ᑎᑎᕋᕋᑖᓚᐅᖅᑕᒃᑲ ᐅᕙᓐᓄᑦ ᑕᒪᑐᒧᖓ.  

 

ᒥᓂᔅᑕᐅᑉ ᑎᑎᖅᑲᖓ ᐃᓗᓕᖃᕐᒪᑦ ᐱᒻᒪᕆᐅᔪᓂᒃ ᑐᓴᒐᒃᓴᓂᒃ ᑐᓴᕈᒪᔭᐅᓂᐊᖅᑐᓂᒃ ᒪᓕᒐᓕᐅᖅᑎᓕᒫᓄᑦ ᐊᒻᒪᓗ 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

ᓴᖅᑭᑕᐅᔪᖅ ᑎᑎᖅᑲᖅ 183 - 6(2): ᖃᖓᑕᓲᒃᑯᑦ ᐊᐅᓛᖃᑦᑕᖅᑐᓄᑦ ᐱᔨᑦᑎᕋᕈᑎᖏᑕ ᕿᑎᕐᒥᐅᑦ 

ᐊᒡᒍᖅᓯᒪᓂᐊᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑮᔪᒪᔪᖓ ᑎᑎᖅᑲᐅᔪᒥᒃ ᐅᓪᓗᖃᖅᑐᖅ ᐊᒃᑑᕝᕙ 30, 2023 

ᐊᖓᔪᖅᑳᖓᓐᓂᒃ ᕿᑎᕐᒥᐅᑦ ᐃᓄᐃᑦ ᑲᑐᑦᔨᖃᑎᒌᖏᓐᓂᒃ ᐱᔾᔪᑎᖃᖅᑐᓂᒃ ᖃᖓᑕᓲᓕᕆᓂᕐᒧᑦ ᐊᕕᒃᑐᖅᓯᒪᔪᒥ.  

 

ᐅᖃᖅᑏ, ᐊᐱᖅᑯᑎᖃᕐᓂᐊᖅᑐᖓ ᒥᓂᔅᑕᒧᑦ ᑕᒪᑐᒧᖓ ᐅᑭᐊᒃᓵᖅ ᑲᑎᒪᓕᕈᑦᑕ ᐊᒻᒪᓗ ᑎᓕᐅᖅᐸᒃᑲ 

ᒪᓕᒐᓕᐅᖅᑎᓕᒫᑦ ᕿᒥᕐᕈᑦᑎᐊᖁᓪᓗᒋᑦ ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᐃᑦ 19. ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ 

ᒪᓕᒐᒃᓴᖏᑦ ᐊᓯᖏᓐᓂᓪᓗ. ᒪᓕᒐᒃᓴᖅ 26, ᒪᓕᒐᒃᓴᖅ 27, ᒪᓕᒐᒃᓴᖅ 28, ᒪᓕᒐᒃᓴᖅ 29, ᒪᓕᒐᒃᓴᖅ 30,  

ᒪᓕᒐᒃᓴᖅ 31, ᒪᓕᒐᒃᓴᖅ 32, ᒪᓕᒐᒃᓴᖅ 33, ᐊᒻᒪᓗ ᒪᓕᒐᒃᓴᖅ 34, ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 1-6(2), 120-

6(2), 163-6(2), ᐊᒻᒪᓗ 174-6(2). ᒥᔅᑕ ᕼᐃᒃᔅ ᐃᒃᓯᕙᐅᑕᕆᔭᐅᓗᓂ.  

 

ᐱᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᓂᕐᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᒃᓯᒥᒃ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 15:28:ᒥ 15:50ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᑐᐃᓐᓇᖅ ᐱᒋᐊᓚᐅᕐᒥᓕ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ: ᑲᑎᒪᔾᔪᑎᒃᓴᖅ 19-ᒥ ᑲᑎᒪᔾᔪᑎᒃᓴᓂᒃ ᑎᑎᕋᖅᓯᒪᔪᑦ ᑲᑎᒪᔨᕋᓛᑦ ᓵᖓᓂ.  



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᒪᓕᑭ, ᖃᓄᖅ ᐱᔪᒪᕕᓯ? 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ, ᒪᒥᐊᓇᖅ. (ᑐᓵᔨᒃᑯᑦ) ᑲᔪᓯᒍᒪᔪᒍᑦ ᒪᓕᒐᒃᓴᖅ 31-ᒥᒃ ᐊᒻᒪᓗ ᑲᔪᓯᓗᑕ 

ᕿᒥᕐᕈᓗᑕ 2024-25-ᒧᑦ ᐊᑭᑐᔪᓄᑦ ᐃᓚᒋᐊᕈᑎᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᑭᖑᓂᐊᒍᑦ ᕿᒥᕐᕈᓗᑕ 

ᑮᓇᐅᔭᓕᕆᔨᒃᑯᓐᓂᒃ, ᐱᖃᓯᐅᔾᔨᔪᖅ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᑦ, ᐊᒻᒪᓗ ᑭᖑᓂᐊᒍᑦ ᒪᓕᒐᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ ᑖᒃᑯᐊ ᒪᓕᒐᖅ 31 ᐱᓕᕆᐊᕆᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ, ᑖᒃᑯᐊ ᑕᒡᕙᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᐄ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖏᓐᓂᒃ 

ᑕᒫᓃᖃᑎᖃᕕᓐᓇᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ, ᐃᑎᕈᑎᓗᒋᑦ.  

 

ᖁᔭᓐᓇᒦᒃ. ᒥᓂᔅᑕ ᒪᐃᓐ, ᑎᑎᕋᖅᑕᐅᓯᒪᓂᐊᕐᒪᑦ ᐃᖅᑲᓇᐃᔭᖅᑎᑎᑦ ᑭᓇᒃᑰᖕᒪᖔᑎᒃ ᐅᖃᐅᓯᕆᓗᒋᒃ. 

ᐅᑎᕐᓂᐊᕆᕗᒍᑦ ᐊᐱᖅᓱᕐᓂᕐᒧᑦ, ᒥᔅ ᖁᐊᓴᐅᑉ ᐊᐱᖅᓲᑎᒋᖅᑲᐅᔭᖏᓐᓄᑦ. ᒥᔅᑐ ᒪᐃᓐ.   

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑕᒫᓃᖃᑎᖃᖅᑐᖓ ᒪᐃᒐᓐ ᕼᐊᓐᑦ, ᑐᒡᓕᕋ ᐊᒻᒪ ᑐᑭᒧᐊᒃᑎᑦᓯᔨ 

ᑮᓇᐅᔭᓕᕆᔨ ᒍᕋᐃᒡ ᐹᑉᔅᑳᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ ᒥᔅ ᖁᐊᓴ ᐊᐱᖅᓱᓚᐅᕐᒪᑦ. ᑲᔪᓯᓗᑕ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒪᕐᕉᒃ ᐊᐱᖅᑯᑏᒃ.  

 

ᐊᑭᑐᔫᑎᓄᑦ ᑮᓇᐅᔭᑦ 2024-25-ᒧᑦ, ᐱᓕᕆᕝᕕᐅᑉ ᑎᑎᕋᖅᑕᐅᒋᐊᕐᖓᖅᑐᑦ ᐊᑭᑐᔪᖅᑐᕈᑎᔅᓴᖏᑦ ᐃᓚᖃᖅᑐᑦ $5 

ᒥᓕᐊᓐᓂᒃ ᑲᔪᓰᓐᓇᖅᑐᓄᑦ ᐊᑑᑎᖃᐃᓐᓇᕐᓂᐊᖅᑐᓄᑦ ᐱᓕᕆᐊᓄᑦ. ᑎᑎᕋᖅᑕᐅᓂᖏᑦ ᐱᖃᓯᐅᔾᔭᐅᓯᒪᔪᑦ 

ᑎᑎᕋᖅᑕᐅᒋᐊᕐᖓᖅᑐᒧᑦ ᐊᑭᑐᔪᓄᑦ ᐊᑐᖅᑐᒃᓴᓄᑦ ᓇᓗᓇᐃᖅᓯᓯᒪᖕᒪᑕ ᑲᑎᓪᓗᒋᑦ ᐊᑭᖏᑦ ᑐᒃᓯᕋᐅᑕᐅᔪᒧᑦ 

ᐃᖏᕐᕋᐃᓐᓇᖅᑐᓄᑦ ᐱᓕᕆᐊᓄᑦ 2024-25-ᒥ ᖄᖏᐅᑎᓯᒪᔪᑦ $11 ᒥᓕᐊᓐᓂᒃ. ᖃᓄᕐᓕ ᐱᓕᕆᕕᐅᔪᖅ 

ᐃᓱᒪᓕᐅᕐᓂᐊᖅᐸ ᓇᓕᐊᒃ ᐱᓕᕆᐊᖑᔪᑦ ᑮᓇᐅᔭᖃᖅᑎᑕᐅᓂᐊᕐᒪᖔᑕ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᑐᑭᓯᒋᐊᕈᑎᔅᓴᐃᑦ ᓴᖅᑭᓚᐅᖅᑕᕗᑦ, 

ᐊᔾᔨᒋᓐᖏᐊᕐᔪᑦᑕᖓᓂᒃ ᐊᑐᕈᒪᓕᓚᐅᖅᑐᒍᑦ ᓴᖅᑮᓪᓗᑕ ᑎᑎᕋᖅᓯᒪᔪᓂᒃ ᐱᓕᕆᐊᖑᓂᐊᖅᑐᓂᒃ 

ᓂᕆᐅᒋᓚᐅᖅᑕᑎᓐᓂᒃ, ᑐᕌᖓᓂᐊᖅᑐᑦ 2026-27-ᒧᑦ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓕᐅᕋᓱᑦᑎᓪᓗᑕ ᓇᓕᐊᑦ ᑲᒪᒋᔭᐅᖅᑳᕐᓂᐊᕐᒪᖔᑕ, ᑮᓇᐅᔭᑭᔅᓴᕐᓂᖏᓐᓄᑦ, ᑕᐃᒪᐃᒋᐊᖃᖅᓯᒪᒐᑦᑕ 

ᐊᕐᕌᒍᒐᓚᓐᓄᑦ, ᓯᕗᓪᓕᐅᔾᔨᓂᐊᕋᑦᑕ ᐋᓐᓂᐊᖅᑕᐃᓕᓂᕐᒧᑦ ᐊᒻᒪᓗ ᐊᑦᑕᓇᖅᑐᓂᒃ ᐃᖅᑲᓇᐃᔭᖅᑎᓄᑦ 

ᐅᕝᕙᓘᓐᓃᑦ ᐃᓄᓐᓄᑦ. ᑕᕝᕙᓂ ᒪᑉᐱᒐᖅ 2-ᒥ ᑕᕝᕙᓂ ᓇᓗᓇᐃᖅᓯᒪᓪᓚᕆᑦᑐᓂ ᑭᓱᓪᓚᑦᑖᓂᒃ 

ᕿᒥᕐᕈᓂᐊᕐᒪᖔᑦᑕ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᒐᕕᑦ ᓇᓂ ᑕᑯᔪᓐᓇᕆᐊᒃᓴᑦᑎᓐᓂᒃ.  

 

(ᑐᓵᔨᑎᒍᑦ) ᑭᖑᓪᓕᖅᐹᖅ ᐊᐳᖅᑯᑎᒃᓴᕋᓕ: ᓇᓕᐊᒃ ᓄᓇᓖᑦ ᐃᓯᒪᒋᔭᐅᕙᑦ ᑖᒃᑯᐊ ᐊᖏᒡᓕᒋᐊᕈᑎᒃᓴᖏᑦ 

ᐋᓐᓂᐊᕐᕕᖏᑦᑕ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᓯᕗᓪᓕᐅᔾᔭᐅᓯᒪᔪᑦ ᑎᑎᕋᖅᓯᒪᔪᑦ, 

ᓯᕗᓪᓕᐅᔾᔭᐅᓯᒪᔪᑦ ᐊᑐᖃᑦᑕᖅᑕᕗᑦ, ᐊᒻᒪᓗ ᕿᑭᖅᑕᕐᔪᐊᖅ ᖁᑦᑎᓂᖅᐹᖑᓯᒪᔪᖅ ᐊᒥᓱᓂᒃ ᐊᕐᕌᒍᓂᒃ. 

ᖁᕕᐊᑦᑐᒻᒪᕆᐅᕗᒍᑦ ᑕᒪᓐᓇ ᐱᓕᕆᐊᖅ ᑲᔪᓯᒋᐊᕐᒪᑦ.  

 

ᕿᑭᖅᑕᕐᔪᐊᖅ ᒪᓕᒃᖢᒍ, ᖃᒪᓂ'ᑐᐊᖅ ᑭᖑᓪᓕᐅᕗᖅ ᓄᓇᓕᖕᓂ. ᖃᒪᓂ'ᑐᐊᕐᒥ ᒪᓕᒃᖢᒍ, ᖁᕐᓗᖅᑑᕐᒥᒃ 

ᕿᒥᕐᕈᔪᒍᑦ, ᐊᒻᒪᐃᓛᒃ ᐊᕐᕕᐊᑦ ᑎᓴᒪᒋᔭᐅᓕᕋᔭᖅᖢᓂ ᒫᓐᓇ ᓯᕗᓪᓕᐅᔾᔭᐅᔭᕆᐊᓕᖕᓂᒃ; ᑰᒑᕐᔪᒃ ᓇᒻᒪᖓ 5. 

ᑲᔪᓯᒍᓐᓇᖅᑐᖓ, ᑭᓯᐊᓂ ᐊᒥᓱᓂᒃ ᐱᑦᔪᑎᑕᓕᒃ ᕿᒥᕐᕈᕙᒃᑕᕗᑦ. ᑕᑯᓐᓇᖅᐳᒍᑦ ᐃᓄᒋᐊᔅᓯᕙᓪᓕᐊᓂᖏᓐᓂᒃ, 

ᐱᑐᖃᐅᓂᖓ ᐃᒡᓘᑉ, ᖃᓄᐃᓕᖓᓂᖓ ᐃᒡᓘᑉ, ᑕᐃᒪᐃᒻᒪᑦ ᐊᒥᓲᓕᖅᑲᖓᕗᑦ ᓯᕗᓪᓕᐅᔾᔭᐅᔭᕆᐊᓖᑦ 

ᑕᑯᓐᓇᖅᐸᒃᑕᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒫᓐᓇ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ. ᑐᙵᓱᒋᑦᑎ ᐊᒻᒪ ᐱᓕᕆᔨᑎᑦ. ᑲᑎᒪᔨᐅᖃᑎᒪ 

ᐊᐱᕆᕋᑖᖅᑕᖓᓄᑦ ᐃᓚᖓᓂᒃ ᐊᐱᖅᑯᑎᖃᕈᒪᓪᓗᖓ ᑕᒪᓐᓇ ᐃᓱᒪᒋᔭᐅᓯᒪᖕᒪᖔᑦ ᐃᓚᒋᐊᖅᑕᐅᓃᑦ ᐋᓐᓂᐊᕖᑦ 

ᑕᒪᓐᓇ ᐃᓱᒪᒧᑦ ᐊᒃᓱᕈᖃᑦᑕᖅᑐᑦ, ᐃᓱᒫᓗᖃᑦᑕᖅᑐᑦ ᐱᓗᐊᓕᕌᖓᑕ ᐸᓖᓯᒃᑯᓐᓄᑦ ᑎᒍᔭᐅᒪᕕᖕᒦᖃᑦᑕᕐᒪᑕ 

ᐋᓐᓂᐊᕖᑦ ᓴᐃᓕᕕᖃᙱᒻᒪᑕ ᑕᒪᒃᑯᓄᖓ. ᑖᒃᑯᐊᓕ ᐃᓚᖏᑦ ᐋᓐᓂᐊᕖᑦ ᑕᐃᒪᐃᑦᑐᖅᑖᕋᔭᕐᒪᖔᑕ 

ᐊᒃᓱᕈᓕᖅᑐᓄᑦ ᐃᓱᒪᖓᒍᑦ ᓴᐃᓕᕕᒃᓴᒥᒃ ᐃᒡᓗᕈᓯᕐᒥᒃ ᐋᓐᓂᐊᕖᑦ ᐃᓚᒋᐊᖅᑕᐅᔪᓐᓇᕋᔭᕐᒪᖔᑕ. ᑕᒪᓐᓇ 

ᐊᐱᑯᑎᒋᔪᒪᕋᑖᖅᑕᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ, ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) ᑖᒃᑯᐊ 

ᐅᖃᐅᓯᕆᔭᖓ ᐱᒻᒪᕆᐅᒋᔭᖓ ᐃᓱᒪᒋᔭᕆᐊᖃᖅᑕᕗᑦ ᐃᓱᒪᓕᕆᓂᕐᒧᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ 

ᓄᓇᕗᑦ ᑕᐅᑐᒃᖢᒍ. ᑖᒃᑯᐊ ᖁᕕᐊᓇᙱᑦᑑᒐᓗᐊᑦ ᓄᓇᓖᑦ ᑖᒃᑯᐊ ᐃᑳᖃᙱᒻᒪᑕ ᑕᐃᒪᓐᓇ 

ᐅᐸᒃᑕᐅᓯᒪᔪᓐᓇᖅᑐᒥᒃ ᐃᓱᒫᓗᒃᑐᓄᑦ. ᑖᒃᑯᐊ ᐊᓯᖏᑦ ᐱᖃᓕᖅᑑᒐᓗᐃᑦ ᓇᔪᒐᐅᓇᔭᖅᑐᒥᒃ ᐳᑭᖅᑕᓖᑦ 

ᐊᓄᓪᓚᒃᓰᕖᑦ ᑕᐃᒪᓐᓇ ᐊᑐᖅᑕᐅᓇᔭᙱᒃᑲᓗᐊᕐᒪᑕ. 

 

ᓲᖃᐃᒻᒪ ᐃᓱᒫᓗᖕᓇᖅᑐᒃᑰᕐᓗᓂ ᑭᓯᐊᓂ ᒫᓐᓇ ᐸᕐᓇᒃᓯᒪᙱᑦᑐᒍᑦ ᐃᓚᓕᐊᕈᑎᒃᓴᓂᒃ ᑖᒃᑯᓂᖓ ᐱᖃᙱᑦᑐᓂ. 

ᑭᓯᐊᓂ ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖃᖃᑎᒋᖃᑦᑕᖅᓯᒪᔭᕗᑦ ᑖᒃᑯᐊ ᐱᔪᒪᔭᕗᑦ. ᑲᓇᑕᐅᑉ ᒐᕙᒪᒃᑯᖏᑦ 

ᐃᑲᔪᕋᔭᕐᒪᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᕗᒻᒥ. ᑖᒃᑯᐊ ᒪᒃᑯᒃᑑᔪᒐᑦ ᐊᒥᒐᒃᓴᖅᑐᒍᑦ ᐊᑭᑐᔫᑎᓂᒃ ᐊᒻᒪ 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖏᑦ ᐃᑲᔪᕋᔭᖅᑐᐃᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᑕᐅᑐᒃᖢᒍ. 

 

ᑕᒪᓐᓇ ᐄ, ᐃᓱᒪᒋᓯᒪᔭᕗᑦ ᑖᒃᑯᐊ ᐃᓚᓯᓘᓐᓃᑦ ᐃᑎᖅᓯᒪᕝᕕᐅᔪᓐᓇᖅᑐᒥᒃ ᓄᓇᓕᖕᓂ ᓲᕐᓗ ᒥᑦᑎᒪᑕᓕᒃ ᒫᓐᓇ 

ᐱᖃᙱᒻᒪᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ ᑭᐅᔪᓐᓇᑦᑎᐊᕋᕕᑦ. ᐃᓛᒃ ᑕᒪᓐᓇ ᐱᕕᒡᔪᐊᖑᔪᖅ ᑕᐃᒃᑯᐊ 

ᐊᒃᓱᕈᖅᑎᓪᓗᒋᑦ ᐃᓱᒪᖏᓐᓄᑦ ᐸᓖᓯᒃᑯᑦ ᑎᒍᔭᐅᒪᕕᖓᓃᑎᓪᓗᒋᑦ ᑲᑉᐱᐊᓇᕐᓂᖅᓴᐅᖃᑦᑕᖅᑐᒃᓴᐅᖕᒪᑦ ᑖᓐᓇ 

ᐅᖃᐅᓯᕆᔪᒪᓪᓗᒍ. ᐊᒻᒪ ᖁᔭᓐᓇᒦᒃ ᒥᑦᑎᒪᑕᓕᖕᒧᐊᕈᓐᓇᓚᐅᕋᕕᑦ ᐊᒻᒪ ᐋᓐᓂᐊᕕᖕᒧᑦ ᐳᓛᕆᐊᕈᓐᓇᖅᖢᑎᒃ ᐊᒻᒪ 

ᑕᑯᔪᓐᓇᓚᐅᕋᕕᒃ ᐋᓐᓂᐊᕕᖕᒦᑦᑎᓐᓂ.  

 

ᐱᕕᑭᑦᑐᖅ ᐋᓐᓂᐊᕕᒃᐳᑦ, ᐃᓛᓐᓂᒃᑯᑦ ᐃᕐᓂᓱᒡᕕᒃ, ᐃᕐᓂᓱᒡᕕᒃᑕᖃᕐᒪᑦ ᐃᒡᓗᕈᓯᕐᒥᒃ, ᐃᓛᓐᓂᒃᑯᑦ ᐋᓐᓂᐊᕕᒃᐳᑦ 

ᒥᑭᓗᐊᓕᖅᐸᓪᓕᐊᔪᖅ ᓄᓇᓕᖕᓄᑦ ᐊᖏᒡᓕᕙᓪᓕᐊᑐᐃᓐᓇᕋᑦᑕ. ᑕᒪᒃᑯᐊᓕ ᐊᖏᒡᓕᕙᓪᓕᐊᔪᑦ 

ᖃᐅᔨᒪᔪᖓᐅᒐᓗᐊᖅ ᐅᓄᖅᑐᑦ ᐋᓐᓂᐊᕕᒃᑖᕆᐊᓖᑦ ᓄᓇᓕᖕᓂᑦ ᐱᔭᕆᐊᖃᕐᓂᖅᓴᐃᑦ ᖃᐅᔨᒪᔪᖓ ᓄᓇᓖᑦ 

ᐱᔭᕆᐊᖃᓪᓚᕆᒃᑐᑦ ᐱᑕᖃᐅᖅᑐᑦ, ᐃᒻᒪᖄ ᑕᑕᑎᖅᐸᓪᓕᐊᑎᓪᓗᒍᑦᑕᐅᖅ ᐋᓐᓂᐊᕕᒃ ᓈᒻᒪᙱᒻᒥᖕᒪᑦ 

ᒥᑭᓗᐊᕐᓂᖓᓄᑦ. ᑕᒪᓐᓇᑦᑕᐅᖅ ᑕᑯᓇᖃᑦᑕᖅᐱᓯᐅᒃ ᒪᑯᐊ ᐋᖅᑭᒃᓱᓕᕌᖓᔅᓯᐅᒃ ᑮᓇᐅᔭᕐᒧᑦ ᐊᑐᖅᑐᒃᓴᐃᑦ 

ᐃᒡᓗᕐᔪᐊᒧᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᐄ, ᓄᓇᓕᖕᓂ ᐃᓄᐃᑦ ᖃᓄᖅ ᐊᒥᓲᑎᒋᖕᒪᖔᑕ 

ᑕᑯᔭᐅᓯᒪᑦᑕᖅᑐᑦ ᐊᒻᒪ ᐃᓚᓕᐅᑎᓯᒪᑦᑕᖅᖢᑎᒍᑦ ᓇᓕᐊᒃ ᓯᕗᓪᓕᐅᑎᑕᐅᔭᕆᐊᖃᕐᒪᖔᑕ ᐃᓱᒪᒃᓴᖅᓯᐅᓕᕌᒐᑦᑕ.  

 

(ᑐᓵᔨᑎᒍᑦ) ᐃᒃᓯᕙᐅᑕᖅ, ᐅᓇ ᐅᖃᐅᓯᕆᔪᒪᓗᐊᙳᐊᖅᑕᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑯᓚᐃᑦᑐᒃᑯᑦ 

ᓯᕗᒧᐊᒃᐸᓪᓕᐊᓂᖅ ᑕᒪᓐᓇ ᐊᑯᓚᐃᑦᑐᒃᑯᑦ ᑕᑯᓇᖃᑦᑕᕈᒪᔭᕗᑦ ᕿᑭᖅᑕᕐᔪᐊᖅ ᐱᔾᔪᑎᒋᓪᓗᒍ. 

ᖃᐅᔨᒪᓯᒪᓕᕋᑦᑎᒃᑯᑦ ᐊᕐᕌᒍᒐᓴᕐᓄᑦ ᐊᓯᔾᔨᖅᑕᐅᔭᕆᐊᖃᕐᓂᖓ ᐸᕐᓇᐃᓂᖅ ᑕᒪᓐᓇᓗ ᐱᔭᕇᖅᑕᐅᓚᐅᖅᑎᓪᓗᒍ. 

ᐊᑯᓂᐊᓗᒃ ᓄᖅᑲᖓᓚᐅᑲᒃᖢᓂ ᓴᓇᔭᐅᓕᑕᐃᓐᓇᕆᓪᓗᓂ. 

 

ᐅᑯᐊ ᓯᕗᓪᓕᐅᔾᔭᐅᓯᒪᔪᑦ ᑕᑯᓐᓇᕈᑎᒃᑯᑦ ᐃᒃᑯᐊ ᐋᓐᓂᐊᕖᑦ ᐊᓯᔾᔨᖅᑕᐅᔭᕆᐊᓖᑦ, 

ᐊᖏᒡᓕᒋᐊᖅᑕᐅᔭᕆᐊᖃᕐᓂᖏᓪᓗ ᐊᑯᓚᐃᑦᑐᒃᑯᑦ ᐃᓱᒪᒃᓴᖅᓯᐅᕈᑎᒋᖃᑦᑕᕆᐊᖃᕐᓂᐊᖅᑕᕗᑦ 

ᐅᖃᐅᓯᕆᓗᑎᒃᑯᓪᓗ ᒪᓕᒐᓕᐅᕐᕕᖕᒧᑦ.  

 

ᑲᑐᔾᔨᖃᑎᒌᖕᓂᒃᑰᖃᑎᒋᔪᓐᓇᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᑕᒪᓐᓇ ᐄ, ᕿᒥᕐᕈᐃᓐᓇᐃᓐᓇᖅᑕᕗᑦ. 

(ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᐊᓯᐊᓄᐊᕐᓗᖓ. ᒫᓐᓇᐅᔪᖅ ᐅᓇ 

ᐊᐱᖅᑯᑎᒋᔪᓐᓇᖅᐳᕐᓕᑭᐊᖅ ᐅᓇ ᒫᓐᓇᐅᔪᖅ ᐃᓐᓇᐃᑦ, ᐃᓐᓇᑯᓘᓚᖃᑦᑕᕋᑦᑕ ᒥᑦᑎᒪᑕᓕᖕᒥ, ᐃᓐᓇᑯᓗᐃᑦ.  

 

ᖃᔅᓯᐅᕙᑦ ᓄᓇᕗᒻᒥ ᐅᑕᖅᑭᔪᑦ ᐃᒡᓕᕐᓂᒃ, (ᑐᓵᔨᑎᒍᑦ) ᓄᓇᕗᒻᒥ ᐊᑭᓂᐅᔪᒧᑦ ᐸᖅᑭᔭᐅᕝᕕᒃ, (ᑐᓵᔨᒃᑰᖏᑦᑐᖅ) 

ᓈᓴᐅᑎᖃᕈᕕᓂᓛᒃ, ᖃᔅᓯᐅᕙᑦ (ᑐᓵᔨᒃᑯᑦ) ᖃᔅᓯᑦ ᐅᑕᖅᑭᕙᑦ ᐃᓐᓇᐃᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᒃᑯᑦ): ᒫᓐᓇ ᐅᑕᖅᑭᔪᑦ 15ᖑᔪᑦ ᐃᓚᒋᓪᓗᒋᑦ ᑕᐃᒃᑯᐊ ᐅᑕᖅᑭᔪᑦ ᐃᓂᒃᓴᒥᖕᓂᒃ 

ᐊᒻᒪᓗ ᐸᖅᑭᔭᐅᑯᑖᒋᐊᖃᖅᑐᑦ ᑕᐃᒃᑯᐊᑦᑕᐅᖅ ᐅᑕᖅᑭᖕᒥᔪᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇ ᐱᔭᕇᖅᐸᑦ ᑲᖏᖅᖠᓂᕐᒦᑦᑐᖅ ᑖᒃᑯᐊ 

ᐃᓂᖃᖅᑐᐃᓐᓈᓘᓂᐊᖅᑐᑦ ᑲᖏᖅᖠᓂᕐᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᓐᓇᓕ ᑲᖏᖅᖠᓂᕐᒥ ᑲᒪᒋᔭᐅᖏᓐᓇᖅᑐᒃᑯᕕᒃ 

ᒪᑐᐃᖅᐸᑦ, ᖃᓄᖅ ᑖᒃᑯᐊ ᐃᒡᓕᓂᒃ ᑐᓂᐅᖅᑲᖅᑕᐅᓂᐊᕐᒪᖔᑕ ᐱᔭᕆᐊᑭᑦᑐᑯᓘᒐᔭᓐᖏᒻᒪᑦ.  

 

ᓯᕗᓪᓕᐅᙱᒻᒪᑦ, ᐃᓯᖅᑎᑕᐅᓂᕐᒧᑦ ᐊᑐᐊᒐᖅᑕᖃᖅᐳᖅ ᐱᓕᕆᐊᕆᔭᑦᑎᓐᓂᒃ. ᐱᔭᕇᖅᑕᐅᕙᓪᓕᐊᔪᖅ. ᕿᒥᕐᕈᔪᒍᑦ 

ᐃᓚᓕᐅᔾᔨᓂᕐᒥᒃ ᐃᓱᒪᒋᔭᐅᔪᓂᒃ ᐅᑭᐅᖏᓐᓄᑦ, ᐊᖏᕐᕋᖓᑕ ᐊᕕᒃᑐᖅᓯᒪᔪᒧᑦ, ᐋᓐᓂᐊᖅᑐᓕᕆᓂᕐᒧᑦ 

ᖃᓄᐃᓕᖓᓂᖓ, ᐊᒻᒪᓗᑦᑕᐅᖅ ᐊᕐᕌᒍᖏᑦ ᐃᒻᐸᓯ ᐅᐊᔅᑦ ᐋᑐᐋᒥ ᓯᕗᓪᓕᐅᔾᔭᐅᖁᓪᓗᒋᑦ ᓇᓪᓕᐊᒃ ᐃᓄᐃᑦ 

ᐊᑐᐃᓐᓇᐅᑎᑕᐅᖅᑳᕐᒪᖔᑕ.  

 

ᑕᒪᓐᓇ ᐃᓱᒪᒃᓱᕈᑕᐅᓂᐊᖅᑐᖅ ᑐᓂᔭᐅᓂᐊᖅᑐᖅ. ᐃᓄᐃᑦ ᐅᖃᐅᔾᔭᐅᔾᔮᙱᑦᑐᑦ 'ᓅᑕᐅᒐᕕᑦ ᑲᖏᖅᖠᓂᕐᒧᑦ.' 

ᕿᐱᓗᒍᓐᓇᖅᑎᑕᐅᕗᑦ.  

 

ᑖᒃᑯᐊ ᐊᑐᐊᒐᐃᑦ ᐋᖅᑭᓚᐅᖅᑕᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᑲᔪᖅᑕᐅᓪᓗᑎᒃ 

ᐋᑐᕚᒥ ᐋᓐᓂᐊᕕᖓᓂ. ᑭᐅᔭᒃᓴᕆᒐᓗᐊᖅᐸᕋ ᐊᐱᖅᑯᑎᖓ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᖃᔅᓯᑦ ᐊᕐᕌᒍᓂᒃ ᐊᒡᒋᖅᑐᓂᒃ ᐃᒡᓕᖅᑖᕆᐊᖃᕐᓂᐊᖅᑐᑦ? ᖃᓄᖅ, 

ᖃᓄᐃᓕᖓᕙ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑭᖑᓪᓕᖅᐹᒥᒃ ᖃᐅᔨᓴᓪᓚᕆᓚᐅᖅᑐᑦ 

ᑭᓐᖒᒪᔭᐅᓂᖏᑦ ᐱᔾᔪᑎᒋᓪᓗᒋᑦ, ᐅᕝᕙᓘᓐᓃᑦ 2015-ᒥ ᐱᔭᐅᔪᒪᓂᖏᑦ 156-ᖑᓚᐅᕐᒪᑕ. ᑕᑯᓐᓇᕋᒃᑭᑦ 

ᐃᖅᑲᓇᐃᔭᖅᑎᒃᑲ ᐅᕙᓂ. 156-ᒥᑦ 2035-ᒧᑦ. 

 

ᑕᒪᓐᓇ ᖃᐅᔨᒪᒋᐊᕐᓂᐊᖅᐸᕋ, ᐱᔪᓐᓇᕐᓂᖅᑖᖅᑎᒃᑲᓐᓂᓚᐅᖅᐸᕋ. ᑕᒪᓐᓇ ᖃᐅᔨᓴᖅᑕᐅᖅᑳᕆᐊᖃᓚᐅᕐᒪᑦ ᐊᒻᒪᓗ 

ᐃᓚᒋᓪᓗᓂᐅᒃ ᐱᑕᖃᕆᐊᖃᖅᑐᓄᑦ ᖃᐅᔨᓴᕐᓂᕐᒧᑦ ᐊᑐᓕᖁᔭᐅᓚᐅᖅᑐᖅ ᓅᒋᐊᖁᔭᐅᓪᓗᓂ 

ᐃᓱᒪᔅᓴᖅᓯᐅᒃᑲᓐᓂᕐᓗᑕ ᐊᒻᒪᓗ ᐃᑰᑕᑲᓐᓂᕐᓗᑕ ᑕᒪᒃᑯᓄᖓ ᐱᔪᒪᔭᐅᕙᑦᑐᓄᑦ ᐊᒻᒪᓗ ᓴᖅᑮᓗᑎᒃ ᐸᕐᓇᒍᑎᒥᒃ. 

ᑕᒪᓐᓇ ᐅᓪᓗᒥᒧᑦ ᑕᐃᒪᐃᓯᒪᓐᖏᑦᑐᖅ. 

 

156-ᓂᒃ ᐃᒡᓕᖃᓕᕐᓂᖅ 2035-ᒧᑦ ᑎᑭᓪᓗᒍ; ᑕᒪᓐᓇ ᐱᐅᓂᖅᐸᐅᕗᖅ ᒥᒃᓴᐅᓴᒃᓯᒪᔭᕗᑦ ᒫᓐᓇᐅᔪᖅ. 

(ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᒥᓂᔅᑐ. ᐄ, 2015−ᖑᑎᓪᓗᒍ ᖃᐅᔨᓴᓚᐅᕋᔅᓯ, ᒫᓐᓇᕈᔪᒃ 

ᖃᐅᔨᓴᒃᑲᓐᓂᕐᓂᐊᖅᐱᓯ ᑖᔅᓱᒥᖓ, ᖃᔅᓯᑦ ᐃᓐᓇᐃᑦ ᐃᒡᓕᖅᑖᕆᐊᖃᓛᕐᒪᖔᑕ ᓯᕗᓂᒃᑎᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐸᕐᓇᐅᓯᐅᖅᓯᒪᙱᑦᑐᒍᑦ ᒫᓐᓇ, ᓯᕗᓂᑦᑎᓐᓂᒃ 

ᖃᔅᓯᐅᓛᕐᒪᖔᑦ, ᑭᓯᐊᓂ ᐅᒃᑑᑎᒋᓗᒍ ᐃᓐᓇᕐᓄᑦ ᑐᕌᖓᔪᑦ ᑐᑭᒧᐊᕈᑏᑦ ᐊᐅᓚᔾᔭᒃᑕᐅᔭᕆᐊᖃᖅᑐᓪᓗ ᑕᑯᓗᒋᑦ 

ᐃᖅᑲᓇᐃᔮᕆᔪᓐᓇᖅᑕᕗᑦ. 

 

ᐃᑉᐸᒃᓴᖅ ᐅᖃᓚᐅᕋᑦᑕ ᐸᖅᑭᔭᐅᖏᓐᓇᕆᐊᓖᑦ ᑕᑯᓐᓇᕐᓗᒋᑦ ᐃᒪᐃᓕᖓᓛᖅᑑᓚᒍᓐᓇᓗᐊᖏᓐᓇᑦᑕ 

ᑭᓯᐊᓂᑦᑕᐅᖅ ᐊᓯᖏᑦ ᐊᒃᑐᐃᔪᓐᓇᓪᓚᕆᒃᑐᑦ, ᐆᒃᑑᑎᒋᓗᒍ ᐱᓕᕆᐊᙳᖅᑎᑕᐅᓯᒪᔪᒥᒃ ᐋᖅᑭᒃᓯᓗᑕ ᐃᓚᔮᕇᓂᒃ 

ᐸᖅᑭᔨᑕᖃᕐᓗᓂ ᐊᑭᓕᖅᓱᖅᑕᐅᓗᑎᒃ. 

 

ᐊᓯᑦᑎᓐᓂᒃ ᒐᕙᒪᖃᕐᕕᖕᓂᑦ ᑕᐃᒪᐃᑦᑐᓂᒃ ᐋᖅᑭᒃᓱᐃᕙᓪᓕᐊᓯᒪᔪᑦ, ᐊᒻᒪᓗ ᐊᒃᑐᐃᓂᖃᕈᓐᓇᓪᓚᕆᒃᖢᓂ ᑕᐃᒃᑯᐊ 

ᐸᖅᑭᔭᐅᑯᑖᒋᐊᓖᑦ ᓈᓴᐅᑎᖏᑦ ᐱᔾᔪᑎᒋᓗᒋᑦ. ᐆᒃᑑᑎᑐᐃᓐᓇᖅᖢᒍ ᑖᓐᓇ ᓂᓪᓕᐅᑎᒋᔭᕋ. (ᑐᓵᔨᒃᑰᖏᑦᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᒥᓂᔅᑐ. ᑕᐃᒪ ᒐᕙᒪᒃᑯᑦ ᓄᓇᓕᖕᓄᑦ ᒥᑭᓐᓂᖅᓴᓄᑦ ᐃᓐᓇᒃᑯᕕᒃᓴᒥᒃ 

ᑮᓇᐅᔭᖅᑕᖃᙱᒻᒪᑦ ᐃᓐᓇᒃᑯᕕᒃᓴᒥᒃ ᓴᖅᑭᒃᑐᖃᕆᐊᒃᓴᖅ. ᐊᒻᒪ ᐱᔭᕆᐊᖃᕋᓗᐊᕆᓪᓗᑕ ᒥᑭᓐᓂᒃᓴᐅᔪᒍᑦ ᓄᓇᓖᑦ 

ᐊᖏᕐᕋᖅᓯᒪᔪᒪᓂᖏᑦ ᐃᓐᓇᐃᑦ ᐱᔾᔪᑎᒋᓪᓗᒋᑦ. 

 

ᓄᓇᕗᑦ ᑐᙵᕕᒃᑯᑦ ᑐᖓᓕᖓ ᐃᕐᖓᐅᑦ ᑲᑎᖃᑎᒋᓚᐅᖅᓯᒪᒐᒃᑯ ᕖᕝᕗᐊᕆᐅᑎᓪᓗᒍ ᑕᐃᑰᓇ 

ᐃᑲᔪᖅᑕᐅᔪᓐᓇᕐᒪᖔᑦ ᒥᑦᑎᒪᑕᓕᒃ ᐃᓐᓇᒃᑯᕕᒃᑖᕐᓗᓂ, ᑖᒃᑯᐊ ᑮᓇᐅᔭᖅᑕᖃᕐᒪᑕ ᓄᓇᕗᑦ ᑐᙵᕕᒃᑯᑦ 

ᐃᒡᓗᒃᓴᒧᑦ.  

 

ᑕᒪᓐᓇ ᑕᑯᓇᖅᑕᐅᖁᓪᓗᒍ, ᐃᑲᔪᖅᑐᖅᑕᐅᔪᒪᓪᓗᖓ, ᑕᒪᓐᓇ ᒥᑦᑎᒪᑕᓕᒃ ᓴᖅᑭᕝᕕᐅᒃᐸᑦ ᐃᓐᓇᒃᑯᕕᖕᒥᒃ 

ᖁᑦᑎᖅᑐᕐᒥᐅᑦ ᒥᑦᑎᒪᑕᓕᖕᒧᑦ ᐃᓐᓇᖏᑦ ᑕᑉᐸᐅᓐᖓᕈᓐᓇᖅᓯᔪᓐᓇᖁᓪᓗᒋᑦ ᐋᑐᕚᓕᐊᖅᑕᕈᓐᓃᕐᓗᑎᒃ. 

ᓲᕐᓗ ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᐊᒻᒪ ᐃᒻᒪᖄ ᖃᖏᖅᖢᒑᐱᒃ.  

 

ᑕᕝᕙ ᐊᐱᕆᔪᒪᕙᒋᑦ ᓄᓇᕗᑦ ᑐᙵᕕᒃᑯᓐᓄᑦ ᐱᓕᕆᖃᑎᖃᖅᓯᒪᕕᓯ ᑕᑯᓇᒡᓗᓯ ᐃᒻᒪᖃ ᐃᑲᔪᖅᑐᕈᓐᓇᕐᒪᖔᓯ 

ᓄᓇᓖᑦ ᒥᑭᓐᓂᖅᓴᓂᒃ ᐃᓐᓇᒃᑯᕕᑦᑖᖅᑐᖃᕈᓐᓇᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᑲᑐᔾᔨᓗᑕᐅᑉ ᐃᓗᐊᓂ ᑎᑎᕋᖅᓯᒪ’ᒪᑦ, ᐃᓛᒃ ᒪᓕᒃᖢᒍ ᑐᕌᒐ, 

ᑲᑐᔾᔨᓗᑕ ᑐᕌᒐᕆᔭᕗᑦ. ᐱᓕᕆᖃᑎᖃᕈᐊᓪᓚᕆᒃᑐᒍᑦ ᑐᙵᕕᒃᑯᓐᓂᒃ, ᑲᑎᖃᑎᒋᑦᑕᒃᓯᒪᓪᓗᑎᒍᓪᓗ 

ᐊᔾᔨᒌᙱᑦᑐᓂᒃ ᐃᓛᒃ ᐃᖅᑲᓇᐃᔭᖅᑎᐅᔪᑦ, ᐃᖅᑲᓇᐃᔭᖅᑎᖏᓪᓗ ᑲᑎᑦᑕᐅᔭᐃᓐᓇᖅᑐᑦ.  

 

ᐊᒻᒪᑦᑕᐅᖅ ᓂᕈᖅᑕᐅᖅᓯᒪᔪᑦ ᑲᑎᖃᑎᒋᑦᑕᐅᔭᖅᓯᒪᖦᖢᒋᑦ ᐃᓐᓇᐅᓯᕐᕖᑦ ᒥᒃᓵᓄᑦ ᐃᓛᒃ ᖃᓄᖅ 

ᐃᓚᒋᔭᐅᖃᑕᐅᖕᒪᑕ ᐊᒡᓕᒋᐊᖅᑕᐅᔫᑉᓗᐊᖏᒻᒪᖔᑕ ᐅᖅᓱᖅᑑᕐᒥ, ᐃᒡᓗᓕᖕᒥ, ᐊᕐᕕᐊᒥᓪᓗ, ᐃᓐᓇᐅᓯᕐᕕᒋᔭᐅᔪᑦ. 

ᑕᒪᓐᓇ ᓯᕗᓪᓕᖅᐹᖅᓯᐅᑎᑐᐃᓐᓇᕐᒥᒃ ᐅᖃᐅᓯᕆᓯᒪᔭᕋᓗᐊᖅᐳᑦ.  

 

ᑭᓯᐊᓂ ᓇᐅᒃᑯᑦ ᐱᓕᕆᖃᑎᒌᑦᑑᓗᐊᕐᒪᖔᑦᑕ ᐅᒃᑯᐃᖔᕐᕕᒋᔭᕗᑦ, ᑐᙵᓱᒃᑎᑕᕗᑦ 

ᖃᓄᖅᑑᖃᑎᒋᔫᑉᓗᐊᕈᑦᑎᒍᓪᓗ ᓯᕗᓂᒃᓴᒥᒃ ᖁᕕᐊᓇᕋᔭᖅᑐᖅ. 

 

ᑮᓇᐅᔭᖅ ᓄᖅᑲᖓᔾᔪᑕᐅᑦᑕᖅᑎᖦᖢᒍ, ᑮᓇᐅᔭᖅ ᐱᓕᕆᔾᔪᑕᐅᓂᖓ ᓯᕗᒧᐊᑦᑕᕈᑕᐅᓂᖓ, ᑮᓇᐅᔭᓕᕆᓂᕐᒥᒃ 

ᐅᖃᐅᓯᖃᕆᐊᖃᕋᔭᖅᑐᒍᑦ. ᐋᖅᑭᒃᓯᓯᒪᙱᑦᑐᒍᑦ ᒫᓐᓇ, ᑭᓯᐊᓂ (ᑐᓵᔨᑎᒍᑦ) ᐃᖅᑲᓇᐃᔮᕆᓂᐊᑦᑕᖅᑕ 

ᐸᕐᓇᐅᑎᖏᓐᓂᒃ ᐋᖅᑭᒃᓯᓯᒪᔪᒍᑦ ᐃᖅᑲᓇᐃᔮᕆᕙᓪᓕᐊᔪᒪᔭᕗᑦ ᐱᖃᑎᒋᓪᓗᑎᒃᑯᑦ ᓄᓇᕗᑦ ᑐᙵᕕᒃᑯᑦ ᐊᒻᒪ 

ᑲᑎᒪᔾᔪᑎᑦᑎᓐᓃᖃᑕᐅᓪᓗᓂ ᐃᓐᓇᐃᑦ ᐸᖅᑭᕕᖏᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᒪᒥᐊᑉᐳᖓ ᓇᐃᒡᓕᑎᖅᓯᒪᔪᓂᒃ ᐅᖃᖅᑲᐅᒐᒪ, ᐊᒻᒪ ᖁᔭᓐᓇᒦᒃ ᒥᓂᔅᑐ. 

 

(ᑐᓵᔨᑎᒍᑦ) ᓄᓇᕗᑦ ᑐᙵᕕᒃᑯᑦ ᐊᖏᖅᓯᒪᕙᑦ? ᐊᒻᒪᓘᓐᓃᑦ ᑮᓇᐅᔭᖅᑎᒍᑦ ᐃᑲᔪᕈᒪᓂᕐᒥᒃ ᓇᓗᓇᐃᖅᓯᓐᓂᖅᐸ? 

ᐅᕝᕙᓘᓐᓃᑦ ᐋᒃᑳᕐᓂᖅᐸᑕ ᐃᑲᔪᕈᒪᓂᕐᒥᒃ? ᖃᓄᐃᒻᒪᑦ ᑲᑎᒪᖃᑎᒋᔭᐅᙱᓚᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᖏᕈᑎᖃᖅᓯᒪᓐᖏᑦᑐᒍᑦ. ᐊᖏᕈᑎᑕᖃᕐᓂᖅᐸᑦ, 

ᓄᓇᕗᑦ ᑐᙵᕕᒃᑯᑦ ᓇᖕᒥᓂᖅ ᑐᓴᖅᑎᑦᑎᒐᔭᖅᑰᖅᑐᑦ. ᐅᕙᒍᑦ ᐅᖃᐅᓯᕆᒐᔭᙱᓚᕗᑦ ᑭᒡᒐᖅᑐᕐᓗᒋᑦ.  

 

ᐅᖃᖅᑲᐅᒐᒪ, ᑲᑎᖃᑎᒋᖃᑦᑕᖅᑕᕗᑦ, ᐃᖅᑲᓇᐃᔭᖅᑎᒃᑲ ᑲᑎᒪᖃᑎᖃᖃᑦᑕᖅᑐᑦ ᑖᒃᑯᓂᖓ. ᑕᒪᓐᓇ 

ᐱᒻᒪᕆᐊᓘᔪᖅ ᐱᓕᕆᖃᑎᒌᒃᐸᖕᓂᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒥᓱᓄᑦ. ᑕᐃᒪᐃᒻᒪᑦ 

ᑲᑎᒪᐃᓐᓇᖃᑦᑕᕐᓂᐊᖅᐳᒍᑦ ᐃᖅᑲᓇᐃᔭᖅᑐᓂᒃ ᐊᒻᒪ ᓂᕈᐊᖅᑕᐅᓯᒪᔪᓂᒃ.  

 

ᖁᔭᒋᓪᓚᕆᒃᑕᒃᑲ ᐃᑲᔪᖅᑐᐃᓂᖏᓐᓄᑦ, ᐱᖓᓱᐊᖅᑎᖅᖢᑕ ᑲᑎᒪᖃᑎᖃᓚᐅᖅᑐᒍᑦ ᐊᐅᔭᖅ ᒥᓂᔅᑕ ᕼᐊᔾᑑ 

ᐊᒻᒪᓗ ᒥᓂᔅᑕ ᕼᐋᓚᓐ, ᑖᒃᑯᐊ ᒥᓂᔅᑕᐅᔪᑦ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᖅᑎᓄᑦ ᑲᓇᑕᒥ ᐊᒻᒪᓗ 

ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ, ᐊᒻᒪᓗ ᐊᖓᔪᖅᑲᐅᑎᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᒻᒪᓗ ᑭᒡᒐᖅᑐᐃᔨᐅᔪᑦ 

ᓄᓇᕗᑦ ᑐᓐᖓᕕᒃᑯᓐᓂᒃ.  

 

ᖁᕕᐊᓇᖅᑐᒻᒪᕆᐅᓚᐅᖅᐳᖅ ᑲᑎᒪᓐᓇᖅ. ᐊᒥᓲᓚᐅᕐᒪᑕ ᑲᑐᔾᔭᐅᔪᑦ ᐅᕙᑦᑎᓐᓄᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᓐᓄᑦ. ᐅᖃᐅᓯᖃᕈᒪᖏᒃᑲᓗᐊᖅᑐᖓ ᑲᑎᒪᓂᕐᒥᒃ ᐅᕝᕙᓘᓐᓃᑦ ᖁᕕᐊᓱᒍᒪᓂᕋᕐᓗᖓ ᑲᑎᒪᓂᐅᑉ 

ᒥᒃᓵᓄᑦ, ᑭᓯᐊᓂ ᐱᑕᖃᓚᐅᖅᑐᖅ ᐊᒻᒪᓗ ᓂᕆᐅᒃᑐᖓ ᐃᑲᔪᕐᓂᖃᕐᓂᐊᕆᐊᖓ ᓄᓇᕗᒻᒧᑦ ᐊᑯᓂᐅᔪᒧᑦ.  

(ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᓂᔅᑐ, ᑐᙵᓱᒋᑦ ᐃᖅᑲᓇᐃᔭᖅᑎᑎᓪᓗ.  

 

(ᑐᓵᔨᑎᒎᕈᓐᓃᑐᖅ) ᒥᓂᔅᑐ ᐅᖃᐅᓯᖏᓐᓂᒃ ᒪᒃᐱᒐᖅ 2, ᓄᓇᕗᒥ ᑖᒃᑯᐊ ᐊᖏᕐᕋᖅᓯᒪᓂᖅᓴᐅᖁᓪᓗᒋᑦ 

ᖃᓂᒃᓴᕐᓂᖅᓴᐅᖁᓪᓗᒋᑦ. ᐅᖃᐅᓯᖅ ᐃᓗᐊᕆᑦᑎᐊᖏᓐᓇᒃᑯ, ᐃᓐᓇᐃᑦ ᑖᒃᑯᐊ ᐊᖏᕐᕋᖅᓯᒪᓗᑎᒃ 

ᐃᓱᕐᕆᔾᔫᒥᖁᓪᓗᒋᑦ ᐱᖁᒐᓗᐊᕋᒃᑭᑦ.  

 

ᑖᓐᓇ ᐊᐱᖅᑯᑎᒋᔭᕋ, (ᑐᓵᔨᑎᒍᑦ) ᓇᓗᓕᕋᒪ ᖃᓄᖅ ᐅᖃᐅᓯᖅᑕᖃᕐᒪᖔᑦ, ᐅᖃᖅᓯᒪᖕᒪᑦ ᐃᓐᓇᑐᖃᐃᑦ 

ᐊᖏᕐᕋᖅᓯᒪᐃᓐᓇᕐᓂᐊᕐᒪᑕ, ᑲᒪᒋᔭᐅᖁᒐᔭᕋᒃᑭᑦ ᓄᓇᒥᖕᓂᒃ. ᐊᐱᖅᑯᑎᒐ ᐅᓇ: (ᑐᓵᔨᑎᒍᑦ) ᖃᓄᐃᒻᒪᑦ 

ᐊᖏᕐᕋᖅᓯᒪᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ, ᖁᔭᓕᑦᑎᐊᖅᐳᖓ ᑲᑎᒪᔨᐅᑉ ᐃᒃᐱᒋᔭᖓ ᑖᓐᓇ 

ᑐᑭᓯᐊᑦᑎᐊᖅᑕᕋ, ᕿᒥᕐᕈᓇᕆᔭᖏᑦ ᖃᓄᐃᓐᓂᕆᔭᖓ, ᖃᓄᐃᓐᓂᕆᔭᖓ. ᐊᒃᓱᕉᓴᖃᑦᑕᕐᒪᑕ ᑕᒪᒃᑯᐊ ᐃᓚᒌᑦ, 

ᐃᓚᒋᔭᖏᑦ ᐃᓐᓇᑐᖃᐃᑦ ᑕᒪᒃᑯᐊ ᐊᐅᓪᓚᕆᐊᖃᕌᖓᑕ ᓄᓇᕗᒻᒥ ᓇᔪᒐᕐᒧᑦ ᐊᖏᕐᕋᒥᓐᓂᒃ 

ᕿᒪᐃᔭᕆᐊᖃᓕᕌᖓᑕ ᐋᓐᓂᐊᕆᐊᖅᖢᑎᒃ ᐅᕝᕙᓘᓐᓃᑦ ᐸᖅᑭᔭᐅᔭᖅᑐᖅᖢᑎᒃ, ᐱᔭᕐᓂᖏᑦᑐᓪᓛᓘᖕᒪᑕ ᑕᒪᓐᓇ. 

ᐱᔭᕐᓂᖏᑦᑑᓂᖏᓐᓂᕋᕐᓗᒍ ᐅᖃᕈᓐᓇᖏᑦᑐᖓ, ᐱᔭᓐᓂᖏᑦᑐᒻᒪᕆᐅᖕᒪᑦ.  

 

ᐊᐱᖅᑯᑎᐅᓚᐅᖅᑐᖅ ᐃᑉᐸᒃᓴᖅ ᑲᑎᒪᔨᐅᖃᑎᒋᔭᑦᑎᓐᓄᑦ ᖃᒪᓂ’ᑐᐊᕐᒧᑦ, ᑭᖑᓪᓕᕐᒥᒃ ᖃᓄᐃᓕᐅᕐᓂᐊᓕᖅᐱᑕ 

ᑖᓐᓇ ᐱᔭᕇᖅᐸᑦ? ᐃᖃᓗᑦᑑᑦᑎᐊᖅ, ᐃᖃᓗᐃᓪᓗ, ᑖᒃᑯᐊ ᐃᓐᓇᒃᑯᕕᖕᓄᑦ ᐸᖅᑭᕕᐅᓂᐊᖅᑐᑦ ᑭᓱ 

ᑭᖑᓪᓕᐅᓂᐊᖅᐸᑦ? ᑕᒡᕙ ᑖᓐᓇ ᐃᓱᒪᖅᓴᖅᓯᐅᕈᑎᒋᓪᓚᕆᑦᑕᕗᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐊᒻᒪᓗᑦᑕᐅᖅ 

ᑕᐃᒃᑯᐊ ᐱᓕᕆᕖᑦ ᑖᒃᑯᐊ ᐊᑦᑐᖅᑕᐅᓯᒪᔪᑦ ᒪᓕᒐᓕᐅᖅᑎᑐᐃᓐᓇᐃᑦ ᐃᓚᐃᓐᓇᖏᑦ ᒪᓕᒐᓕᐅᖅᑎᓕᒫᓄᑦ 

ᑭᐅᔭᐅᖁᓇᐅᒐᓗᐊᖅ. 

 

ᐃᑉᐸᒃᓴᖅ ᐅᖃᓚᐅᕋᑕ ᓇᓗᓇᐃᖅᓯᓚᐅᕋᒪ ᐸᕐᓇᐅᑎᖃᓪᓚᑦᑖᖏᓐᓇᑦᑕ ᓇᓕᐊᒃ ᓄᓇᓕᐅᔪᖅ 

ᓴᓇᕝᕕᐅᓂᐊᕐᒪᖔᖅ ᐃᓇᕐᓄᑦ ᐸᖅᑭᕕᒃᓴᐅᓂᐊᖅᑐᓂᒃ ᓇᔪᒐᕐᓂᒃ, ᑖᓐᓇ ᐃᓱᒫᓘᑎᒋᔭᐅᓪᓗᓂ 

ᓴᖅᑭᑕᐅᖏᓐᓇᖅᑐᖅ ᓯᕗᓪᓕᐅᔾᔭᐅᓯᒪᓪᓗᓂ. ᓂᕆᐅᒍᒪᒐᓗᐊᖅᐳᖓᓕ ᐸᕐᓇᐅᑎᓂᒃ ᓴᖅᑭᑦᑐᖃᖁᓪᓗᒍ, 

ᑮᓇᐅᔭᓂᒡᓗ ᐃᓕᐅᖅᑲᕐᕕᐅᖅᑕᐅᖁᓪᓗᒍ ᑕᐃᒪᓐᓇ ᐱᔪᒪᓐᓂᖅᐸᑕ ᒪᓕᒐᓕᐅᕐᕕᒃ ᑖᒃᑯᐊ ᓂᕈᐊᖅᑕᐅᓯᓂᖏᓐᓂᒃ, 

ᑭᖑᓪᓕᕐᒥᓘᓐᓃᑦ ᓂᕈᐊᖅᑕᐅᓯᒪᔪᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᓂᖃᖅᑎᓪᓗᒍ, ᐅᖃᐅᓯᖃᓚᐅᕋᕕᑦ, Butterfly 

Home(?) ᐊᒻᒪᓗ ᓯᕿᓂᕐᒧᑦ/ᓯᓚᒧᑦ ᐅᖅᑰᓴᖅᑕᐅᔪᓐᓇᖅᑐᑦ (Greener House), ᑖᒃᑯᐊ ᖃᓄᐃᑦᑑᖕᒪᖔᖏᑕ 

ᓇᓗᓇᐃᑦᑎᐊᕈᓐᓇᖅᐱᒋᑦ ᑐᑭᓯᐅᒪᓂᐊᕋᑦᑕ ᓱᓇᒥᒃ ᐅᖃᐅᓯᖃᕐᒪᖔᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᑯᒍᕕᒋᑦ ᐊᑐᖅᑕᐅᔪᓐᓇᖅᑐᑦ ᓲᕐᓗ ᐱᕈᖅᓰᕕᖕᒧᑦ 

ᐱᓕᕆᐊᖅ, ᑖᒃᑯᐊ ᐊᑐᖅᑕᐅᖔᕈᓐᓇᖅᑐᑦ ᑲᒪᒋᔭᐅᔾᔪᑎᓄᑦ ᐃᓐᓇᐅᓂᖅᓴᓄᑦ ᐱᔭᕆᑐᔪᓂᒃ ᑲᒪᒋᔭᐅᒋᐊᓕᖕᓄᑦ 

ᐊᒻᒪ ᐱᔭᐅᔭᕆᐊᖃᖅᑐᓄᑦ. 

 

ᑕᒪᓐᓇ ᐊᑐᖅᑕᐅᓂᖅᓴᐅᔪᓐᓇᖅᑐᖅ ᐊᑯᓂᐅᔪᒧᑦ ᐸᖅᑭᔭᐅᓂᕐᒧᑦ ᐱᓕᕆᕕᐅᔪᖅ ᐊᒻᒪᓗ ᒫᓐᓇᐅᔪᖅ 

ᐃᖅᑲᓇᐃᔭᖅᑎᖃᖅᑐᒍᑦ ᐸᖅᑭᔭᐅᖏᓐᓇᖅᑐᒃᑯᕕᑦᑎᓐᓂ, ᐊᒻᒪᓗ ᑕᒪᓐᓇ ᐊᑐᖃᑦᑕᖅᑕᕗᑦ ᑲᖏᖅᖠᓂᕐᒥ 

ᐋᓐᓂᐊᕕᐅᔪᖅ. 

 

ᐱᐅᔫᖕᒪᑕ ᐊᒻᒪᓗ ᐱᐅᖏᓐᓂᖃᕆᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᑕᐅᑦᑐᖃᕐᓗᓂ, ᐅᕝᕙᓘᓐᓃᑦ 

ᐊᓯᐊᒎᖓᔪᓐᓇᖅᑐᒥᒃ, ᑭᓯᐊᓂᓕ ᖃᓄᐃᓕᖓᓂᕗᑦ ᓄᓇᕗᒻᒥ ᐊᔾᔨᐅᖏᒻᒪᑕ ᐊᒻᒪᓗ ᑕᒪᐅᓇ, ᐃᓚᒋᓪᓗᓂᐅᒃ 

ᐱᓇᓱᐊᒐᐅᑉ ᐊᑐᓕᖅᑎᑕᐅᓂᖓᓄᑦ ᐸᕐᓇᒍᑎᐅᑉ, ᑕᑯᒍᒪᔪᒍᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᓂᖓᓄᑦ ᐱᓗᐊᖅᑐᒥᒃ 

ᑕᒪᓐᓇ ᐊᐅᓛᖅᑕᐅᒍᓐᓇᕐᒪᖔᑦ ᓄᓇᕗᒻᒧᑦ. ᐆᒃᑐᕈᓐᓇᖅᐱᑎᒎᑦ ᐊᒻᒪᓗ ᐅᕝᕙᓘᓐᓃᑦ ᐊᑐᕐᓗᒍ ᓄᓇᕗᒻᒥ? ᑕᒪᓐᓇ 

ᓱᓕ ᐱᒋᐊᖅᐸᓪᓕᐊᓕᑕᐃᓐᓇᕐᒪᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᓵᖅᑕᐃᑦ Green House, ᐊᒻᒪ ᑲᖏᖅᖠᓂᕐᒥ 

ᐃᓐᓇᐅᓯᕝᕕᓕᐅᖅᑕᐅᔪᐃᑦ. ᐊᑭᖏᓐᓂᖃᐃ ᐅᖃᐅᓯᖃᕈᓐᓇᖅᐳᖅ, ᑖᓐᓇ Green House ᐊᑭᑐᑎᒋᕙ? 

 

ᑕᐃᓐᓇᓕ ᐃᓐᓇᐅᓯᕝᕕᒃᓴᖅ ᑲᖏᖅᖠᓂᕐᒦᑦᑐᖅ ᐊᑭᖓ ᖃᐅᔨᒪᕈᔪᒃᖢᒍ ᑭᓯᐊᓂ ᑖᒃᑯᐊ ᐊᑭᖏᓐᓂᒃ ᑐᓴᕈᒪᔪᖓ? 

ᖁᔭᓐᓇᒦᒃ, ᐃᒃᓯᕙᐅᑕ. ᐱᑕᖃᕐᓂᕈᓂ. 

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᓇᓗᓇᐃᖅᓯᒪᓪᓚᕆᒃᑐᓂᒃ ᐱᓯᒪᙱᑦᑐᖓ ᐊᑭᖏᑕ 

ᒥᒃᓵᓄᑦ. ᐊᑭᑐᔪᓄᑦ ᐊᑭᐅᒐᔭᖅᑐᑦ ᐊᒻᒪ ᐊᐅᓚᑦᑎᓂᕐᒧᑦ ᐊᑭᐅᔪᑦ. ᓇᓗᓇᐃᖅᓯᒪᓪᓚᕆᒃᑐᓂᒃ ᐱᓯᒪᓐᖏᑦᑐᖓ, 

ᑭᓯᐊᓂ ᐊᑕᐅᓯᖅ ᐅᖃᐅᓯᕆᒍᓐᓇᖅᑕᕋ ᒪᓕᒐᓕᐅᖅᑎᐅᑉ ᐱᓕᕆᐊᕆᔭᕗᑦ, ᓴᓇᕙᓪᓕᐊᔪᒍᑦ ᐱᓕᕆᐊᒃᓴᓂᒃ 

ᓴᖅᑮᒍᑕᐅᓂᐊᖅᑐᓂᒃ ᐊᑯᓂᒧᑦ ᐸᖅᑭᒃᓯᔨᓂᒃ ᐃᓗᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  

ᑕᕝᕙᓂ ᒪᓕᒐᓕᐅᕐᕕᖕᒥ ᓵᖓᓃᓐᖏᒻᒪᑦ, ᑭᓯᐊᓂ ᑕᒪᓐᓇ ᓯᕗᒧᐊᕈᑎᒋᔪᒪᒐᑦᑎᒍ ᑕᒪᒃᑯᐊ ᐅᔾᔨᕆᔭᐃᓐᓇᕆᓗᒋᑦ 

ᐊᒻᒪᓗ ᐊᖏᒡᓕᒋᐊᖅᑕᐅᕙᓪᓕᐊᓂᖏᑦ ᓄᓇᕗᒻᒥ ᐊᑯᓂᒧᑦ ᑲᒪᒋᔭᐅᔭᕆᐊᓕᖕᓂᒃ. ᑕᒪᓐᓇ ᑕᐅᑐᓐᖑᐊᖅᑕᕗᑦ 

ᐊᑑᑎᖃᑦᑎᐊᕋᔭᕆᐊᖓ ᓴᓐᖏᓕᖅᐹᓪᓕᖁᓪᓗᒍ ᐊᑯᓂᐅᔪᒧᑦ ᑲᒪᒋᔭᐅᓂᖅ. ᑕᒪᓐᓇ ᓴᖅᑮᕗᖅ ᐊᑯᓂᐅᔪᒧᑦ 

ᑲᒪᕕᖕᒥᒃ ᐋᓐᓂᐊᖅᑐᓕᕆᔨᒃᑯᑦ ᐃᓗᐊᓂ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑖᒃᑯᓄᖓ ᑲᑎᒪᔨᐅᖃᑎᓐᓄᑦ 

ᓴᖅᑭᑦᑎᔪᓐᓇᕐᒪᖔᑦ Greenhouse ᐊᑭᒋᓇᔭᖅᑕᖓ ᐊᒻᒪ ᐃᖏᕐᕋᔾᔪᑎᒋᓇᔭᖅᑕᖏᓐᓂᒃ ᑎᑎᖅᑲᑎᒍᑦ? 

ᐊᖏᖃᑎᒋᔪᓐᓇᖅᐹᖓ ᑖᒃᓱᒧᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᑖᓐᓇ ᐊᖏᕈᓐᓇᖅᑕᕋ ᑐᓂᓯᓂᕐᒥᒃ ᑐᓂᓯᓗᖓ 

ᐅᓂᒃᑳᕐᓂᒃ ᑖᒃᑯᓄᖓ ᑐᓴᒐᒃᓴᒐᓛᖁᑎᖏᓐᓂᒃ ᐊᒻᒪᓗᑦᑕᐅᖅ ᐱᔪᒪᓐᓂᖅᐸᑕ ᑲᑎᒪᖃᑎᖃᕈᒪᓐᓂᕈᔅᓯ 

ᐅᖃᐅᓯᕆᔭᐅᓛᕐᒪᑦ ᒪᑐᐃᖓᑦᑎᐊᕐᓂᐊᖅᑐᖓ ᑕᒪᑐᒧᖓ. ᐃᒻᒪᖄ ᑕᐃᒃᑯᐊ ᑲᑎᒪᔪᒪᔪᑦ ᑕᒪᑐᒧᖓ. 

(ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑲᑎᒪᖃᑎᒋᔪᒪᓇᔭᖅᑕᒋᑦ ᑖᒃᑯᓂᖓ ᑐᑭᓯᔪᒪᒐᒪ ᖃᓄᖅ 

ᐊᑭᓗᖕᓂᖅᓴᒃᑯᑦ ᐊᒻᒪ ᐊᒥᓲᓂᖅᓴᑦ ᑭᒡᒐᖅᑐᖅᑕᐅᔪᑦ ᑲᒪᒋᔭᐅᔪᓐᓇᕐᒪᖔᑦ. ᑖᒃᓱᒧᖓ ᐱᓕᕆᖃᑎᒋᔪᒪᑦᑎᐊᖅᐸᒋᑦ.  

 

ᐊᓯᐊᓄᑦ ᓅᒋᐊᕈᒪᖕᒥᔪᖓ. ᑖᒃᑯᐊ ᐋᓐᓂᐊᕐᕕᐅᖃᑦᑕᖅᑐᐃᑦ ᐆᒃᑑᑎᒋᓗᒍ ᑲᖏᖅᖠᓂᖅ, ᐃᖃᓗᐃᑦ, 

ᐃᖃᓗᒃᑑᑦᑎᐊᖅ. ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᓱᒪᒃᓴᖅᓯᐅᖅᓯᒪᖕᒪᑕ ᖃᓄᖅ ᐊᖏᒡᓕᒋᐊᖅᓯᒃᑲᓐᓂᕈᓐᓇᕐᒪᖔᑦ 

ᑖᒃᑯᓂᖓ ᐊᕕᒃᑐᖅᓯᒪᔪᓄᑦ ᐋᓐᓂᐊᕖᑦ. ᑲᖏᖅᖠᓂᕐᒦᑦᑐᖅ ᐃᓚᒋᐊᕈᑎᒃᓴᖓᓂᒃ ᑐᓴᕈᒪᔪᖓ ᖃᓄᖅ 

ᐸᕐᓇᐅᑕᐅᖕᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᑲᖏᖅᖠᓂᖅ ᐱᔾᔪᑎᒋᓪᓗᒍ 

ᓯᕗᓪᓕᐅᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᐅᐊᑦᑎᐊᖅ ᐅᖃᐅᓯᕆᔭᐅᖅᑲᐅᔪᖅ ᑲᖏᖅᖠᓂᖅ ᐱᖃᓯᐅᔾᔭᐅᓯᒪᔪᖅ 

ᓈᓴᐅᑖ 6ᒦᑦᑐᖅ. ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᓇᐃᓴᖅᑕᐅᓯᒪᓂᖏᓐᓂᒃ 6ᖓᓃᑦᑐᖅ. ᑖᒃᑯᐊ ᑕᕝᕙ 

ᐃᓄᒋᐊᒃᓯᕙᓪᓕᐊᓂᖏᑦ ᑕᐅᑐᒃᖢᒋᓪᓗ ᐊᒻᒪ ᓱᕋᒃᓯᒪᓂᖏᑦ ᕿᒥᕐᕈᓇᒃᖢᒋᑦ ᐊᒻᒪ ᓇᓃᓐᓂᖓ ᐊᖏᓂᖓᓗ 

ᐋᓐᓂᐊᓯᐅᑎᐅᑉ. ᑲᖏᖅᖠᓂᕐᒥ ᒫᓐᓇ 6ᖓᓃᑦᑐᖅ ᓯᕗᓪᓕᐅᔾᔭᐅᓯᒪᔪᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑲᖏᖅᖠᓂᕐᒥ ᐋᓐᓂᐊᕕᒃ ᐅᐸᒃᑕᐅᖃᑦᑕᕐᓂᖓ ᐋᓐᓂᐊᕕᓕᐊᖅᑐᓂᒃ 

ᖃᐅᔨᓐᓇᖃᑦᑕᕐᒪᑦ ᑖᒃᑯᐊ ᑭᕙᓪᓕᕐᒥᐅᑦ ᑕᑯᔪᓐᓇᕐᓂᕆᔭᖏᑦ ᑕᐃᑲᓂ, ᑕᑯᔭᐅᔪᓐᓇᕐᓂᕆᔭᖏᑦ ᑕᐃᑲᓂ 

ᑲᖏᖅᖠᓂᕐᒥ ᐋᓐᓂᐊᕐᕕᖓ ᒥᑭᓗᐊᖅᐸ ᐅᕝᕙᓘᕝᕙ ᓈᒻᒪᒃᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᐱᔾᔪᑎᒋᓪᓗᒋᑦ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐋᖅᑭᒃᓱᖅᑕᐅᓯᒪᓂᖏᑦ ᑖᓐᓇ ᐱᐅᓂᖅᐹᖑᖅᑰᕐᒪᑦ ᐊᑐᕐᓗᒍ. 6ᖓᓃᑦᑐᖅ ᑖᒃᑯᐊ, ᑲᖏᖅᖠᓂᕐᒥ. ᖁᕝᕙᓯᖕᓂᖅᓴᖅ 

ᑖᓐᓇ. ᓇᓗᓇᐃᖅᑕᐅᓯᒪᔪᖅ ᑖᓐᓇ ᐋᓐᓂᐊᕕᒃ ᑭᙴᒪᔭᐅᔪᖅ ᓇᓗᓇᐃᖅᑕᐅᓯᒪᔪᖅ ᐊᖏᒡᓕᒋᐊᖅᑕᐅᔭᕆᐊᓕᒃ. 

ᑖᒃᑯᐊ ᑕᕝᕙ ᐊᓯᔾᔨᖅᑕᐅᓂᐊᕐᓂᕐᒧᑦ ᐸᕐᓇᒃᑕᐅᓯᒪᙱᑦᑐᖅ.  



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐊᑦᑎᐊᖅ ᐅᖃᐅᓯᕆᖅᑲᐅᔭᓐᓂᒃ ᐅᖃᒃᑲᓐᓂᕐᓗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᑯᔪᒪᔪᑦ ᑕᐅᑐᒍᒪᖕᒪᑕ 

ᐋᓐᓂᐊᕕᓕᐊᖃᑦᑕᖅᑐᑦ ᑕᐃᒪᓐᓇ ᐊᑐᔅᓲᔭᓚᐅᕐᓗᑎᒃ ᑭᓯᐊᓂ ᐊᔪᕆᙳᕐᓗᓂ ᐊᑐᖅᐸᓚᐅᖅᑕᖓ ᑕᐃᒪᓐᓇ 

ᕿᓂᓕᕈᒪᖃᑦᑕᖅᑐᑦ ᐊᕐᕌᒍᓂᒃ ᑭᖑᕙᕆᐊᖅᓯᒪᔪᐊᓗᖕᓂᒃ ᑕᑯᔪᒪᙱᑦᑐᑦ ᕿᑭᖅᑕᕐᔪᐊᕐᒥᐅᑕᑐᑦ. ᕿᑭᖅᑕᕐᔪᐊᕐᒥᐅᑦ 

ᑖᓐᓇ ᐱᔭᕇᖅᐸᑦ ᖃᒪᓂᒃᑐᐊᕐᒧᑦ, ᖁᕐᓗᖅᑑᑦ, ᐊᕐᕕᐊᑦ, ᑰᒑᕐᔪᒃ, ᑲᖏᖅᖠᓂᖅ. ᑕᐃᒪᓐᓇ ᑭᖑᓕᕇᒃᑕᕐᓗᑎᒃ 

ᐱᓕᕆᓂᐊᖅᑐᑦ. ᐊᒃᓱᐊᓗᒃ ᑭᙴᒪᔭᖃᕐᒪᑕ ᐋᓐᓂᐊᕕᖕᓂᒃ ᕿᒥᕐᕈᓇᒃᖢᒋᑦ ᓄᓇᕗᑦ ᐃᓗᐊᓃᑦᑐᑦ. ᑖᒃᑯᐊ 

ᓱᒃᑲᓂᖅᓴᒃᑯᑦ ᐱᓕᕆᔭᐅᖁᒐᑦᑎᒍᑦ ᓯᕗᓂᒃᓴᑦᑎᓐᓂ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐱᔾᔪᑎᒋᓪᓗᒍ ᐊᐱᖅᓲᑎᒋᔭᕋ ᑖᓐᓇ ᑲᖏᖅᖠᓂᕐᒥ ᐋᓐᓂᐊᖅᑐᐃᑦ 

ᐊᒥᓲᙱᓗᐊᕐᒪᑕ ᐃᒡᓗᐊᓗᖃᕐᓂᖅ ᐊᔪᕐᒪᑦ. ᐅᓇ ᐃᓚᓕᐅᑎᓗᒍ ᐊᐱᖅᑯᑎᒋᔪᒪᔭᕋ, ᐃᓐᓇᐅᓯᕝᕕᒃ ᑕᐃᓐᓇ 

ᐅᒃᑯᐃᙶᓕᕈᓂ ᐃᖏᕐᕋᓕᕈᓂ ᐃᓚᒋᔭᐅᔪᐃᑦ ᑕᑯᔭᖅᑐᖃᑦᑕᕈᒪᓛᕐᒥᖕᒪᑕ.  

 

ᓯᓂᒃᑕᕐᕖᓪᓗ ᑕᑖᕋᔪᒃᖢᑎᒃ. ᑖᓐᓇᓕ ᐃᒡᓗᐊᓗᒃ ᐊᖏᔫᑎᓄᑦ ᐸᕐᓇᐅᑎᒧᑦ ᖃᓄᐃᑦᑐᒃᑯᑦ ᐃᓕᔭᐅᓛᕐᒪᖔᑦ 

ᐊᐱᖅᑯᑎᒋᓕᕐᒥᔭᕋ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᑐᔪᕐᒥᕖᑦ ᑲᖏᖅᖠᓂᕐᒥ ᑖᒃᑯᐊ ᑕᐃᒪᓐᓇ 

ᓅᑉᐸᓪᓕᐊᓐᓂᕈᑎᒃ ᑲᖏᖅᖠᓂᕐᒥ ᑐᔪᕐᒥᕕᓕᐅᕈᒪᓐᓂᖅᐸᑦ ᐊᔾᔨᖓᓂᒃ ᐊᑐᕋᔭᖅᑐᒍᑦ ᐃᓘᓐᓇᖏᑦ ᐊᓯᖏᓐᓂᒃ 

ᐋᓐᓂᐊᕆᐊᖅᑐᖅᑐᓄᑦ ᑐᔪᕐᒥᒋᕙᒃᑕᖏᓐᓂᒃ ᑰᒡᔪᐊᕌᓗᒃ ᐃᔾᔪᐊᙱᖔᕐᓗᒍ. ᓄᓇᕗᑦ ᒐᕙᒪᒃᑯᖏᑦ 

ᐃᒡᓗᓕᐅᖃᑦᑕᙱᒻᒪᑕ ᓇᖕᒥᓂᖃᖃᑦᑕᙱᖦᖢᑎᒡᓗ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓄᑦ ᐅᕝᕙᓘᓐᓃᑦ 

ᐊᑐᖅᑐᐊᖅᑕᐅᓪᓗᑎᒃ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᓄᑦ ᐊᐅᓚᑕᐅᓪᓗᓂ. ᑖᒃᑯᐊᓗ ᑳᓐᑐᕌᒃᑕᐅᓯᒪᓪᓗᑎᒃ 

ᐊᐅᓚᑕᐅᖃᑦᑕᕐᒪᑕ ᑳᓐᑐᕌᒃᑕᐅᓯᒪᔪᓄᑦ.  

 

ᑖᓐᓇ ᒪᓕᒐᓕᐅᖅᑎ ᐅᖃᐅᓯᖃᑦᑎᐊᖅᑐᑦ ᑖᒃᑯᐊ ᓯᕕᑐᔪᒧᑦ ᐸᖅᑭᒃᖠᕕᒃ ᑲᖏᖅᖠᓂᕐᒥ 

ᐊᖏᒡᓕᒋᐊᖅᑎᑦᑎᒐᔭᕐᒪᖔᑕ ᐊᐅᓪᓚᖅᑐᓂᒃ ᐅᓄᖅᓯᒋᐊᖅᑎᑦᑎᓂᐊᕐᒪᑦ ᑖᒃᑯᐊ 

ᐃᓱᒪᒃᓴᖅᓯᐅᖃᓯᐅᑎᔪᓐᓇᕐᓂᐊᖅᑕᕗᑦ.  

 

ᐊᒻᒪᓗᑦᑕᐅᖅ ᐃᓱᒫᓗᖕᓇᖅᑐᖃᕐᒪᑦ ᐱᔾᔪᑎᒋᓪᓗᒍᑦᑕᐅᖅ ᑲᖏᖅᖠᓂᕐᒥ ᑖᒃᑯᐊ ᓄᑖᖑᔪᑦ ᓴᓇᓪᓗᑎᒃ 

ᓯᓂᒃᑎᑦᑎᕕᐅᖃᑦᑕᕐᓂᐊᖅᑐᒥᒃ ᑭᒍᓐᓂᐊᕐᕕᖕᒥ ᓲᕐᓗ ᓇᖕᒥᓂᕆᔭᐅᔪᒥᒃ. ᑕᐃᒪᓐᓇᐃᑦᑐᒥᒃ ᓅᑉᐸᓪᓕᐊᔪᑦ 

ᓯᓂᒃᑎᑦᑎᖃᑦᑕᕐᓂᐊᕐᓗᑎᒃ ᓱᕈᓯᕐᓂᒃ ᐊᖓᔪᒃᖠᐊᕐᔪᖕᓂᒃ ᐊᒻᒪ ᐃᓐᓇᕐᓂᒃ. ᑖᒃᑯᐊ ᑕᒪᒃᑯᐊ ᐃᓛᒃᑰᖅᑕᖅᖢᑎᒃ 

ᓅᑕᐅᕙᓪᓕᐊᕌᕐᔪᒃᑑᒐᓗᐊᑦ ᑕᐅᕗᖓ ᐊᒃᑐᐃᓂᖃᕈᓐᓇᕐᓂᐊᕐᒥᔪᖅ. ᑖᒃᑯᐊ ᑐᔪᕐᒥᕕᒃᑖᕈᓐᓇᖅᓯᓛᕈᒫᖅᑐᒃᓴᐅᔪᑦ 

ᑖᒃᑯᐊ ᐋᖅᑭᒃᐸᑕ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ ᑖᔅᓱᒥᖓ ᐅᖃᐅᓯᖃᕐᒪᑦ. ᐊᒻᒪ ᐊᓯᐊᓄᑦ 

ᓅᖔᓕᕐᒥᓗᖓ. ᐋᓐᓂᐊᕐᕖᑦ ᐃᓚᖏᑦ ᐋᓐᓂᐊᕐᕕᐅᔪᐃᑦ ᐅᓗᕆᐊᓇᖅᑐᒦᖃᑦᑕᕐᒪᑕ ᐃᖅᑲᓇᐃᖅᑏᑦ 

ᐱᓚᒃᑕᐅᔪᓕᕆᓂᕐᒧᑦ ᐊᒃᑐᐊᕈᔪᒃᖢᓂ ᑭᓯᐊᓂ ᐅᓗᕆᐊᓇᖅᑐᒦᖃᑦᑕᕐᓂᖏᑦ ᐃᓄᐃᑦ ᐱᓪᓗᒋᑦ ᐃᓱᒪᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᓂᖅ ᐱᔾᔪᑎᒋᓪᓗᒍ ᐃᓂᖃᑦᑎᐊᙱᓐᓂᖅ.  

 

(ᑐᓵᔨᒃᑯᑦ) ᖁᔭᓐᓇᒦᒃ. (ᑐᓵᔨᒃᑰᖏᑦᑐᖅ) ᐱᒻᒪᕆᐅᖕᒪᑦ ᑐᕌᖓᔪᓂᒃ ᐋᓐᓂᐊᕐᕕᐅᑉ ᐃᓗᐊᓂ 

ᕿᒥᕐᕈᔭᐅᑦᑎᐊᒃᑲᓐᓂᕈᓐᓇᕐᒪᖔᑦ ᐃᓄᐃᑦ ᐋᓐᓂᐊᕐᕕᓕᐊᖅᑐᐃᑦ ᐅᓗᕈᐊᓇᙱᑦᑐᒦᒃᑲᓐᓂᖁᓪᓗᒋᑦ 

ᐅᖃᐅᓯᖃᖅᑐᖓ ᐅᐊᑦᑎᔨᑖᖅᑐᒃᑲᓐᓂᕈᓐᓇᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ 

ᐱᒻᒪᕆᐊᓘᔪᖅ ᐅᖃᐅᓯᖃᖅᑎᓪᓗᑕ ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒥᒃ ᐃᖅᑲᓇᐃᔭᖅᑎᑎᓐᓂᒃ ᐊᒻᒪ ᑭᒃᑯᑐᐃᓐᓇᕐᓂᒃ 

ᐃᓪᓗᒦᖃᑕᐅᔪᓂᒃ ᓇᒥᑐᐃᓐᓇᖅ.  

 

ᒫᓐᓇ ᑕᓪᓕᒪᐃᑦ ᓄᓇᓖᑦ ᐅᐊᑦᑎᖃᙱᑦᑐᐃᑦ, ᐅᐊᑦᑎᔭᐅᖃᑦᑕᙱᑦᑐᐃᑦ ᐋᓐᓂᐊᕕᖏᑦ ᐊᒻᒪᓗᑦᑕᐅᖅ 

ᑕᐃᒪᙵᓂᑦ ᐅᓪᓗᒥᒧᑦ ᐊᒥᓱᕈᖅᐸᓪᓕᐊᑐᐃᓐᓇᒥᒻᒪᑕ ᐅᓕᕈᐊᓈᖅᓵᖃᑦᑕᖅᑐᑦ. ᐊᕙᑎᐅᓕᖅᑐᐃᑦ ᐋᓐᓂᐊᕖᑦ 

ᐅᐊᑦᑎᖃᖅᑐᐃᑦ. ᐱᒻᒪᕆᐊᓘᒻᒪᑦ ᐃᖅᑲᓇᐃᔭᖅᑎᑎᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓯᓲᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᐅᓇ ᑭᖑᓪᓕᖅᐹᕆᓕᕐᓗᒍ ᐃᓐᓇᐅᓯᕝᕕᖕᒧᑦ ᑐᕌᖓᔪᖅ ᓱᓕ. (ᑐᓵᔨᑎᒍᑦ) ᒪᐃ 2022ᖑᑎᓪᓗᒍ ᑮᓇᐅᔭᓂᒃ 

ᐊᕐᕌᓂᓴᕐᓂᒃ ᓄᑖᕐᒧᑦ ᐊᐅᓪᓛᖅᓯᔪᖃᓚᐅᖅᓯᒪᒻᒪᑦ ᑲᖏᖅᓯᓂᕐᒥ ᒪᒥᓴᕐᕕᒻᒥ. ᐋᓐᓂᐊᕕᒥᓂᕐᒥ ᑖᓐᓇ 

ᓴᓇᒋᐊᖅᑕᐅᓪᓗᓂ ᐅᖁᒪᐃᓐᓂᓂᐊᕐᕕᕈᖅᑎᑕᐅᓚᐅᖅᓯᒪᒻᒪᑦ ᐊᖏᕐᕋᒥᓗ ᐃᑲᔪᖅᑕᐅᔪᓄᑦ ᑐᑦᑕᕐᕕᐅᓪᓗᓂ ᐊᒻᒪ 

ᐃᕐᓂᓱᔅᓰᓂᕐᒧᑦ.  

 

ᑖᓐᓇ ᖃᓄᐃᓕᖓᓕᖅᑲ ᐊᒻᒪᓗ ᑕᐃᒃᑲᐊᓗ ᓴᓇᒋᐊᖅᓯᓃᑦ ᐊᑦᑐᐃᓯᒪᕙᑦ ᐱᔨᑦᑎᕋᐅᑎᖏᓐᓂᒃ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᑖᓐᓇ ᐱᓕᕆᓂᐅᔪᔪᖅ ᑳᓐᑐᕌᒃ ᐱᒐᓱᐊᕋᔅᓴᐅᓪᓗᓂ 

ᓴᖅᑭᖅᑕᐅᓚᐅᖅᓯᒪᔫᒐᓗᐊᖅ ᑭᓯᐊᓂ ᐱᔭᐅᔪᙱᒻᒪᑦ. ᓴᖅᑭᒃᑲᓐᓂᓛᖅᑕᕗᑦ ᐱᒐᓱᐊᕋᔅᓴᐅᒃᑲᓐᓂᕐᓗᓂ ᑳᓐᑐᕌᒃ 

ᑕᕝᕙᓂ ᑕᖅᑭᑦᑎᓐᓂ ᖃᖓᓪᓚᑦᑖᖑᒐᓗᐊᑭᐊᖅ ᓴᖅᑭᓛᖅᑕᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ. ᐅᓇ ᑭᖑᓪᓕᖅᐹᕆᓪᓚᕆᖕᓂᐊᓕᖅᑕᕋᐅᒐᓗᐊᖅ. ᐃᒃᑯᐊ ᒥᓂᔅᑕ ᐅᖃᐅᓯᖏᓐᓂᒃ ᐊᖏᕐᕋᓱᑦ 

ᖃᓂᓐᓂᖅᑕᖅ−ᓚᖃᑕᐃᓐᓇᖅᓯᒪᖃᑦᑕᕐᒪᑦ (ᑐᓵᔨᒃᑯᑦ) ᐊᖏᕐᕋᒧᑦ ᖃᓂᓐᓂᖅᓴᒥᒃ (ᑐᓵᔨᒃᑰᖏᑦᑐᖅ) ᐊᕐᕌᒎᖕᓂᒃ 

ᒪᕐᕉᖕᓂᒃ. ᐃᒃᑯᐊ ᐃᕐᓂᔭᖅᑐᖅᑐᐃᑦ ᑭᕙᓪᓕᕐᒥ ᐅᐃᓂᐸᐃᒡᓕᐊᖃᑦᑕᕐᒪᑕ ᐃᕐᓂᔭᖅᑐᕐᕕᒃᓴᕐᒥᒃ ᐸᕐᓇᒃᓯᓯᒪᖕᒪᖔᑦ 

ᑕᒪᐅᓇ ᖃᓂᑦᑐᒃᑯᑦ ᖃᐅᔨᒪᔪᖓ ᑕᐃᑲᓂ ᑲᖏᖅᖠᓂᕐᒥᒃ. ᖁᔭᓐᓇᒦᒃ. ᑖᓐᓇᓗ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᒫᓐᓇ ᐃᖏᕐᕋᓯᑎᒃᑲᓐᓂᕋᓱᑦᑕᕗᑦ 

ᐃᕐᓂᓱᔅᓰᔨᑕᖃᖃᑦᑕᓚᐅᖅᓯᒪᒐᓗᐊᕐᖓᑦ ᑲᖏᖅᓯᓂᕐᒥᓗ ᑖᓐᓇ ᐃᕐᓂᓱᔅᓰᕕᒃ ᒪᑐᓯᒪᓪᓚᕆᙱᒃᑲᓗᐊᖅᑐᓃᓛᒃ 

ᐃᑲᔪᕈᓐᓇᙱᑲᐃᓐᓇᖅᓯᒪᒻᒪᑦ ᓇᔾᔨᔪᓂᒃ, ᓯᖓᐃᔪᓂᒃ. ᐅᐊᑦᑎᕈᑲᓪᓚᓂᐅᓕᖅᑐᖅ. ᑖᒃᑯᐊ 

ᐃᖅᑲᓇᐃᔭᖅᑎᑭᔅᓴᕐᓂᑯᖓᓄᑦ ᐱᔾᔪᑎᖃᖅᑐᑎᒃ.  

 

ᑖᓐᓇ ᐃᖏᕐᕋᓯᓕᖅᑭᑦᑎᒐᓱᐊᖅᑕᕗᑦ ᒪᕐᕉᓐᓂᒃ ᑕᑯᓐᓈᖅᑐᑕ. ᓯᕗᓪᓕᖅ ᒪᓕᒐᖅᑎᒍᑦ. ᐃᕐᓂᓱᔅᓰᓂᕐᒧᑦ ᒪᓕᒐᖅ 

ᓄᑖᕈᕆᐊᖅᑕᐅᒍᓐᓇᕐᒪᖔᖅ ᖃᐅᔨᒋᐊᖅᑕᐅᓗᓂ ᐊᒻᒪᓗᑦᑕᐅᖅ ᐃᓕᓐᓂᐊᑎᑦᑎᓂᖅ 

ᐃᖅᑲᓇᐃᔭᖅᑎᔅᓴᖏᓐᓂᑦᑕᐅᖅ. ᑕᐃᒫᒃ ᐃᓄᐃᑦ ᐊᔪᕈᓐᓃᓴᖅᑕᐅᓗᑎᒃ ᐃᖅᑲᓇᐃᔭᕈᓐᓇᓛᕐᖓᑕ ᑕᐃᑲᓂ 

ᐃᕐᓂᓱᔅᓰᕕᒻᒥ.  

 

ᑖᒥᓐᓇ ᐱᒻᒪᕆᐊᓘᓱᒋᒐᑦᑎᒍᑦ ᐅᖃᕋᑖᕐᖓᓗ ᒪᓕᒐᓕᐅᖅᑎ. ᐱᔨᑦᑎᕋᖃᑦᑕᕈᓐᓇᓕᕋᔭᕐᖓᑕ 

ᕿᑐᕐᖓᖅᑖᖃᑦᑕᕐᓗᑎᓪᓗ ᐊᖏᕐᕋᒥᓄᑦ ᖃᓂᓐᓂᖅᓴᐅᓕᕐᓗᑎᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ ᐃᓕᓴᕆᒃᑲᓐᓂᕈᓐᓇᕋᕕᖓ. ᐃᑉᐸᔅᓴᖅ ᐊᐱᖅᓱᖅᑎᓪᓗᖓ. (ᑐᓵᔨᑎᒍᑦ) ᐅᓇ 

ᐊᐱᖅᑯᑎᒋᔭᕆᐊᓕᒥᓂᕋᓗᐊᕋ. ᐊᑯᓂᐊᓗᒃ ᑭᖑᕙᖅᓯᒪᖃᑦᑕᕐᖓᑕ ᐊᕐᕌᒍᓂᒃ ᐊᓂᒍᖅᑐᓂᒃ.  

 

ᐊᐱᖅᑯᑎᒐᐅᓇ ᕿᑭᖅᑕᕐᔪᐊᒥ ᐱᔾᔪᑎᓕᒃ ᐋᓐᓂᐊᕕᖓᓂ ᐊᒻᒪ ᐊᐱᖅᑯᑎᒐ ᐃᔅᓯᕙᐅᑕᖅ ᑖᓐᓇᐅᕗᖅ. 

ᑭᖑᕙᕆᐊᖅᑕᐅᓂᐊᖅᑐᒋᕕᓯᐅᒃ ᕿᑭᖅᑕᕐᔪᐊᖅ ᐋᓐᓂᐊᕕᓕᐅᖅᑕᐅᓂᖓ? ᐄᖑᓂᐊᖅᑲᑦ, 

ᑭᖑᕙᕆᐊᖅᑕᐅᓂᐊᖅᑑᔮᖅᑲᑦ, ᒥᓂᔅᑕᐅᓪᓗᑎᓪᓕ ᖃᓄᐃᓕᐅᕐᓂᐊᖅᑭᑦ ᑭᖑᕙᕆᐊᖅᑎᑦᑕᐃᓕᒪᓗᒍ ᓴᓇᔭᐅᓂᖓ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᕝᕘᓇ ᑮᓇᐅᔭᓂᒃ ᑐᔅᓯᕋᕐᓂᑎᒍᑦ 

ᑎᑎᕋᐅᔭᖅᑕᐅᒍᑎᔅᓴᖓᓂᒃ ᑮᓇᐅᔭᖅᑖᕐᓂᐊᕋᑦᑕ ᑎᑎᕋᐅᔭᖅᑕᐅᒌᖅᑲᑦ ᓴᓇᔭᐅᒋᐊᓕᕐᓗᓂᓗ. ᑭᖑᕙᕆᐊᓛᕐᒪᖔᖅ 

ᖃᐅᔨᒪᓛᖅᑐᒍᑦ ᑭᓯᐊᓂ ᑕᐃᔅᓱᒪᓂ ᒫᓐᓇᓕ ᖃᐅᔨᒪᔭᖃᙱᑦᑐᒍᑦ ᑭᖑᕙᕈᑎᔅᓴᖏᓐᓂᒃ. 

 

ᑕᕝᕙ ᑖᓐᓇ ᐃᓱᒫᓗᓇᑐᐃᓐᓇᕆᐊᓕᒃ ᕿᑭᖅᑕᕐᔪᐊᕐᒧᑦ, ᐊᑯᓂᐊᓗᖏᓛᒃ ᐅᑕᖅᑭᓯᒪᒻᒪᑕ 

ᑭᖑᕙᕆᐊᖅᑕᐅᖃᑦᑕᖅᓯᒪᒻᒪᑦ ᐊᑭᑕᓗ ᒥᔅᓴᐅᓯᔭᐅᓯᒪᓂᖏᑦ ᓴᓇᔭᐅᓂᖓᓄᑦ 

ᐋᖅᑭᒋᐊᖅᑕᐅᒋᐊᖃᓛᖅᐸᓪᓚᐃᔪᐃᑦ. ᐊᑭᑦᑐᐸᓪᓕᐊᓯᒪᔪᕕᔾᔪᐊᕌᓘᒻᒪᑕ ᑭᓱᑐᐃᓐᓇᐃᑦ ᐊᕐᕌᒎᓐᓂᒃ ᒪᕐᕉᓐᓂᒃ 

ᐊᓂᒍᓕᖅᑑᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᐅᑉᐱᕆᔭᕋᐃᓛᒃ ᑭᖑᕙᕆᐊᖅᓯᓂᐅᖃᑦᑕᖅᑐᖅ 

ᑕᒪᓐᓇ ᐊᑦᑐᖅᓯᖃᑦᑕᓲᖑᒻᒪᑕᑦᑕᐅᖅ ᑳᓐᑐᕌᒃᑦ−ᓄᑦ ᐱᒐᓱᐊᕈᒪᔫᒐᓗᐊᓂᒃ. ᐃᓚᖏᓪᓗᑦᑕᐅᖅ ᐱᓕᕆᕕᐅᔪᐃᑦ 

ᓂᐅᕕᕐᕕᐅᓲᓄᓪᓘᓐᓃᑦ ᑕᐃᒪᐃᑎᑕᐅᒍᓐᓇᒥᒻᒪᑦ. ᑖᒃᑯᐊᑦᑕᐅᖅ ᐅᖃᐅᓯᕆᒍᒪᒐᒃᑭᑦ. ᐃᓱᒫᓗᑐᐃᓐᓇᖅᑐᖓᐃᓛᒃ 

ᑭᖑᕙᒃᑲᓂᖅᑐᐊᓘᑦᑕᑉᐱᐊᕐᖓᑦ ᑕᐃᓐᓇ ᐋᓐᓂᐊᕕᔅᓴᖅ ᓄᑖᖅ. ᓴᓇᔭᐅᒋᐊᕆᐊᖃᓛᓕᕐᖓᑦ ᐊᕐᕌᒎᓛᖅᑐᒥᒃ.  

 

ᐊᐱᖅᑯᑎᓐᓅᕐᓗᖓ, (ᑐᓵᔨᑎᒍᕈᓐᓃᖅᑐᖅ) ᐊᑎᖓ ᑲᓐᓇ ᑭᓱ ᑲᓐᓇ? ᐊᑲᐅᓯᓴᕐᕕᒃ? ᐋᒡᒐᐃ. ᐊᖅᑯᓴᕆᐊᖅ? 

ᐊᖅᑯᓴᕆᐊᖅ. ᖃᓄᕐᖑᓇ ᑕᐃᔭᐅᔾᔪᓯᖓ ᑐᑭᓯᑎᒍᓐᓇᖅᐱᑎᒍᑦ ᐅᖃᐅᓯᖓ ᐊᖅᑯᓴᕆᐊᖅ, ᐊᖅᑯᓯᕆᐊᖅ. ᒪᕐᕉᓐᓂᒃ 

ᐅᕙᓂ ᑐᓵᓕᕋᒪ ᐅᖃᐅᓯᐅᑎᓪᓗᒍ. ᐊᖅᑯᓴᕆᐊᕐᒥᓪᓕ ᑐᓴᕆᐅᑦᑎᐊᕋᒪ. ᑖᓐᓇ ᑕᐃᔭᐅᔾᔪᓯᖓ 

ᐃᓂᓪᓚᒋᐊᖃᖅᑐᖅᑕᖃᙱᒃᑲᓗᐊᕐᒪᖔᖅ ᐊᑎᖓ ᓂᐱᔾᔪᔾᔨᓚᐅᙱᓐᓂᖓᓂᒃ ᑐᑭᓯᓯᒪᓗᑎᒍᑦ ᓄᓇᕗᒻᒥᐅᑕᐅᔪᒍᑦ. 

ᑐᑭᓯᓇᕈᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᖃᑉᓗᓈᖑᓂᕋ ᒪᓕᒡᓗᒍ ᓈᒻᒪᒃᑲᓗᐊᕐᒪᖔᑦ 

ᓈᒻᒪᙱᒃᑲᓗᐊᕐᒪᖔᑦ ᐅᖃᕐᓂᖅ ᐊᔪᖅᑐᖓ. ᐃᓄᒃᑐᑦ ᐃᓕᑦᓯᕙᓪᓕᐊᒐᒪ ᓱᓕ. ᑭᓯᐊᓂ ᓈᒻᒪᒃᑲᓗᐊᕐᒪᖔᑦ 

ᐋᖅᑭᒋᐊᕆᐊᖃᙱᒃᑲᓗᐊᕐᒪᖔᑦ ᑖᒻᓇ ᐊᑎᖅᑖᕆᔭᐅᓯᒪᔪᖅ ᖃᐅᔨᒋᐊᒃᑲᓐᓂᖅᑑᓗᐊᖅᑐᒍᑦ ᑕᒪᑐᒪᐅᑉ ᒥᒃᓵᓄᑦ. 

ᐃᓕᖅᑯᓯᓕᕆᔨᒃᑯᖃᐃ ᐊᖅᑯᑎᒋᓗᒋᑦ ᐋᖅᑭᒃᑲᓐᓂᕆᐊᖃᙱᒻᒪᖔᑦ ᑲᑎᖃᑎᒋᔫᓪᓗᐊᒐᖅᐳᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᑕᐅᓅᓇ ᐊᖅᑯᓵᖅᑐᖓ ᓄᖅᑲᕐᕕᒋᓪᓗᒍ ᐅᖃᓕᒫᔪᒻᒥᒐᒃᑯ 

ᑐᑭᓯᙱᑦᑐᐊᓘᔪᒐᒪ ᑖᓐᓇ ᐋᖅᑭᑦᑕᐅᓯᒪᓕᕐᒪᓂᓛᒃ. ᑕᐃᒪᐃᓐᓂᑯᖓᓄᑦ ᑖᓐᓇ ᑐᑭᓯᔭᐅᑦᑎᐊᕆᐊᓕᒃ ᑕᐃᒃᑯᓄᖓ 

ᐅᖃᐅᓯᓕᕆᔨᒃᑯᓐᓄᑦ ᖃᓄᖅ ᑕᐃᔭᐅᔾᔪᓯᖓ ᐅᖃᕈᓯᖓ ᐃᒪᐃᓕᖓᓚᐅᕐᒪᑦ ᐅᕙᓂ ᑕᐃᔭᐅᖃᑦᑕᖅᑐᓂ 

ᐊᐱᖅᓲᑕᐅᑎᓪᓗᒍ ᐅᖃᒪᔭᐅᑕᐅᑎᓪᓗᒍ ᐊᖅᑯᓴᕆᐊᖅ, ᐊᖅᑯᓯᕆᐊᖅ. ᒪᕐᕉᓚᐅᕐᒪᑎᒃ. 

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐃᓕᓐᓄᑦ ᐅᑎᖅᑎᑦᑐᒪᓪᓗᒍ ᕿᒥᕐᕈᔭᐅᓗᓂ. ᐃᓂᓪᓚᑎᖅᑕᐅᑦᑎᐊᕆᐊᖃᕐᓂᐊᖅᑐᖅ ᑕᖅᑲᒃᑯᐊ ᖃᐅᔨᓯᒪᒃ..., 

ᐃᓛᒃ, ᐅᖃᐅᓯᖅᑕᖓᑦ ᑖᓐᓇᐅᒐᓗᐊᖅ ᑭᓯᐊᓂ ᓂᓪᓕᕈᓯᖓ ᐃᓄᒃᑎᑐᑦ ᑐᑭᓯᓇᙱᒻᒪᑦ ᐊᐃᑉᐸᖓ. ᐅᕙᖓᓕ, 

ᑕᐃᒪᐃᑦᑐᑑᓐᓂᕈᒪ ᒪᒥᐊᓇᐅᒐᓗᐊᖅ. ᑭᓯᐊᓂ ᐅᑎᕐᕕᒋᒐᔭᕈᔅᓯᐅᒃ ᐱᐅᔪᖅ. ᑖᔅᓱᒥᖓᑐᐊᖅ ᐃᓱᒫᓗᒍᑎᖃᖅᑐᖓ.  

ᐃᔅᓯᕙᐅᑖᖅ, ᑕᖅᑲᒃᑯᐊ ᓲᕐᓗ ᐊᖅᑭᒋᐊᖃᑦᑕᖁᔨᓯᐅᑦ ᐅᕝᕙᑦᑕᐅᖅ ᐅᖃᐅᓯᓕᕆᔩᑦ ᑲᒥᓯᓇᖓᓐᓄᓪᓗ 

ᐊᓪᓚᕝᕕᖏᑎᒍᑦ ᑐᑭᓯᒋᐊᖅᑕᐅᑉᐸᑦ ᐱᐅᔫᒐᔭᕐᓂᖓᓂᒃ ᓂᓪᓕᐅᑎᒋᑦᑎᐊᕋᓱᑐᐃᓐᓇᖅᑕᕋ. ᖁᔭᓐᓇᒦᒃ. 

ᑕᕝᕗᖓᑐᐊᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅ ᑕᒪᓐᓇ ᐅᖃᐅᓯᕆ’ᒪᒍ ᖁᔭᓐᓇᒦᖅᖢᒍ. 

ᖃᐅᔨᒋᐊᒃᑲᓐᓂᕐᓂᐊᖅᐳᒍᑦ ᑲᑎᖃᒃᑲᓐᓂᕆᐊᖃᕐᓂᕈᑉᑕᓗ ᐃᓕᖅᑯᓯᓕᕆᔨᒃᑯᓐᓂᒃ ᑕᒪᑐᒪᐅᑉ ᒥᒃᓵᓄᑦ. 

ᐱᓕᕆᐊᕆᓂᐊᖅᐸᕗᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. ᑕᐃᒪ? (ᑐᓵᔨᑎᒍᑦ) ᖁᔭᓐᓇᒦᒃ. ᐊᑎᖁᑎᓐᓂ ᑭᖑᓪᓕᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᓗᕐᔪᐊᕐᒥ ᐋᓐᓂᐊᕕᖓ ᒪᑐᔭᐅᓚᐅᖅᓯᒪᒻᒪᑦ ᐅᖅᓱᐊᓗᒻᒥᒃ 

ᑯᕕᔪᖃᕐᖓᑦ ᐋᒡᒌᓯ 2022-ᖑᑎᓪᓗᒍ. ᑖᓐᓇᓗᑦᑕᐅᖅ ᓴᓗᒻᒪᓴᖅᑕᐅᓪᓗᐊᑲᓪᓚᒋᐊᖃᓚᐅᖅᓯᒪᒻᒪᑦ. ᖃᓄᕐᖑᑯᐊ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᖃᑎᖃᓲᖑᕙᑦ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓂᒃ ᖃᐅᔨᓴᖅᑐᑎᒃ 

ᐋᓐᓂᐊᕕᓐᓂ ᓄᓇᕗᓕᒫᒥ? ᐊᒻᒪ ᓴᓇᒋᐊᖅᑕᐅᒋᐊᖃᕐᒪᖔᑕ ᖃᐅᔨᓴᖅᑐᖃᖃᑦᑕᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᔅᑕ ᕚᕝᔅᑖᒃ ᑭᐅᑎᑦᑑᓪᓗᐊᕐᓂᕈ’ᓂ ᖁᕕᐊᓱᒐᔭᖅᐳᖓ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐹᑉᔅᑖᒃ. 

 

ᐹᑉᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑖᔅᓱᒥᖓ ᐱᒻᒪᕆᐊᓘᔪᒥᒃ.  

 

ᐅᖅᓱᐊᓗᒻᒥᒃ ᓴᓗᒻᒪᖅᓴᐃᓂᖅ ᑖᓐᓇ ᐱᒻᒪᕆᐊᓘᑎᑉᐸᑦᑕᕗᑦ. ᖃᑦᑎᒻᒪᕆᐊᓗᓐᓂᒃᑭᐊᖅ ᑯᕕᔪᖃᖃᑦᑕᖅᓯᒪᒻᒪᑦ 

ᐊᕐᕋᒍᓂᒃ ᐊᓂᒍᕋᑖᖅᑐᓂᒃ.  

 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᒋᓪᓚᕆᑉᐸᑦᑕᕗᑦ. ᕿᓂᖅᑐᑎᒃ ᓴᓗᒻᒪᓴᖅᑕᐅᔭᕆᐊᓕᓐᓂᒃ 

ᐊᒻᒪᑦᑕᐅᖅ ᑳᓐᑐᕌᒃᑦ−ᒃᑯᑦ ᐱᓕᕆᐊᖑᑎᖃᑦᑕᖅᑐᑎᒍᑦ ᑕᐃᒪᐃᑦᑐᓕᕆᔨᓪᓚᕆᐅᔪᓄᑦ. ᑕᐃᒫᒃ ᐱᔭᐅᔪᒻᒪᑦ 

ᑕᓗᕐᔪᐊᕐᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐹᑉᔅᑖᒃ ᑭᐅᒐᕕᑦ. ᐊᓯᐊᓄᑦ ᓄᓇᖁᑎᓐᓄᑦ 

ᓅᓪᓗᖓ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᓴᖅᑎᑕᐅᓚᐅᖅᑐᑦ ᑕᓪᓕᒪᒋᓕᖅᑕᖓᓐᓂᒃ ᒪᓕᒐᓕᐅᖅᑏᑦ 

ᑲᑎᒪᔨᕋᓛᖏᓐᓃᑎᓪᓗᒋᑦ ᓇᓗᓇᐃᖅᓯᓚᐅᕐᒪᑕ ᓄᑖᑦ ᐋᓐᓂᐊᕕᒃᓴᐃᑦ ᐱᓕᕆᐊᖑᓂᐊᕐᒪᑕ ᕿᑭᖅᑕᕐᔪᐊᕐᒥ, 

ᑭᖑᓂᐊᒍᓪᓗ ᖃᒪᓂᑦᑐᐊᕐᒥ, ᖁᕐᓗᖅᑑᕐᒥ, ᑰᒑᕐᔪᖕᒥ, ᑲᖏᖅᖠᓂᕐᒥ, ᓴᓪᓕᕐᒥᓗ. ᓄᑖᖅ ᐋᓐᓂᐊᕕᒃ 

ᕿᑭᖅᑕᕐᔪᐊᕐᒧᑦ ᑖᓐᓇᑐᐊᑦᑎᐊᖅ ᓄᑖᖅ ᐋᓐᓂᐊᕕᒃᓴᖅ ᐃᓚᓕᐅᔾᔭᐅᓯᒪᔪᖅ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔫᑎᓄᑦ 

ᐸᕐᓇᐅᑎᒥᒃ ᑐᒃᓯᕋᖅᓱᑎᒃ ᑮᓇᐅᔭᓂᒃ ᓴᓇᒪᓂᖓᓄᑦ 2024−ᒥ.  

 

ᑕᐃᒪᓕ ᐊᐱᖅᑯᑎᒐ: ᖃᖓ ᑰᒑᖅᔪᒻᒥᐅᑦ ᑕᑯᓛᖅᐸᑦ ᐊᑭᑐᔪᓄᑦ ᐸᕐᓇᒍᑎᒥᒃ ᐊᒻᒪᓗ ᐃᓱᒪᓕᐅᕈᑎᒥᒃ?   

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᖅᑯᑎᖕᓄᑦ. ᑕᐃᒪ 

ᐅᖃᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ, ᑕᐃᒪᐃᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᔪᒪᖕᒪᑕ ᑕᒪᒃᑯᓂᖓ ᓲᕐᓗ 

ᓴᓇᒋᐊᖅᓯᖃᑦᑕᓂᕐᒥᒃ, ᓄᑖᓐᖑᕆᐊᖅᑎᑦᑎᖃᑦᑕᕐᓂᕐᒥᒡᓗ ᐋᓐᓂᐊᕕᖕᓂᒃ ᖃᐅᔨᒪᒐᑦᑕ ᓄᓇᓖᑦ ᓲᕐᓗ ᑰᒑᕐᔪᖕᒥᐅᑦ 

ᐱᔭᕆᐊᖃᕐᒪᑕ ᑕᒪᒃᑯᓂᖓ. ᐃᑉᐸᒃᓴᕐᓗ ᐱᔭᕆᐊᖃᓚᐅᕐᒪᑕ ᐊᒻᒪᓗ ᐱᔨᑦᑎᕈᑎᖏᑦ ᐊᒃᑐᖅᑕᐅᓪᓗᑎᒃ 

ᐱᖁᑎᕐᔪᐊᓕᕆᓂᕐᒧᑦ. ᑰᒑᕐᔪᖕᒥᐅᑦ ᓇᓚᐅᑦᑖᖅᓯᒪᕗᑦ ᐸᕐᓇᐃᓯᒋᐊᓛᕋᓱᒋᔭᐅᓪᓗᑎᒃ 2027-28−ᒥ ᑰᒑᕐᔪᖕᒥ. 

ᑕᒪᓐᓇ ᒪᓕᒃᐳᖅ ᐊᔾᔨᒌᓐᖏᑦᑐᓂᒃ, ᑲᔪᓯᒋᐊᕈᓐᓇᕋᓗᐊᕈᑦᑕ ᐱᓕᕆᐊᓄᑦ ᓯᕗᕙᓯᒃᑐᒧᑦ ᑰᒑᕐᔪᖕᒧᑦ 

ᓯᕗᓪᓕᐅᔾᔭᐅᔭᕆᐊᓕᖕᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᒪᐃᓐ. ᑕᒪᓐᓇ ᖃᐅᔨᒋᐊᕐᓂᐊᖅᐸᕋ. ᐃᓱᒪᒃᑯᑦ 

ᖃᓄᐃᖏᑦᑎᐊᕐᓂᖅ ᐱᕈᖅᐸᓪᓕᐊᑐᐃᓐᓇᖅᐳᖅ ᐃᓱᒫᓗᖕᓇᖅᓯᕙᓪᓕᐊᓪᓗᓂ ᓄᓇᕘᓕᒫᒥ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ, ᐸᕐᓇᐅᑎᑕᖃᖅᐳᖅ ᐱᖓᓱᓂᒃ ᓴᓇᒋᐊᖅᓯᔪᒪᓪᓗᑎᒃ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᓯᒪᔪᓕᕆᓂᕐᒧᓪᓗ ᐱᔨᑦᑎᕋᐅᑎᓂᒃ. ᐊᐱᖅᑯᑎᒐ ᐅᓇ: ᓱᓇᐅᕙᑦ ᐱᖓᓱᑦ ᐃᒡᓗᐃᑦ 

ᓴᓇᒋᐊᖅᑕᐅᕙᑦ ᐊᒻᒪᓗ ᓇᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ ᑭᖑᕙᖅᑎᑦᑎᑲᐃᓐᓇᕋᒪ. 

 

ᒫᓐᓇᐅᔪᖅ ᐱᓕᕆᐊᖃᖅᑐᒍᑦ ᐅᖃᓕᒫᒐᕐᓂᒃ ᐃᒡᓗᒧᑦ ᐊᕐᕕᐊᓂ ᐊᑐᖅᑕᐅᔪᓐᓃᕋᔭᖅᑐᒥᒃ ᐃᒡᓗᒥᒃ 

ᓴᖅᑭᑕᐅᓂᐊᖅᑐᖅ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᐅᕝᕙᓘᓐᓃᑦ ᐊᓯᔾᔨᖅᑕᐅᓗᓂ ᐱᓕᕆᐊᓄᑦ. 

ᐃᖅᑲᓇᐃᔮᖅᑕᖃᖅᑐᖅ ᐃᖃᓗᖕᓂ. ᑕᐃᓐᓇ ᒍᕇᓐᔅᑑᓐ ᐃᒡᓗᖁᑎᒋᕙᓪᓚᐃᔭᖓ. ᐱᖓᔪᐊᑦ ᐅᕙᓐᓄᑦ ᓂᑲᒍᓱᒃᑐᖅ 

ᒫᓐᓇᐅᔪᖅ. ᒪᒥᐊᑉᐳᖓ, ᑭᓯᐊᓂ ᑕᐃᒪᐃᑦᑐᓐᓇᖅᑐᖓ... ᐊᓱ. ᑲᖏᖅᖠᓂᕐᒥ ᖃᓄᐃᓐᖏᓯᐊᖅᑐᓕᕆᕕᒃ 

ᓴᓇᔭᐅᒋᐊᕐᓂᖓ, ᑖᓐᓇ ᐱᖓᔪᒋᓕᖅᑕᖓ. ᑕᒪᒃᑯᓄᖓᓕᒫᖅ ᐱᓕᕆᐊᓄᑦ, ᐱᖁᑎᒋᔭᐅᕙᒌᖅᑐᑦ 

ᐊᑐᖅᑕᐅᒃᑲᓐᓂᖅᑐᑦ ᐅᕝᕙᓘᓐᓃᑦ ᓴᓇᒋᐊᖅᑕᐅᓪᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᐅᖅᓯᒪᒐᒪ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑖᓐᓇ 

ᓂᕈᐊᖅᑕᐅᕕᒋᓯᒪᔭᕋ ᓄᑖᒥᒃ ᐃᓂᒃᓴᒥᒃ ᐱᔪᒪᓚᐅᕐᒪᑕ ᐃᓱᒪᓕᕆᓂᕐᒧᑦ ᑰᒑᕐᔪᖕᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᐅᔨᓇᓱᓚᐅᖅᐸᑦ ᐱᓕᕆᐊᖑᖔᕈᓐᓇᖅᑐᓂᒃ ᓄᑖᒥᒃ ᐃᓂᒃᓴᒥᒃ ᐃᓱᒪᒥᒍᑦ ᐊᔪᕈᑎᓕᖕᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓯᒪᓐᖏᓐᓇᒃᑭᑦ ᑭᓯᐊᓂ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᐅᖃᖃᑎᒋᔪᓐᓇᖅᑕᒃᑲ ᐱᓗᐊᖅᑐᒥᒃ ᑕᐃᒃᑯᐊ ᐃᓱᒪᓕᕆᔨᐅᔪᑦ ᐊᒻᒪᓗ ᐊᔪᓕᕈᑎᖃᖃᑦᑕᖅᑐᑦ 

ᖃᓄᖅ ᐱᓕᕆᓯᒪᖕᒪᖔᑕ ᑰᒑᕐᔪᖕᒥ. ᐊᒃᓱᐊᓗᒃ ᖁᕕᐊᓇᖅᑐᖅ ᑕᑯᓪᓗᓂ ᐱᓕᕆᐊᖑᔪᓂᒃ ᓄᓇᕗᓕᒫᒥ 

ᐃᖅᑲᓇᐃᔭᖅᑎᒻᒪᕆᖕᓄᑦ. ᐃᒃᐱᓐᓇᓪᓚᕆᖕᒪᑦ ᑕᑯᓪᓗᓂ ᐱᓕᕆᓪᓚᑦᑖᖅᑐᓂᒃ ᒪᒃᑯᒃᑐᓂᒃ ᐱᓕᕆᖃᑎᖃᖅᑎᓪᓗᒋᑦ, 

ᐊᔾᔨᒌᙱᑦᑐᓂᒃ ᑲᑐᔾᔨᖃᑎᒌᓂᒃ ᓄᓇᓕᖕᓂ.  

 

ᐄ, ᑕᒪᓐᓇ ᖁᕕᐊᒋᓪᓚᕆᑦᑕᕋ ᐆᒪᖅᑯᑎᓕᕆᓂᖅ ᐊᒻᒪᓗ ᓯᕗᒧᐊᒃᐸᓪᓕᐊᑦᑎᐊᕋᑦᑕ. ᑖᒃᑯᐊ 

ᐅᖃᐅᓯᕆᓇᓱᒃᑕᕋᓗᐊᒃᑲ ᐱᖁᑎᕐᔪᐊᓕᕆᓂᕐᒧᑦ, ᑭᓯᐊᓂ ᖁᕕᐊᓇᖅᑐᖅ ᐋᓐᓂᐊᕕᒃᑕᖃᕆᐊᖃᓐᖏᓐᓇᑦᑕ 

ᑕᐃᒪᐃᑦᑐᓂᒃ ᐱᓕᕆᐊᖃᕐᓂᐊᕐᓗᑕ. ᐱᔭᕆᐊᖃᑐᐃᓐᓇᖅᑐᒍᑦ ᐊᒥᓱᓂᒃ ᐱᔾᔪᑎᖃᖅᑐᓂᒃ ᐃᓂᒃᓴᒥᒃ ᓲᕐᓗ 

ᐃᓕᓐᓂᐊᕐᕕᐊᕈᓯᕐᒥᒃ ᐃᒡᓗᕐᔪᐊᒥᒡᓘᓐᓃᑦ. ᓯᓚᒥ ᐱᓕᕆᐊᖑᔪᓐᓇᖅᑐᖅ. ᓯᕐᓗᐊᖑᔪᓐᓇᖅᑐᖅ ᒪᒃᑯᒃᑐᓄᑦ 

ᐊᖑᑎᓄᑦ ᐃᓐᓇᕈᓕᓵᖅᑐᓄᓪᓘᓐᓃᑦ. ᐄ, ᑖᓐᓇ ᖁᕕᐊᓇᖅᑐᖅ ᐊᒻᒪᓗ ᐅᑎᕐᕕᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ 

ᑰᒑᕐᔪᖕᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ, ᑕᒪᓐᓇ ᓂᕆᐅᒋᓂᐊᖅᐸᕗᑦ.  

 

ᐊᓯᐊᓄᑦ ᐃᓐᓇᐃᑦ ᒥᒃᓵᓄᑦ, ᑖᒃᑯᐊ ᐃᓐᓇᐃᑦ ᖃᓂᓐᓂᖅᓴᒧᑦ ᐱᔭᐅᓇᓱᒃᑎᓪᓗᒋᑦ ᐋᑐᕚᒥ ᓅᓪᓗᒋᑦ, ᑖᒃᑯᐊ 

ᕿᑎᕐᒥᐅᑕᐃᑦᑕᐅᖅ ᖃᓂᓐᓂᒃᓴᒧᑦ ᐊᖏᕐᕋᒥᖕᓄᑦ ᐱᔭᕆᐊᖃᕋᓗᐊᕐᒪᑕ. ᓯᕗᓪᓕᕐᒥᒃ ᑲᑎᒪᒐᑦᑕ ᒥᓂᔅᑐ ᑖᒃᑯᐊ 

ᐋᑐᕚᒥ, ᔨᐊᓗᓇᐃᕝᒧᓪᓘᓐᓃᑦ, ᐃᑦᒪᓐᑕᓐᒧᓪᓘᓐᓃᑦ, ᓅᑦᑎᔪᓐᓇᕐᒪᖔᑦ? ᑖᒃᑯᐊ ᐊᑭᑦᑐᕋᐅᑎᓂᕐᒧᑦ, ᑖᒃᑯᐊ 50 

ᑭᓛᒥᑕ, ᐃᒻᐸᓯ ᐅᐊᔅ ᑭᐅᔪᑑᓚᐅᖅᓯᒪᖕᒪᑕ.   

 

ᐊᐱᖅᑯᑎᒋᓕᕐᒥᔭᕋᓕᐅᓇ: ᑖᒃᑯᐊ ᐊᑭᑦᑐᕋᐅᑎᓂᒃᑯᑦ 2018, 2019, 2020, 2021, 2022, ᐊᒻᒪ 2023 ᑕᒡᕙ 

ᐊᐱᖅᑯᑎᒐ ᑭᖑᓪᓕᖅᐹᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐱᔾᔪᑎᒋᓪᓗᒍ ᐱᑕᖃᕆᐊᖃᕐᓂᖓ ᐊᔾᔨᐅᖏᑦᑐᒃᑯᑦ 

ᐊᖏᕐᕋᐅᔪᑦ ᐃᓐᓇᑐᖃᕐᓄᑦ, ᒪᓕᒐᓕᐅᖅᑎ ᐅᖃᖅᑲᐅᖕᒪᑦ, ᑐᒃᓯᕋᐅᑎᐅᓚᐅᖅᑐᑦ ᐊᑕᐅᓯᕐᒧᑦ ᐃᒡᓗᒧᑦ 

ᑐᕌᖓᓚᐅᕐᒪᑕ ᐊᒻᒪᓗ ᐃᓱᓕᑉᐸᓪᓕᐊᓕᖅᑎᓪᓗᒍ ᑕᒪᓐᓇ ᐊᒻᒪᓗ ᑖᓐᓇ ᐃᐊᒻᐸᓯ ᐅᐊᔅ-ᖑᓚᐅᖅᑐᒥᒃ. 

ᖃᐅᔨᒋᐊᖅᓯᒪᕗᒍᑦ ᑭᐅᔪᒪᓪᓗᑕ ᑐᒃᓯᕋᐅᑕᐅᔪᓄᑦ ᕿᑎᕐᒥᐅᓂᒃ.  

 

ᔭᓗᓇᐃᒧᑦ ᖃᐅᔨᒋᐊᖅᓯᒪᕗᒍᑦ. ᐅᒡᒍᐊᓇᖅᑑᒐᓗᐊᖅ, ᐅᖃᐅᔾᔭᐅᓯᒪᒐᑦᑕ ᓇᖕᒥᓂᖅ ᐃᖅᑲᓇᐃᔭᖅᑎᖃᕐᒪᑕ, 

ᐱᓕᕆᐊᖃᖅᑐᑎᒃ ᓇᖕᒥᓂᖅ ᐱᑐᖃᕈᖅᐸᓪᓕᐊᔪᓂᒃ ᓄᓇᑦᓯᐊᕐᒥ, ᑭᓯᐊᓂᓕ ᐸᕐᓇᒃᑐᒍᑦ ᐊᒻᒪᓗ ᐱᓕᕆᐊᖃᖅᖢᑕ 

ᑐᒃᓯᕋᐅᑎᐅᔪᓂᒃ ᕿᓂᕐᓂᐊᖅᑐᓂᒃ ᑕᒪᒃᑯᓂᖓ ᐱᔨᑦᑎᕈᑎᓂᒃ ᐊᒻᒪᓗ ᕿᒥᕐᕈᓂᐊᖅᑐᒍᑦ ᐊᕕᒃᑐᖅᓯᒪᔪᓂ 

ᐃᓱᒪᒃᓴᖅᓯᐅᕈᑎᒃᓴᐅᔪᓂᒃ ᑕᒪᓐᓇ ᐃᓚᒋᓪᓗᓂᐅᒃ.  

 

ᕿᑎᕐᒥᐅᓄᑦ, ᕿᒥᕐᕈᒐᔭᖅᑐᒍᑦ ᓇᓕᐊᒃᓂᒃ ᐃᒡᓗᓂᒃ ᐃᓗᐊᓂ ᐃᐊᑦᒪᑕᓐ ᐅᕝᕙᓘᓐᓃᑦ ᔨᐊᓗᓇᐃᕝ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᒃᓴᑐᐃᓐᓇᖅ. ᐊᑐᓕᖁᔨᔪᐊᕋᓗᐊᖅᑐᖓ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᑎᕐᒥᐅᑦ ᖃᓂᓐᓂᖅᓴᒧᑦ ᐊᐅᓪᓚᖃᑦᑕᕆᐊᖃᕐᓂᖏᑦ, ᐃᐊᑦᒪᓐᑕᓐ, ᐊᒻᒪ 

ᔨᐊᓗᓇᐃᕝ. ᐃᑲᔫᑎᖃᕋᔭᖅᐳᖅ ᕿᑎᕐᒥᐅᓄᑦ, ᐊᐅᓪᓚᑲᑕᑐᐃᓐᓇᕋᑦᑕ ᕿᑎᕐᒥᐅᓂᒃ ᔭᓗᓇᐃᒧᑦ ᐅᕝᕙᓘᓐᓃᑦ 

ᐃᐊᑦᒪᓐᑕᓐᒧᑦ, ᓄᖅᑲᖃᑦᑕᖏᓪᓗᑕ ᐊᑯᕐᖓᖓᓂᒃ. ᖃᓄᕐᓕ ᓄᖅᑲᖓᑎᑦᓯᒍᓐᓇᖅᑭᑕ ᐅᕙᑦᑎᓐᓂᒃ ᕿᑎᕐᒥᐅᓂᒃ 

ᒪᓕᒐᓕᐅᖅᑎᐅᔪᓂᒃ ᐊᔭᐅᖅᑕᐅᖁᓪᓗᒋᑦ ᒐᕙᒪᒃᑯᑦ ᐃᓄᑐᖃᕗᑦ ᐊᖏᕐᕋᒧᑦ ᖃᓂᓪᓕᕚᓪᓕᖁᓪᓗᒋᑦ? 

ᐊᑐᓕᖁᔭᐅᓯᒪᖕᒪᑦ. ᑖᒃᑯᐊ ᐱᓕᕆᕕᐅᔪᑦ ᐊᔭᐅᒃᑲᓐᓂᖁᕙᒃᑲ ᐊᒻᒪᓗ ᑕᒪᒃᑯᐊ ᓅᑎᑦᑎᐊᕐᓗᒋᑦ ᓄᓇᖃᑦᑎᐅᔪᑦ 

ᐃᐊᒻᐸᓯ ᐅᐊᔅᑦ-ᒦᑦᑐᑦ ᐊᖏᕐᕋᒧᑦ ᖃᓂᓪᓕᕙᓪᓕᐊᖁᓪᓗᒋᑦ. ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ 

ᐱᐊᓂᒃᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᑉᓕᕈᒪᕖᑦ? ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᖃᐅᓯᕆᔭᐅᔪᑦ ᐊᒻᒪᓗ ᒪᓕᒐᓕᐅᖅᑎᓗ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᓪᓗᒍ ᒫᓐᓇᕋᑖᖑᓚᐅᖅᑐᒥ. ᑐᑭᓯᔪᖓ ᐊᒻᒪᓗ ᐃᒃᐱᒋᑦᑎᐊᕋᒃᑭᑦ ᐃᓚᒌᑦ ᐊᒃᑐᖅᑕᐅᔪᑦ 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᑐᒧᖓ. ᓴᖅᑮᔪᒪᒐᑦᑕ ᓇᓖᕌᒐᒃᓴᓂᒃ ᐃᓚᒌᓄᑦ ᕿᑎᕐᒥᐅᓂᒃ ᐊᒻᒪᓗ ᑕᐃᒪᐃᒻᒪᑦ ᑲᔪᓯᒋᐊᕈᑎᖃᖅᐳᒍᑦ 

ᑐᔅᓯᕋᐅᑎᓂᒃ ᑐᒃᓯᕋᐅᑎᓂᒃ ᐅᖃᐅᓯᕆᖅᑲᐅᔭᕐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕈᐃᓐᓈᖕᓂᒃ ᐅᖃᐅᓯᖃᕈᒪᔪᖓ, ᐅᖃᐅᓯᕆᔪᒪᔭᓐᓂᒃ ᐊᕐᕌᓂ 

ᐅᖃᐅᑭᕆᓚᐅᖅᓯᒪᔭᓐᓂᒃ. 

 

ᐅᐱᕐᖔᖃᐃ ᑲᑎᒪᕐᔪᐊᖅᑎᓪᓗᑕ ᐊᐱᕆᓚᐅᖅᓯᒪᒐᒃᑯ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ ᑕᒪᒃᑯᐊ 

ᓱᕈᓯᓕᕆᓂᕐᒧᑦ ᐱᔨᑦᑎᕈᑏᑦ ᐅᓄᖅᓯᕙᓪᓕᐊᓂᖏᓐᓄᑦ ᐊᑯᓂᐊᓗᒃ ᑭᖑᕙᖅᓯᒪᓗᐊᕐᓂᑯᒧᑦ ᐋᑐᕚᒥ ᐊᒻᒪᓗ ᓱᕈᓰᑦ 

ᐃᓚᖏᓪᓗ ᐊᒃᓱᕈᖅᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. ᖃᐅᔨᒍᒪᑐᐃᓐᓇᖅᑯᖓᓕ ᒥᓂᔅᑕᐅᔪᖅ 

ᑐᓴᖅᑎᑦᑎᔪᓐᓇᕐᒪᖔᑦ ᒫᓐᓇᐅᔪᖅ ᐅᕝᕙᓘᓐᓃᑦ ᐱᑕᖃᑐᐃᓐᓇᕆᐊᓕᖕᓂᒃ ᐊᖏᔪᓄᑦ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ 

ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐃᓱᒪᒃᓴᖅᓯᐅᕐᒪᖔᑕ ᐊᖏᒡᓕᒋᐊᖅᑎᑦᑎᓂᕐᒥᒃ ᓱᕈᓯᓕᕆᓂᕐᒧᑦ ᐱᔨᑦᑎᕋᐅᑎᐅᔪᓂᒃ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᐸᕐᓇᒍᑎᖃᖏᑦᑐᒍᑦ ᑕᒪᑐᒧᖓ. 

ᑖᓐᓇ ᐋᖅᑭᒃᓱᒐᐅᒐᓚᖕᒪᑦ ᓱᓕ ᕿᑭᖅᑕᓂ ᐋᓐᓂᐊᕕᒃ ᐱᔾᔪᑎᒋᓪᓗᒍ. ᓄᑕᕋᓕᕆᔨᒧᑦ ᑲᒪᒋᔭᐅᕝᕕᒃ ᐅᕝᕙᓘᓐᓃᑦ 

ᐃᓂᐅᔪᖅ ᐃᓂᖃᖅᑐᖅ ᑭᖑᓂᑦᑎᓐᓂ. ᑭᓯᐊᓂᓕ, ᐲᖅᓯᔭᕆᐊᖃᕋᔭᖅᑐᒍᑦ ᐊᓯᖏᓐᓂᒃ ᒫᓐᓇᐅᔪᖅ ᐱᔨᑦᑎᕈᑎᓂᒃ 

ᑕᕝᕙᙵᑦ ᐃᓪᓗᒥᒃ ᐊᒻᒪᓗ ᐅᐸᓗᖓᐃᖅᓯᒪᖏᓐᓇᑦᑕ ᓇᒧᑦ ᐊᐅᓚᖅᑎᒍᓐᓇᕐᒪᖔᑦᑎᒍ ᐅᕝᕙᓘᓐᓃᑦ 

ᐃᓕᔭᐅᓗᑎᒃ.  

 

ᑕᒪᓐᓇ ᐅᖃᓚᐅᖅ ᐅᖃᓚᐅᖅᑎᒍᑦ, ᐊᖏᓪᓕᒋᐊᖅᑎᑦᑎᕗᒍᑦ ᐱᓕᕆᐊᑦᑎᓐᓂᒃ ᓄᓇᕗᒻᒥ. 

ᐊᑭᑐᔫᑎᓃᒃᑲᓗᐊᖅᑎᓪᓗᑕ, ᑕᑯᕙᙱᓚᒍᑦ ᐱᓕᕆᐊᓂᒃ ᓴᖅᑭᖅᑐᓂᒃ, ᐱᓕᕆᐊᓄᑦ, ᐊᐅᓚᑦᑎᓂᕐᒧᑦ ᐊᒻᒪ 

ᐋᖅᑭᐅᒪᐃᓐᓇᕈᑎᓄᑦ, ᐊᖏᓪᓕᒋᐊᖅᑕᐅᖕᒪᑕ ᐊᒻᒪ ᓄᑖᑦ ᐱᔨᑦᓯᕐᓃᑦ ᓴᖅᑭᐊᕙᓪᓕᐊᓪᓗᑎᒃ ᖃᕋᓴᐅᔭᒃᑯᑦ, 

ᑕᐃᒪᐃᒻᒪᑦ ᑕᑯᕙᒃᐳᒍᑦ ᐱᕙᓪᓕᐊᓂᐅᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒋᐊᕈᒪᑐᐃᓐᓇᖅᑐᖓ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓄᑦ. 

ᐃᖅᑲᐅᒪᕗᖓ ᐊᕐᕌᒍᒐᓴᐅᓕᖅᑐᓂᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᒧᐊᒃᓯᒪᔪᒻᒪᕆᐅᖕᒪᑕ ᐱᕈᖅᓴᐃᓇᓱᖕᓂᕐᒥᒃ 

ᓱᕈᓯᕐᓄᑦ ᐱᔨᑦᑎᕋᐅᑎᓂᒃ ᓄᓇᕘᒥ, ᑕᒪᓐᓇᓗ ᖁᕕᐊᒋᒻᒪᕆᓚᐅᖅᑕᕋ ᑕᑯᔭᕆᐊᒃᓴᖅ. ᒥᓂᔅᑕ ᐅᖃᖅᑲᐅᖕᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᓕ ᐊᖏᓪᓕᒋᐊᖅᑎᑦᑎᖕᒪᑕ ᐱᔨᑦᑎᕈᑎᒥᓂᒃ. ᑕᒪᓐᓇ 

ᑐᕌᖓᓗᐊᖅᑐᒃᓴᐅᒐᓗᐊᖅᐳᖅ ᓱᕈᓯᕐᓄᑦ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓱᕈᓯᓕᕆᓂᕐᒧᑦ ᐱᔨᑦᑎᕈᑎᖏᑦ 

ᐊᖏᓪᓕᒋᐊᖅᓯᒪᓕᖅᑎᓪᓗᒋᑦ ᐊᒻᒪᓗ ᓱᕈᓯᕐᓄᑦ ᑲᒪᔨᒥᒃ ᐅᖃᖅᑐᖃᓚᐅᖅᓯᒪᖕᒪᑦ, ᒥᓂᔅᑕ ᐅᖃᐅᓯᖃᖅᑎᓪᓗᒍ 

ᐊᕐᕌᒍᒐᓴᐅᓕᖅᑐᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒪᑐᐃᖅᓯᓂᐊᕐᓂᖅᐸᑕ ᓱᕈᓯᓕᕆᓂᕐᒧᑦ ᑲᒪᔨᒥᒃ, ᖃᓄᐃᑦᑐᓂᒃ 

ᐊᑭᑐᔪᓄᑦ ᑮᓇᐅᔭᓂᒃ ᐊᑐᕆᐊᖃᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓇᓚᐅᑦᑖᑐᐃᓐᓇᕈᒪᓐᖏᓐᓇᒪ ᐊᖏᓂᖓᓂᒃ. 

ᑕᒪᓐᓇ ᐲᖅᑕᐅᒐᔭᖅᑐᖅ ᐸᕐᓇᑕᐅᓂᒃᑯᑦ ᐊᒻᒪᓗ ᑎᑎᕋᐅᔭᕐᓂᒃᑯᑦ. ᑕᕝᕗᖓ ᐃᓱᓕᓪᓗᒍ. ᓈᓴᐅᑎᓪᓚᑦᑖᓂᒃ 

ᐱᓯᒪᓐᖏᑦᑐᒍᑦ ᒫᓐᓇᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᓱᕈᓯᓕᕆᓂᐅᔪᑦ ᕿᒪᑲᐃᓐᓇᕐᓂᐊᕋᒃᑭᑦ, 

ᑭᓯᐊᓂᓕ ᑕᒪᓐᓇ ᐅᑎᕐᕕᒋᓛᖅᐸᓪᓚᐃᔭᕋ ᐅᑭᐅᒃᑯᑦ ᑲᑎᒪᓕᕈᑦᑕ ᕿᒥᕐᕈᓕᕈᑦᑕ ᐋᓐᓂᐊᖅᑐᓕᕆᔨᒃᑯᓐᓂᒃ 

ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. ᖃᐅᔨᒍᒪᓪᓚᕆᒃᑐᖓ ᖃᑦᑎᑦ ᓱᕈᓰᑦ ᐊᐅᓪᓚᖅᑎᑕᐅᕙᒻᒪᖔᑕ ᓄᓇᕗᑦ 

ᓯᓚᑖᓄᑦ ᖃᓄᐃᑦᑐᓪᓚᑦᑖᓂᒃ ᐱᔨᑦᑎᖅᑕᐅᒻᒪᖔᑕ ᐊᒻᒪᓗ ᐊᔾᔨᑐᐃᓐᓇᖏᓐᓂᒃ ᓱᕈᓯᕐᓄᑦ ᓄᓇᕗᒻᒥ, ᑭᓯᐊᓂᓕ 

ᐅᑎᕐᕕᒋᓛᖅᑕᕗᑦ ᐅᑭᐅᒃᑯᑦ. 

 

ᐅᑎᑲᐃᓐᓇᕈᒪᓪᓗᖓ ᐊᓯᐊᓄᑦ ᐅᖃᐅᓯᕆᓚᐅᖅᓯᒪᒻᒥᔭᓐᓄᑦ. ᐊᕐᕌᒎᓯᒪᓕᖅᑐᓂᑦ, ᑕᑯᓐᓇᖃᑦᑕᖅᓯᒪᕗᖓ 

ᐋᓐᓂᐊᖅᑐᓕᕆᔨᒃᑯᑦ ᐃᓪᓗᑖᑲᐃᓐᓇᖃᑦᑕᖅᑐᑦ ᑮᓇᐅᔭᑦ ᐊᑐᖅᑐᒃᓴᖏᑦ ᐊᒥᓱᕈᖅᐸᓪᓕᐊᑐᐃᓐᓇᑎᓪᓗᒋᑦ. ᐄ, 

ᖃᐅᔨᒪᔪᖓ ᐊᐅᓚᔾᔪᑏᑦ ᒪᑭᒪᐅᑏᓪᓗ, ᑭᓯᐊᓂ ᑭᖑᓂᑦᑎᓐᓂ ᐊᐱᕆᖃᑦᑕᖅᓯᒪᒐᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓱᒪᒃᓴᖅᓯᐅᖅᓯᒪᒻᒪᖔᑕ ᐃᓪᓗᓕᐅᕐᓂᕐᒥᒃ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᑎᑭᑲᐃᓐᓇᑐᐃᓐᓇᐸᑦᑐᓂᒃ 

ᐃᖅᑲᓇᐃᔭᖅᑎᓄᑦ. ᐅᓇ ᒪᕐᕈᐃᓕᖅᑲᖓᓂᐊᖅᑐᖅ ᐊᐱᖅᑯᑎ, ᑕᒪᕐᒥᒃ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ; 

ᐊᒃᑐᐊᓂᖃᑦᑎᐊᖅᑐᖅ.  

 

ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᒪᓕᒐᓕᐅᕐᕕᒻᒥ ᒫᓐᓇᐅᔪᖅ ᑎᑭᑲᐃᓐᓇᐸᑦᑐᓄᑦ ᐃᓪᓗᓄᑦ ᐊᑭᓕᐅᑎᐅᓯᒪᔪᓄᑦ ᐊᒻᒪᓗ 

ᖃᑦᑎᓄᑦ ᐃᓪᓗᓄᑦ ᐊᑐᖅᑕᐅᓂᐊᕐᒪᖔᑕ? ᐃᓱᒪᒋᔭᐅᒃᑲᓐᓂᖅᓯᒪᕚ ᐊᔾᔨᐅᖏᑦᑐᒥᒃ ᑮᓇᐅᔭᖅᑐᕈᑎᒃᓴᒥᒃ 

ᑐᒃᓯᕋᖅᑐᖃᖁᓪᓗᒍ ᐅᕝᕙᓘᓐᓃᑦ ᐱᓕᕆᐊᒃᓴᕆᔭᐅᔪᒥᒃ 18-ᓂᒃ ᑲᑎᓐᖓᔪᓂᒃ ᐃᒡᓗᓕᐅᖁᓪᓗᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᖃᕐᒪᑕ ᓄᓇᕗᒥ ᐃᓪᓗᓕᐅᖅᑎᒃᑯᓐᓂᒃ ᓴᓇᖁᓪᓗᒋᑦ ᐊᑭᑐᓗᐊᓐᖏᑦᑐᒥᒃ? 

ᐃᓱᒪᔪᖓᓕ ᑭᓱᓪᓚᑦᑖᓂᒃ ᓴᓇᔭᐅᓯᒪᔪᓂᒃ ᐋᓐᓂᐊᖅᑐᓕᕆᔨᓂᒃ ᐊᖏᕐᕋᕆᔭᐅᔪᓂᒃ ᐃᑲᔪᕐᓂᖃᕋᔭᕆᐊᖓᓂᒃ 

ᐃᖅᑲᓇᐃᔭᖅᑏᑦ ᖃᐅᔨᒪᓂᖏᓐᓄᑦ ᐊᒻᒪᓗ ᐱᓯᒪᑦᑎᓂᕐᒧᑦ ᐱᑕᖃᕆᐊᖃᓪᓚᕆᒃᑐᓂᒃ ᐋᓐᓂᐊᖅᑐᓕᕆᔨᓂᒃ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑎᑭᑲᐃᓐᓇᑐᐃᓐᓇᖅᑐᓄᑦ ᐃᓪᓗᓄᑦ 

ᒫᓐᓇᐅᔪᖅ ᐃᖃᓗᓐᓂ, 48-ᓂᒃ ᐃᓪᓗᖁᑎᖃᖅᑐᒍᑦ ᐊᒻᒪᓗ ᐱᓕᕆᖃᑎᖃᑦᑎᐊᖅᐸᒃᑐᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓂᒃ. ᐱᑕᖃᖅᑐᒍᑦ ᐃᓄᐃᓴᑦᑑᒐᓗᐊᓂᒃ, ᐆᑦᑑᑎᒋᓗᒍ, ᐃᓪᓗᐃᑦ ᐊᑕᔪᑦ ᐅᕝᕙᓘᓐᓃᑦ ᐃᓚᖏᑦ 

ᐋᓐᓂᐊᕖᑦ. ᐊᐅᓚᑕᐅᒻᒪᑕ ᐊᔾᔨᒋᓐᖏᑕᖓᒍᑦ, ᑭᓯᐊᓂ ᓇᐃᓈᕐᓗᒍ ᑭᐅᔾᔪᑎᒐ ᐱᔪᓐᓇᕐᓂᖃᙱᓇᑦᑕ 

ᐱᓕᕆᐊᖃᕐᓂᐊᖅᑐᓂᒃ ᐃᓪᓗᓕᕆᓂᕐᒧᑦ ᐱᓕᕆᐊᓂᒃ. ᑖᓐᓇ ᑕᕝᕙ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ 

ᐱᒋᔭᐅᔪᖅ ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᑕᕗᑦ ᑭᓐᖒᒪᔭᕗᑦ ᐱᔾᔪᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᐃᑦ ᓄᓇᓕᐸᐅᔭᖓᑦ ᐃᒡᓗᑭᒃᓴᖅᓯᒪᓕᕐᒪᑦ 

ᐊᕐᕌᒍᒐᓴᖕᓄᑦ. ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ ᐅᖃᖅᓯᒪᖕᒪᑕ ᐃᖃᓗᐃᑦ 0-ᐳᓴᓐᑎᒥᒃ 

ᐃᓐᓄᒃᓯᒪᓐᖏᓐᓂᖏᓐᓂᒃ ᐊᕐᕌᒍᓄᑦ ᑎᓴᒪᓄᑦ. 48-ᓂᒃ ᐃᒡᓗᓂᒃ ᐲᖅᓯᖃᑦᑕᓕᕈᑦᑕ ᐃᖃᓗᖕᒥᐅᑦ 

ᐱᔭᕆᐊᖃᓪᓚᕆᒃᑕᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᑲᐃᓐᓇᕐᓂᐊᖅᑐᓂᒃ ᑎᑭᑲᐃᓐᓇᑐᐃᓐᓇᖅᑐᓂᒃ, ᐊᒻᒪᓗ 

ᑐᑭᓯᐅᒪᓪᓗᖓ ᐱᔭᕆᐊᖃᒻᒪᕆᖕᒪᑕ, ᑕᒪᓐᓇ ᐱᐅᙱᑦᑐᒥᒃ ᐊᒃᑐᐃᓂᖃᕐᒪᑦ ᓄᓇᓕᖕᓄᑦ.  

 

ᑭᖑᓪᓕᖅᐹᒥᒃ ᐊᐱᕆᒐᒪ ᒥᓂᔅᑕᒧᑦ, ᐊᑦᔨᐸᓗᐊᓂᒃ ᑭᐅᔭᐅᓚᐅᕐᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᖁᑎᒋᖕᒪᒍ. 

ᐃᓱᒪᒋᓪᓗᒋᑦ ᐱᐅᔪᑦ ᐊᒃᑐᐃᓂᐅᔪᑦ ᓴᓇᔭᐅᔪᑦ ᐃᒡᓗᐃᑦ ᐱᓕᕆᕝᕕᖕᒧᑦ ᓄᓇᓕᖕᓄᓪᓗ ᒐᕙᒪᒃᑯᓐᓄᓪᓗ 

ᓄᓇᕗᒻᒥᐅᓄᓪᓗ ᐋᓐᓂᐊᓯᐅᑎᑖᓲᑦ, ᐊᐱᕆᔪᒪᕙᕋ ᒥᓂᔅᑕ ᐃᓱᒪᒃᓴᖅᓯᐅᖁᓪᓗᒍ ᓴᖅᑭᑦᑎᔭᕆᐊᒃᓴᖅ 

ᐱᓕᕆᐊᒃᓴᓂᒃ ᐊᔾᔨᐅᙱᑦᑐᒥᒡᓘᓐᓃᑦ ᑐᒃᓯᕋᐅᒻᒥᒃ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᕐᓂᐊᕐᓗᑎᒃ 

ᐱᓕᕆᖃᑎᖏᓐᓂᒃ ᓄᓇᕗᒻᒥᑦ ᐃᒡᓗᓕᐅᖅᑎᒃᑯᓐᓂᒃ ᐃᒡᓗᓕᐅᕐᓂᐊᕐᓗᑎᒃ 48−ᓂᒃ ᐃᒡᓗᓂᒃ ᐊᑭᑐᓗᐊᙱᑦᑐᒥᒃ.  

 

ᓱᓕ, ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᐃᓱᒪᒋᐊᖁᓪᓗᒍ ᑕᒪᑐᒥᖓ ᐊᒻᒪᓗ ᓴᓇᒐᔭᕐᒪᖔᑦ ᐱᓕᕆᐊᒃᓴᒥᒃ ᐊᒻᒪᓗ 

ᐊᔾᔨᐅᖏᑦᑐᒥᒃ ᑐᒃᓯᕋᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᖏᕈᓐᓇᖅᑐᖓ ᑕᐃᒪᐃᑦᑐᒧᑦ, ᑭᓯᐊᓂᓕ 

ᐊᐱᕆᔪᒪᔭᕋ ᒪᓕᒐᓕᐅᖅᑎᐅᔪᖅ ᐊᖏᖁᓪᓗᒍ ᑐᓂᓯᓗᓂ ᐃᓱᖃᙱᑦᑐᓂᒃ ᑮᓇᐅᔭᓂᒃ... ᐅᖃᑐᐃᓐᓇᖅᑐᖓ 

ᐅᖃᙳᐊᑐᐃᓐᓇᖅᑐᖓ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᑕᕗᑦ. ᐆᒃᑑᑎᒋᓗᒍ, ᐊᖅᖂᓴᕆᐊᕐᒥ ᐊᒻᒪᓗ 

ᐃᒡᓗᖃᕆᐊᖃᕐᓂᐅᔪᖅ, ᑕᒪᓐᓇ ᐱᓕᕆᖃᑎᒋᑦᑎᐊᖅᑲᕗᑦ ᐅᐱᓐᓇᕋᓂ ᖃᖓᑐᐃᓐᓇᖅ ᓴᖅᑮᒐᐃᒐᕕᑦ ᓄᑖᖑᔪᒥᒃ 

ᖃᕋᓴᐅᔭᒃᑯᑦ, ᐃᒡᓗᖃᕐᑎᑦᑎᓂᕐᒥᑦ ᐊᒃᑐᐃᓂᖃᕈᓐᓇᖅᑐᖅ ᐊᒻᒪᓗ ᑕᑯᓐᓇᑐᐃᓐᓇᕈᒪᓐᖏᓚᒍᑦ 

ᐋᓐᓂᐊᕕᑐᐃᓐᓇᕐᒥᒃ, ᓱᕐᓗ, ᐅᕝᕙᓘᓐᓃᑦ ᐸᓂᖅᓰᕕᑐᐃᓐᓇᖅ. ᖃᐅᔨᒪᔪᒍ ᐃᖅᑲᓇᐃᔭᖅᑎᑕᖃᕐᓂᐊᕐᒪᑦ 

ᐃᒡᓗᖃᕆᐊᖃᕐᓂᐊᖅᑐᓂᒃ ᐃᓚᒋᔭᐅᓗᓂ ᑕᐃᒃᑯᓄᖓ ᐃᒡᓗᓄᑦ ᐊᒻᒪᓗ ᑕᒪᓐᓇ ᐱᓕᕆᖃᑎᖃᕐᓂᐅᔪᖅ 

ᐃᒡᓗᓕᕆᔨᕐᔪᐊᑯᓐᓂᑦ ᐱᒻᒪᕆᐅᖕᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ ᑮᓇᐅᔮᓗᖕᓂᒃ 

ᑐᓂᔭᐅᓐᓂᕈᕕᑦ ᒥᒃᓵᓄᑦ. ᖃᐅᔨᒪᖏᒃᑲᓗᐊᖅᑐᖓ ᐃᒻᒪᖃ ᐱᔪᓐᓇᕐᓂᖃᕆᐊᒧᑦ ᑕᒪᑐᒧᖓ, ᑭᓯᐊᓂ 

ᓇᓗᓐᖏᓚᖓ ᖁᕕᐊᓱᖕᓂᐊᕆᐊᒥ ᐊᖏᕆᐊᒧᑦ ᓇᓪᓕᐊᓄᑦ ᐱᕐᔪᐊᓄᑦ ᑐᒃᓯᕋᖅᑕᐅᓯᒪᔪᓂᒃ ᐃᒪᐃᒻᒪᓪᓗ ᒥᓂᔅᑕᒧ 

ᑐᓐᓂᕈᑎᐅᓂᐊᖅᖢᓂ ᒪᓕᒐᓕᐅᕐᕕᖕᒧ ᑕᒪᑐᒧᖓ.  

 

ᐅᒃᐱᕈᓱᓪᓚᕆᒃᑲᒪᓕ ᑕᒪᓐᓇ ᐱᓕᕆᐊᖑᓂᐊᖅᑐᒥᒃ ᓴᖅᑮᔪᖃᕐᓂᖅᐸᑦ, ᑮᓇᐅᔭᓕᕆᔨᒃᑯᑦ ᑕᑯᒐᔭᖅᑐᑦ ᐊᑭᖏᓐᓄᑦ 

ᐃᑲᔫᑎᐅᔪᓂᒃ. ᐃᓱᒪᒋᓪᓗᒍ ᐊᑭᖓ ᐊᑐᖅᑐᐊᕐᓂᐅᑉ 48-ᓂᒃ ᐃᒡᓗᓂᒃ ᑕᑯᓐᓇᕐᓗᒍ ᐊᑭᖓ ᐃᒡᓗᑉ, ᐃᓱᒪᔪᖓ 

ᐅᑎᕐᕕᒃᓴᖏᑦ ᓇᐃᑦᑐᑯᓘᒐᔭᕆᐊᖏᑦ, ᑭᓯᐊᓂ ᑕᐃᒪᐃᓕᖓᑎᑐᐃᓐᓇᓕᖅᐸᕋ ᐊᒻᒪᓗ ᐃᒻᒪᖃ ᑕᒪᓐᓇ 

ᐅᖃᐅᓯᕆᒍᓐᓇᖅᑕᕋ ᒥᓂᔅᑕᖓᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ, ᑭᐅᔪᒪᕕᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᒋᕙᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖏᑦ ᐊᒻᒪᓗ 

ᐅᖃᐅᓯᖏᑦ. ᕿᒥᕐᕈᔪᒍᑦ ᐃᒡᓗᓕᕆᓂᕐᒥᒃ ᐊᒻᒪᓗ ᐃᒡᓗᖃᕆᐊᖃᕐᓂᐅᔪᓂᒃ ᑕᒫᓂ ᐃᖃᓗᖕᓂ, 

ᐋᖅᑭᒃᓱᐃᓇᓱᐊᖅᑎᓪᓗᑕ ᐃᓱᒪᒋᔭᐅᔪᒥᒃ ᐃᒡᓗᓕᕆᓂᕐᒧᑦ ᖃᓂᓐᓂᖅᐹᒧᑦ ᐋᓐᓂᐊᕕᖕᒧᑦ. ᒫᓐᓇᐅᔪᖅ, ᑕᒪᓐᓇ 

ᐃᓱᒪᒋᔭᐅᑐᐃᓐᓇᕐᒪᑦ, ᑕᒪᓐᓇ ᐅᖃᐅᓯᕆᑐᐃᓐᓇᖅᐸᕋ, ᑭᓯᐊᓂᓕ ᐅᖃᕈᒪᖅᑲᐅᕗᖓ ᑕᒪᓐᓇ ᖃᐅᔨᒪᒐᑦᑎᒍ 

ᐊᒻᒪᓗ ᐱᓕᕆᐊᕆᓪᓗᑎᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖕᓂᒃ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᕙᖓᑦᑕᐅᖅ ᐃᑲᔪᖅᑐᐃᒐᔭᕐᒥᔪᖓ ᐃᓱᖃᓐᖏᑦᑐᓂᒃ 

ᑮᓇᐅᔭᓂᒃ ᒥᓂᔅᑕ ᐃᓪᓗᓕᐅᕈᒪᑉᐸᑦ ᐊᕐᕕᐊᓂ ᐋᓐᓂᐊᓯᐅᖅᑎᓄᑦ ᐊᒻᒪᓗ ᖃᓂᔅᓴᕐᓗᓂ ᐋᓐᓂᐊᕕᒻᒧᑦ, ᑭᓯᐊᓂᓕ 

ᐊᓯᖏᓐᓄᑦ ᓄᓇᓕᓐᓄᑦ, ᐊᐃᕙᔾᔪᑕᐅᒍᓐᓇᕋᔭᖅᑐᖅ.  

 

ᓯᕗᓪᓕᕐᒥᒃ, ᐋᓐᓂᐊᕕᒻᒨᕈᒪᔪᖓ ᐊᕐᕕᐊᓂ. ᒥᓂᔅᑕ ᖃᐅᔨᒪᔪᔅᓴᐅᕗᖅ ᐊᒻᒪᓗ ᐅᖃᖅᑲᐅᒻᒪᑦ ᐅᐊᑦᑎᐊᕈ 

ᓴᓇᒋᐊᕐᓂᕐᒧᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᓂᕐᒧᑦ ᐅᕝᕙᓘᓐᓃᑦ ᐊᖏᓪᓕᒋᐊᕐᓂᕐᒧᑦ. ᒥᓂᔅᑕ ᖃᐅᔨᒪᔪᔅᓴᐅᕗᖅ 

ᐅᑭᐅᒃᑯᑦ ᐊᑐᕆᐊᖃᖅᐸᒻᒪᑕ ᐅᐊᔭᒨᖅᑐᓂᒃ ᐅᖅᑰᓴᐅᑎᓂᒃ ᐅᖅᑰᓴᕋᓱᐊᖅᑐᑎᒃ. ᓱᓪᓗᓕᖏᑦ ᖁᐊᖃᑦᑕᕐᒪᑕ 

ᐃᓛᓐᓂᒃᑯᑦ ᐊᒻᒪᓗ ᓂᓪᓕᕈᓐᓇᕈᑦᑕ ᖃᖓᒃᑯᑦ ᐱᓕᕆᐊᖑᒍᓐᓇᕋᔭᕐᒪᖔᖅ ᐊᕐᕕᐊᓂ ᐋᓐᓂᐊᕕᑭᔅᓴᓗᐊᕐᓂᖅ 

ᓈᒻᒪᓐᓂᐊᕐᒪᑦ ᓄᓇᓕᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒫᓐᓇ ᐊᕐᕕᐊᓂ ᐋᓐᓂᐊᕕᒃ 

ᐊᖏᒡᓕᒋᐊᖅᑕᐅᓂᐊᕐᓂᖓ ᐸᕐᓈᕆᔭᐅᕙᓪᓕᐊᓂᐊᖅᑐᖅ 2026-27ᒥ ᐊᒻᒪ, ᐅᖃᖅᑲᐅᒐᒪ, ᒪᓕᒻᒪᑦ ᐊᒥᓱᓂᒃ 

ᐊᑦᔨᒌᖏᑦᑐᓂᒃ ᐱᑦᔪᑎᐅᔪᓂᒃ; ᑮᓇᐅᔭᐃᑦ ᐊᑐᐃᓐᓇᐅᓂᖏᑦ, ᐊᓯᖏᑦ ᐱᓕᕆᐊᑦ ᑲᔪᓯᓂᐊᖅᑐᑦ, ᑕᐃᒃᑯᐊ 

ᓯᕗᕙᓯᑦᑐᑦ ᐱᓕᕆᐊᕐᒧᑦ, ᑭᓯᐊᓂ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᓪᓗᐃᑦ ᐅᖃᐅᓯᐅᕙᑦᑐᑦ, ᖃᐅᔨᒪᑦᑎᐊᖅᑐᒍᑦ 

ᒫᓐᓇᐅᔪᖅ ᐃᓪᓗ ᐊᑲᐅᓐᖏᓕᐅᕈᑎᐅᒻᒪᑦ ᐋᖅᑭᐅᒪᐃᓐᓇᖅᑎᑦᑎᓂᕐᒧᑦ ᐊᒻᒪ ᐋᖅᑭᐅᒪᑦᑎᐊᕋᓱᐊᕐᓂᕐᒧᑦ. 

ᖃᐅᔨᒪᑦᑎᐊᕐᒥᔪᒍᑦ ᒥᑭᓗᐊᕐᒪᑦ ᓄᓇᓕᖓᑕ ᐊᖏᓂᖓᓄᑦ.  

 

ᕿᒥᕐᕈᒐᐃᒐᑦᑕ ᐃᒪᐃᑦᑐᓂᒃ ᐊᔾᔨᐅᖏᑦᑐᓂᒃ ᐱᔨᑦᓯᕈᑎᓂᒃ ᐊᒻᒪᓗ ᐊᖏᕐᕋᒧᑦ ᖃᓂᓐᓂᕐᓴᐅᔪᓂᒃ ᑲᒪᑎᓪᓗᑕ, 

ᐊᒥᒐᕐᓯᒐᑦᑕ ᓄᓇᓕᐅᔪᓂ ᓲᕐᓗ ᐊᕐᕕᐊᓂ ᐱᖁᑎᕐᔪᐊᓄᑦ. ᑕᐃᒪᐃᒻᒪᑦ ᑲᔪᓯᒋᐊᕈᒪᕗᒍᑦ ᐱᓕᕆᐊᓂᒃ ᑕᐃᒪᐃᒻᒪᑦ 

ᐊᔭᐅᖅᓯᓯᒪᕗᒍᑦ ᒐᕙᒪᑐᖃᒃᑯᓐᓂᒃ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓱᓕ ᐊᕐᕕᐊᑦ ᐋᓐᓂᐊᕕᖓᓃᖏᓐᓇᕐᒪᑦ. ᖃᐅᔨᒪᙱᑦᑐᖓ 

ᑕᒪᓐᓇ ᐊᐅᓚᑦᔪᑎᓄᑦ ᒪᑭᒪᐅᑎᓄᑦ, ᑭᓯᐊᓂᓕ ᐊᑭᑐᔫᑎᐅᒐᔭᖅᐸᓪᓚᐃᔪᖅ. ᒥᓂᔅᑕ ᖃᐅᔨᒪᔪᒃᓴᐅᕗᖅ ᐅᑭᐅᒃᑯᑦ 

ᐊᐳᑎᖃᓕᕋᐃᒻᒪᑦ, ᖃᓄᐃᓗᐊᓐᖏᒃᑯᕕᑦ, ᐋᓐᓂᐊᕕᒻᒨᕈᓐᓇᖏᓐᓇᕕᑦ ᓇᒻᒥᓂᖅ ᐱᓪᓗᒍ 45-ᓂᒃ ᑕᑭᓂᖃᕐᒪᑦ 

ᐋᓐᓂᐊᕕᒻᒨᕆᐊᖓ. ᒥᓂᔅᑕᐅᑉ ᐅᖃᐅᓯᕆᔭᖓᓂᒃ ᐱᔪᓐᓇᕈᒪ ᖃᓄᖅ ᑕᒪᓐᓇ ᐋᖅᑭᒃᑕᐅᔪᓐᓇᕐᒪᖔᖅ ᑕᒪᒃᑯᐊ 

ᐃᓄᐃᑦ ᐋᓐᓂᐊᓇᖅᑐᑦ ᐅᕝᕙᓘᓐᓃᑦ ᐃᖏᕐᕋᔪᓐᓇᖅᑐᑦ ᐋᓐᓂᐊᕐᕕᒻᒨᕈᓐᓇᖃᑦᑕᕐᓂᐊᕐᒪᑕ ᖁᐊᐃᑦᑖᕐᓇᖅᑎᓪᓗᒍ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᑕᒪᒃᑯᐊ ᐃᓱᒫᓘᑎᐅᔪᑦ ᑐᓴᖅᑎᑦᑎᔾᔪᑕᐅᓯᒪᔪᑦ 

ᐱᓕᕆᕕᐅᔪᒧᑦ ᐊᒻᒪᓗ ᒪᓕᒐᓕᐅᖅᑎᒧᑦ.  

 

ᑕᒪᒃᑯᐊ ᑲᒪᒋᓇᓱᓪᓗᒋᑦ, ᒫᓐᓇᐅᔪᖅ ᐱᓕᕆᐊᖃᖅᑐᒍᑦ ᑲᔪᓯᔪᒥᒃ ᐊᑐᑯᑖᒍᓐᓇᕐᓂᖓᓄᑦ. ᑕᐅᑐᒐᖃᑦᑐᖅ ᐊᒥᓱᓂᒃ 

ᐊᐅᓚᐅᑎᓂᒃ ᐋᓐᓂᐊᕕᓐᓂᒃ, ᐃᓚᖏᑦ ᐃᓱᒫᓘᑎᐅᔪᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ, ᑭᓯᐊᓂᓕ 

ᕿᒥᕐᕈᒍᓐᓇᖅᑕᕗᑦ ᐱᓱᕝᕕᐅᔪᖅ ᐊᒻᒪᓗ ᖃᐅᔨᓇᓱᐊᕐᓗᑕ ᖃᓄᖅ ᐱᐅᓯᕚᓕᑎᑦᑎᒍᓐᓇᖏᒻᒪᖔᖅ 

ᐊᑦᑕᓇᐃᖅᓯᒪᓂᕐᒥᒃ ᐋᓐᓂᐊᕕᓕᐊᖅᐸᑦᑐᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᐊᓄᑦ ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓄᑦ ᒪᒃᐱᖅᑐᒐᖅ 2, 

ᑖᓐᓇ ᐱᔾᔪᑎᖃᖅᑐᖅ ᐊᑯᓂᐅᔪᒃᑯᑦ ᑲᒪᒋᔭᐅᕝᕕᖕᒥᒃ ᑲᖏᖅᖠᓂᕐᒥ, "ᑖᓐᓇ ᓄᑖᖅ ᐅᐸᒐᖅ 

ᐱᕕᖃᖅᑎᑦᑎᓂᐊᖅᑐᖅ ᐱᑎᑦᑎᓂᕐᒥᒃ ᐱᐅᑦᑎᐊᖅᑐᓂᒃ ᐃᓕᖅᑯᓯᒃᑯᓪᓗ ᓈᒻᒪᒃᑐᓂᒃ ᐱᔨᑦᑎᕋᐅᑎᓂᒃ ᑕᒪᐃᓐᓄᑦ 

ᓇᓃᓐᓂᖏᓐᓄᑦ ᑲᒪᒋᔭᐅᓂᕐᒧᑦ ᓄᓇᕗᒻᒥᐅᑦ ᐃᓐᓇᑐᖃᖏᑦ ᓄᓇᕗᒻᒥ ᖃᓂᓐᓂᖅᓴᐅᓗᓂᓗ ᐊᖏᕐᕋᒧᑦ.  

 

ᕿᒥᕐᕈᓇᒃᖢᑕ ᓇᓖᕌᕈᑎᓂᒃ ᑎᑭᐅᑎᖁᓪᓗᒋᑦ ᑐᕌᒐᓕᐊᕆᓯᒪᔭᕗᑦ ᓴᓇᑐᓗᑎᒃ, ᐊᑑᑎᖃᑦᑎᐊᕐᓗᑎᒃ, ᐊᒻᒪ 

ᑲᔪᓯᔪᒃᑯᑦ ᓯᕕᑐᔪᒧᑦ ᐸᖅᑭᔭᐅᔭᕆᐊᓖᑦ, ᓱᓕ ᐱᓕᕆᔪᑦ ᐸᕐᓇᐃᓪᓗᑎᒃ [ᓄᓇᕗᑦ] ᓯᕕᑐᔪᒧᑦ ᐸᖅᑭᒃᓯᕕᖕᓂᒃ 

ᑕᒪᒃᑮᖕᓄᑦ ᕿᑭᖅᑖᓗᖕᒥ ᐊᒻᒪ ᕿᑎᕐᒥᐅᓂᒃ."  

 

ᐊᐱᖅᑯᑎᒐ ᓯᕗᓕᖅᑎ ᐅᖃᖅᑲᐅᖕᒪᑦ ᐃᓐᓇᑐᖃᐃᑦ ᑲᒪᒋᔭᐅᓂᖏᓐᓄᑦ ᐸᕐᓇᐅᑦ ᐱᔭᕇᖅᑕᐅᒋᐊᖃᕐᒪᑦ ᓰᑏᕝᕙᒥ. 

ᒪᕐᕉᖕᓂᒃ ᐊᕐᕌᒎᖕᓂᒃ ᐱᓕᕆᐊᖃᖅᓯᒪᓕᖅᐳᑦ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᑕᐅᓯᒪᖕᒪᑦ ᒥᓂᔅᑕ ᐊᑭᕋᖅᑐᓚᐅᕐᒪᑦ ᐊᑯᓂᒧᑦ ᐸᖅᑭᒃᓯᕕᐅᔪᓂᒃ ᑕᒪᒃᑮᓐᓄᑦ ᐊᕕᒃᑐᖅᓯᒪᔪᓄᑦ ᐅᑭᐅᑦ 

ᐱᖓᓱᑦ ᐊᓂᒍᓕᖅᑐᑦ ᐱᔾᔪᑎᒋᓪᓗᒍ ᐊᑯᓂᒧᑦ ᐸᖅᑭᒃᓯᓂᕐᒧᑦ ᐸᕐᓇᒍᑎᑕᖃᓚᐅᓐᖏᒻᒪᑦ. ᑖᓐᓇ ᒥᓂᔅᑕ 

ᐅᖃᐅᓯᕆᓂᐊᖅᑕᕋ ᑲᑎᒪᔾᔪᑎᒥᓂᕐᓂᒃ ᓄᕕᐱᕆ 5, 2020-ᒥ:  

 

"ᐱᔭᕆᐊᖃᒻᒪᕆᖕᒪᑕ ᐃᓗᐃᑦᑑᓕᖓᔪᒥᒃ ᐅᐸᓗᖓᐃᔭᐅᑎᒥᒃ ᐃᓐᓇᐃᑦ ᐸᖅᑭᔭᐅᓂᖏᓐᓄᑦ ᓄᓇᕗᒻᒥ. 

ᑕᐃᒪᓐᓈᓗᒃ ᑐᑭᒧᐊᕈᑎᒃᓴᖅ ᐃᑲᔪᕋᔭᖅᑐᖅ ᖃᐅᔨᓗᑎᒃ ᐱᑕᖃᙱᓐᓂᖏᓐᓂᒃ ᓄᓇᓕᒃᑎᒍᑦ ᑐᕌᖅᑐᓄᑦ 

ᐱᓕᕆᕝᕕᖕᒥ, ᐱᑎᑦᑎᓪᓗᓂ ᐊᒃᓱᕈᕐᓇᖅᑐᒥᒃ ᖃᑕᙳᑎᒌᓄᑦ ᐃᓐᓇᑐᖃᕐᓄᓪᓗ, ᐱᑎᑦᑎᓕᕐᓗᓂᓗ ᐱᐅᙱᑦᑐᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓕᖓᔾᔪᑎᓂᒃ. ᐅᐸᓗᖓᐃᔭᐅᑎ ᐃᑲᔪᕋᔭᖅᑐᖅ ᓇᓗᓇᐃᖅᓯᓂᕐᒥᒃ 

ᖃᓄᐃᑦᑑᓂᖏᓐᓂᒃ ᒪᑭᒪᔾᔪᑎᓂᒃ ᐱᔭᕆᐊᖃᖅᑐᓂᒃ, ᐃᓚᒋᔭᐅᓗᓂ ᐃᓐᓇᕐᓄᑦ-ᑐᕌᖓᔪᓂᒃ ᐃᓪᓗᖃᕐᓂᕐᒥᒃ 

ᐃᑲᔪᖅᑐᖅᑕᐅᔪᓂᓪᓗ ᐃᓅᓂᕐᒧᑦ ᐊᕙᑎᓂᒃ. ᓇᓗᓇᐃᖅᓯᒐᔭᖅᑐᖅ ᐱᓕᕆᖃᑎᖃᕐᓂᕐᒥᒃ ᑲᑐᔾᔨᖃᑎᒌᓂᒃ 

ᓯᓚᑖᓃᑦᑐᓂᒃ ᒐᕙᒪᒃᑯᑦ. ᓇᓗᓇᐃᖅᓯᒍᑕᐅᒐᔭᖅᑐᖅ ᓇᓪᓕᐊᒃ ᐸᖅᑭᔭᐅᔪᓐᓇᕐᒪᖔᑕ ᓄᓇᓕᓐᓂ."  

 

ᐅᐸᓗᖓᐃᔭᐅᑎ ᓱᓕ ᑕᕝᕙᓃᓐᖏᒻᒪᑦ. ᖃᓂᑦᑑᒐᓗᐊᖅ, ᑭᓯᐊᓂ ᓱᓕ ᑕᕝᕙᓃᓐᖏᒻᒪᑦ. ᐊᐱᕆᑐᐃᓐᓇᕋᑖᖅᐸᕋ 

ᒥᓂᔅᑕ ᑭᓱᑦ ᐊᓯᔾᔨᕐᒪᖔᑕ. ᒥᓂᔅᑕ ᐃᑲᔪᖅᑐᐃᔭᕆᐊᖃᕐᒪᑦ ᑖᒃᑯᓂᖓ ᒪᕐᕉᓐᓂᒃ ᐱᓕᕆᐊᖑᔫᓐᓂᒃ ᒥᓂᔅᑕ 

ᐱᓕᕆᐊᖃᓚᐅᓐᖏᒻᒪᑦ. ᓇᓗᓇᐃᖅᓯᕕᐅᔪᓐᓇᖅᐱᑖ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᑦᑎᐊᕙᒃ. ᐃᓛᒃ, 

ᐅᖃᐅᓯᐅᖅᑰᓚᐅᖅᑐᖅ ᒐᕙᒪᐅᓚᐅᖅᑐᓄᑦ ᐋᔩᕈᑕᐅᖃᑦᑕᓚᐅᖅᑐᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ.  

 

ᐱᒋᐊᓕᖅᑎᓪᓗᒍ ᑖᓐᓇ 6-ᒋᔭᖓᑦ ᒐᕙᒪᐅᔪᖅ, ᐱᔪᓐᓇᖅᑎᑕᐅᓚᐅᕋᒪ ᑕᕝᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᓗ 

ᐃᖅᑲᓇᐃᔮᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑕ ᐊᒃᓱᐊᓗᒃ ᖁᕕᐊᒋᓪᓗᒍ, ᐅᐱᒍᓱᑦᑐᖓ, ᐊᒻᒪᓗ ᖁᕕᐊᒋᓪᓗᒍ, 

ᐊᒻᒪᓗ ᐃᓛᓐᓂᒃᑯᑦ ᐅᖁᒪᐃᑦᑐᒻᒪᕆᐅᓪᓗᓂ. ᐊᒃᓱᐊᓗᒃ ᐅᐱᒍᓱᒃᐳᖓ ᒥᓂᔅᑕᐅᓪᓗᖓ ᐊᒻᒪᓗ ᖁᕕᐊᓱᒃᑎᐊᖅᑐᖓ 

ᒪᓕᒐᓕᐅᕐᕕᒻᒥ; ᒪᓕᒐᓕᐅᖅᑏᑦ ᖁᕕᐊᓱᒃᐳᖓ.  

 

ᐱᒋᐊᓕᖅᑎᓪᓗᒍ 6-ᒋᔭᖓᑦ ᒐᕙᒪᐅᔪᖅ, ᐋᖅᑭᒃᓯᓚᐅᖅᑐᒍᑦ ᐱᓕᕆᐊᒃᓴᑦᑎᓐᓂᒃ ᐊᒻᒪᓗ ᒪᕐᕉᒃ ᐃᓪᓘᒃ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᓇᓗᓇᐃᖅᑕᐅᓚᐅᖅᑐᑦ ᐱᓕᕆᐊᒃᓴᖏᓐᓂᒃ. ᑕᒪᓐᓇ ᐃᖅᑲᓇᐃᔮᕆᕙᓪᓚᐃᔭᕋ 

ᐊᖓᔪᖅᑳᖑᓪᓗᖓ ᑲᔪᓯᑎᑦᑎᓗᖓ ᐊᒻᒪᓗ ᐊᑐᓕᖅᑎᑦᑎᓗᖓ ᑕᒪᒃᑯᓂᖓ ᐱᓕᕆᐊᔅᓴᐅᔪᓂᒃ 

ᓴᖅᑭᓚᐅᖅᑕᑎᓐᓂᒃ.  

 

ᑕᐃᒪᑐᖅ ᑭᐅᕗᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᒪᕐᕉᒃ ᐱᓕᕆᐊᒃ ᓴᖅᑭᑕᐅᓚᐅᖅᓯᒪᔫᒃ ᑭᖑᓪᓕᖅᐹᒥᒃ 

ᒐᕙᒪᐅᓚᐅᖅᓯᒪᔪᓂᒃ, ᒥᓂᔅᑕ ᓱᓕᕗᖅ, ᐊᒻᒪᓗ ᐅᖃᓕᒫᖅᑲᐅᒐᒃᑭᑦ ᑲᑎᒪᔾᔪᑎᒥᓃᑦ ᓄᕕᐱᕆ 5, 2020-ᒥ.  

 

ᐃᒃᓯᕙᐅᑖᖅ, ᑖᒃᑯᐊ ᒪᕐᕉᒃ ᐱᓕᕆᐊᖑᓂᐊᖅᑑᒃ ᐱᔭᕇᖅᑕᐅᓂᐊᓚᐅᖅᑑᒃ. ᒥᓂᔅᑕ ᐱᓕᕆᐊᖃᖅᑎᓪᓗᒍ, 

ᐱᖁᔨᕗᖔᕈᑎ ᓴᖅᑭᑕᐅᓚᐅᖅᐳᖅ ᑲᑎᒪᔨᕋᓛᓄᑦ ᐱᓕᕆᐊᒃᓴᓪᓗ ᐲᖅᑕᐅᓪᓗᑎᒃ. ᐃᓚᖓᑦ ᐱᔾᔪᑎᒋᓪᓗᐊᑕᖅᑕᖓ 

ᐲᖅᑕᐅᓚᐅᕐᒪᑕ ᐱᓪᓗᒍ ᐊᒥᓱᑦ ᒪᓕᒐᓕᐅᖅᑏᑦ ᐅᖃᓚᐅᕐᒪᑕ ᐃᓐᓇᑐᖃᕐᓄᑦ ᑲᒪᒋᔭᐅᓂᕐᒧᑦ 

ᐸᕐᓇᐅᑎᑕᖃᙱᓐᓂᕋᐃᓪᓗᑎᒃ.  

  

ᐊᒥᓱᑦ ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᖅᓯᒪᒻᒪᑕ ᐃᓐᓇᑐᖃᐃᑦ ᐊᖏᕐᕋᖏᓐᓄᑦ ᖃᓂᓐᓂᖅᓴᐅᖁᓪᓗᒋᑦ. ᒥᓂᔅᑕ, 

ᒪᓕᒐᓕᐅᖅᑎᐅᓪᓗᓂ ᐅᖃᐅᓯᖃᓚᐅᕐᒪᑦ ᐱᖁᔨᕗᖔᕈᑎᒥᒃ ᑲᑎᒪᑐᐃᓐᓇᑎᓪᓗᑕ ᐲᖅᑕᐅᖁᓪᓗᒋᑦ ᑮᓇᐅᔭᐃᑦ 

ᐊᒻᒪᓗ ᐅᖃᐅᓯᕆᓂᐊᖅᐸᕋ.  

 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

"ᑕᐃᒪᓕ ᐃᒪᐃᓕᐅᖅᑐᒍᑦ ᐱᖁᔨᕗᖔᕈᑎᒧᑦ, ᒪᑖᒻ ᐃᒃᓯᕙᐅᑖᖅ, ᐊᐃᕙᔾᔪᑎᖃᕋᓱᐊᖅᑐᑕ ᐊᒻᒪᓗ, ᐅᒃᐱᕈᓱᒃᑐᖓ, 

ᐃᓚᒋᔭᐅᖕᒪᑦ ᐱᓕᕆᐊᓪᓗᐊᑕᕆᔭᖓᓄᑦ ᒪᓕᒐᓕᐅᕐᕕᐅᑉ ᐱᕕᖃᑦᑎᑦᑎᓗᓂ ᐊᐃᕙᒍᑎᖃᕈᓐᓇᕐᓂᕐᒥᒃ 

ᐃᓱᒪᒋᔭᐅᔪᓂᒃ.  

 

ᓯᕗᓪᓕᖅᐹᒥᒃ, ᐅᖃᕐᓂᐊᖅᐳᖓ ᖁᓅᕐᒥᖅᓯᒪᓂᕋᕐᓗᖓ ᒪᓕᒐᓕᐅᖅᑎᑐᐃᓐᓇᐅᓪᓗᑕ, ᑕᒪᓐᓇ 

ᐅᖃᐅᓯᕆᒋᐊᖃᕋᑦᑎᒍ. ᐅᒃᐱᕈᓱᒃᑐᖓ ᒐᕙᒪᒃᑯᑦ ᐸᕐᓇᐅᑎᖏᑦ ᐅᓪᓗᒥᒧᑦ ᑎᑭᖦᖢᒍ ᐸᖅᑭᒃᓯᕕᖕᓄᑦ 

ᓇᓗᓇᐃᖅᓯᒪᑦᑎᐊᖅᑐᑦ. ᐊᐃᑦᑖᕈᓱᒃᑲᒪ ᓱᓕ ᐅᓪᓗᒥᒧᑦ ᑎᑭᖦᖢᒍ ᑕᑯᓚᐅᙱᓐᓇᑦᑕ ᒐᕙᒪᒃᑯᑦ 

ᐃᓕᓴᖅᓯᓯᒪᙱᒻᒪᑕ ᓈᒻᒪᒃᓴᙱᓐᓂᖏᓐᓂᒃ ᒪᓕᒐᓕᐅᖅᑎᑐᐃᓐᓇᕐᓂᒃ ᐱᔾᔪᑎᒋᓪᓗᒍ ᐸᕐᓇᐅᑎᐅᔪᖅ ᐱᑕᖃᖅᑐᖅ, 

ᐊᒻᒪᓗ ᐅᖃᖅᐳᖓ 'ᐸᕐᓇᐅᑎ' ᐱᑕᖃᕐᓂᖓᓂᒃ. ᐱᑕᖃᖏᑦᑐᖅ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔪᒥᒃ ᑎᑎᖅᑲᒥᒃ 

ᓇᓗᓇᐃᖅᓯᔪᒥᒃ ᑖᒃᑯᓂᖓ ᐱᖓᓱᓂᒃ ᐊᕕᒃᑐᖅᓯᒪᔪᓂ ᐃᒡᓗᓂᒃ, ᓇᒧᑦ ᐃᓐᓇᑐᖃᐃᑦ ᐊᐅᓛᖅᑕᐅᓂᐊᕐᒪᖔᑕ, 

ᐅᕝᕙᓘᓐᓃᑦ ᖃᔅᓯᑦ ᐃᓐᓇᑐᖃᐃᑦ ᐊᐅᓛᖅᑎᑕᐅᓂᐊᕐᒪᖔᑕ ᐊᕐᕌᒍᑕᒫᑦ.  

 

ᐃᒃᓯᕙᐅᑖᖅ, ᑕᑯᔪᒪᔪᐃᓐᓇᐅᒐᑦᑕ ᐃᒻᐸᓯ ᐅᐊᔅᑦ-ᒥ, ᑭᓯᐊᓂᓕ ᐊᐃᕙᒐᔭᖅᐳᖓ ᐊᒥᒐᕐᒪᑦ ᐃᓐᓇᑐᖃᖁᑎᕗᑦ 

ᓄᓇᕗᒻᒦᑎᑐᐃᓐᓇᕐᓗᒋᑦ. ᑐᕌᕆᔭᕆᐊᖃᖅᑕᕗᑦ ᐃᓐᓇᖁᑎᕗᑦ ᓄᓇᓕᖕᒦᖏᓐᓇᖁᓪᓗᒋᑦ..." ᐊᒻᒪᓗ ᓱᓕ, 

ᓄᓇᓕᖕᓂ.   

 

ᑭᓯᐊᓂᓕ ᑖᒃᑯᐊ ᐸᕐᓇᐅᑎᓂᒃ ᑕᑯᓚᐅᙱᓐᓇᑦᑕ ᑎᑎᕋᖅᓯᒪᔪᓂᒃ ᒥᓂᔅᑕᒧᑦ ᐊᐱᕆᔪᒪᓪᓗᖓ ᑭᓱ ᐊᓯᔾᔨᕐᒪᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᔅᓱᒧᖓ ᑕᒻᒪᖅᓯᒪᔪᖅ ᐅᖃᐅᓯᖃᖅᑲᐅᒐᕕᑦ. ᐱᖁᔨᕗᖔᖅ ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ ᒥᓂᔅᑕ ᐅᖃᓚᐅᖅᓯᒪᔪᑦ ᓵᖓᓄᐊᓚᐅᖅᓯᒪᙱᒻᒪᑦ ᑲᑎᒪᔨᕋᓛᓄᑦ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ (ᑐᓵᔨᑎᒍᑦ) ᐃᓱᒪᔪᖓᓕ ᐃᓱᒪᓕᐅᕈᑕᐅᓚᐅᖅᑐᑦ 

ᑕᓪᓕᒪᖓᓐᓂᒃᒐᕙᒪᐅᔪᒥᒃ ᑕᓪᓕᒪᖓᓐᓂᒃ ᒐᕙᒪᖃᖅᑎᓪᓗᒋᑦ. ᒪᓕᒐᓕᐅᖅᑎᑐᐃᓐᓇᐃᑦ ᐊᔾᔨᒌᓚᐅᙱᒻᒪᑕ, ᐊᒥᓱᑦ, 

ᐊᒻᒪᓗ ᒥᓂᔅᑕᐅᔪᑦ ᐊᔾᔨᒋᓚᐅᓐᖏᑕᖏᑦ. 

 

ᐃᓱᒪᔪᖓᓕ ᕿᒥᕐᕈᑎᓪᓗᑕ ᐃᓱᒪᓕᐅᕈᑕᐅᔪᓂᒃ ᐅᕝᕙᓘᓐᓃᑦ ᐊᐃᕙᓂᐅᔪᓂᒃ, ᒪᓕᒃᐸᖕᒪᑕ ᐃᓄᖕᓂᒃ 

ᑲᑎᒪᖃᑕᐅᔪᓂᒃ. ᑕᒪᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᑕᐃᔅᓱᒪᓂ ᐊᒻᒪᓗ ᑕᐃᒃᑯᐊ ᐱᓕᕆᐊᖑᔪᑦ 

ᓂᕈᐊᕈᑕᐅᓚᐅᖅᑐᑦ, ᒪᓕᒐᓕᐅᖅᑎ ᐅᖃᖅᑲᐅᖕᒪᑦ, ᐊᒻᒪᓗ ᑲᔪᓯᓚᐅᖏᑦᑐᑦ ᑕᐃᔅᓱᒪᓂ.  

 

ᒫᓐᓇᒧᑦ ᑎᑭᖦᖢᒍ, ᒪᓕᒐᓕᐅᖅᑎ ᐊᐱᕆᖅᑲᐅᖕᒪᑦ ᑭᓱᑦ ᐊᓯᔾᔨᖅᓯᒪᓕᕐᒪᖔᑕ, ᕿᒥᕐᕈᒍᑦᑎᒍᑦ ᒫᓐᓇ ᐱᓕᕆᐊᒃᓴᑦ, 

ᐃᓚᖓᑦ ᐱᓕᕆᐊᒃᓴᕆᔭᐅᔪᖅ ᐱᕙᓪᓕᐊᑎᑕᐅᓂᖓ ᐊᖓᔪᖅᑲᐅᑎᓂᒃ ᐅᐸᓗᖓᐃᔭᐅᑎᓂᒃ, ᐊᐅᓚᑕᐅᓪᓗᓂ 

ᐊᐅᓚᑦᑎᔨᒃᑯᓐᓄᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᐊᓯᐊᑦᑕᐅᖅ ᐱᓕᕆᐊᒃᓴᒦᖃᑕᐅᖕᒥᔪᖅ 

ᓇᓗᓇᐃᖅᑕᐅᓯᒪᓪᓗᓂ ᕿᒥᕐᕈᓪᓗᑎᒃ ᐊᖏᓪᓕᒋᐊᖅᑕᐅᓂᖏᓐᓂᒃ ᒫᓐᓇ ᐃᓐᓇᐃᑦ ᐸᖅᑭᕕᖏᑦ. ᐅᖅᓱᖅᑑᖅ, 

ᐃᒡᓗᓕᒃ, ᐊᕐᕕᐊᓪᓗ ᐅᖃᐅᓯᐅᓯᒪᖕᒪᑕ ᒪᑐᐃᕈᑎᓐᓂᒃ. ᑕᕝᕙᓂᖃᐃ ᒪᓕᒐᓕᐅᖅᑎᐅᑉ ᐅᖃᐅᓯᕆᖁᖅᑰᖅᑲᐅᕚᖓ 

ᖃᓄᖅ ᐊᔾᔨᖃᖅᑎᒋᒻᒪᖔᑕ ᒫᓐᓇᐅᔪᖅ 

 

ᓇᐃᓈᕐᓗᒍ, ᐊᒥᓱᑲᓪᓚᐅᔪᑦ ᐊᓯᔾᔨᖅᓯᒪᖕᒪᑕ. ᐃᓐᓇᐃᑦ ᐸᖅᑭᔭᐅᔭᕆᐊᖃᕐᓂᖏᑦ ᐱᒻᒪᕆᐊᓘᖕᒪᑦ ᓱᓕ. ᐃᓚᖓᑦ 

ᐊᓯᔾᔨᓚᐅᖅᓯᒪᖏᑦᑐᖅ ᑐᓴᖃᑦᑕᕋᑦᑕ ᒪᓕᒐᓕᐅᖅᑎᓂᒃ ᑭᒡᒐᖅᑐᐃᔪᓂᒃ ᒥᑭᓐᓂᖅᓴᓂᒃ ᓄᓇᓕᖕᓂᒃ ᑕᑯᔪᒪᔪᓂᒃ 

ᐋᓐᓂᐊᕕᖕᓂᒃ ᑲᒪᒋᔭᐅᔪᓂᒃ ᓄᓇᓕᖏᓐᓂᒃ. ᑕᒪᓐᓇ ᐅᖃᐅᓯᕆᖃᑦᑕᖅᓯᒪᕙᕗᑦ ᐅᓪᓘᒃ ᒪᕐᕉᒃ ᓈᓕᖅᑑᒃ, ᑕᕝᕙᓂ 

ᐃᒃᓯᕙᐅᑕᕐᒥᒃ ᒫᓐᓇᐅᔪᖅ, ᐱᒻᒪᕆᐅᓱᒋᕙᕋ ᒥᓂᔅᑕᖃᕐᕕᒃ ᑐᙵᓇᕐᓗᓂ ᐊᒻᒪ ᐃᓱᒪᒃᓴᖅᓯᐅᕐᓗᑕ ᐃᓱᒪᒋᔭᐅᔪᓂᒃ 

ᓴᖅᑭᑕᐅᕙᒃᑐᓂᒃ ᒪᓕᒐᓕᐅᖅᑎᓄᑦ ᑭᒡᒐᖅᑐᐃᔪᓄᑦ ᓄᓇᓕᕋᓛᖑᓂᖅᓴᓂᒃ, ᐱᓗᐊᖅᑐᒥᒃ ᐊᑯᓂᒧᑦ 

ᑲᒪᒋᔭᐅᒋᐊᓕᖕᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᕆᓇᓱᐊᖅᑕᕋ. ᑐᓴᖃᑦᑕᖅᓯᒪᕗᖓ 

ᐊᒥᓱᑲᓪᓚᖕᓂᒃ ᒪᓕᒐᓕᐅᖅᑎᐅᖃᑎᓐᓂᒃ ᐅᖃᐅᓯᖃᖅᑐᓂᒃ ᑲᒪᑦᑎᐊᕐᓂᕐᒥᒃ ᐃᓐᓇᑐᖃᕐᓂᒃ ᖃᓂᓐᓂᖅᓴᐅᔪᓂᒃ 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᐊᖏᕐᕋᒥᓂᒃ, ᐊᒻᒪᓗ ᑕᒪᓐᓇ ᐅᕙᓐᓄᑦ, ᑖᓐᓇᓴᐃᓐᓇᐅᖅᑰᔨᖕᒪᑦ ᐱᓕᕆᐊᖅ ᐊᒻᒪ ᑭᓇᑐᐃᓐᓇᖅ 

ᓂᕈᐊᓚᐅᖅᑐᖅ ᐲᖅᓯᔪᒪᓪᓗᓂ ᑮᓇᐅᔭᑎᒍᑦ ᐸᕐᓇᐅᑎᓂᒃ ᑭᓯᐊᓂ ᒫᓐᓇ ᓴᖅᑭᑕᐅᓕᖅᐳᖅ, ᑕᐃᒪᐃᒻᒪᑦ 

ᐊᐱᕆᖅᑲᐅᕗᖓ: ᑭᓱᑦ ᐊᓯᔾᔨᖅᓯᒪᕙᑦ? ᐃᒪᓐᓇᐅᒐᔪᒃᐸᒃᐳᖅ, ᒪᓕᒐᓕᐅᖅᑎᐅᑎᓪᓗᑎᑦ, ᑐᕌᕆᔭᑎᑦ ᐃᓱᒪᒋᔭᑎᓪᓗ 

ᐊᑕᐅᓰᓐᓇᐅᓕᒐᔪᒃᐸᒃᐳᑦ ᐊᕐᕌᒍᑕᒫᑦ.  

 

ᐅᖃᓕᒫᕐᓂᐊᖅᑯᖓ ᑕᕝᕙᙵᑦᓴᐃᓐᓇᖅ ᑎᑎᖅᑲᐅᔪᒥᒃ ᐅᖃᐅᓯᖃᕐᓗᖓ ᐱᖁᔨᕗᖔᕈᑎᒧᑦ 

ᐅᖃᐅᓯᖃᒃᑲᓐᓂᑐᐃᓐᓇᕐᓗᖓ ᒥᑭᓐᓂᖅᓴᐅᔪᓂᒃ ᓄᓇᓕᐅᔪᓂᒃ. ᐃᒪᐃᓕᖓᖕᒪᑦ, "... ᐱᔪᓐᓇᐅᑎᖃᕐᓂᖅ 

[ᑲᒪᒋᔭᐅᓂᕐᒧᑦ] ᐱᓯᒪᔭᐅᔪᑦ ᐃᓐᓇᓕᒫᓄᑦ ᓄᓇᕗᒻᒥ; ᐱᔪᓐᓇᐅᑎᖃᕐᓂᖅ ᐊᑐᕈᓐᓇᕐᓂᕐᒥᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᒻᒪᑎᔪᓂᒃ ᐱᔭᕆᐊᖃᖅᑕᖏᓐᓄᑦ. ᑐᙵᕕᒋᓗᒍᓗ. 

 

[ᑲᑎᒪᑎᑦᑎᔩ], ᖁᕕᐊᓇᖅ ᓄᓇᑦᑎᓐᓂ ᐊᕐᕕᐊᓂ ᐃᓐᓇᒃᑯᕕᖃᖅᐸᒌᕋᑦᑕ. ᒪᒥᐊᓇᖅᑑᒐᓗᐊᖅ ᐊᐃᑉᐸᖓ 

ᓄᓇᓕᐅᔪᖅ ᑭᒡᒐᑐᖅᑕᕋ, ᑎᑭᕋᕐᔪᐊᖅ, ᐃᓐᓇᑐᖃᒃᑯᕕᖃᙱᒻᒪᑦ. ᑕᐃᒪᓕ ᖃᓄᐃᑉᐸᓚᐃᓐᖏᓚᖃᐃ ᑎᑭᕋᕐᔪᐊᖅ 

5-ᖓᓂᒃ ᐃᓱᒪᐃᕈᑎᕕᖃᓐᖏᑦᑐᒃᑯᕕᒃᑖᖁᓪᓗᒍ? ᐋᒡᒐᖃᐃ, ᑭᓯᐊᓂᓕ ᐅᑉᐱᕈᓱᒃᑐᖓ ᖃᓄᐃᓗᐊᓐᖏᒋᐊᖓᓂᒃ 

ᐅᕙᓐᓄᑦ ᐱᔪᒪᔭᐅᓗᖓ, ᑭᒡᒐᖅᑐᕐᓗᒋᑦ ᓂᕈᐊᖅᑎᒋᓯᒪᔭᒃᑲ, ᑭᒡᒐᖅᑐᕐᓗᒋᑦ ᐃᓐᓇᑐᖃᐃᑦ ᑭᒡᒐᖅᑐᖅᑕᒃᑲ, 

ᓇᓗᓇᖏᑎᐊᖅᑐᒥᒃ ᑭᐅᔾᔪᑎᓂᒃ ᖃᓄᐃᑦᑐᓂᒃ ᐱᔨᑦᑎᕈᑎᖃᒻᒪᖔᑕ, ᐱᓕᕆᐊᖑᔪᑦ, ᐊᒻᒪᓗ ᐃᒡᓗᐃᑦ 

ᐊᑐᐃᓐᓇᐅᖕᒪᖔᑕ ᑖᒃᑯᓄᖓ. 

 

ᐃᖅᑲᐅᒪᔭᕆᐊᖃᖅᑰᖅᑐᒍᑦ ᒐᕙᒪᒃᑯᑦ ᒫᓐᓇ ᐸᕐᓇᐅᑎᖏᑦ ᑲᔪᓯᒃᐸᑕ, ᐃᓐᓇᐃᑦ ᓱᓕ ᓅᑕᐅᓂᐊᖅᑐᑦ, ᐃᓐᓇᐃᑦ 

ᓱᓕ ᓅᑕᐅᖃᑦᑕᕐᓂᐊᕐᓂᖏᓐᓂᒃ ᓄᓇᒥᖕᓂᒃ ᐊᒻᒪᓗ ᐱᓗᐊᖅᑐᒥᒃ ᑕᐃᒃᑯᐊ ᖃᓂᓐᓂᖅᓴᐅᔪᑦ ᐃᓅᓯᖏᑦ 

ᐃᓱᓕᑉᐸᓪᓕᐊᓕᖅᑎᓪᓗᒋᑦ, ᓈᒻᒪᖏᒻᒪᑦ. ᐱᔪᓐᓇᕐᓂᓕᒫᑦᑎᓐᓂᒃ ᐱᓕᕆᔭᕆᐊᖃᖅᐳᒍᑦ..." 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ; ᓱᔪᕐᓕ, ᓄᖅᑲᖓᕋᑖᕐᒪᑦ ᓂᐱᖅᑯᖅᑐᔾᔪᑎᒐ. ᒥᔅᑕ ᓚᐃᑦᓯᑑᓐ, ᑭᓱᒥᒃ 

ᐃᓂᖅᑎᕆᔾᔪᑎᖃᖅᐱᑦ? 

 

ᓚᐃᑦᓯᑑᓐ (ᑐᓵᔨᑎᒍᑦ): ᐃᒃᓯᕙᐅᑕᖅ, ᓯᕗᓪᓕᖅᐹᒥᒃ ᐱᒋᐊᕈᒪᓪᓗᖓ ᓇᓗᓇᐃᖅᓯᓗᖓ ᑖᒃᑯᐊ ᐊᐱᖅᑯᑎᐅᔪᑦ 

ᒫᓐᓇ ᓴᖅᑭᑕᐅᔪᑦ ᑲᑎᒪᔨᐅᖃᑕᐅᔪᒧᑦ ᑕᒪᒃᑮᒃ ᐊᑑᑎᖃᙱᒻᒪᑎᒃ ᐊᒻᒪ ᑖᒃᑯᓄᖓ ᐅᖃᐅᓯᕆᔭᑦᑎᓐᓄᑦ 

ᓇᓕᖅᑲᖅᓯᒪᙱᒻᒪᑕ. ᒪᓕᒐᓕᐅᖅᑎ ᕿᓂᕋᓱᐊᖅᑐᖅ ᒥᓂᔅᑕᐅᑉ ᐃᓱᒪᒋᔭᖓᓂᒃ ᐊᒻᒪᓗ ᖃᓄᖅ ᐃᓱᒪᒋᔭᖓ 

ᐊᓯᔾᔨᖅᓯᒪᓕᕐᒪᖔᑦ, ᐊᒻᒪᓗ ᑕᒪᓐᓇ ᒪᓕᓗᐊᖏᑦᑐᖅ ᐊᐃᕙᓂᐅᔪᒧᑦ ᒫᓐᓇᐅᔪᖅ.  

 

ᐅᖃᖅᑲᐅᒐᒪ, ᐊᐱᖅᑯᑏᑦ ᐊᑑᑎᖃᙱᒻᒪᑕ ᐊᒻᒪ ᐊᑕᐅᓰᓐᓇᓕᓪᓗᑎᒃ (ᑖᔅᓱᒥᖓᑦᑕᐃᓐᓇᓕᕆᓪᓗᑎᒃ), 

ᑐᑭᓯᙱᓐᓇᒃᑭᑦ ᐊᐱᖅᑯᑎᐅᔪᑦ ᐊᒻᒪ ᐱᔾᔪᑎᓪᓚᑦᑖᖅᑕᖃᕐᒪᖔᑦ. ᐃᓱᒪᑐᐃᓐᓇᕋᒪᓕ ᒪᓕᒐᓕᐅᖅᑎ ᐊᐱᖅᓱᕐᒪᑦ 

ᑖᒃᑯᓂᖓ ᐱᔾᔪᑎᐅᔪᓂᒃ ᓴᖅᑮᓂᕐᒧᑦ ᐱᖁᔨᕗᖔᕈᑎᒥᒃ ᐲᖅᑕᐅᖁᓪᓗᒍ ᑎᑎᖅᓯᒪᓂᖓ. ᐊᐱᕆᔪᒪᔪᖓ: ᑭᓱᒥᒃ 

ᐱᔾᔪᑎᖃᖅᐸᑦ ᑖᒃᑯᐊ ᐊᐱᖅᑯᑎᐅᔪᑦ ᐊᒻᒪᓗ ᒪᓕᒐᓕᐅᖅᑎᐅᔪᖅ ᓴᖅᑮᔪᒫᕐᓂᐊᖅᐸ ᐱᖁᔨᕗᖔᕈᑎᒥᒃ 

ᐲᖅᑕᐅᖁᓪᓗᒍ ᑲᑎᒪᔾᔪᑎᒃᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. ᑲᑎᒪᔨ ᐊᐱᖅᓱᖅᑐᖅ ᒥᓂᔅᑕᐅᑉ ᐱᔾᔪᑎᖓᓂᒃ 

ᖃᓄᐃᒻᒪᓪᓗ ᓴᖅᑭᑕᐅᔪᕕᓂᐅᖕᒪᖔᑦ ᐊᔾᔨᑲᓴᖓᓂᒃ, ᐊᔾᔨᑲᓴᑦᑎᐊᖓᓂᒃ ᑕᐃᔅᓱᒪᓂ ᑐᒃᓯᕋᖅᑕᐅᔪᑦ ᑕᐃᑲᓂ 

ᒪᓕᒐᕐᒥᒃ ᓯᖁᒥᑦᑎᔪᖃᙱᑦᑐᖅ. ᐱᖁᔨᕗᖔᕈᑎ ᑖᓐᓇ ᐲᖅᑕᐅᖁᔨᓂᖅ ᑕᐃᒪᐃᓐᓇᓐᓂᐊᕋᓱᒋᒃᓯᑐᐃᓐᓇᕐᒪᑦ. ᒥᔅᑕ 

ᓴᕕᑲᑖᖅ ᑲᔪᓯᔪᓐᓇᕈᕕᑦ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑐᐃᓇᐅᖏᑦᑐᓕᕆᓂᑐᐃᓐᓇᖅ. ᐃᓂᖅᑎᕆᓂᖅᑕᖃᕐᓂᕐᒥᒃ ᓇᓂᓯᔪᖃᖏᑦᑐᖅ. 

ᖁᔭᓐᓇᒦᒃ. ᒪᔅᑕ ᓚᐃᑦᓯᑑᓐ, ᐋᔩᖃᑎᒌᖏᑦᑐᑦ, ᑭᓯᐊᓂ ᓄᐃᑦᑎᒃᑲᓐᓂᕈᒪᒍᕕᑦ, ᐊᑏᒎᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᑉᐳᖓ, ᐃᒃᓯᕙᐅᑕᖅ. ᐅᖃᐅᓯᒃᓴᖃᒃᑲᓐᓂᖏᑦᑐᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᑐᓴᖃᑦᑕᖅᓯᒪᖕᒪᑦ ᐅᓄᖅᑐᐃᖅᓱᖅᖢᓂ 

ᒪᓕᒐᓕᐅᖅᑎᑐᐃᓐᓇᐃᑦ ᐃᓐᓇᖁᑎᒥᓂᒃ ᑕᐃᑲᓃᑎᑦᑎᔪᒪᖃᑦᑕᕈᒪᔪᓂᒃ ᐊᒻᒪᓗ ᒥᓂᔅᑕᐅᑉ 

ᐱᓕᕆᐊᕆᖃᑦᑕᓚᐅᖅᑕᖓᓂ, ᒪᓕᒐᓕᐅᖅᑎ, ᒪᓕᒐᓕᐅᖅᑎᓪᓗᐊᑕᕆᔭᐅᔪᖅ ᐃᓐᓇᕐᓂᒃ ᐊᑭᕋᖅᑐᕈᒪᓚᐅᕐᒪᑦ 

ᐊᒻᒪᓗ ᐊᑭᕋᖅᑐᖅᖢᓂ ᐊᒡᒍᖅᑐᖅᓯᒪᓂᕐᒥᒃ ᐊᓄᓪᓚᒃᓰᕕᖕᓂᒃ.  

 

ᐊᐱᕆᖅᑲᐅᔪᖓ: ᑭᓱᑦ ᐊᓯᔾᔨᖅᓯᒪᓕᖅᐸᑦ? ᐱᓪᓗᒍ ᓱᓕ ᐸᕐᓇᐅᑎᖃᙱᓇᑦᑕ. ᐱᐅᒐᔭᓚᐅᖅᑐᖅ ᐸᕐᓇᐅᑎᐅᔪᖅ 

ᓴᖅᑭᓂᖅᑲᑦ. ᖃᐅᔨᒪᔪᖓ ᐃᓐᓇᑐᖃᒃᑯᕕᖃᕆᐊᖃᕋᑦᑕ. ᑕᐃᒪᐃᖃᑦᑕᖅᑐᒍᑦ ᐊᒻᒪᓗ ᑕᒪᓐᓇ ᐊᑕᐅᓯᐅᓪᓗᓂ 

ᓇᓖᕌᕋᔅᓴᖅ, ᑭᓯᐊᓂᓕ ᑲᔪᓯᒋᐊᕐᓂᐊᖅᑯᖓ ᑕᕝᕙᙵᑦ, ᐃᒻᒪᖃ, ᒥᓂᔅᑕ ᐅᖃᖅᑲᐅᒻᒪᑦ ᐱᓕᕆᐊᒃᓴᓃᒻᒪᑦ ᐊᒻᒪᓗ 

ᑕᐃᒪᐃᒻᒪᑦ ᒥᓂᔅᑕ ᐊᔭᐅᖅᓯᒋᐊᖅᑯᖅ. ᐱᓕᕆᐊᒃᓴᓃᖅᑰᓚᐅᖅᑐᖅ ᑭᖑᓪᓕᕐᒥᒃ ᒐᕙᒪᐅᓚᐅᖅᓯᒪᔪᒥ, ᑭᓯᐊᓂ 

ᑕᐅᕗᙵᔾᔮᖏᓐᓇᒪ. ᑖᓐᓇ ᒪᓕᒐᓕᐅᖅᑎ ᓚᐃᑦᓯᑑᓐ, ᑕᐃᒪᓐᓇ ᐃᓱᒪᒍᓐᓇᕐᒪᑦ.  

 

ᐱᔭᕇᕈᒪᑐᐃᓐᓇᖅᑕᕋ ᐃᓱᒪᒋᔭᐅᓂᖓ ᐊᐅᓪᓚᑎᑦᓯᑲᓐᓂᖃᑦᑕᕐᓂᖅ ᐃᓄᑐᖃᕐᓂᒃ. ᐅᖃᕐᓂᐊᖅᑯᖓ ᑕᕝᕙᙵᑦ 

ᐅᐱᓐᓇᕋᓂ ᐅᖃᕆᐊᖃᕐᓇᕐᖓᑦ ᐊᒻᒪᓗ ᑖᒃᑯᐊ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᑦ ᐊᔾᔨᒋᙱᑕᖏᓐᓂᒃ. 

"ᑲᑎᒪᑎᑦᑎᔩ, ᐅᖃᐅᓯᒃᓴᒃᑲ ᐱᔭᕇᓵᖅᑕᒃᑲ ᐅᖃᐅᓯᒃᓴᖃᕐᓗᖓ ᐃᓐᓇᕐᒥᒃ.  

 

ᐃᓐᓇᑐᖃᕐᒧᑦ ᐅᖃᐅᔾᔭᐅᓚᐅᖅᓯᒪᕗᖓ ᐳᐃᒍᓚᐅᖅᓯᒪᙱᑕᕐᓂᒃ. ᑕᐃᓐᓇ ᐃᓄᒃ ᐃᓐᓇᑐᖃᐅᓕᕐᒪᑦ, ᐃᓛᓐᓂᒃᑯᑦ 

ᓱᕈᓯᐅᓂᕐᒥᓂᒃ ᐃᖅᑲᐅᒪᔭᒥᓂᒃ ᖃᐃᕙᒻᒪᑦ ᐃᓱᒪᐃᕈᑎᓯᒪᒐᒥ. ᖃᕋᓴᖓ ᓄᖑᑉᐸᓪᓕᐊᑎᓪᓗᒍ, ᐅᑎᓕᓲᑦ 

ᓄᑕᕋᐅᓂᕐᒥᓂᒃ ᐃᓱᒪᒥᑎᒍᑦ. ᐃᓐᓇᐃᑦ ᑕᐅᑐᖅᑕᐅᖁᙱᑕᒃᑲ ᓱᕈᓯᐅᑎᓪᓗᒋᑦ, ᑭᓯᐊᓂ ᑕᒪᓐᓇ 

ᐳᐃᒍᓚᐅᖅᓯᒪᙱᑕᕋ." ᒥᓂᔅᑕᐅᓚᐅᖅᑐᖅ ᐅᒃᐱᕆᔭᕋ; ᐳᐃᒍᖅᓯᒪᓐᖏᒻᒪᒍ, ᐃᓱᒪᖓ ᐃᓱᒪᒋᒋᐊᖃᖅᑕᖓ. 

"ᕿᑐᕐᖓᕗᑦ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᔭᕆᐊᖃᖅᑰᙱᒻᒪᑕ, ᓄᓇᓕᖏᑕ ᓯᓚᑖᓄᑦ. 

ᐳᐃᒍᓚᐅᖅᓯᒪᙱᑦᑐᖓ ᐅᖃᐅᔾᔭᐅᓚᐅᖅᓯᒪᑎᓪᓗᖓ."  

 

ᐅᖃᖅᑎ, ᐊᐅᓪᓚᖅᑎᑦᑎᖃᑦᑕᐃᓐᓇᕐᓂᐊᕋᑦᑕ ᓄᓇᓕᖏᓐᓂᒃ ᐃᓐᓇᑐᖃᕐᓂᒃ. ᖃᓄᐃᑦᑐᓂᒃ ᐸᕐᓇᐅᑎᖃᖅᐱᓯ? 

ᓱᒃᑲᓕᒋᐊᒃᑲᓐᓂᖁᓪᓗᒍ ᑕᒪᒃᑯᓂᖓ ᒥᑭᑦᑑᑕᐅᓂᖅᓴᓂᒃ ᐊᒡᒍᖅᑐᖅᓯᒪᓂᕐᒥᒃ ᐃᓐᓇᑐᖃᒃᑯᕕᖁᓪᓗᒋᑦ ᑕᐃᒃᑯᐊ 

ᐃᓐᓇᐃᑦ ᐊᐅᓪᓚᖅᑎᑕᐅᑐᐃᓪᓇᖃᑦᑕᕐᓂᐊᙱᒻᒪᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ, ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓱᖅᑐᐊᑕᐃᓐᓇᕐᒪᑦ. 

(ᑐᓵᔨᑎᒍᑦ) ᐱᔾᔪᑎᒋᓪᓗᒋᑦ ᑖᒃᑯᐊ ᒥᑭᑦᑑᑕᐅᓂᖅᓴᐃᑦ ᐃᓐᓇᒃᑯᕕᖃᖁᓪᓗᒋᑦ ᑕᐃᒪᓐᓇ ᑲᑎᒪᑎᓪᓗᑕ ᑕᕝᕙᓂ 

ᒫᓐᓇ ᐅᕙᒍᑦ ᓂᕈᐊᖅᑕᐅᓯᒪᑎᓪᓗᑕ ᒪᓕᒐᓕᐅᖅᑎᐅᓪᓗᑕ ᐃᓱᒫᓘᑎ ᓴᖅᑭᑕᐅᖏᓐᓇᕐᒪᑦ ᐱᒻᒪᕆᐅᓂᕋᖅᑕᐅᓪᓗᓂ 

ᐱᔾᔪᑎᐅᔪᖅ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ. ᑖᒃᑯᐊ ᑕᕝᕙ ᐃᓚᖓ ᐅᖃᐅᓯᐅᓂᖅᐹᖑᓚᐅᖅᑐᖅ ᐊᑕᐅᓯᐅᙱᑦᑐᒧᑦ 

ᒪᓕᒐᓕᐅᖅᑎᒧᑦ.  

 

ᑕᕝᕙᓂ ᐃᒃᓯᕚᖅᑎᓪᓗᖓ ᓄᑖᕐᒥᒃ ᒥᓂᔅᑕᐅᓕᖅᑎᓪᓗᖓ ᐋᓐᓂᐊᖃᕐᓇᙱᑐᓕᕆᔨᒃᑯᓐᓄᑦ. ᖃᐅᔨᒪᔪᑎᑦ ᑖᒃᑯᐊ 

ᐃᖅᑯᓪᓕᐅᑎᒋᓚᐅᖅᑕᒃᑲ ᑐᒃᓯᕋᐅᑎᒋᓚᐅᖅᑕᖏᑦ ᑲᑎᒪᔨᕋᓛᖑᔪᑦ ᑐᑭᓯᕋᐅᑎᒋᔭᐅᓚᐅᖅᑐᑦ ᐊᒻᒪ 

ᑲᑎᒪᑐᐃᓐᓇᖅᑎᓪᓗᒋᑦ. ᐊᑑᑎᖃᓪᓚᕆᒃᑐᖅ ᒥᓂᔅᑕᐅᑎᓪᓗᖓ ᐅᕙᓐᓄᑦ. ᑖᒃᑯᐊ ᑲᑎᒪᔪᓂᒃ ᐊᓂᔭᕌᖓᒪᑦ ᑖᒃᑯᐊ 

ᐃᖅᑲᓇᐃᔭᖅᑎᒃᑲᓗ ᑲᑎᒪᖃᑎᒋᑎᓪᓗᒋᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖓᓂᒃ ᒥᓂᔅᑕᒥᒃ 

ᐃᖅᑲᓇᐃᔭᖅᑎᓪᓗᖓ ᑖᒃᑯᐊ ᓴᖅᑭᑦᑐᓐᓇᖃᑦᑕᕋᒃᑭᑦ. ᑖᒃᑯᐊᓗ ᑕᐃᒪᓐᓇ ᓴᖅᑭᑦᑐᓐᓇᖃᑦᑕᕋᒃᑭᑦ 

ᓯᕗᒧᐊᖁᓇᐅᒐᓗᐊᖅ. 

 

ᐅᖃᖅᑲᐅᒐᒪᐃᓛᒃ ᑖᒃᑯᐊ ᑭᐅᑎᓪᓗᖓ ᑖᒃᑯᓄᖓ ᒪᓕᒐᓕᐅᖅᑎ ᓯᒪᐃᓚᖕᒧᑦ ᐅᕝᕙᓘᓐᓃᑦ ᒪᓕᑭᒧᑦ 

ᑭᐅᖅᑲᐅᔪᖓ. ᒫᓐᓇ ᖃᐅᔨᒪᔪᒍᑦ ᐸᕐᓇᐅᑎᓪᓚᑦᑖᓂᒃ ᖃᐅᔨᒪᓪᓚᕆᙱᓐᓇᑦᑕ ᑭᓱᓂᒃ ᑭᙳᕐᖓᐅᔪᑦ ᐃᖃᓗᐃᑦ 

ᓴᓇᕝᕕᐅᓚᐅᖅᑎᓪᓗᒍ. ᐃᓱᒪᖅᓲᑎᒋᒐᑦᑎᒍᑦ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᑲᑎᒪᔾᔪᑎᒋᓪᓗᑎᒍᑦ 

ᐱᓕᕆᐊᒃᓴᕆᔭᐅᔪᒪᔪᑦ, ᓇᒧᙵᐅᖁᔭᐅᖕᒪᖔᑕᓗ ᐱᓕᕆᐊᒃᓴᕆᔭᐅᔪᒪᔪᑦ ᐊᒻᒪ ᐄ, ᑖᒃᑯᐊ ᑎᓕᔭᐅᓯᒪᔾᔪᑎᒋᔭᕗᑦ 

ᓯᕕᑭᑦᑐᒧᑦ ᒫᓐᓇᒧᑦ ᐊᑯᓐᓂᖅᓱᖅᑐᒧᓪᓗ. ᒫᓐᓇ ᐊᐅᓪᓗᔾᔨᓗᑕ ᑲᖏᖅᖠᓂᖅ ᑕᐃᒃᑯᐊ ᐃᓚᐅᓕᕐᓗᓂ 

ᐃᖃᓗᒃᑑᑦᑎᐊᕐᓗ ᓴᓇᔭᐅᓕᕐᓗᑎᒃ, ᐃᖃᓗᖕᒦᑦᑐᕐᓗ ᓴᓇᔭᐅᖁᓪᓗᒍ ᓇᑉᐸᖅᑎᖅᑕᐅᓗᓂᑎᒃ. ᑭᖑᕐᖓᒍᑦ 

ᖃᓄᐃᓕᓇᔭᖅᐸᑦ? ᓂᕆᐅᒍᒪᒐᓗᐅᖅᑐᖓ ᑕᐃᒫᒃ ᓴᓇᖁᓪᓗᑕ ᓇᓗᓇᐃᖅᑕᐅᖁᓪᓗᒋᑦ ᑕᐅᑐᙳᐊᖅᑕᕗᑦ.  

 

ᐅᖃᖅᑐᖃᓚᐅᕐᒪᑦ ᐃᑉᐸᒃᓴᖅ ᐃᓐᓇᑐᖃᕐᓄᑦ ᐅᐸᓗᖓᐃᔭᐅᑎ ᐸᕐᓇᐅᑎ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ 

ᐊᐅᓚᑦᑎᔨᒃᑯᓐᓄᑦ ᓴᓇᔭᐅᖕᒪᑦ. ᐱᒻᒪᕆᐊᓗᒃ ᑖᓐᓇ ᐃᖅᑲᓇᐃᔭᖅᑕᐅᔪᖅ. ᐊᒃᓱᑲᓪᓚᒡᓗ ᐃᓐᓇᑐᖃᕐᓄᕐᓗ ᐊᒻᒪ 

ᓯᕗᒧᐊᒃᑎᑦᑎᓪᓗᐊᕋᔭᖅᑐᓂ ᐊᑯᓂ ᐸᖅᑭᔭᐅᕝᕕᖕᒥᐅᙱᑦᑑᒐᓗᐊᕐᓕ. ᒐᕙᒪᓕᒫᒧᑦ ᐱᓕᕆᐊᖑᒋᐊᖅᑲᑕ 

ᐃᓱᒫᓗᓐᓇᖃᑦᑕᖅᑐᐃᑦ ᐃᓐᓇᐃᑦ ᒥᔅᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐱᒋᐊᖅᑎᑦᑎᕗᖓ ᑲᑎᒪᓂᖅ ᓄᖅᑲᖁᓕᖅᑐᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᖅ ᐱᕙᓪᓕᐊᓂᕆᓯᒪᔭᑦᑎᓐᓂᒃ, 

ᓈᒻᒪᓴᖅᑐᐃᑦ? ᐱᕙᓪᓕᐊᓂᕆᓯᒪᔭᑦᑎᓐᓂᒃ. ᓈᒻᒪᒃᓴᖅᑐᐃᑦ. ᐱᖁᔨᕗᖔᕈᑎ ᑲᔪᓯᔪᖅ. ᓂᑯᕕᙳᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᕐᓗᖓ ᐅᖃᖅᑎᒧᑦ ᑕᐃᒃᑯᐊ ᐅᖃᕆᐊᖅᑐᖅᓯᒪᔪᐃᑦ ᐊᓂᖁᓚᐅᕐᓗᒋᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᒪᓕᒐᔅᓴᖅ 31 

ᐱᕙᓪᓕᐊᓂᕆᓯᒪᔭᒥᓂᓗ ᐅᓂᒃᑳᕈᒪᓪᓗᑎᒃ. ᑖᒃᑯᐊᓗ ᐅᓂᒃᑳᖏᑦ ᓈᒻᒪᒋᔭᐅᖁᔭᒃᑲ ᒪᓕᒐᓕᐅᖅᑎᓕᒫᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅᑕ ᑯᓱᒐᖅ. ᓈᒻᒪᓴᖅᑐᐃᑦ? ᓈᒻᒪᓴᙱᑦᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 22-ᖓ ᑲᑎᒪᔾᔪᑎᔅᓴᐃᑦ. ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᓄᕖᕝᕙ 2-ᒧᑦ. 

 

ᑲᑎᒪᔾᔪᑎᔅᓴᐃᑦ ᓄᕖᕝᕙ 2-ᒧᑦ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 



ᐱᖓᑦᓯᖅ, ᓄᕕᐱᕆ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

 ᒪᓕᒐᒃᓴᖅ 11 

 ᒪᓕᒐᒃᓴᖅ 12 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᒻᒪ ᒪᓕᓪᓗᒍ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 22−6(2) ᑲᑎᒪᕐᔪᐊᕐᕕᒃ 

ᓄᖅᑲᖓᓂᐊᓕᕐᒥᔪᖅ ᑎᓴᒻᒥᕈᕋᓱᐊᕐᓂᖓᓂ ᓄᕖᕝᕙ 2, 10-ᒨᖅᑲᑦ ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:33ᒧᐊᖅᑎᓪᓗᒍ



 

 

ᐅᐃᒍᒃᑕᖅ -  ᓄᕕᐱᕆ 1, 2023 

  



 

 

 
 

 

 

 

 

 

 

 

 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 

ᑮᓇᐅᔭᖅᑐᕈᑎᖏᓐᓂᓪᓗ 

 
 

ᐅᓂᒃᑳᓕᐊᒥᓃᑦ ᐱᔾᔪᑎᖃᖅᑐᑦ ᕿᒥᕐᕈᔭᐅᓂᖏᒥᓂᖏᓐᓂᑦ 2023-ᒥ ᐅᓂᒃᑳᓕᐊᒥᓂᖏᑦ  
ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᓄᓇᕗᑦ ᒪᓕᒐᓕᐅᖅᕕᖓᓄᑦ:  

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᑦ ᓄᓇᕗᒻᒥ 
 

 

ᑐᒡᓕᖓᓂᑦ ᑲᑎᒪᕐᔪᐊᖅᑐᑦ 6-ᒋᔭᖓ ᒪᓕᒐᓕᐅᖅᕕᒃ ᓄᓇᕗᒻᒥ 

ᐅᑭᐊᒃᓵᒃᑯᑦ 2023 ᐃᒃᓯᕙᓂᖏᓐᓂ 

 

 

ᐃᒃᓯᕙᐅᑕᖅ 

ᔪᐊᔾ ᕼᐃᒃᔅ 

 

ᐃᒃᓯᕙᐅᑕᐅᖃᑕᐅᔪᖅ 

ᐋᓕᐊᒃᓵᓐᑐ ᓴᒻᒧᖅᑐᖅ 

 

ᑲᑎᒪᔩᑦ 

ᕚᕕ ᐊᓇᕕᓗᒃ 

ᔮᓇᑦ ᐱᑦᓯᐅᓛᖅ ᕗᕉᔅᑐ 

ᒥᐊᕆ ᕿᓕᖅᑎ 

ᐋᑕᒻ ᐋᕆᐊᒃ ᓚᐃᑦᔅᑑᓐ 

ᓵᓚᒪᓐ ᒪᓕᑭ 

ᑭᐊᕋᓐ ᓄᑕᕋᖅ 

ᔪᐊᓇ ᖁᐊᓴ 

ᔫᓯᑉ ᖂᒃᑭᐊᖅ 

ᔫ ᓴᕕᑲᑖᖅ 

ᑯᕋᐃᒡ ᓯᒪᐃᓚᒃ 

 

 

www.assembly.nu.ca 
 

ᑐᑭᓯᑎᑦᑎᒋᐊᕈᑎ 

 

 



 

 

ᐊᓪᓚᕝᕕᖓᑕ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2023-ᒥ ᐅᓂᒃᑳᓕᐊᒥᓂᖏᑦ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᐅᔪᓄᑦ ᓄᓇᕗᒻᒥ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 30, 2023-ᒥ. 

 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᔪᒻᒪᑕ ᐱᓪᓗᒋᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᑦ ᓯᑎᐱᕆ 19-

ᖑᑎᓪᓗᒍ ᐊᒻᒪᓗ 20, 2023-ᒥ. ᓈᓚᓐᓂᖃᖅᑎᑦᑎᓂᕐᒥ ᐅᖃᐅᓯᒥᓂᐅᔪᑦ ᐊᑐᐃᓐᓇᐅᔪᑦ 

ᓇᕿᑦᑕᖅᑕᐅᓯᒪᓪᓗᑎᒃ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ 

 

ᐅᖃᕆᐊᖅᑐᖅᓯᒪᔪᑦ ᑲᑎᒪᔨᕋᓛᑦ ᓵᖓᓄᑦ ᐃᓚᖃᓚᐅᖅᑐᑦ ᐊᒥᓱᑲᓪᓚᓐᓂᑦ ᐊᖏᔪᖅᑲᐅᑎᐅᔪᓂᑦ 

ᐊᓪᓚᕝᕕᖓᓃᓐᖔᖅᑐᓂᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖅᖓᑕ ᐊᒻᒪᓗ ᓄᓇᕗᑦ ᒐᕙᒪᖓᓂ 

ᐱᓕᕆᕕᖏᓐᓃᖔᖅᑐᓂᑦ ᐃᓄᓕᕆᔨᒃᑯᑦ, ᐋᓐᓂᐊᖅᑕᐃᓕᓕᕆᔨᒃᑯᑦ, ᒐᕙᒪᓕᕆᔨᒃᑯᑦ ᐊᒻᒪᓗ 

ᐃᖅᑲᓇᐃᔭᖅᑎᓕᕆᔨᒃᑯᖏᓐᓂᑦ. ᑲᑎᒪᔨᕋᓛᑦ ᖁᔭᓕᔪᑦ ᐅᖃᕆᐊᖅᑐᖅᓯᒪᔪᔪᓂᑦ ᐱᖃᑕᐅᔪᓐᓇᔪᒻᒪᑕ 

ᓈᓚᓐᓂᖃᖅᑎᑦᑎᓂᐅᔪᓂ.  

 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2023-ᒥ ᐅᓂᒃᑳᓕᐊᒥᓂᖏᑦ ᒪᓕᒻᒪᑎᑦ ᒪᕐᕉᓐᓂᑦ 

ᐅᓂᒃᑳᓕᐊᖑᔪᒻᒥᔫᓐᓂᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓄᑦ ᑖᒃᓱᒥᖓᒃᓴᐃᓐᓇᖅ ᐱᔾᔪᑎᖃᖅᑐᑎᒃ, ᐊᑕᐅᓯᖅ 

2021-ᒥ ᐊᒻᒪᓗ ᐊᐃᑉᐹ 2014-ᒥ. 

 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2011-ᒥ ᐅᓂᒃᑳᓕᐊᒥᓂᖏᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᑦ 

ᓄᓇᕗᒻᒥ ᑕᒻᒪᖅᓯᒪᔪᖅᓯᐅᔪᒻᒪᑕ ᐊᒥᓱᑲᓪᓚᓐᓂᑦ ᐱᔾᔪᑎᖃᖅᑐᓂᑦ ᓱᕈᓯᕐᓄᑦ, ᒪᒃᑯᑦᑐᓄᑦ, ᐃᓚᒌᓄᓪᓗ 

ᐱᓕᕆᔾᔪᑎᐅᓂᑦ ᐱᔨᑦᑎᕋᐅᑎᐅᔪᓂᓪᓗ ᓄᓇᕗᒻᒥ ᖃᐅᔨᓴᖅᑐᑎᒃ ᒐᕙᒪᒃᑯᑦ ᐱᓕᕆᑦᑎᐊᖅᓯᒪᒻᒪᖔᑕ 

ᒪᓕᑦᑐᑎᒃ ᐱᕙᓪᓕᐊᔪᓯᖏᓐᓂᑦ ᒪᓕᒐᓕᐊᕆᓯᒪᔭᖏᓐᓂᓪᓗ ᑖᒃᑯᓄᖓ. 

 

14-ᖑᔪᑦ ᑕᕝᕙᓃᖃᑕᐅᔪᑦ 20-ᓂ ᐊᑐᓕᖁᔭᓕᐊᒥᓂᕐᓂ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑲ 

ᐅᓂᒃᑳᓕᐊᒥᓂᖏᓐᓂ ᐅᖃᐅᓯᖃᕐᒪᑕ ᐱᔨᑦᑎᕋᐅᑎᓂᑦ ᑐᕌᖓᔪᓂᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ. ᑲᑎᒪᔨᕋᓛᑦ 

ᓇᐅᑦᓯᑦᑐᑦᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᕿᒥᕐᕈᔪᒻᒪᑕ ᑖᒃᑯᓂᖓ 

ᐅᓂᒃᑳᓕᐊᒥᓂᕐᓂᑦ ᐊᒻᒪᓗ ᔫᓂ 2011-ᒥ ᐅᓂᒃᑳᓕᐊᒥᓂᖏᓐᓂᑦ ᑐᓂᓯᔪᓪᓗᑎᒃ 7−ᓂᑦ 

ᐊᑐᓕᖁᔭᓕᐊᖃᖅᑐᓂᒃ ᒐᕙᒪᒃᑯᓐᓄᑦ. 

 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2014−ᒥ ᑭᖑᓂᖓᒍᑦ ᐅᓂᒃᑳᓕᐊᕆᒃᑲᓂᖅᑕᒥᓂᖏᓐᓂ ᐱᓪᓗᒋᑦ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᔨᑦᑎᕋᐅᑏᑦ ᓄᓇᕗᒻᒥ − ᐃᓄᓕᕆᔨᒃᑯᑦ ᐱᓕᕆᕕᖓᑕ ᐱᔨᑦᑎᕋᐅᑎᖏᓐᓂᑦ 

ᐱᔾᔪᑎᖃᔪᒻᒪᑕ ᐃᓄᓕᕆᔨᒃᑯᑦ ᒪᓕᑦᑎᐊᕋᓗᐊᕐᒪᖔᑕ ᓱᕈᓯᕐᓄᑦ ᐃᓚᒌᓄᓪᓗ ᐱᖁᔭᕐᔪᐊᖓᓂᑦ ᐊᒻᒪᓗ 

ᐃᓗᓕᖃᔪᓪᓗᑎᒃ 6−ᓂᑦ ᐊᑐᓕᖁᔭᓕᐊᒥᓂᖏᓐᓂᑦ ᐊᔾᔨᑐᐃᓐᓇᕆᔪᓪᓗᒋᓪᓗ ᐊᒥᓱᑦ 

ᐊᑐᓕᖁᔭᓕᐊᕆᔪᔭᖏᑕ 2011-ᒥ ᐅᓂᒃᑳᓕᐊᒥᓂᖏᓐᓂ ᐅᖃᐅᓯᖃᔪᔪᓂᑦ ᐃᖅᑲᓇᐃᔭᖅᑎᓂᑦ, 

ᐱᓕᒻᒪᒃᓴᐃᓂᕐᓂᑦ, ᐊᒻᒪᓗ ᒪᓕᑦᑕᐅᔭᕆᐊᓕᓐᓂᑦ ᒪᓕᒃᑲᓗᐊᕐᒪᖔᑕ, ᓄᐊᑦᑎᓂᕆᕙᑦᑕᖏᓐᓂᑦ 

ᑐᑭᓯᑎᑦᑎᒋᐊᕈᑎᓂᑦ ᐊᒻᒪᓗ ᓄᓇᓕᓐᓂᑦ ᐊᖏᔪᖅᑳᕆᔭᐅᔪᓂᓪᓗ ᐱᓕᕆᖃᑎᖃᕐᓂᕐᒥᑦ. 

 

ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᕿᒥᕐᕈᔪᒻᒪᑕ 

ᐅᓂᒃᑳᓕᐊᒥᓂᕐᓂᑦ ᐊᒻᒪᓗ ᐅᑭᐊᒃᓵᖓᓂ 2014−ᒥ ᐅᓂᒃᑳᓕᐊᒥᓂᖏᓐᓂᑦ ᓴᖅᑭᖅᓯᓪᓗᑎᒃ 9−ᓂᑦ 

ᐊᑐᓕᖁᔭᓕᐊᖃᖅᑐᑎᒃ ᒐᕙᒪᒃᑯᓐᓄᑦ ᐱᓕᕆᐊᖃᕆᐊᖁᔨᔪᓂᑦ ᐃᓱᒫᓗᓇᖅᑐᓂᑦ ᖃᐅᔨᔭᐅᓯᒪᔪᓂᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓄᑦ 

 

ᑕᐃᒃᓱᒪᓂ ᐅᖃᐅᓯᐅᔪᔪᖅ ᑖᒃᑯᐊ ᑲᑎᒪᔨᕋᓛᑦ ᖁᓅᕐᒥᖅᓯᒪᓂᕋᖅᑕᐅᓪᓗᑎᒃ ᐱᕙᓪᓕᐊᓯᒪᓐᖏᓐᓂᖏᓐᓂᑦ 

ᐊᑐᓕᖁᔭᓕᐊᒥᓂᕐᓂᑦ ᓴᖅᑭᖅᑕᐅᔪᔪᓂᑦ ᑕᒻᒪᖅᓯᒪᔪᖅᓯᐅᓚᐅᖅᑎᓪᓗᒋᑦ 2011-ᒥ. 

 

2014−ᒥ, ᐃᓄᓕᕆᔨᒃᑯᑦ ᐱᓕᕆᕕᖓᑦ ᓴᖅᑭᖅᓯᔪᒻᒪᑦ ᐃᓗᓕᖅᑐᔪᒥᑦ ᐱᓕᕆᒋᐊᕐᓂᐊᓂᕐᒧᑦ ᐸᕐᓇᐅᑎᒥᑦ 

ᑕᒪᔾᔪᑎᐅᓂᐊᖅᑐᒥᒃ ᐊᒥᓱᓂᑦ ᐃᓱᒫᓗᒋᔭᐅᔪᓂᑦ ᖃᐅᔨᔭᐅᓯᒪᔪᓂᑦ ᐊᓪᓚᕝᕕᖓᓄᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓄᑦ ᐊᒻᒪᓗ, ᑲᑎᒪᔨᕋᒫᑦ ᑐᒃᓯᕋᕐᒪᑕ, ᒪᓕᒐᓕᐅᖅᕕᒻᒧᑦ ᓴᖅᑭᖅᓯᔪᔪᑦ 

ᖃᓄᐃᓕᖓᓕᕐᓂᖏᓐᓄᑦ ᓇᓗᓇᐃᖅᑐᕈᑎᓂᑦ ᐱᔾᔪᑎᖃᖅᑐᓂᑦ ᐊᓯᐊᓂᑦ ᐊᑦᑎᖅᑕᐅᓯᒪᔪᒥᑦ ᐱᐅᔪᒥᑦ 



 

 

ᐱᓕᕆᔪᑦ ᓴᐳᒻᒥᑦᑎᓲᖑᒻᒪᑕ ᐸᕐᓇᐅᑎᒥᑦ ᐊᕐᕌᒍᓂ ᑲᑦᑏᓐᓇᐅᔪᓂ ᐊᓂᒍᕐᓂᐊᖅᑐᓂ ᓇᓗᓇᐃᖅᑐᐃᓗᑎᒃ 

ᖃᓄᖅ ᐱᕙᓪᓕᐊᑎᒋᓯᒪᒻᒪᖔᑕ ᓇᓗᓇᐃᖅᑕᐅᓯᒪᔪᓂ ᐃᓱᒫᓗᒋᔭᐅᔪᔪᓂ.  

ᓯᑎᐱᕆ 2017−ᒥ, ᒐᕙᒪᒃᑯᑦ ᑭᖑᓪᓕᐹᕆᔭᖓᓂ ᓄᑖᕈᕆᐊᖅᓯᓂᕆᔭᖓ ᐱᐅᔪᑦ ᓴᐳᒻᒥᑦᑎᓲᖑᒻᒪᑕ 

ᐸᕐᓇᐅᑎ ᑲᑎᒪᕐᔪᐊᕕᒻᒧᑦ ᓴᖅᑭᖅᑕᐅᔪᒻᒪᑕ, ᓇᓗᓇᐃᖅᑐᐃᓯᒪᓪᓗᑎᒃ ᐱᓕᕆᐊᕆᒋᐊᓕᒥᓂᖏᑦ 

ᐱᔭᕇᖅᑕᒥᓂᐅᓂᕋᖅᑕᐅᓪᓗᑎᒃ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒃᑯᐊ ᐊᓯᔾᔩᓯᒪᓂᐅᔪᑦ 

ᐊᑐᓕᖅᑎᑕᐅᓯᒪᔫᔮᓐᖏᒻᒪᑕ ᓱᓕ. 

 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 2023-2ᒥ ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓂᑦ ᓄᓇᕗᒻᒥ ᓱᓕᒃᑲᓐᓂᖅ ᑐᕌᖓᑎᑕᐅᔪᒻᒪᑦ ᐊᑐᐃᓐᓇᐅᑎᑕᐅᕙᑦᑐᓂᑦ ᐱᔨᑦᑎᕋᐅᑎᓂᑦ 

ᓴᐳᒻᒥᑦᑎᔾᔪᑎᐅᔪᓂᑦ ᖃᓄᐃᓐᖏᑦᑎᐊᖁᓪᓗᒋ ᓱᕈᓰᑦ, ᒪᒃᑯᑦᑐᐃᑦ, ᐃᓚᖏᓪᓗ ᒪᓕᓪᓗᑎᒃ ᐱᖁᔭᕐᓂᑦ, 

ᐊᑐᐊᒐᕐᓂᑦ ᐊᒻᒪᓗ ᐱᓕᕆᓂᐅᔭᕆᐊᓕᓐᓂᑦ. ᑖᓐᓇ ᐅᓂᒃᑳᓕᐊᒥᓂᖅ ᐃᓚᖃᕐᒪᑦ ᖃᐅᔨᔭᒥᓂᐅᔪᓂᑦ     9-

ᖑᔪᓂ ᑭᓯᐊᓂᓕ ᐊᑐᓕᖁᔭᓕᐊᒥᓂᕐᓂᑦ ᐃᓗᓕᖃᕐᓇᓂ. ᑭᓯᐊᓂᓕ, ᐱᒋᐊᓐᖓᕐᓂᖓᓂ ᐅᓂᒃᑳᓕᐊᒥᓃᑦ 

ᐃᒪᐃᓕᓴᒪᒋᓪᓗᑎᑦ: 

 

“ᐅᓇ ᑕᒻᒪᖅᓯᒪᔪᖅᓯᐅᕐᓂᖅ ᐅᓂᒃᑳᖃᕐᒪᑦ 

ᑐᐊᕕᕐᓇᓪᓚᕆᑦᑐᒦᑦᑐᓂᑦ. ᑐᓴᖅᑎᑎᑦᔪᑎᐅᔪᖅ 

ᐊᓯᔾᔨᖅᓯᒋᐊᖃᕐᓂᖏᓐᓂᑦ. ᓄᓇᕗᑦ ᒐᕙᒪᖓ ᐊᔭᐅᖅᑲᕗᑦ 

ᐱᓕᕆᒋᐊᑦᑕᐅᑎᒋᖁᓪᓗᒍ ᓴᐳᒻᒥᑦᑎᒐᓱᓪᓗᓂ 

ᐊᑦᑕᓇᖅᑐᒦᑦᑐᓂᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᓄᓇᕗᒻᒥ”  
 

ᐊᓂᒍᖅᓯᒪᔪᖅ ᐊᑐᖅᑕᒥᓂᐅᔪᑦ 

ᐊᓂᒍᖅᓯᒪᔪᑦ ᐊᑐᖅᑕᒥᓂᐅᔪᑦ ᐱᒻᒪᕆᐅᕗᑦ. ᖁᓕᐅᓗᐊᖅᑐᑦ ᐊᕐᕌᒍᑦ ᐊᓂᒍᖅᓯᒪᓕᕐᒪᑕ ᑲᐃᒪᓐᖓᓂᑦ 

ᑲᓇᑕᐅᑉ ᖃᒻᒪᖅᓯᒪᔪᖅᓯᐅᖅᑎᖓ ᑕᒪᑐᒥᖓ ᐱᓕᕆᐊᖃᕆᐊᓐᖓᓚᐅᖅᓯᒪᒻᒪᑦ. ᑕᐃᒫᖏᓛᒃ 

ᐅᖃᐅᓯᐅᓚᐅᕐᒪᑦ ᐅᖃᕆᐊᖅᑐᖅᓯᒪᖃᑕᐅᔪᒧᑦ ᐊᓪᓚᕝᕕᖓᓃᓐᖔᖅᑐᒧᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ: 

 

“ᐅᓂᒃᑳᓕᐊᒥᓂᖅᐳᑦ [2023] ᑐᓂᓯᓂᐅᓚᐅᖅᑐᖅ ᒪᓕᒐᓕᐅᖅᕕᒻᒥᑦ 

ᐊᔾᔨᖑᐊᖑᔮᖅᑐᒥᑦ ᖃᓄᐃᓐᓂᒥᓂᐅᔪᒥᑦ ᐅᓂᒃᑳᖃᖅᑐᒥᑦ ᒪᓕᒐᓕᐅᖅᕕᒻᒧᑦ 2011-ᒥ 

ᐊᒻᒪᓗ 2014-ᒥ, ᑕᒪᓐᓇᓗ ᐱᔾᔪᑎᒋᓪᓗᒍ ᖁᓅᕐᒥᕐᔫᒥᓯᒪᓇᖅᐳᖅ.” 

 

ᑲᑎᒪᔨᕋᓛᑦ ᐊᑐᓕᖁᔭᖓ #1: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᓄᓇᕗᑦ ᒐᕙᒪᖓ ᐅᔾᔨᖅᓱᑦᑎᐊᕋᓱᐊᕐᓗᓂ ᐃᓱᒪᒃᓴᖅᓯᐅᕈᑎᖃᖁᔭᐅᔪᖅ 

ᐱᖓᓱᐃᓂᑦ ᐅᓂᒃᑳᓕᐊᒥᓂᖏᓐᓂᑦ ᐊᓪᓚᕝᕕᖓᑕ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᕿᒥᕐᕈᓂᒥᓂᕆᔭᖏᑦ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᕌᖓᔪᑦ ᐱᔨᑦᑎᕋᐅᑏᑦ ᓄᓇᕗᒻᒥ; ᓇᕿᑦᑕᖅᑕᐅᓯᒪᔪᓂᑦ ᐃᓘᓐᓇᖏᓐᓂᑦ 

ᐅᖃᐅᓯᒥᓂᐅᔪᓂᑦ ᓈᓚᓐᓂᖃᖅᑎᓪᓗᒋᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᓐᓂᑦ, 

ᐊᑐᓕᖁᔭᓕᐊᖑᓚᐅᖅᓯᒪᔪᓂᑦ ᑕᐃᒃᓱᒪᓂ ᑲᑎᒪᔨᕋᓛᖑᔪᔪᓄᑦ; ᐊᒻᒪᓗ ᒐᕙᒪᒃᑯᑦ ᐱᐅᔪᑦ ᓴᐳᒻᒥᑦᑎᓲᖑᒻᒪᑕ 

ᐸᕐᓇᐅᑎᖓᓂᑦ ᑐᑭᓯᓂᐊᕋᑦᑎᒍ  ᓇᑭᓐᖔᕐᒪᖔᑕ ᖃᓄᕐᓗ ᐃᓕᕝᕕᐅᓂᕐᒪᖔᑕ; ᖃᐅᔨᒪᓇᓱᐊᕐᓗᑎᒃ 

ᐊᑐᖅᑕᐅᓯᒪᔪᑦ ᐊᓂᒍᖅᓯᒪᔪᓂ ᐊᑐᖅᑕᐅᑲᓐᓂᖁᓇᒋᑦ. 

 

ᐱᒻᒪᕆᓪᓚᕆᐊᓘᕗᖅ ᓄᑖᓂᑦ ᐊᔾᔨᐅᖏᑦᑐᒃᑯᑦ ᐱᓕᕆᒋᐊᕐᓂᐅᓯᒪᔪᑦ, ᓄᑖᓪᓗ ᐊᖏᖅᓯᒪᓂᐅᔪᑦ 

ᐱᓕᕆᔪᒪᓂᐅᓪᓗ ᓴᖅᑭᕆᐊᓖᑦ ᐱᓕᕆᐊᖑᓂᐊᖅᐸᑦ ᑖᓐᓇ ᑐᐊᕕᕐᓇᓕᖅᑐᖅ. ᑲᑎᒪᔨᕋᓛᑦ 

ᓈᓚᓐᓂᖃᖅᑎᓪᓗᒋᑦ, ᐃᓄᓕᕆᔨᒃᑯᑦ ᐱᓕᕆᕕᖓᓃᓐᖔᖅᑐᖅ ᐃᒫᒃ ᑭᐅᔪᔪᖅ: 

 

“ᐊᔪᐃᓐᓇᕐᓂᖅ, ᐅᕙᖓ ᐃᓱᒪᖓᒍᑦ, ᑕᒪᓐᓇᐅᒻᒪᑦ ᑕᐃᒫᒃᓴᐃᓐᓇᖅ ᐊᔾᔨᖓᓂᑦ 

ᐱᓕᕆᒐᓱᓪᓗᓂ ᐊᔪᐃᓐᓇᓂᐅᓐᖏᒻᒪᑦ ᓂᕆᐅᓪᓗᑎᒃ ᐊᔾᔨᒋᓐᖏᑕᖓᓂᑦ 

ᓴᖅᑭᓂᐊᖅᑐᒋᑦᑎᓗᑎᒃ. ᑐᑭᑲᖅᑐᕐᓕ ᐊᔾᔨᒌᓐᖏᑦᑐᓂᑦ ᐆᑦᑐᕋᖃᑦᑕᓂᕐᒥᑦ 

ᐊᔾᔨᒋᓐᖏᑕᖓᓂᑦ ᐱᔭᕇᕐᓂᐅᔪᒥᑦ ᓴᖅᑭᖅᑐᖃᕐᓂᐊᕐᒪᑦ. ᐊᔪᐃᓐᓇᕐᓂᐅᑉ ᐃᓚᖓ 

ᐱᒻᒪᕆᐅᓱᒋᔭᕋ, ᐅᕙᖓ ᐃᓱᒪᖓᒍᑦ, ᐊᑦᑐᐊᓂᖃᕐᓂᖓ ᐅᓪᓗᒥ ᐅᖃᐅᓯᕆᔭᑦᑎᓐᓄᑦ 



 

 

ᐱᔭᕇᑦᑎᐊᕋᓱᐊᖏᓐᓇᕋᑦᑕ ᖃᓄᐃᓐᓂᐅᓕᖅᑐᒥᑦ ᐋᖅᑭᒃᓯᒐᓱᐊᖅᑐᑕ ᐅᕝᕙᓘᓐᓃᑦ 

ᐊᑐᓕᖅᑎᑦᑎᒐᓱᐊᕐᓂᕐᒥᑦ ᑭᐅᔾᔪᑎᒃᓴᐅᔪᓂᑦ ᐊᑲᐅᓐᖏᓕᐅᖅᑎᑦᑎᓲᖑᔪᓄᑦ 

ᒐᕙᒪᓕᒫᖑᓗᑎᒃ.” 

 

 

 

 

 

 

 

 

ᓯᕗᓪᓕᕐᒥ ᐊᓪᓗᕆᐊᓃᑦ 

ᑐᑭᓯᓇᑦᑎᐊᖅᑐᖅ ᑲᑎᒪᔨᕋᓛᖑᔪᓄᑦ ᑕᒪᓐᓇ ᐊᓯᕈᐃᔭᕆᐊᖃᕐᓂᖅ ᖃᓄᖅ ᐱᔨᑦᑎᕋᓲᖑᒻᒪᖔᑕ 

ᐊᑦᑕᓇᖅᑐᒦᑦᑐᓂᑦ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪᓗ ᐃᓚᒌᓂᑦ ᓄᓇᕗᒻᒥ ᑐᐊᕕᕐᓇᓪᓚᕆᓕᕐᒪᑦ 

ᐱᓕᕆᐊᖑᑦᑕᐅᑎᒋᔭᕆᐊᖃᖅᑐᓂᓗ. ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ ᓇᓗᓇᐃᖅᓯᓯᒪᒻᒪᑦ 

ᐱᓕᕆᕕᖓᒎᖅ ᒫᓐᓇᑦᑕᐅᑎᒋ ᑲᔪᓰᓐᓇᕈᓐᓇᖅᑐᓂᓪᓗ ᐱᓕᕆᒋᐊᖅᓯᒪᔪᑦ ᐱᓕᕆᐊᖃᕋᓱᐊᖅᑐᑎᒃ 

ᖃᐅᔨᔭᒥᓂᐅᔪᓂᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᓐᓃᑦᑐᓂᑦ.  

 

ᓯᕗᓪᓕᖅᐹᒥᑦ ᐊᓪᓗᕆᐊᕈᑎᐅᓗᓂ, ᑲᑎᒪᔨᕋᓛᑦ ᑐᓐᖓᓱᐊᑎᑦᑎᔪᑦ ᒥᓂᔅᑕᐅᑉ 

ᒪᒥᐊᓐᓂᕆᕋᑖᔪᔭᖓᓂᑦ ᐊᒃᑐᖅᑕᐅᓯᒪᔪᓄᑦ ᒐᕙᒪᒃᑯᑦ ᐱᓕᕆᔾᔪᑎᖏᑕ ᐊᒥᒐᕐᓂᖏᓐᓄᑦ 

ᐊᑦᑕᓇᖅᑐᒦᑉᐸᒌᖅᑐᓂᑦ ᓄᓇᕗᒻᒥᐅᑕᕐᓂᑦ. ᑲᑎᒪᔨᕋᓛᖑᖃᑕᐅᔪᖅ ᐃᒪᐃᓕᐅᔪᒻᒪᑦ: 

 

“ᖃᐅᔨᒪᔪᒍᑦ ᒪᒥᓴᕐᓂᖅ ᐱᒋᐊᓲᖑᒻᒪᑦ ᒪᒥᐊᖅᑐᖃᓚᐅᖅᑐᓂ ᐅᖃᖅᑐᖃᖅᑐᓂᓗ 

ᓵᓐᖓᔭᒃᓴᐅᓂᕐᒥᓂᒃ.” 

 

ᓈᓚᓐᓂᖅᑕᖃᖅᑎᓪᓗᒍ, ᒐᕙᒪᒃᑯᓐᓃᓐᖔᖅᑐᑦ ᐅᖃᕆᐊᖅᑐᖅᓯᒪᔪᑦ ᐱᓕᕆᓂᐊᕐᓂᕋᖅᑐᑎᒃ 

ᐅᖃᖃᑦᑕᓚᐅᖅᑐᑦ ᐊᓯᓱᐊᖅᑎᖅᑐᑎᓪᓗ ᐅᖃᖅᑐᑎᒃ ᐱᓕᕆᐊᖃᕐᓂᐊᕐᓂᕋᖅᑐᑎᒃ 

ᐊᒥᒐᕐᓂᕋᖅᑕᐅᓯᒪᔪᓂᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓄᑦ.  

 

ᐱᒻᒪᕆᐊᓘᕗᖅ ᑕᒪᒃᑯᐊ ᐅᖃᐅᓰᑦ ᓴᖅᑭᖅᓯᔪᓐᓇᖅᐸᑕ ᐱᓕᕆᒋᐊᕐᓂᓪᓚᕆᐅᔪᓂᑦ 

ᐊᓯᔾᔩᓂᓪᓚᕆᐅᔪᓂᓪᓗ.  

 

ᑐᓵᓚᐅᖅᑐᓂ ᒐᕙᒪᒃᑯᓃᓐᖔᖅᑐᓄᑦ ᑭᐅᔾᔪᑎᓂᑦ, ᐊᔾᓚᕝᕕᖓᓃᓐᖓᖅᑐᖅ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐃᒪᐃᓕᓚᐅᖅᑐᖅ:  

 

“ᑕᐃᒃᑯᐊ ᐅᖃᐅᓯᕆᔭᐅᕋᑖᖅᑐᑦ [ᐅᖃᕆᐊᖅᑐᖅᓯᒪᔪᒧᑦ] ᐅᖃᐅᓯᖃᕋᑖᕐᒪᑕ 

ᐱᓕᕆᐊᖑᔭᕆᐊᓕᓐᓂᑦ. ᐅᑉᐱᓇᕈᑎᒃᓴᖅᑕᖃᓐᖏᒻᒪᑦ ᐱᓕᕆᐊᖑᓪᓚᕆᒻᒪᖔᑕ, 

ᑕᒪᓐᓇᓗ ᐱᒻᒪᕆᐊᓘᓪᓗᓂ. ᑕᒪᔾᔭ ᐅᖃᐅᓯᒋᒐᓱᐊᖅᑕᕗᑦ 

ᑕᐃᒪᐃᒋᐊᖃᕐᓂᕋᐃᓪᓗᑕ, ᑕᒪᑐᒥᖓ ᐊᐅᓪᓗᔾᔨᔭᕆᐊᖃᖅᑐᒍᑦ ᓯᕗᓂᑦᑎᓐᓂ.” 

 

ᑭᒃᑯᑐᐃᓐᓇᐃᓪᓕ ᓯᕗᓕᖅᑎᐅᔪᑦ ᐃᓱᒪᑖᖅᑎᐅᔪᓪᓗ ᐊᓯᕈᖅᓯᒪᒐᓗᐊᖅᑎᓪᓗᒋᑦ, ᑖᓐᓇ 

ᐱᓕᕆᕕᐅᔪᖅ ᒪᓕᒐᓕᐊᖑᓯᒪᔪᑎᒍᑦ ᐱᓕᕆᐊᒃᓴᑖᖅᑎᑕᐅᓯᒪᔪᑦ ᓴᐳᒻᒥᑎᒋᐊᖃᖅᑐᑎᒃ ᓄᓇᕘᑉ 

ᓱᕈᓯᖏᓐᓂᑦ, ᒪᒃᑯᑦᑐᖏᓐᓂᑦ ᐃᓚᒌᖑᔪᓂᓪᓗ ᑕᐃᒪᐃᓕᖓᒻᒪᑦ ᓱᓕ. ᑖᓐᓇ ᐱᓕᕆᕕᐅᔪᖅ 

ᐅᑉᐱᕆᔭᐅᔪᓐᓃᖅᓯᒪᒻᒪᑦ ᐊᕐᕌᒍᑦ ᖁᓖᑦ ᐊᓂᒍᕋᓱᐊᕐᓂᖏᓐᓂ ᐅᕝᕙᓘᓐᓃᑦ ᐊᑯᓂᐅᓂᖅᓴᖅ, 

ᑕᐃᒫᓪᓗ ᐊᒃᓱᑲᓪᓛᓗᑦ ᐱᓕᕆᐊᖑᓗᓂ ᐅᑉᐱᕆᔭᐅᓕᒃᑲᓐᓂᕈᓐᓇᕐᒪᑦ. ᑕᐃᒫᑦ 

ᐱᓕᕆᕙᓪᓕᐊᑎᓪᓗᒋᑦ, ᐅᑉᐱᕆᔭᐅᓂᖓ ᐱᕈᖅᐸᓪᓕᐊᔪᓐᓇᖅᑐᖅ. 

 



 

 

ᒐᕙᒪᓕᒫᖑᔪᒧᑦ ᐱᓕᕆᐊᖑᓗᓂ 

ᐃᓚᖓᑦ ᖃᐅᔨᔭᒥᓂᖏᓐᓄᑦ ᐱᒻᒪᕆᐅᔪᓄᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑲ 2023-ᒥ 

ᐅᓂᒃᑳᓕᐊᒥᓂᖏᓐᓂ ᐱᔾᔪᑎᖃᖅᑐᓂᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᑦ ᓄᓇᕗᒻᒥ 

ᐅᖃᐅᓯᖃᖅᓯᒪᒻᒪᑦ ‘ᐱᔾᔪᑕᐅᓯᒪᔪᓂᑦ’. ᑖᒃᑯᐊ ᐅᓂᒃᑳᓕᐊᒥᓃᑦ ᐃᒪᐃᓕᓯᒪᒻᒥᔪᑦ: 

 

“ᖃᐅᔨᓚᐅᖅᑐᒍᑦ ᐱᓕᕆᕕᖓᑕ ᐃᓄᓕᕆᔨᒃᑯᑦ ᐱᓕᕆᔪᓐᓇᖏᔾᔪᑎᖓ ᐱᓗᒋᑦ 

ᓄᓇᕗᒻᒥ ᐊᑦᑕᓇᖅᑐᒦᑦᑐᑦ ᓱᕈᓰᖅ ᒪᒃᑯᑦᑐᓪᓗ ᐊᑦᑐᐊᓂᖃᕐᒪᑦ ᓂᒐᕕᓯᒪᔪᓄᑦ 

ᐱᔾᔪᑎᒥᓂᐅᔪᓄᑦ ᓴᖅᑭᔮᖏᓐᓇᑎᑦᑎᓯᒪᔪᓄᑦ ᑕᒪᑐᒥᖓ ᑐᐊᕕᕐᓇᓕᖅᑐᒥᑦ.” 

 

“ᑕᒪᒃᑯᐊ ᓂᒐᕕᓯᒪᔪᑦ ᐱᔾᔪᑎᐅᔪᑦ ᐱᓕᕆᐊᖑᔭᕆᐊᖃᕐᓂᐊᖅᑐᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓄᑦ ᑲᑐᑎᔭᐅᓗᑎᒃ. ᑕᐃᒫᓪᓗ ᒐᕙᒪᓕᒫᒧᑦ ᐱᓕᕆᐊᕆᔭᐅᓗᑎᒃ.” 

ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ, ᐊᑕᐅᓯᐅᓐᖏᑦᑐᓂᒃ ᐱᔾᔪᑎᒋᔭᐅᔪᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᓐᓃᑦᑐᓂᒃ ᐅᖃᐅᓯᖃᓚᐅᖅᑐᑦ, ᐃᓚᖃᖅᖢᑎᒃ, ᑭᓯᐊᓂᓗ ᑖᒃᑯᐊᑐᐊᓐᖏᖢᑎᒃ: 

 

o ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔭᒃᓴᖅᖅᑎᑕᐅᓯᒪᕗᑦ ᐊᒥᒐᓐᖏᑦᑐᓂᒃ ᐃᓅᓯᓕᕆᔨᖃᕐᓗᑎᒃ 

ᐃᓱᒪᓕᕆᓂᕐᒧᑦ, ᐅᐃᕆᓯᒪᓂᕐᒧᑦ ᐊᒻᒪ ᒪᒃᑯᒃᑐᓄᑦ ᑐᕌᖓᔪᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓯᒪᓗᑎᒃ 

ᐊᒻᒪ ᓄᓇᓕᖕᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᖃᑦᑕᕐᓗᑎᒃ 

ᓱᕈᓯᕐᓂᒃ ᐱᑦᑎᐊᖅᑕᐅᖃᑦᑕᓐᖏᑦᑐᖃᖅᐸᑦ ᐃᒃᓯᓐᓇᑯᖃᖅᑐᖃᕐᓂᖅᐸᓪᓗ; 

o ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐲᔭᐃᖃᑦᑕᕐᓗᑎᒃ ᐊᐳᖅᑕᐅᑎᒋᔭᐅᔪᓂᒃ 

ᐃᖅᑲᓇᐃᔮᖅᑖᕋᓱᒃᑐᓄᑦ ᓄᓇᓕᖕᓂ ᐃᓄᓕᕆᔨᐅᓂᕐᒧᑦ ᖃᑕᓐᖑᑎᒌᓄᓪᓗ ᑐᕌᖓᔪᓂᒃ 

ᐃᖅᑲᓇᐃᔮᓕᖕᓄᑦ; ᓄᓇᓕᖕᓂ ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔮᑦ ᐃᓐᓄᒃᐸᒡᓗᓂᒋᑦ; ᐊᒻᒪ ᓄᓇᓕᖕᓂ 

ᐃᓄᓕᕆᔩᑦ ᓯᕗᓪᓕᐅᔾᔭᐅᓯᒪᓗᑎᒃ ᐃᒡᓗᑖᖅᑎᑕᐅᖃᑦᑕᕐᓗᑎᒃ; 

o ᓄᓇᕗᒻᒥ ᐃᒡᓗᓕᕆᔩᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᐊᑐᐃᓐᓇᐅᑎᓪᓗᓂᒋᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ ᐃᓄᓕᕆᔨᓄᑦ ᐊᒻᒪ 

ᐊᒃᓱᕉᑎᖃᐃᓐᓇᖃᑦᑕᕐᓗᑎᒃ ᐃᒡᓗᓂᒃ ᐊᑐᐃᓐᓇᖃᖅᑎᑦᑎᓂᐅᔪᒥᒃ ᓄᓇᕗᒻᒥ ᓄᓇᓕᖕᓄᑦ, 

ᐸᖕᒥᐅᕐᓂᖅ ᐱᑕᖃᓐᖏᓐᓂᖅᓴᐅᖁᓪᓗᒍ; 

o ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐱᓕᒻᒪᒃᓴᐃᓂᕐᒥᒃ, ᐃᓕᓐᓂᐊᖅᑎᑦᑎᓂᕐᒥᒃ 

ᐊᒻᒪ ᓇᓗᓇᐃᒃᑯᑕᖅᑖᖅᑎᑦᑎᖃᑦᑕᕐᓂᕐᒥᒃ ᓲᕐᓗ ᐃᓄᓕᕆᓂᕐᒥᒃ, ᐃᓚᔮᕇᖕᓄᑦ ᑐᕌᖓᔪᓄᑦ 

ᐃᖅᑲᓇᐃᔮᓄᑦ ᐊᒻᒪ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐃᖅᑲᓇᐃᔮᑦ; 

o ᐃᓕᓐᓂᐊᖅᑐᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᖃᓄᖅᑑᕈᑎᖃᕆᐊᖃᕐᓂᕐᒥᒃ ᓱᕈᓰᑦ 

ᐱᑦᑎᐊᖅᑕᐅᖃᑦᑕᓐᖏᑎᓪᓗᒋᑦ ᐃᒃᓯᓐᓇᑯᒋᔭᐅᒃᐸᑕᓘᓐᓃᑦ ᐊᒻᒪ ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑕᕐᓗᑎᒃ 

ᐱᔾᔪᑎᓕᖕᓂᒃ ᓱᕈᓰᑦ ᐸᖅᑭᔭᐅᓂᖏᓐᓄᑦ ᒪᑭᒪᑦᑎᐊᕐᓂᖏᓐᓄᓪᓗ ᐅᓗᕆᐊᓇᖅᑐᒦᑦᑐᑦ; ᐊᒻᒪ 

o ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᑐᐃᓐᓇᖃᖅᑎᑦᑎᓂᕐᒥᒃ 

ᐊᑦᑕᓇᓐᖏᑦᑐᒦᑦᑐᓂᒃ ᐃᖢᕐᕆᔮᕐᓇᖅᑐᒥᓗ ᑎᑎᕋᕐᕕᖃᖅᑎᑕᐅᓗᑎᒃ ᓄᓇᓕᖕᓂ ᐃᓄᓕᕆᔨᒃᑯᑦ. 

o ᖃᓄᖅ ᐱᓕᕆᒋᐊᖃᕐᒪᖔᑕ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᓯᐊᒻᒪᐃᓂᕐᒧᑦ ᑐᑭᓯᑎᑦᑎᒋᐊᕈᑎᓂᑦ 

ᐱᔾᔪᑎᖃᖅᑐᓂᑦ ᐱᑦᑎᐊᖏᓐᓂᐅᔪᓂᒃ ᐋᓐᓂᖅᑎᕆᓂᕐᒥᓪᓘᓐᓃᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ. 

 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ ᑭᐅᓪᓗᓂ ᒪᐃ 30, 2023−ᒥ, ᓄᓇᕗᒻᒥ ᓯᕗᓕᖅᑎ 

ᐃᒪᐃᓕᓚᐅᖅᑐᖅ: 

 

“ᒐᕙᒪᒃᑯᓕᒫᑦ ᑐᕌᒐᖃᕐᓗᑎᒃ, ᒐᕙᒪᕆᔨᒃᑯᑦ ᓇᐅᑦᑎᖅᓱᖅᑎᒋᔭᐅᓂᐊᖅᐳᑦ ᒐᕙᒪᒃᑯᑦ 

ᐱᓕᕆᕝᕕᓕᒫᑦ ᐱᔨᑦᑎᕈᑎᖏᓐᓂᒃ ᐱᔾᔪᑎᖃᖅᑎᓪᓗᒋᑦ ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᔮᕇᑦ 

ᒪᑭᒪᑦᑎᐊᕆᐊᖃᕐᓂᖏᓐᓄᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 



 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐸᑦ ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᓂᒃᑳᖃᑦᑕᕐᓂᐊᖅᐳᑦ 

ᖃᓄᐃᑉᐸᓪᓕᐊᓕᕐᒪᖔᑦ ᖃᓄᑎᒋᓗ ᐱᕙᓪᓕᐊᓂᖃᕐᒪᖔᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ 

ᐊᑐᓂ ᐱᓕᕆᕕᖕᓄᑦ, ᐊᒃᑐᐃᓂᖃᖅᑐᓪᓗ ᐱᔾᔪᑏᑦ ᐊᒃᑐᐃᖃᑦᑕᖅᑐᑦ ᐱᔨᑦᑎᕈᑎᓂᒃ ᑐᕌᖓᔪᓂᒃ ᓱᕈᓰᑦ, 

ᒪᒃᑯᒃᑐᑦ ᐊᒻᒪ ᐃᓚᔮᕇᑦ ᒪᑭᒪᑦᑎᐊᕐᓂᖏᓐᓄᑦ ᓄᓇᕗᒻᒥ. 
 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑕᒪᒃᑯᐊ ᓄᑖᓐᖑᕆᐊᖅᑎᑕᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕐᓗᑎᒃ 

ᑲᑎᒪᕐᔪᐊᕐᓂᑕᒫᖅ ᑕᐃᒪᓐᖓᓕᒫᖅ. 

 

ᒐᕙᒪᒃᑯᑦ ᐱᓕᕆᐊᖃᓪᓚᕆᒃᑐᓗ ᑕᐃᒪᓐᖓᓕᒫᖅ ᑐᓴᐅᒪᖃᑦᑕᐅᑎᑦᐸᑕ ᐊᒃᓱᐊᓗᒃ ᐱᕚᓪᓕᐅᑕᐅᓂᐊᖅᑐᖅ 

ᑲᑐᔾᔨᖃᑎᒌᖕᓂᒃᑯᑦ ᐃᖅᑲᓇᐃᔭᖃᑎᒌᖕᓂᖏᓐᓂᒃ, ᐱᔾᔪᑕᐅᔪᓂᒃ ᐊᒃᑐᐃᓯᒪᔪᓂᒃ ᐃᓄᓕᕆᔨᒃᑯᑦ ᐱᔭᒃᓴᒥᖕᓂᒃ 

ᐊᖑᒻᒪᑎᔪᓐᓇᕐᓂᐊᕐᒪᑕ ᓄᓇᕗᒻᒥ ᓱᕈᓰᑦ, ᒪᒃᑯᒃᑐᑦ ᐊᒻᒪ ᐃᓚᔮᕇᑦ ᐱᔾᔪᑎᒋᓗᒋᑦ. 

 

ᑲᑎᒪᔨᕋᓛᑦ ᑎᓕᐅᕆᒃᑲᓐᓂᖅᐳᑦ ᓴᖅᑭᑦᑎᖁᓪᓗᒋᑦ ᑲᔪᓯᔪᒃᑯᑦ ᐃᑲᔪᖅᓯᔾᔪᑎᒃᓴᐅᔪᓂᒃ ᓄᓇᓕᖕᓂ 

ᐱᓕᕆᕕᖕᒥᓐᖔᖅᑐᑦ ᐊᔾᔨᒌᖏᑦᑐᓂᑦ ᑲᑐᔾᔨᖃᑎᒌᒡᓗᑎᒃ ᑭᐅᖃᑦᑕᕐᓂᐊᕐᒪᑕ ᐊᒃᑐᐊᓂᖃᖅᑐᓂᒃ 

ᐃᓱᒫᓗᒍᑕᐅᔪᓄᑦ ᐊᒻᒪ ᓄᓇᓕᖕᓂ ᐃᑲᔪᖅᑐᐃᓗᑎᒃ ᑕᒪᒃᑮᖕᓂᒃ ᐃᖅᑲᓇᐃᔭᖅᑎᓂᒃ ᐃᓄᖕᓂᒃ 

ᑕᑯᖅᑳᖅᐸᒃᑐᓂᒃ ᐊᒻᒪᓗ ᓄᓇᖃᖅᑐᓂᒃ ᐃᓘᓐᓇᖏᓐᓂ ᓄᓇᓕᐅᔪᓂ ᓄᓇᕗᒥ. 

 

 

ᑭᖑᓪᓕᕐᒥ ᐱᓕᕆᐊᒃᓴᑦ 

ᐃᓚᒋᒃᑲᓐᓂᕐᓗᒍ ᐱᓕᕆᔭᐅᔪᓄᑦ ᐅᓄᑲᓪᓚᒃᑐᓄᑦ ᑕᐃᔭᐅᓯᒪᔪᓄᑦ ᐊᐅᓚᔾᔭᒃᑕᐅᓯᒪᔪᓄᑦ ᐱᓕᕆᐊᖑᓪᓗᑎᒃ 

ᑭᐅᖁᓪᓗᒋᑦ ᐃᓱᒫᓗᒍᑕᐅᔪᓄᑦ ᓴᖅᑭᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ ᑲᓇᑕᒥ, ᐱᓕᕆᕕᖓᑦ 

ᐃᓄᓕᕆᔨᒃᑯᑦ ᐊᖏᓚᐅᖅᑐᑦ ᐊᑐᓕᖅᑎᑦᑎᔪᒪᓪᓗᑎᒃ ᒪᕐᕉᖕᓂᒃ ᐱᒻᒪᕆᐅᔫᖕᓂᒃ ᓴᓇᕐᕈᑕᐅᔫᓂᒃ ᑭᐅᖁᓪᓗᒋᑦ 

ᑕᒪᑐᒧᖓ ᑐᐊᕕᕐᓇᓕᖅᑐᒃᑯᑦ ᐃᓱᒫᓗᖕᓇᖅᑐᒧᑦ, ᐃᓗᐊᓂ ᐅᐸᓗᖓᐃᔭᐅᑎᑦ ᐸᕐᓇᐅᑎᖏᓐᓂ ᐊᒻᒪᓗ 

Matrix ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᐅᔪᖅ ᐊᑐᖅᑕᐅᓗᓂ. ᑖᓐᓇ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᐅᔪᖅ, 

ᐃᓚᖃᕐᓗᓂ ᐊᓯᖏᓐᓂᒃ ᐊᐅᓚᑦᑎᔾᔪᑎᓂᒃ, ᓄᐊᑦᑎᔾᔪᑕᐅᓂᐊᖅᑐᖅ ᖃᕆᑕᐅᔭᑎᒍᑦ ᑐᓴᒐᒃᓴᓂᒃ, ᐊᒻᒪᓗ 

ᓇᐅᑦᑎᖅᓱᐊᕆᔭᐅᓗᑎᒃ ᖃᐅᔨᒋᐊᖅᑕᐅᖃᑦᑕᕐᓗᑎᒃ ᖃᑦᓯᐅᓕᕐᒪᖔᑕ ᐊᒻᒪ ᓇᓃᓕᕐᒪᖔᑕ ᓱᕈᓯᑦ ᐊᒻᒪᓗ 

ᒪᒃᑯᒃᑐᑦ ᐸᖅᑭᔭᐅᔪᑦ ᐊᒻᒪᓗ ᐱᔨᑦᓯᕈᑎᒋᔭᖏᑦ ᑕᐃᒃᑯᓄᖓ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᖅᑲᓇᐃᔭᖅᑕᐅᓂᐊᕐᒪᖔᑕ ᖃᖓᒃᑯᑦ ᐱᔭᕇᖅᑕᐅᓂᐊᕐᒪᖔᑕ ᖃᖓᒃᑯᓪᓗ 

ᐱᓕᕆᔭᐅᓂᐊᕐᒪᖔᑕ ᓇᓗᓇᐃᖅᓯᓯᒪᖏᒻᒪᑕ ᐱᓕᕆᕕᖓᑦ ᐃᓄᓕᕆᔨᒃᑯᑦ ᐅᑯᓄᖓ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐱᓕᕆᕕᖓᑦ ᐃᓄᓕᕆᔨᒃᑯᑦ ᐅᐸᓗᖓᐃᔭᐅᑎᒋᓪᓗᒍ ᐸᕐᓇᐅᑎᐊᖓᑦ 

ᑭᐅᔾᔪᑎᐅᔪᖅ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑐᓂᔭᐅᖃᑦᑕᕐᓗᑎᒃ ᑲᑎᒪᔨᕋᓛᖑᔪᓄᑦ ᐱᔪᓐᓇᖅᑎᑐᐊᓪᓚᕆᒐᐃᑉᐸᑕ 

ᐊᒻᒪᓗ ᒪᓕᒐᖠᐅᖅᕕᒻᒧᑦ ᓴᖅᑭᖅᑕᐅᓗᑎᒃ ᐅᖓᑖᓂᐅᓐᖏᑦᑐᖅ ᐅᑭᐅᒃᑯᑦ ᐃᒃᓯᕙᓂᖓᑕ 2024-ᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐊᖏᕈᑕᐅᓯᒪᔪᑦ ᓴᖅᑭᑕᐅᔪᑦ ᐱᓕᕆᕕᖓᓐᓄᑦ ᐃᓄᓕᕆᔨᒃᑯᑦ 

ᐃᓗᐊᓃᑦᑐᑦ ᐅᐸᓗᖓᐃᔭᐅᑎᑦ ᐸᕐᓇᐅᑎᖏᑕ ᑐᑭᓯᓇᑦᑎᐊᖁᓪᓗᒋᑦ ᐊᒻᒪᓗ ᓇᓕᖅᑯᑦᑎᓯᒪᓗᑎᒃ, 

ᓂᕆᐅᒋᔭᐅᔪᓂᒃ ᓴᖅᑭᓐᓂᐊᖅᑐᓂᒃ ᐊᒃᑐᐊᓂᖃᖅᑐᓂᒃ ᐊᑐᓂ ᐱᓕᕆᓂᐊᕐᓗᒋᑦ ᐊᖏᖅᑕᐅᓯᒪᓂᕆᔭᖏᑦ 

ᓇᓗᓇᐃᖅᓯᒪᑦᑎᐊᕐᓗᑎᒃ ᐊᒻᒪᓗ ᓯᕗᒧᐊᖕᓂᕆᔭᖏᑦ ᐆᒃᑐᒐᒃᓴᐅᓗᑎᒃ, ᐊᒻᒪᓗ ᐊᑐᓂ ᐊᖏᕈᑕᐅᓯᒪᔪ 

ᑭᓱᓂᒃ ᓴᖅᑭᑦᑐᖃᕐᓂᐊᕐᒪᖔᑦ ᐱᓕᕆᔭᐅᕝᕕᒃᓴᖏᓪᓗ ᓇᓗᓇᐃᖅᑕᐅᓯᒪᓗᑎᒃ ᐊᒻᒪ ᑭᐅᔪᓐᓇᕆᐊᖃᕐᓂᖏᑦ 

ᑕᒪᒃᑯᓄᖓ ᐱᔭᕇᕋᓱᒃᑎᓪᓗᒋᑦ ᐱᔭᕇᕐᕕᒃᓴᖏᑎᒍᑦ ᐊᖑᒻᒪᑎᓗᑎᒃ. 

 



 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐃᓗᐃᑦᑑᓈᖅᓯᒪᔪᒃᑯᑦ ᕿᒥᕐᕈᓇᖁᓪᓗᒋᑦ ᓴᐅᓂᕆᓂᐊᖅᑕᖏᓐᓂᒃ 

ᐋᖅᑭᒡᓯᒪᓂᖓᑕ ᓴᓇᔭᐅᒃᐸᑕ ᐃᓗᓕᕆᔭᖏᑦ ᐅᐸᓗᖓᐃᔭᐅᑎᑦ ᐸᕐᓇᐅᑎᑦ. 

 

 

 

 


